
Монгол Улсын Их Хурлын 2021 оны намрын ээлжит чуулганы 
10 дугаар сарын 28-ны өдөр /Пүрэв гараг/-ийн нэгдсэн 
хуралдааны товч тэмдэглэл
 

Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.
 
Хуралдаанд ирвэл зохих 76 гишүүнээс 39 гишүүн хүрэлцэн ирж, 51.3 хувийн ирцтэйгээр хуралдаан 10 цаг 07 минутад Төрийн ордны “Их хуралдай” танхимд эхлэв.
 

Чөлөөтэй: Ж.Батсуурь, Ж.Бат-Эрдэнэ, Х.Болорчулуун, Г.Ганболд, Ц.Даваасүрэн, Ц.Идэрбат, Л.Оюун-Эрдэнэ, Б.Энх-Амгалан;

Эмнэлгийн чөлөөтэй: Д.Сарангэрэл, Ц.Туваан;

Тасалсан: Ц.Анандбазар, Б.Жавхлан, Ж.Мөнхбат, Х.Нямбаатар;

Хоцорсон: Ш.Адьшаа – 49 минут, Т.Аубакир – 36 минут, С.Батболд – 2 цаг 10 минут, Н.Ганибал – 50 минут, М.Оюунчимэг – 2 цаг 57 минут, Ц.Сандаг-Очир – 38 минут, Ж.Сүхбаатар – 50 минут, Д.Цогтбаатар – 2 цаг 57 минут, Ж.Эрдэнэбат – 50 минут.
 
Улсын Их Хурлын дарга Г.Занданшатар Монгол Улсын Их Хурлын чуулганы хуралдааны дэгийн тухай хуулийн 13 дугаар зүйлийн 13.4-т заасны дагуу Улсын Их Хурлын гишүүн С.Бямбацогт, Б.Пүрэвдорж, Н.Алтанхуяг нараас ирүүлсэн албан бичгийг танилцуулж, Улсын Их Хурлын гишүүн С.Бямбацогт Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийн анхны хэлэлцүүлгийг хэлэлцэх асуудлын дарааллын эхэнд оруулъя гэсэн горимын санал гаргав. 

Улсын Их  Хурлын гишүүн Б.Пүрэвдорж, Н.Алтанхуяг нар хэлэлцэх асуудалтай холбогдуулан үг хэлэв.
Г.Занданшатар: Улсын Их Хурлын гишүүн С.Бямбацогтын гаргасан горимын саналыг дэмжье гэсэн санал хураалт явуулъя. 
 
Зөвшөөрсөн:

39
Татгалзсан:

  8
Бүгд:


47
83.0 хувийн саналаар горимын санал дэмжигдлээ. 
 
Улсын Их Хурлын гишүүн, Улсын Их Хурал дахь Ардчилсан намын бүлгийн дарга Д.Ганбат “Төрөөс мөнгөний бодлогын талаар 2022 онд баримтлах үндсэн чиглэл батлах тухай” Улсын Их Хурлын тогтоолын төслийн хэлэлцэх асуудлаар Улсын Их Хурал дахь Ардчилсан намын бүлгээс авсан завсарлага дууссаныг мэдэгдэв. 
 
Нэг.Шүүхийн шийдвэр гүйцэтгэх тухай хуульд нэмэлт оруулах тухай хуулийн төсөл /Улсын Их Хурлын гишүүн С.Чинзориг нарын 4 гишүүн 2021.05.14-ний өдөр өргөн мэдүүлсэн, анхны хэлэлцүүлэг/
 
Хэлэлцэж буй асуудалтай холбогдуулан Шүүхийн шийдвэр гүйцэтгэх ерөнхий газрын дарга Д.Загджав, мөн газрын Хууль тогтоомж, дотоод ажлын хэлтсийн дарга Ц.Очгэрэл нар оролцов. 
 
Хуралдаанд Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Б.Хонгорзул, Ж.Чимгээ, Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг, мөн референт Б.Галсанбат нар байлцав. 
 
Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ж.Сүхбаатар танилцуулав.
 
Байнгын хорооны санал, дүгнэлттэй холбогдуулан Улсын Их Хурлын гишүүн Х.Баделхан, Ш.Адьшаа, Б.Бат-Эрдэнэ, Ч.Хүрэлбаатар, Ж.Чинбүрэн, С.Одонтуяа нарын тавьсан асуултад Хууль зүйн байнгын хорооны дарга С.Бямбацогт,  Шүүхийн шийдвэр гүйцэтгэх ерөнхий газрын дарга Д.Загджав нар хариулж, тайлбар хийв. 
 
Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
 
Нэг.Хууль зүйн байнгын хорооны дэмжсэн санал:
 
Г.Занданшатар: Улсын Их Хурлын гишүүн Ж.Сүхбаатарын гаргасан, Төслийн 1 дүгээр зүйлийн 288.5 дахь хэсгийн “тасралтгүй” гэсний дараа “тав болон түүнээс дээш жил” гэж, “алба хаагчид” гэсний дараа “таван жил тутамд” гэж тус тус нэмж, “урамшлыг 5 жил тутам” гэснийг “урамшууллыг” гэж өөрчлөх гэсэн саналыг дэмжье гэсэн санал хураалт явуулъя.
 
Зөвшөөрсөн:

36
Татгалзсан:

20
Бүгд:


56
64.3 хувийн саналаар дэмжигдлээ. 
 
Зарчмын зөрүүтэй саналын томьёоллоор санал хурааж дууслаа. 
 
Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.
 
Уг асуудлыг 10 цаг 54 минутад хэлэлцэж дуусав. 
 
Хоёр.Монгол Улсын Үндсэн хуулийн цэцийн 2021 оны 07 дугаар дүгнэлт
 
Хэлэлцэж буй асуудалтай холбогдуулан Үндсэн хуулийн цэцийн гишүүн Г.Баясгалан оролцов. 
 
Хуралдаанд Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Б.Хонгорзул, Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг, мөн референт Б.Галсанбат нар байлцав. 
 
Үндсэн хуулийн цэцийн дүгнэлтийг Үндсэн хуулийн цэцийн гишүүн Г.Баясгалан, Цэцийн дүгнэлтийн талаар Хууль зүйн байнгын хорооноос гаргасан санал, дүгнэлтийг Улсын Их Хурлын итгэмжлэгдсэн төлөөлөгч, Улсын Их Хурлын гишүүн Б.Энхбаяр нар танилцуулав. 
 
Цэцийн дүгнэлттэй холбогдуулан Улсын Их Хурлын гишүүн Д.Ганбат, Ш.Адьшаа, Ж.Сүхбаатар, Л.Мөнхбаатар, Б.Пүрэвдорж нарын тавьсан асуултад Хууль зүйн байнгын хорооны дарга С.Бямбацогт, Улсын Их Хурлын гишүүн Б.Энхбаяр нар хариулж, тайлбар хийв. 
 
Үндсэн хуулийн цэцийн 2021 оны 07 дугаар дүгнэлтийн талаар Хууль зүйн байнгын хорооноос гаргасан санал тус бүрээр санал хураалт явуулав. 

Г.Занданшатар: 1.“Эрүүгийн хэрэг хянан шийдвэрлэх тухай хуулийн 33.3 дугаар зүйлийн 2 дахь хэсэгт “Хэргийг прокурорт буцаасан шийдвэрийг прокурор, яллагдагч, түүний хууль ёсны төлөөлөгч, өмгөөлөгч эс зөвшөөрвөл уг шийдвэрийг хүлээн авснаас хойш ажлын 5 өдөрт багтаан эсэргүүцэл бичих, гомдол гаргах эрхтэй.” гэж заасан нь Монгол Улсын Үндсэн хуулийн Арван дөрөвдүгээр зүйлийн 1 дэх хэсгийн “Монгол Улсад хууль ёсоор оршин суугаа хүн бүр хууль, шүүхийн өмнө эрх тэгш байна.” гэж заасныг зөрчсөн байна.” гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн:

32
Татгалзсан:

20
Бүгд:


52
61.5 хувийн саналаар дэмжигдлээ. 
 
2.“Эрүүгийн хэрэг хянан шийдвэрлэх тухай хуулийн 33.3 дугаар зүйлийн 2 дахь хэсэгт “Хэргийг прокурорт буцаасан шийдвэрийг прокурор, яллагдагч, түүний хууль ёсны төлөөлөгч, өмгөөлөгч эс зөвшөөрвөл уг шийдвэрийг хүлээн авснаас хойш ажлын 5 өдөрт багтаан эсэргүүцэл бичих, гомдол гаргах эрхтэй.” гэж заасан нь Монгол Улсын Үндсэн хуулийн Арван зургадугаар зүйлийн 14 дэх заалтын “… шударга шүүхээр шүүлгэх, … эрхтэй. …” гэж заасныг зөрчсөн байна.” гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн:

29
Татгалзсан:

23
Бүгд:


52
55.8 хувийн саналаар дэмжигдлээ. 
 
3.“Эрүүгийн хэрэг хянан шийдвэрлэх тухай хуулийн 33.3 дугаар зүйлийн 2 дахь хэсэгт “Хэргийг прокурорт буцаасан шийдвэрийг прокурор, яллагдагч, түүний хууль ёсны төлөөлөгч, өмгөөлөгч эс зөвшөөрвөл уг шийдвэрийг хүлээн авснаас хойш ажлын 5 өдөрт багтаан эсэргүүцэл бичих, гомдол гаргах эрхтэй.” гэж заасан нь Монгол Улсын Үндсэн хуулийн Арван есдүгээр зүйлийн 1 дэх хэсгийн “Төрөөс хүний эрх, эрх чөлөөг хангахуйц … хууль зүйн … баталгааг бүрдүүлэх … үүргийг иргэнийхээ өмнө хариуцна.” гэж заасныг зөрчсөн байна.” гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн:

32
Татгалзсан:

19
Бүгд:


51
62.7 хувийн саналаар дэмжигдлээ. 
 
Г.Занданшатар: “Үндсэн хуулийн цэцийн 2021 оны 07 дугаар дүгнэлтийн тухай Улсын Их Хурлын тогтоолын төслийг батлах санал хураалт явуулъя. 
 
Зөвшөөрсөн:

32
Татгалзсан:

19
Бүгд:


51
62.7 хувийн саналаар тогтоол батлагдлаа. 
 
Улсын Их Хурлын дарга Г.Занданшатар “Үндсэн хуулийн цэцийн 2021 оны 07 дугаар дүгнэлтийн тухай” Улсын Их Хурлын тогтоолын эцсийн найруулгыг танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /11:51/

Улсын Их Хурлын дарга Г.Занданшатар Гамшгаас хамгаалах тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /11:44/
 
Уг асуудлыг 11 цаг 52 минутад хэлэлцэж дуусав. 
 
Үдээс өмнөх нээлттэй хуралдаан 1 цаг 45 минут үргэлжилж, 76 гишүүнээс 62 гишүүн хүрэлцэн ирж, 81.6 хувийн ирцтэйгээр 11 цаг 53 минутад хуралдааныг хаалттай горимд шилжүүлэв.
 
Хаалттай хуралдаанаар ““Төрөөс төмөр замын тээврийн талаар баримтлах бодлого”-д өөрчлөлт оруулах тухай” Улсын Их Хурлын тогтоолын төслийн хэлэлцэх эсэх асуудлыг үргэлжлүүлэн хэлэлцэв.
 
Хаалттай хуралдаан 20 минут үргэлжилж, 12 цаг 12 минутад нээлттэй горимд шилжив.
 
Дөрөв.Монгол Улсын Ерөнхийлөгчийн тухай хуульд өөрчлөлт оруулах тухай хуулийн төсөл /Засгийн газар 2021.05.12-ны өдөр өргөн мэдүүлсэн, эцсийн хэлэлцүүлэг/
 
Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Б.Баасандорж, мөн яамны Хууль зүйн бодлогын газрын дарга П.Сайнзориг нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат нар байлцав. 
 
Төслийг эцсийн хэлэлцүүлэгт бэлтгэсэн талаар Хууль зүйн байнгын хорооноос гаргасан танилцуулгыг Улсын Их Хурлын гишүүн Ш.Адьшаа танилцуулав.
 
Байнгын хорооны танилцуулгатай холбогдуулан Улсын Их Хурлын гишүүн Л.Мөнхбаатарын тавьсан асуултад Хууль зүйн байнгын хорооны дарга С.Бямбацогт хариулж, тайлбар хийв. 
 
Монгол Улсын Ерөнхийлөгчийн тухай хуульд өөрчлөлт оруулах тухай хуулийн төслийг эцэслэн батлуулах бэлтгэл хангуулахаар Хууль зүйн байнгын хороонд шилжүүлэв. 
 
Уг асуудлыг 12 цаг 22 минутад хэлэлцэж дуусав. 
 
Тав.Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2021.05.19-ний өдөр өргөн мэдүүлсэн, анхны хэлэлцүүлэг/
 
Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Б.Баасандорж, мөн яамны Хууль зүйн бодлогын газрын дарга П.Сайнзориг, Мэдээллийн технологийн газрын дарга Д.Ган-Эрдэнэ, Харилцаа холбоо, мэдээллийн технологийн газрын Мэдээллийн технологийн бодлого зохицуулалтын газрын дарга Б.Билэгдэмбэрэл, Цахим хөгжлийн үндэсний хорооны Ажлын албаны дарга С.Тэнгис, Тагнуулын ерөнхий газрын Мэдээллийн аюулгүй байдлын газрын хэлтсийн дарга Д.Ганзориг, Мэдээлэл холбооны операторуудын ассоциацийн Гүйцэтгэх захирал У.Тамир нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, Инновац, цахим бодлогын байнгын хороо хариуцсан ахлах зөвлөх П.Батбаатар, референт Б.Золбоо, мөн референт Б.Галсанбат нар байлцав. 
 
Төслийг анхны хэлэлцүүлэгт бэлтгэсэн талаар Хууль зүйн болон Инновац, цахим бодлогын байнгын хорооны хамтарсан санал, дүгнэлтийг Инновац, цахим бодлогын байнгын хорооны дарга Н.Учрал танилцуулав.
 
Байнгын хорооны санал, дүгнэлттэй холбогдуулан Улсын Их Хурлын гишүүн Б.Энхбаяр, С.Ганбаатар, Б.Баттөмөр, Ч.Ундрам нарын тавьсан асуултад Инновац, цахим бодлогын байнгын хорооны дарга Н.Учрал, Хууль зүй, дотоод хэргийн яамны Төрийн нарийн бичгийн дарга Б.Баасандорж, мөн яамны Хууль зүйн бодлогын газрын дарга П.Сайнзориг нар хариулж, тайлбар хийв. 
 
Чуулганы нэгдсэн хуралдаан 13 цаг 04 минутад түр завсарлаж, 14 цаг 19 минутаас үргэлжлэв.
 
Цахим гарын үсгийн тухай хуулийн шинэчилсэн найруулгын төслийн талаар Хууль зүйн болон Инновац, цахим бодлогын байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
 
Нэг.Хууль зүйн болон Инновац, цахим бодлогын байнгын хорооны
дэмжсэн санал:
 
Г.Занданшатар: 1.Улсын Их Хурлын гишүүн Н.Учрал, Н.Алтанхуяг, П.Анужин, Э.Бат-Амгалан, Т.Доржханд, Л.Мөнхбаатар, Б.Саранчимэг, Ж.Сүхбаатар, Д.Цогтбаатар /цаашид “Ажлын хэсэг” гэх/ нарын гаргасан, Төслийн 4 дүгээр зүйлийн 4.1.2 дахь заалтын “ашиглахтай” гэснийг “ашиглах, аюулгүй байдлыг хангахтай” гэж өөрчлөх гэсэн саналыг дэмжье гэсэн санал хураалт явуулъя.
 

Зөвшөөрсөн:

23

Татгалзсан:

24

Бүгд:                        
47

48.9 хувийн саналаар дэмжигдсэнгүй.
 
Улсын Их Хурлын гишүүн Т.Энхтүвшингийн “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.
 
Г.Занданшатар: Улсын Их Хурлын гишүүн Т.Энхтүвшингийн гаргасан горимын саналыг дэмжье гэсэн санал хураалт явуулъя.
 
Зөвшөөрсөн:

25
Татгалзсан:

23
Бүгд:


48
52.1 хувийн саналаар горимын санал дэмжигдлээ.
 
Г.Занданшатар: Горимын санал дэмжигдсэн тул дээрх саналыг дэмжье гэсэн санал хураалтыг дахин явуулъя.
 
Зөвшөөрсөн: 
28
Татгалзсан:

19
Бүгд:


47
59.6 хувийн саналаар дэмжигдлээ.
 
Г.Занданшатар: 2.Ажлын хэсгийн гаргасан, Төслийн 6 дугаар зүйлийн 6.2.3 дахь заалтын “мэдээлэл болон тоон гарын үсэгт өөрчлөлт оруулсан” гэснийг “мэдээлэлд өөрчлөлт оруулсан” гэж өөрчилж, төсөлд доор дурдсан агуулгатай 6.6 дахь хэсэг нэмэх:
 
“6.6.Мэдээллийн системд хүн, хуулийн этгээдийг таньж баталгаажуулах зорилгоор тоон гарын үсгийг ашиглаж болно.” гэсэн саналыг дэмжье гэсэн санал хураалт явуулъя.
 

Зөвшөөрсөн:

29

Татгалзсан:

18

Бүгд:                        
47

61.7 хувийн саналаар дэмжигдлээ.
 
3.Ажлын хэсгийн гаргасан, Төслийн 9 дүгээр зүйлийг доор дурдсанаар өөрчлөн найруулах:
 
“9 дүгээр зүйл.Цагийн бүртгэл
 
9.1.Цахим мэдээлэлд тоон гарын үсэг зурагдсан хугацаа, мэдээллийн бүрэн бүтэн байдлыг тогтоох зорилгоор цагийн бүртгэл хөтөлнө.
 
9.2.Тоон гарын үсэг зурахад ашиглах мэдээллийн систем нь цагийн бүртгэлийн системтэй холбогдсон байна. 
 
9.3.Цагийн бүртгэл хөтлөх үйл ажиллагаа хараат бус, хөндлөнгийн байна. 
 
9.4.Цагийн бүртгэлийн систем нь харилцаа холбооны зохицуулах хорооноос тодорхойлсон сүлжээний цагийн сервертэй холбогдсон байна. 
 
9.5.Цагийн бүртгэл хөтлөх, аюулгүй байдлыг хангахад тавигдах шаардлагыг цахим хөгжил, харилцаа холбооны асуудал эрхэлсэн төрийн захиргааны төв байгууллага батална. 
 
9.6.Тоон гарын үсгээс бусад хэлбэрийн цахим гарын үсэг зурахад ашиглах мэдээллийн систем нь цагийн бүртгэлийн системтэй холбогдож болно.” гэсэн саналыг дэмжье гэсэн санал хураалт явуулъя.
 

Зөвшөөрсөн:

28

Татгалзсан:

19

Бүгд:                        
47

59.6 хувийн саналаар дэмжигдлээ.
 
4.Ажлын хэсгийн гаргасан, Төслийн 11 дүгээр зүйлийн 11.1 дэх хэсгийн “хуулийн этгээдэд гурван жил” гэснийг “хуулийн этгээдэд таван жил” гэж өөрчлөх гэсэн саналыг дэмжье гэсэн санал хураалт явуулъя.
 

Зөвшөөрсөн:

26

Татгалзсан:

21

Бүгд:                        
47

55.3 хувийн саналаар дэмжигдлээ.
 
5.Ажлын хэсгийн гаргасан, Төслийн 14 дүгээр зүйлд доор дурдсан агуулгатай 14.2.4 дэх заалт нэмэх:
 
“14.2.4.тоон гарын үсэг, цахим тамга хэрэглэхдээ энэ хуулийн 10.3-т заасан хязгаарлалт тогтоох;” гэсэн саналыг дэмжье гэсэн санал хураалт явуулъя.
 

Зөвшөөрсөн:

30

Татгалзсан:

18

Бүгд:                        
48

62.5 хувийн саналаар дэмжигдлээ.
6.Ажлын хэсгийн гаргасан, Төслийн 16 дугаар зүйлийн 16.6 дахь хэсгийн “гэрээ байгуулж болно” гэснийг “гэрээ байгуулна.” гэж өөрчлөх гэсэн саналыг дэмжье гэсэн санал хураалт явуулъя.
 

Зөвшөөрсөн:

26

Татгалзсан:

22

Бүгд:                        48

54.2 хувийн саналаар дэмжигдлээ.
7.Ажлын хэсгийн гаргасан, Төслийн 20 дугаар зүйлийн 20.2.6 дахь заалтыг доор дурдсанаар өөрчлөн найруулж, 20.2.6, 20.2.7 дахь заалт болгох:
 
“20.2.6.энэ хуулийн 13.1-д заасан сангийн тасралтгүй ажиллах нөхцөлийг бүрдүүлэх;
 
20.2.7.гэрчилгээний үндэсний сан болон бусад гэрчилгээжүүлэх байгууллагын мэдээллийн сантай тасралтгүй мэдээлэл солилцдог байх;” гэсэн саналыг дэмжье гэсэн санал хураалт явуулъя.
 

Зөвшөөрсөн:

28

Татгалзсан:

20

Бүгд:                        
48

58.3 хувийн саналаар дэмжигдлээ.
 
8.Ажлын хэсгийн гаргасан, Төслийн 20 дугаар зүйлийн 20.2.14 дэх заалтыг хасах гэсэн саналыг дэмжье гэсэн санал хураалт явуулъя.
 

Зөвшөөрсөн:

30

Татгалзсан:

18

Бүгд:                        
48

62.5 хувийн саналаар дэмжигдлээ.
 
9.Ажлын хэсгийн гаргасан, Төслийн 21 дүгээр зүйлийн 21.2 дахь хэсгийг доор дурдсанаар өөрчлөн найруулах:
 
“21.2.Тусгай зөвшөөрөл эзэмшигч нь дараах үүргийг гүйцэтгэх бүтэц, зохион байгуулалт, хүний нөөцтэй байна:
 
21.2.1.хүн, хуулийн этгээдийн хүсэлтийг хүлээн авах, мэдээллийн үнэн зөв эсэхийг шалгах;
 
21.2.2.гэрчилгээний мэдээллийн санд гэрчилгээ олгосон, түүнийг түдгэлзүүлсэн, сэргээсэн, хүчингүй болгосон талаарх мэдээллийг оруулах, мэдээллийн санг тасралтгүй ажиллуулах; 
 
21.2.3.энэ хуулийн 20.2.12-т заасан үүргийг гүйцэтгэх;
21.2.4.энэ хуулийн 22.1-д заасны дагуу мэдээллийг нээлттэй болгох; 
 
21.2.5.хүсэлт гаргагчийн хувийн түлхүүрийг хуулбарлаж авахгүй байх.” гэсэн саналыг дэмжье гэсэн санал хураалт явуулъя.
 

Зөвшөөрсөн:

28

Татгалзсан:

20

Бүгд:                        
48

58.3 хувийн саналаар дэмжигдлээ.
 
10.Ажлын хэсгийн гаргасан, Төслийн 23 дугаар зүйлийн “23.3” дахь хэсгийг 5 дугаар зүйлд шилжүүлэн “5.3” дахь хэсэг болгох.
 
Дээрх саналтай холбогдуулан Улсын Их Хурлын гишүүн Ч.Ундрам үг хэлж, Хууль зүй, дотоод хэргийн яамны Төрийн нарийн бичгийн дарга Б.Баасандорж тайлбар хийв.
 
Улсын Их Хурлын дарга Г.Занданшатар хуулийн төслийн 23.1, 23.2, 23.3 дахь хэсгийг гүйцээн боловсруулах чиглэл өгөв. 
 
Г.Занданшатар: 11.Ажлын хэсгийн гаргасан, Төслийн 25 дугаар зүйлийн 25.1.3 дахь заалтын “санхүү-эдийн засаг, техникийн чадавх болон мэргэжлийн хүний нөөцийн талаарх мэдээлэл” гэснийг “энэ хуулийн 24.1.2-т заасан шаардлагыг хангасан талаарх мэдээлэл” гэж өөрчилж, 25.2 дахь хэсгийг хасах гэсэн саналыг дэмжье гэсэн санал хураалт явуулъя.
 

Зөвшөөрсөн:

29

Татгалзсан:

20

Бүгд:                       
49

59.2 хувийн саналаар дэмжигдлээ.
12.Ажлын хэсгийн гаргасан, Төслийн 26 дугаар зүйлийн 26.2.1 дэх заалтын “энэ тухай тодорхойлолтыг” гэснийг “бүртгэл хийгдсэн баримтыг” гэж өөрчлөх гэсэн саналыг дэмжье гэсэн санал хураалт явуулъя.
 

Зөвшөөрсөн:

31

Татгалзсан:

18

Бүгд:                        
49

63.3 хувийн саналаар дэмжигдлээ.
13.Ажлын хэсгийн гаргасан, Төслийн 27 дугаар зүйлийн 27.4 дэх хэсгийн “гаргана.” гэснийг “гаргаж, тусгай зөвшөөрөл эзэмшигчид мэдэгдэнэ.” гэж, 27.2, 27.3 дахь хэсэг, 27.3.1, 27.3.2 дахь заалтыг нэгтгэн доор дурдсанаар өөрчлөн найруулах:
 
“27.2.Тусгай зөвшөөрөл эзэмшигч тусгай зөвшөөрлийн хугацаа дуусахаас гурван сарын өмнө хугацааг сунгуулах тухай хүсэлтийг улсын тэмдэгтийн хураамж төлсөн баримтын хамт цахим хөгжил, харилцаа холбооны асуудал эрхэлсэн төрийн захиргааны төв байгууллагад гаргана.” гэсэн саналыг дэмжье гэсэн санал хураалт явуулъя.
 

Зөвшөөрсөн:

29

Татгалзсан:

19

Бүгд:                        
48

60.4 хувийн саналаар дэмжигдлээ.
 
14.Ажлын хэсгийн гаргасан, Төслийн 28 дугаар зүйлийн 28.1 дэх хэсгийн “мэргэжлийн хяналтын байгууллагын” гэснийг “улсын байцаагчийн” гэж өөрчлөх гэсэн саналыг дэмжье гэсэн санал хураалт явуулъя.
 

Зөвшөөрсөн:

29

Татгалзсан:

19

Бүгд:                        48

60.4 хувийн саналаар дэмжигдлээ.
15.Ажлын хэсгийн гаргасан, Төслийн 29 дүгээр зүйлийн 29.1.4 дэх заалтын “удаа дараа буюу ноцтой зөрчсөн” гэснийг “удаа дараа эсхүл ноцтой зөрчсөн” гэж, 29.2 дахь хэсгийн “хүсэлт гаргаагүй бол харилцаа холбооны асуудал хариуцсан төрийн захиргааны байгууллага тусгай зөвшөөрлийг хүчингүй болгоно.” гэснийг “хүсэлт гаргаагүй бол тусгай зөвшөөрлийг хүчингүй болсонд тооцно.” гэж, 29.6 дахь хэсгийн “29.1-д” гэснийг “29.1.2, 29.1.3, 29.1.4, 29.1.5, 29.1.6, 29.1.7-д” гэж, мөн хэсгийн “харилцаа холбооны асуудал хариуцсан төрийн захиргааны байгууллагад” гэснийг “Захиргааны ерөнхий хуульд заасан журмын дагуу” гэж тус тус өөрчлөх гэсэн саналыг дэмжье гэсэн санал хураалт явуулъя.
 

Зөвшөөрсөн:

31

Татгалзсан:

17

Бүгд:                        
48

64.6 хувийн саналаар дэмжигдлээ.
 
16.Ажлын хэсгийн гаргасан, Төслийн 31 дүгээр зүйлийн 31.1.1 дэх заалтын “төрөөс баримтлах бодлогыг” гэснийг “хөгжлийн бодлогын баримт бичгийг” гэж, 31.1.5 дахь заалтын “дэд бүтцийн стандартыг” гэснийг “дэд бүтцэд тавигдах шаардлагыг” гэж, 31.1.7, 31.1.8 дахь заалтын “тусгай зөвшөөрөл эзэмшигчийн үйл ажиллагаанд” гэснийг “тусгай зөвшөөрөл эзэмшигчийн энэ хуульд заасан үйл ажиллагаанд” гэж, 31.1.9 дэх заалтын “нэвтрүүлэхэд ашиглах программ хангамжийг бий болгох, тухай бүр сайжруулах арга хэмжээ авах” гэснийг “нэвтрүүлэх үйл ажиллагааны уялдаа, зохион байгуулалтыг хангах” гэж тус тус өөрчлөх гэсэн саналыг дэмжье гэсэн санал хураалт явуулъя.
 

Зөвшөөрсөн:

32

Татгалзсан:

16

Бүгд:                        
48

66.7 хувийн саналаар дэмжигдлээ.
 
17.Ажлын хэсгийн гаргасан, Төслийн 32 дугаар зүйлийн 32.1.6 дахь заалтын “бүртгэлийн нэгж байгуулах, түүнд тавигдах шаардлага, бүртгэлийн үйл ажиллагаа явуулахтай” гэснийг “энэ хуулийн 21 дүгээр зүйлд заасны дагуу бүртгэлийн үйл ажиллагаа явуулахтай” гэж өөрчлөх гэсэн саналыг дэмжье гэсэн санал хураалт явуулъя.
 

Зөвшөөрсөн:

31

Татгалзсан:

17

Бүгд:                        
48

64.6 хувийн саналаар дэмжигдлээ.
 
18.Ажлын хэсгийн гаргасан, Төслийн 35 дугаар зүйлийн 35.1 дэх хэсгийн “2021 оны 11 дүгээр сарын 01-ний өдрөөс” гэснийг “2022 оны 03 дугаар сарын 01-ний өдрөөс” гэж өөрчлөх гэсэн саналыг дэмжье гэсэн санал хураалт явуулъя.
 

Зөвшөөрсөн:

28

Татгалзсан:

20

Бүгд:                        
48

58.3 хувийн саналаар дэмжигдлээ.
Хоёр.Найруулгын шинжтэй санал
 
Г.Занданшатар: 1.Ажлын хэсгийн гаргасан, Төслийн 4 дүгээр зүйлийн 4.1.8 дахь заалтын “тоон гарын” гэсний дараа “үсгийн” гэж, 16 дугаар зүйлийн 16.4.1 дэх заалтын “цаасан” гэсний дараа “хэлбэрт байгаа” гэж тус тус нэмэх;
 
2.Төслийн 1 дүгээр зүйлийн 1.1 дэх хэсгийн “шаардлагыг тогтоох” гэснийг “шаардлага” гэж, 5 дугаар зүйлийн 5.1 дэх хэсгийн “хэлбэрийн” гэснийг “хэлбэрт байгаа” гэж, 12 дугаар зүйлийн 12.2 дахь хэсгийн “үйлчлэхгүй” гэснийг “хамаарахгүй” гэж, 14 дүгээр зүйлийн 14.3.5 дахь заалтын “гэрчилгээ болон холбогдох түлхүүрийг” гэснийг “хувийн түлхүүрийг” гэж, 16 дугаар зүйлийн 16.1 дэх хэсгийн “15.1-д” гэснийг “15.1, 15.2-т” гэж, 17 дугаар зүйлийн 17.3 дахь хэсгийн “таних боломжтой үед” гэснийг “таньсны үндсэн дээр” гэж, 18 дугаар зүйлийн 18.1.6 дахь заалтын “14.4-т” гэснийг, “14.3-т” гэж, 19 дүгээр зүйлийн 19.1.1 дэх заалтын “энэ хууль, холбогдох журамд” гэснийг “хууль, холбогдох журамд” гэж, 20 дугаар зүйлийн 20.3.3 дахь заалтын “материалд” гэснийг “баримт бичигт” гэж, 21 дүгээр зүйлийн 21.1 дэх хэсгийн “авах” гэснийг “олгох” гэж, 23 дугаар зүйлийн 23.1 дэх хэсгийн “тусгай зөвшөөрөлтэйгөөр” гэснийг “гэрчилгээ олгох үйл ажиллагаа эрхлэх зөвшөөрөл /цаашид “тусгай зөвшөөрөл” гэх/-тэйгээр” гэж, 23.2 дахь хэсгийн “Гэрчилгээ олгох үйл ажиллагаа эрхлэх тусгай зөвшөөрөл /цаашид “тусгай зөвшөөрөл” гэх/-ийг” гэснийг “Тусгай зөвшөөрлийг” гэж, 26 дугаар зүйлийн 26.2.3 дахь заалтын “материалыг” гэснийг “баримт бичгийг” гэж, 30 дугаар зүйлийн 30.1 дэх хэсгийн “эзэмшигчтэй холбоотой” гэснийг “эзэмшигчийн” гэж, 34 дүгээр зүйлийн 34.2 дахь хэсгийн “үйлчилж эхлэхээс” гэснийг “болохоос” гэж, зарчмын зөрүүтэй саналын томьёоллоор хөндөгдөөгүй төсөлд тусгагдсан “харилцаа холбооны асуудал хариуцсан төрийн захиргааны байгууллага” гэснийг тохиолдол бүрд “цахим хөгжил, харилцаа холбооны асуудал эрхэлсэн төрийн захиргааны төв байгууллага” гэж тус тус өөрчлөх;
 
3.Төслийн 10 дугаар зүйлийн 10.2.2 дахь заалт, 13 дугаар зүйлийн 13.2.1 дэх заалтын “тухай хүний” гэснийг, 14 дүгээр зүйлийн 14.2.2 дахь заалтын “гэрчилгээний мэдээллийг” гэснийг, мөн зүйлийн 14.3.5 дахь заалтын “хуульд заасны дагуу” гэснийг, 16 дугаар зүйлийн 16.7 дахь хэсгийн “гэрээний загвар болон” гэснийг, 17 дугаар зүйлийн 17.4 дэх хэсгийн “гэрчилгээ эзэмшигч” гэснийг, 24 дүгээр зүйлийн 24.1.1 дэх заалтын “өөрийн” гэснийг тус тус хасах; 
 
4.Төслийн талаарх саналын томьёолол дэмжигдсэнтэй холбогдуулан төслийн бүтэц, нэр томьёо, хэл найруулга, дэс дараалал, бүлэг, зүйл, заалтын дугаар, ишлэлийг нийцүүлж өөрчлөх гэсэн саналыг дэмжье гэсэн санал хураалт явуулъя.
 

Зөвшөөрсөн:

32

Татгалзсан:

16

Бүгд:                        
48

66.7 хувийн саналаар дэмжигдлээ.
 
Цахим гарын үсгийн тухай хуулийн шинэчилсэн найруулгын төсөлтэй хамт өргөн мэдүүлсэн хуулийн төслийн талаар Хууль зүйн болон Инновац, цахим бодлогын байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
 
Хууль зүйн болон Инновац, цахим бодлогын байнгын хорооны дэмжсэн санал:
 
Нэг.Улсын тэмдэгтийн хураамжийн тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол:
 
Г.Занданшатар: Ажлын хэсгийн гаргасан, Төслийн 1 дүгээр зүйлийн 1 дэх заалт буюу 5.1.48 дахь заалтын дугаарыг “5.1.50” гэж өөрчлөх гэсэн саналыг дэмжье гэсэн санал хураалт явуулъя.
 

Зөвшөөрсөн:

32

Татгалзсан:

16

Бүгд:                        
48

66.7 хувийн саналаар дэмжигдлээ.
 
Хоёр.Иргэний хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол:
 
Г.Занданшатар: Ажлын хэсгийн гаргасан, Төслийн 1 дүгээр зүйлийн “хэсгийн” гэснийг “хэсэг, 43 дугаар зүйлийн 43.2.4 дэх заалтын” гэж өөрчлөх гэсэн саналыг дэмжье гэсэн санал хураалт явуулъя.
 

Зөвшөөрсөн:

32

Татгалзсан:

16

Бүгд:                        
48

66.7 хувийн саналаар дэмжигдлээ.
 
Зарчмын зөрүүтэй саналын томьёоллоор санал хурааж дууслаа.
 
Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Хууль зүйн болон Инновац, цахим бодлогын байнгын хороонд шилжүүлэв.
 
Уг асуудлыг 14 цаг 55 минутад хэлэлцэж дуусав.
 
Зургаа.Монгол Улсын Их Хурлын тухай хуульд нэмэлт оруулах тухай хуулийн төсөл /Улсын Их Хурлын гишүүн Х.Булгантуяа, Т.Доржханд нар 2021.10.04-ний өдөр өргөн мэдүүлсэн, анхны хэлэлцүүлэг/
 
Хэлэлцэж буй асуудалтай холбогдуулан Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Р.Болормаа, Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав. 
 
Төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн С.Бямбацогт танилцуулав.
 
Байнгын хорооны санал, дүгнэлттэй холбогдуулан Улсын Их Хурлын гишүүн С.Бямбацогтын тавьсан асуултад Улсын Их Хурлын гишүүн Ж.Сүхбаатар хариулж, тайлбар хийв. 
 
Монгол Улсын Их Хурлын тухай хуульд нэмэлт оруулах тухай хуулийн төслийн талаар Төрийн байгуулалтын байнгын хорооноос гаргасан зарчмын зөрүүтэй саналын томьёоллоор санал хураалт явуулав.
 
Нэг.Төрийн байгуулалтын байнгын хорооны 
дэмжсэн санал: 
 
Г.Занданшатар: 1.Улсын Их Хурлын гишүүн Н.Энхболдын гаргасан, Төслийн 1 дүгээр зүйлийн “олон улсын байгууллага,” гэсний дараа “түүний” гэж нэмэх гэсэн саналыг дэмжье гэсэн санал хураалт явуулъя. 
 

Зөвшөөрсөн:

28

Татгалзсан:

19

Бүгд:                        
47

59.6 хувийн саналаар дэмжигдлээ.
 
2.Улсын Их Хурлын гишүүн Н.Энхболдын гаргасан, Төслийн 2 дугаар зүйлийг хасах гэсэн саналыг дэмжье гэсэн санал хураалт явуулъя. 
 
Дээрх саналтай холбогдуулан Улсын Их Хурлын гишүүн Т.Доржханд үг хэлэв.
 

Зөвшөөрсөн:

25

Татгалзсан:

20

Бүгд:                        
45

55.6 хувийн саналаар дэмжигдлээ.
 
Хоёр.Төрийн байгуулалтын байнгын хорооны 
дэмжээгүй санал:
 
Г.Занданшатар: Улсын Их Хурлын гишүүн Х.Булгантуяагийн гаргасан, Төслийн 1 дүгээр зүйлийг доор дурдсанаар өөрчлөн найруулах:
 
 “42.1.5.Улсын Их Хурлын гишүүний үндсэн чиг үүрэгтэй холбоотой олон улсын, бүс нутгийн парламентын холбоо, Монгол Улсын нэгдэн орсон олон улсын байгууллага, түүний төрөлжсөн байгууллагын гүйцэтгэх албан тушаалаас бусад сонгуульт албан тушаал, шинжээч.” гэсэн Байнгын хорооны дэмжээгүй саналыг дэмжье гэсэн санал хураалт явуулъя. 
 

Зөвшөөрсөн:

25

Татгалзсан:

20

Бүгд:                        
45

55.6 хувийн саналаар Байнгын хорооны санал дэмжигдлээ.
 
Улсын Их Хурлын дарга Г.Занданшатар дээрх саналыг гүйцээн боловсруулах чиглэл өгөв. 
 
Зарчмын зөрүүтэй саналын томьёоллоор санал хурааж дууслаа. 
 
Монгол Улсын Их Хурлын тухай хуульд нэмэлт оруулах тухай хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.
 
 Уг асуудлыг 15 цаг 13 минутад хэлэлцэж дуусав.
 
Долоо.“Тогтоол хүчингүй болсонд тооцох тухай” Улсын Их Хурлын тогтоолын төсөл /Засгийн газар 2021.10.06-ны өдөр өргөн мэдүүлсэн, хэлэлцэх эсэх/
 
Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Ц.Нямдорж, Засгийн газрын Хэрэг эрхлэх газрын Бодлого төлөвлөлтийн газрын дарга П.Зохихсүрэн, мөн газрын шинжээч Б.Мөнх-Эрдэнэ, Үндэсний хөгжлийн газрын дарга Х.Батжаргал, мөн газрын дэд дарга Б.Дөлгөөн нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Р.Болормаа, Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав. 
 
Төслийн үзэл баримтлалын талаар илтгэлийг Монгол Улсын сайд, Засгийн газрын Хэрэг эрхлэх газрын дарга Ц.Нямдорж, тогтоолын төслийг хэлэлцэх эсэх талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ц.Мөнхцэцэг нар танилцуулав.
 
Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн С.Бямбацогтын тавьсан асуултад Монгол Улсын сайд, Засгийн газрын Хэрэг эрхлэх газрын дарга Ц.Нямдорж, Засгийн газрын Хэрэг эрхлэх газрын Бодлого төлөвлөлтийн газрын дарга П.Зохихсүрэн, Үндэсний хөгжлийн газрын дарга Х.Батжаргал нар хариулж, тайлбар хийв. 
 
Улсын Их Хурлын гишүүн Б.Энхбаяр, С.Бямбацогт нар үг хэлэв. 
 
Г.Занданшатар: Байнгын хорооны саналаар “Тогтоол хүчингүй болсонд тооцох тухай” Улсын Их Хурлын тогтоолын төслийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн:

23
Татгалзсан:

19
Бүгд:


42
54.8 хувийн саналаар дэмжигдлээ. 
 
“Тогтоол хүчингүй болсонд тооцох тухай” Улсын Их Хурлын тогтоолын төслийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 
 
Уг асуудлыг 15 цаг 40 минутад хэлэлцэж дуусав.
 
Найм.“Дэд хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төсөл
 
Хэлэлцэж буй асуудалтай холбогдуулан Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Ж.Чимгээ, Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг нар байлцав. 
 
Тогтоолын төслийн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ц.Мөнхцэцэг танилцуулав. 
 
 Байнгын хорооны санал, дүгнэлттэй холбогдуулан Улсын Их Хурлын гишүүн Ш.Адьшаа, Т.Доржханд, М.Оюунчимэг, Н.Учрал нарын тавьсан асуултад Хууль зүйн байнгын хорооны дарга С.Бямбацогт, Улсын Их Хурлын гишүүн Ц.Мөнхцэцэг нар хариулж тайлбар хийв. 
 
Г.Занданшатар: Байнгын хорооны саналаар “Хүний эрхийн дэд хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төслийг батлах санал хураалт явуулъя.
 
Зөвшөөрсөн:

28
Татгалзсан:

16
Бүгд:


44
63.6 хувийн саналаар тогтоол батлагдлаа. 
 
Улсын Их Хурлын дарга Г.Занданшатар “Хүний эрхийн дэд хорооны бүрэлдэхүүнд өөрчлөлт оруулах тухай” Улсын Их Хурлын тогтоолын эцсийн найруулгыг танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /16:06/
 
Уг асуудлыг 16 цаг 07 минутад хэлэлцэж дуусав.
 
Ес.Шүүхийн шийдвэр гүйцэтгэх тухай хуульд нэмэлт оруулах тухай хуулийн төсөл /Улсын Их Хурлын гишүүн С.Чинзориг нарын 4 гишүүн 2021.05.14-ний өдөр өргөн мэдүүлсэн, эцсийн хэлэлцүүлэг/
 
Хэлэлцэж буй асуудалтай холбогдуулан Шүүхийн шийдвэр гүйцэтгэх ерөнхий газрын дарга Д.Загджав, мөн газрын Хууль тогтоомж, дотоод ажлын хэлтсийн дарга Ц.Очгэрэл нар байлцав. 
 
Хуралдаанд Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Ж.Чимгээ, Б.Хонгорзул, Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг, мөн референт Б.Галсанбат нар байлцав. 
 
Төслийг эцсийн хэлэлцүүлэгт бэлтгэсэн талаар Хууль зүйн байнгын хорооноос гаргасан танилцуулгыг Улсын Их Хурлын гишүүн Ц.Мөнх-Оргил танилцуулав. 
 
Байнгын хорооны танилцуулгатай холбогдуулан Улсын Их Хурлын гишүүдээс асуулт, санал гараагүй болно. 
 
Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийг эцэслэн батлуулах бэлтгэл хангуулахаар Хууль зүйн байнгын хороонд шилжүүлэв. 
 
Уг асуудлыг 16 цаг 10 минутад хэлэлцэж дуусав.
 
Арав.Чөлөөт бүсийн тухай хуульд нэмэлт, өөрчлөлт оруулах тухай хуулийн төсөл /Засгийн газар 2021.10.06-ны өдөр өргөн мэдүүлсэн, хэлэлцэх эсэх/
 
Хэлэлцэж буй асуудалтай холбогдуулан Улсын Их Хурлын гишүүн, Монгол Улсын Шадар сайд С.Амарсайхан, “Замын-Үүд” чөлөөт бүсийн захирагч А.Энхзул, “Цагааннуур” чөлөөт бүсийн захирагчийн албан үүргийг түр орлон гүйцэтгэгч А.Аманкелди, “Алтанбулаг” чөлөөт бүсийн Ажлын албаны дарга Х.Балжмаа нар оролцов.
 
Хуралдаанд Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Л.Батмөнх, Байнгын хорооны асуудал хариуцсан хэлтсийн Эдийн засгийн байнгын хороо хариуцсан референт Б.Ууганцэцэг нар байлцав. 
 
Төслийн үзэл баримтлалын талаар илтгэлийг Монгол Улсын Шадар сайд С.Амарсайхан, хуулийн төслийг хэлэлцэх эсэх талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Н.Ганибал нар танилцуулав.
 
Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн С.Бямбацогт, Т.Аубакир, Ц.Сандаг-Очир, Н.Учрал, Т.Энхтүвшин, Э.Батшугар нарын тавьсан асуултад Монгол Улсын Шадар сайд С.Амарсайхан, “Замын-Үүд” чөлөөт бүсийн захирагч А.Энхзул, “Цагааннуур” чөлөөт бүсийн захирагчийн албан үүргийг түр орлон гүйцэтгэгч А.Аманкелди, “Алтанбулаг” чөлөөт бүсийн Ажлын албаны дарга Х.Балжмаа нар хариулж, тайлбар хийв. 
 
Төслийн үзэл баримтлалтай холбогдуулан Улсын Их Хурлын гишүүн Ё.Баатарбилэг, Ж.Ганбаатар, Б.Бейсен нар үг хэлэв. 
 
Г.Занданшатар: Байнгын хорооны саналаар Чөлөөт бүсийн тухай хуульд нэмэлт, өөрчлөлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн:

23

Татгалзсан:

16

Бүгд:                        
39

59.0 хувийн саналаар дэмжигдлээ.
 
Чөлөөт бүсийн тухай хуульд нэмэлт, өөрчлөлт оруулах тухай хуулийн төслийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.
 
Чуулганы нэгдсэн хуралдаанаар 10 асуудал хэлэлцэв.
 
Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль, эрх зүйн газрын Хуралдаан зохион байгуулах хэлтсийн дарга Г.Агар-Эрдэнэ, мөн хэлтсийн шинжээч М.Номиндулам, С.Энхзаяа нар болон техник хангамжийн зохион байгуулалтыг Мэдээллийн технологийн хэлтсийн дарга Ж.Элбэгзаяа, мөн хэлтсийн ахлах референт Г.Лхагвадорж, референт С.Мөнхтөр, шинжээч Б.Хаш-Эрдэнэ, дүрс хариуцсан ажилтан Ц.Алтанхуяг нар хариуцан ажиллав.
 

Хуралдаан 5 цаг 43 минут үргэлжилж, 76 гишүүнээс 62 гишүүн хүрэлцэн ирж, 81.6 хувийн ирцтэйгээр 17 цаг 25 минутад өндөрлөв.
Тэмдэглэлтэй танилцсан:

ЕРӨНХИЙ НАРИЙН 
БИЧГИЙН ДАРГА




          Л.ӨЛЗИЙСАЙХАН
     
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ 
ШИНЖЭЭЧ



 

          Ц.АЛТАН-ОД
МОНГОЛ УЛСЫН ИХ ХУРЛЫН 
2021 ОНЫ НАМРЫН ЭЭЛЖИТ ЧУУЛГАНЫ 
10 ДУГААР САРЫН 28-НЫ ӨДӨР /ПҮРЭВ ГАРАГ/-ИЙН 
НЭГДСЭН ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
 
Г.Занданшатар: Өнөөдөр зургаан асуудал хэлэлцэхээр төлөвлөж байна. 
 
Жадамбын Бат-Эрдэнэ гишүүн чөлөөтэй, Гочоогийн Ганболд гишүүн чөлөөтэй, Цэвэгдоржийн Туваан гишүүн эмнэлгийн чөлөөтэй. Дөрвөн гишүүн чөлөө авсан байна. Бусад гишүүд тасалсан. 
 
Өнөөдөр найман асуудал хэлэлцэхээр төлөвлөж байна. 
 
Хэлэлцэх асуудалтай холбогдуулж гурван гишүүн үг хэлэхээр ирүүлсэн байгаа. 
 
Монгол Улсын Их Хурлын 2021 оны намрын ээлжит чуулганы 10 дугаар сарын 28-ны өдрийн нэгдсэн хуралдаан нээснийг мэдэгдье. 
 
Чуулганы нэгдсэн хуралдаанаар хэлэлцэх асуудлуудыг танилцуулъя. 
 
Нэгдүгээрт. Монгол Улсын Үндсэн хуулийн цэцийн 2021 оны 07 дугаар дүгнэлт. 
 
Хоёрдугаарт. “Төрөөс төмөр замын талаар баримтлах бодлогод өөрчлөлт оруулах тухай” Улсын Их Хурлын тогтоолын төсөл. Үүнийг үргэлжлүүлж хэлэлцэнэ. Хэлэлцэх эсэхийг хэлэлцэх байгаа. 
 
Гуравт. Монгол Улсын Ерөнхийлөгчийн тухай хуульд өөрчлөлт оруулах тухай хуулийн төсөл. Эцсийн хэлэлцүүлэг. 
 
Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслийн анхны хэлэлцүүлэг. Зарчмын зөрүүтэй 25 саналтай. Энэ дээр. 
 
Тав. Монгол Улсын Их Хурлын тухай хуульд нэмэлт оруулах тухай хуулийн төсөл. Анхны хэлэлцүүлэг. Х.Булгантуяа, Т.Доржханд нарын гишүүдийн санаачилсан хууль байгаа. Зарчмын зөрүүтэй хоёр саналтай. 
 
Дараа нь, “Тогтоол хүчингүй болсонд тооцох тухай” Улсын Их Хурлын тогтоолын төсөл. Хэлэлцэх эсэх. Засгийн газраас өргөн мэдүүлсэн.
 
Дэд хорооны бүрэлдэхүүнд өөрчлөлт оруулах тухай асуудал. Чөлөөт бүсийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэхээр төлөвлөж байна. 
 
Монгол Улсын Их Хурлын чуулганы хуралдааны дэгийн тухай хуулийн 13.4-т гишүүн энэ хуулийн 9.5-д заасан нэгдсэн хуралдаанаар хэлэлцэхээр тогтсон асуудлыг хойшлуулах, дараалал, өөрчлөх асуудал нэмэх горимын санал гаргах бол нэгдсэн хуралдааны өмнөх өдрийн 17.00 цагаас өмнө үндэслэл бүхий саналаа бичгээр ирүүлнэ гэж заасны дагуу Улсын Их Хурлын гишүүн Сандагийн Бямбацогт, Бөхчулууны Пүрэвдорж, Норовын Алтанхуяг нараас горимын санал гаргахаа илэрхийлсэн албан бичиг ирүүлсэн байна. 
 
Эрхэм гишүүн Сандагийн Бямбацогт.
 
С.Бямбацогт: Гишүүдийнхээ өглөөний амгаланг айлтгая. 
 
Г.Занданшатар: С.Бямбацогт гишүүн ээ. Түр байж байгаарай. 
 
Энэ бичгийг нь уншиж танилцуулах ёстой. Өчигдөр, уржигдар ирсэн юм байна. 
 
Нэгдсэн хуралдаанаар хэлэлцэхээр тогтсон асуудалд асуудал нэмэх тухай. 
 
2022 оны төсвийн тухай, Нийгмийн даатгалын сангийн 2022 оны төсвийн тухай, Эрүүл мэндийн даатгалын сангийн 2022 оны төсвийн тухай, Ирээдүйн өв сангийн 2022 оны төсвийн тухай хуулийн төслүүдийг Улсын Их Хурлаар хэлэлцэж байгаатай холбогдуулан Улсын Их Хурлын гишүүн Хишгээгийн Нямбаатараас Монгол Улсын Их Хурлын чуулганы хуралдааны дэгийн тухай хуулийн Дөрөвдүгээр зүйлийн 4.1.3-т заасны дагуу Улсын Их Хурлын гишүүн С.Чинзориг нарын 4 гишүүнээс 2021 оны 5 дугаар сарын 11-ний өдөр өргөн мэдүүлсэн Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийн анхны хэлэлцүүлгийг Хууль зүйн байнгын хорооны 2021 оны 10 дугаар сарын 27-ны өдрийн хуралдаанаар хэлэлцүүлэх горимын санал гаргасныг Байнгын хорооны хуралдаанд оролцсон гишүүдийн дийлэнх олгох дэмжиж, хуулийн төслүүдийн анхны хэлэлцүүлгийг явуулсан болно. 
 
Ийм учраас Монгол Улсын Их Хурлын чуулганы хуралдааны дэгийн тухай хуулийн 13 дугаар зүйлийн 13.4 дүгээр хэсэгт заасныг үндэслэн Улсын Их Хурлын 2021 оны намрын ээлжит чуулганы 2021 оны 10 дугаар сарын 26, 29-ний өдрүүдийн нэгдсэн хуралдаанаар хэлэлцэхээр тогтсон асуудлын дараалалд Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийн анхны хэлэлцүүлгийг явуулах асуудлыг нэмүүлэх горимын санал гаргаж байгаа тул зохих журмын дагуу шийдвэрлэж өгөхийг хүсье. 
 
Үг хэлэх зөвшөөрөл өгөхийг хүсье. Энэ асуудлаар өнөөдрийн хуралдаанд гэсэн ийм бичиг С.Бямбацогт гишүүнээс ирүүлсэн байна. Ингээд Сандагийн Бямбацогт гишүүн. 
 
С.Бямбацогт: Гишүүдийнхээ өглөөний амгаланг айлтгая. 
 
Улсын Их Хурлын гишүүн С.Чинзориг нарын гишүүд Шүүхийн шийдвэр гүйцэтгэх тухай хуулийн төсөл болон Онцгой байдлын Гамшгаас хамгаалах тухай хуулийн төслүүдэд тодорхой нэмэлт, өөрчлөлтийг оруулъя. 
 
Үүгээрээ тэнд ажиллаж байгаа төрд тангараг өргөсөн төрийн тусгай албан хаагчдын, ялангуяа хөдөө орон нутагт ажиллаж байгаа албан хаагчдын нийгмийн асуудлыг шийдвэрлэх зорилго, үзэл баримтлал бүхий хуулийн төслийг санаачилсан. 
 
Өнгөрсөн хавар Улсын Их Хурлын чуулганаар хэлэлцэх эсэх нь хийгдээд Аюулгүй байдлын байнгын хороон дээр Гамшгийн тухай хууль, Хууль зүйн байнгын хороон дээр Шүүхийн шийдвэр гүйцэтгэх тухай хуулийн анхны хэлэлцүүлгүүдийг хийсэн юм. 
 
Тэгээд өчигдөр Хууль зүй, дотоод хэргийн сайдын горимын саналаар хэлэлцэх асуудлын дараалалд оруулж хэлэлцэж бид анхны хэлэлцүүлэг хийсэн байгаа. 
 
Хамгийн гол зорилго нь цаг хугацаа жаахан шаардаж байгаа асуудал нь гэхээр ирэх долоо хоногт Шүүхийн шийдвэр гүйцэтгэх байгууллагын 100 жилийн ой болох юм байна лээ. 
 
Тэгээд 100 жилийн түүхтэй энэ байгууллагын ойн дээр тодорхой нийгмийн асуудлыг нь шийдсэн хуулийг нь Улсын Их Хурлаас жаахан яаралтай батлаад өгчихвөл зөв юм болов уу. 
 
Төр бас хатуудаа хатуу, зөөлөндөө зөөлөн байх ёстой. Мэдээж төрийн хуулийг хэрэгжүүлж байгаа. Ялангуяа төрийн тусгай албан хаагчдын хөдөө орон нутагт ажиллаж байгаа албан хаагчдын нийгмийн асуудлыг шийдэхэд Улсын Их Хурлаас энэ хуулийг нь хурдан шуурхай батлаад өгөх нь хэрэгтэй юм болов уу гэдэг үүднээс энэ асуудлыг хэлэлцэхээр асуудлын дараалалд оруулж өгөөч ээ гэж хүсэж байгаа юм. 
 
Тэгээд гишүүд маань зөв ойлгоорой гэдгийг хүсье. Баярлалаа. 
 
Г.Занданшатар: Энэ горимын саналаа бичгээр ирүүлсэн. Байнгын хороогоор асуудлыг хэлэлцсэн. 
 
Гамшгийн тухай хуультай хамт явж байгаад хоёр Байнгын хороогоор салахдаа дунд нь үлдчихсэн байна. Тийм ээ. Гамшгийн тухай хууль гарчихсан. Аюулгүй байдал, гадаад бодлогын байнгын хороо хэлэлцээд гарчихсан. 
 
Тэгээд хэлэлцэх асуудлын дараалалд нэмэх бол энэ чинь бас Шүүхийн шийдвэрийн 100 жилийн ой маргааш болж байгаа билүү. Ирэх долоо хоногт билүү. 
 
Эхэнд нь оруулъя гэсэн бүлгийн дарга Д.Тогтохсүрэн гишүүн болон Хууль зүйн байнгын хорооны дарга С.Бямбацогт гишүүн нарын саналаар санал хураалт явуулна. 
 
Эхний санал хураалт учраас бүртгэлийн санал хураалт явуулъя. 
 
Горимын саналаар санал хураалт явуулъя. 
 
Санал хураалтад 47 гишүүн оролцож, 39 гишүүн дэмжиж, 83.0 хувийн саналаар хэлэлцэх асуудлын эхэнд энэ асуудлыг орууллаа. 
 
Дараагийн саналыг эрхэм гишүүн Бөхчулууны Пүрэвдорж ирүүлсэн. 
 
Саналыг уншиж танилцуулъя. 
 
Миний бие Улсын Их Хурлын чуулганы хуралдааны дэгийн тухай хуулийн 13.4-т заасны дагуу 2021 оны намрын ээлжит чуулганы 11 дүгээр сарын хэлэлцэх асуудлын дараалалд Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай хуулийг дагаж мөрдөх журмын тухай хуулийг нэмж оруулах саналтай тул 2021 оны 10 дугаар сарын 28-ны өдрийн нэгдсэн хуралдаанд үг хэлэх зөвшөөрөл олгоно уу. 
 
Хүндэтгэсэн Улсын Их Хурлын гишүүн Б.Пүрэвдорж гэсэн байна. 
 
Бөхчулууны Пүрэвдорж гишүүн үг хэлнэ. 
 
Б.Пүрэвдорж: Гишүүдийнхээ энэ өдрийн амар амгаланг айлтгая. 
 
Тэгэхээр миний бие “Ард түмний 10 хууль” гээд санаачлаад явж байгаа. Хоёр нь батлагдсан. Энэ хаврын чуулганаар. 
 
Тэгэхээр намрын чуулганаар хоёр хууль батлуулахын төлөө зорьж байгаа. 
 
Тэгэхээр 2016 онд Олон Улсын Валютын Сангийн шахалтаар Нийгмийн даатгалын сангаас тэтгэвэр, тэтгэмж олгох тухай хуульд өөрчлөлт оруулж тэтгэвэр тогтоохдоо “таван жилийн дундаж” байсныг “долоон жил” болгосон. Үүний үр дүнд шударгаар шимтгэлээ төлсөн тэр хүмүүсийн тэтгэвэр багасах ийм нөхцөл байдал үүссэн юм. 
 
Тэгээд хамгийн бага тэтгэвэр авч байгаа хүн одоо 100 мянган төгрөгийн тэтгэврийг нь хассан ийм зүйл болоод байгаа. 
 
Тийм учраас Олон Улсын Валютын Сангаас манай Засгийн газар гарчихсан. Тийм учраас энэ хуулийг буцааж таван жилийн дунджаар тэтгэвэр тогтоох хуулийг яаралтай хэлэлцэх шаардлага байна. 
 
Хоёр дахь нь яг энэ 2018 оны 01 сарын 01-нээс хэрэгжсэн энэ хуулийн дагуу нийтдээ 120 мянга орчим иргэн тэтгэврээ бага тогтоолгочихоод байгаа. 
 
Тэгэхээр энэ хүмүүсийн тэтгэврийг дахиж таван жилээр бодох ийм хоёр хууль өргөн барьсан байгаа. 
 
Энэ хуулийг 11 дүгээр сарын хэлэлцэх асуудлын дараалалд оруулах. Өөрөөр хэлбэл Их Хурлын чуулганы дэгийн тухай хуулиар сар сардаа хэлэлцэх асуудлаа Байнгын хороогоор оруулж баталдаг болсон.
 
Тийм учраас 11 сарын хэлэлцэх асуудлын дараалалд энэ хуулийг оруулж өгөөч гэж Их Хурлын даргын зөвлөлөөс хүсэж байна. 
 
Тэгэхээр 11 сард оруулахгүй бол бас энэ хуулийг батлуулаасай гэсэн 120 мянган хүмүүс тодорхой хэмжээгээр энэ асуудал дээр маш тийм анхааралтай Их Хурлыг харж байгаа. 
 
Тэгээд 11 сарын хурлын хэлэлцэх асуудлын дараалалд оруулахгүй бол дараа дараагийн тодорхой арга хэмжээнүүдийг авна шүү гэдэг зүйлийг хуулийн хүрээнд хохирсон иргэд яриад байгаа. 
 
Тийм учраас 11 сарын хэлэлцэх асуудлын дараалалд даргын зөвлөлийг энэ асуудлыг оруулж өгөөч гэж хүсэж байна. Манай Ардчилсан намын бүлгээс Их Хурлын дэд дарга С.Одонтуяа, бүлгийн дарга Д.Ганбат нар ордог. Энэ асуудлыг дамжуулж хэлэхээр амласан байгаа. 
 
Тэгэхээр даргын зөвлөлийн гишүүд энэ хөдөө орон нутагт байгаа ахмадууддаа зориулж энэ хуулийг хэлэлцэх дараалалд дараалалд оруулж өгөөч гэж хүсэж байна. Баярлалаа.
 
Г.Занданшатар: Энэ асуудлаар санал хураалт явуулахгүй. 
 
Маргааш даргын дэргэдэх зөвлөлийн хурлаар даргын дэргэдэх зөвлөлийн саналыг үндэслэж 11 сард хэлэлцэх асуудлыг батална. 
 
Энэ хэлэлцэх асуудлыг батлахад урагшаа хойш нь оруулчихлаа гэж яриад байдаг. Цагаан толгойн дарааллаар хэлэлцэх асуудлыг дараалдаг. Тэгээд нөгөө хууль зүйн шаардлага хангасан, хуулийн хугацаатай, эрэмбээрээ шалтгаалж дэгийн хуулиар явдаг юм шүү дээ. 
 
Тэгээд тавин хэдэд байсан асуудлыг урагшаа оруулчихлаа гээд яриад гараад байдаг. Цагаан толгойн дарааллаараа явдаг юм шиг үү гэдгийг хэлье. 
 
Тэгээд энэ асуудлыг маргааш даргын дэргэдэх зөвлөл дээр танай зөвлөлөөс тавих нь. Ийм учраас санал хураалт явуулахгүй. 
 
Н.Алтанхуяг гишүүн Монгол Улсын Их Хурлын 2021 оны 10 дугаар сарын 28-ны өдрийн чуулганы нэгдсэн хуралдаанаар хэлэлцэх асуудалтай холбогдуулан саналтай байгаа талаар үг хэлэх зөвшөөрөл өгнө үү гэж асуудлаа тодорхой бичээгүй. 
 
Дараа нь бичгээрээ энэ улсын бүртгэлийн асуудлаар өлсгөлөн зарлах үед улс төрийн суултын үед гаргасан саналыг хэрхэн шийдвэрлэсэн талаарх хэлэлцэх асуудлын дараалалтай холбогдуулж үг хэлнэ.
 
Н.Алтанхуяг гишүүн. Өнөөдрийн хэлэлцэх асуудалтай л холбогдуулж үг хэлнэ шүү дээ. 
 
Н.Алтанхуяг: Өглөөний мэнд хүргэе. 
 
Хэлэлцэх асуудлын дараалал ч гэж угаасаа хэлэлцэх асуудал дотор байхгүй болчхоод байгаа нэг асуудал байгаа юм. Эрхэм гишүүд ээ. 
 
Энэ хавар талбай дээр улс төрийн өлсгөлөн зарлаж энэ Монгол Улсын “төрийн олон байгууллагуудад хууль номынхоо дагуу ажилладаггүй”, “даргын тушаал, зааврын дагуу захиалгаар ажилладаг” гэсэн ийм асуудлыг үүсгэж, тэгээд улс төрийн өлсгөлөн зарлаж “төрийн байгууллагад бугшиж байгаа шударга бус явдлыг таслан зогсоогооч” гэсэн шаардлага тавьсан юм. 
 
Үүнийг манай Их Хурлынхан ярьж байгаад ерөөсөө “хүн хэлээрээ, мал хөлөөрөө” энэ ордондоо суугаад яриад шийдье гэсэн. 
 
Тэгээд дахиад л молиго үмхүүлээд одоо өнөөдрийг хүртэл байдаггүй. Энэ Ц.Мөнх-Оргил гэдэг хүн ахлаад нэг ажлын хэсэг байгуулсан. Одоо таван сар болж байна. Энэ хэлэлцэх асуудал дотор тэр сураг ч байхгүй. 
 
Тийм учраас Улсын бүртгэлийн ерөнхий газар, Сонгуулийн ерөнхий хороо, Улсын Дээд шүүхийн Тамгын газар, Ц.Мөнх-Оргилын Сүхбаатарын талбай дээр хэлсэн үгийг би хэлж байна шүү.
 
Албан тушаалтнуудыг нь оролцуулсан, хариуцсан хүмүүсийг нь оролцуулсан хяналт шалгалтыг хийгээд Улсын Их Хурал дээр танилцуулна гэсэн. Энэ асуудал хаягдаад байна. Энэ асуудлыг энэ Улсын Их Хурал дээр хэлэлцье. 
 
Ер нь юм ингээд дараад байхаар өмхийрөөд, илжрээд, муудаад байдаг юм л даа. 
 
Тэгэхээр хууль номынхоо дагуу ярьсан, хөөрсөн юмаа ил тод яриад, хэн нь зөв юм, хэн нь буруу юм, аль нь болж байгаа юм, болохгүй байгаагаа яриад явмаар байна. 
 
Би ийм маш тодорхой санал хэлж байгаа. Энэ асуудал дотор байхгүй байна шүү дээ. Энэ намрын чуулганы асуудал ч байхгүй байгаад байгаа юм. 
 
Ер нь тэгээд энэ төрийн албаа жаахан анхаараач ээ. Та нар маань. Одоо ингээд чадваргүй цүнх баригчдаар дүүрлээ шүү дээ. 
 
КОВИД гэдэг нэрээр мянга гаруй хүн шалгалтгүй аваад л. Тоо нь улам өсөөд л байх юм. Чанар нь улам муудаад л байх юм. Дарга далдганадаг, даргын үгээр явдаг хүмүүс чинь нэмэгдээд байх юм. Ингэхээр энэ Монголын төрийн чадвар, чадавх чинь маш их сулдаж байна шүү дээ. Чалх чинь маш их сульдлаа шүү дээ. Үүнийгээ жаахан янзлахгүй юм уу. 
 
Уг нь энэ намд маш их тийм боломжийн боловсон хүчнүүд их байдаг гэж би ойлгож явдаг. Өнөөдрийг хүртэл. Тэгтэл ийм юм хийгээд байх юм. Ялангуяа та нар минь дунд шатанд байгаа дарга нараа одоо яадаг юм. Нэг жаахан чадалтай хүн тавь. 
 
Уг нь Их Хуралд Н.Лувсанжав гээд мундаг дарга нар, Л.Хангай гээд Монголын төрд жинхэнэ юм үзүүлж харуулдаг, жинхэнэ хууль номоо дагадаг хүмүүс зөндөө байсан. Одоо алга боллоо. 
 
Тэгээд та Г.Занданшатар дарга процедурынх нь дагуу энэ асуудлыг Улсын Их Хурлаар хэлэлцэх асуудлынхаа дараалалд оруулаад олон нийтийн өмнө үүнийг нэг ил тод яриад өгөөч ээ. 
 
Үүнээс хойш түүнээс цааш аль нэг намын асуудал руу төрийн байгууллагууд хутгалдан орж үймүүлдэг, самууруулдаг, хувааж хаядаг явдлыг заавал таслан зогсоох ёстой. Баярлалаа.
 
Г.Занданшатар: Ажлын хэсэг Хууль зүйн байнгын хороо саналаа гаргаад даргын дэргэдэх зөвлөлөөр Ардчилсан намын бүлгийн дарга, дэд дарга нар саналаа гаргавал энэ асуудлыг хэлэлцэх, хууль зүйн хүрээнд хэлэлцэх шийдлийг нь гаргаад хэлэлцэж болно. 
 
Тэгэхээр Хууль зүйн байнгын хороо, Ардчилсан намын зөвлөл даргын дэргэдэх зүйл дээр саналаа гарга. 
 
Одоо хэлэлцэх асуудалдаа орно.
 
Энэ “Төрөөс мөнгөний бодлогын талаар 2022 онд баримтлах үндсэн чиглэл батлах тухай” Улсын Их Хурлын тогтоолын төсөл дээр Улсын Их Хурал дахь Ардчилсан намын бүлгийн дарга Дашдондогийн Ганбат 10 дугаар сарын 22-ны өдөр гурав хоногийн завсарлага авсан байна. 
 
Завсарлагын хугацаа дууссан. Хугацаа сунгахгүй. Тийм ээ. Та микрофонд хугацааг сунгахгүй гээд хэлчихвэл. 
 
Тэгэхгүй бол протоколын хувьд. Дашдондогийн Ганбат гишүүн. 
 
Д.Ганбат: Завсарлага авсан хугацаандаа бид бүхэн Монголбанкны Ерөнхийлөгч, Санхүүгийн зохицуулах хорооны дарга нартай уулзлаа. 
 
Мэдээллийг нягталж тодрууллаа. Цаашид ер нь инфляц нэлээн тийм эрсдэлтэй байгаа юм байна гэдгийг харилцан ярилцлаа. Энэ ажилдаа анхаараарай гэдгээ хэлж өглөө. 
 
Санхүүгийн зохицуулах хороон дээр бид бүхэн оны эхэнд банкуудыг “нээлттэй компани” болгохоор зарласан. Энэ нь олон нийтийн хяналтад оруулсан ийм үйл ажиллагаа. Маш зөв зүйтэй хууль болсон. Үүнийгээ хурдан түргэн яаралтай хийгээч ээ. Хуулийнх нь хугацаанд гэдгийг анхаарууллаа.
 
Мөн энэ “coin” гээд хийгээд байгаа. Тийм. Энэ маань удахгүй аягүй бол нөгөө хадгаламж зээлийн хоршоо шиг ийм юм болох нь. Энэ дээрээ анхаарч ажиллаач ээ. Хэдийгээр зохицуулалт нь гараагүй байгаа боловч энэ бол одоо монголчуудын ард түмний мөнгө шүү. Энэ дээр анхаараарай гэдэг зүйлийг хэлж ярьсан. 
 
Тэгээд завсарлагын хугацааг сунгах шаардлагагүй гэж үзэж байна. Баярлалаа.
 
Г.Занданшатар: Баярлалаа.
 
Ингээд “Төрөөс мөнгөний бодлогын талаар баримтлах чиглэлийг батлах тухай” Улсын Их Хурлын тогтоолын төслийг Байнгын хороо, чуулганаар үргэлжлүүлж хэлэлцэнэ. Ирэх долоо хоногт.
 
Хэлэлцэх асуудалдаа орно. 
 
Нэг.Шүүхийн шийдвэр гүйцэтгэх тухай хуульд нэмэлт оруулах тухай хуулийн төсөл /Улсын Их Хурлын гишүүн С.Чинзориг нарын 4 гишүүн 2021.05.14-ний өдөр өргөн мэдүүлсэн, 
анхны хэлэлцүүлэг/
 
Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийн анхны хэлэлцүүлгийг явуулна. 
 
Сая хураагдсан санал хураалтын дагуу эхний асуудал болгосон. 
 
Төслийн анхны хэлэлцүүлгийг явуулсан талаарх Хууль зүйн байнгын хорооны санал, дүгнэлтийг эрхэм гишүүн Жамъянхорлоогийн Сүхбаатар танилцуулна. Ж.Сүхбаатар гишүүнийг индэрт урьж байна.
 
Ж.Сүхбаатар: Улсын Их Хурлын дарга, эрхэм гишүүд ээ, 
 
Улсын Их Хурлын гишүүн С.Чинзориг нарын дөрвөн гишүүнээс 2021 оны 5 дугаар сарын 14-ний өдөр Улсын Их Хуралд өргөн мэдүүлсэн Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийг үзэл баримтлалын хүрээнд хэлэлцэх эсэх асуудлыг Улсын Их Хурал 2021 оны 7 дугаар сарын 06-ны өдрийн чуулганы нэгдсэн хуралдаанаараа хэлэлцэн шийдвэрлэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн. 
 
Байнгын хороо 2021 оны 10 дугаар сарын 27-ны өдрийн хуралдаанаараа Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийн анхны хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлд заасны дагуу явуулж, хуулийн төслийг зүйл бүрээр хэлэлцсэн болно. 
 
Байнгын хорооны хуралдаанаар хуулийн төслийн анхны хэлэлцүүлгийг явуулах үед Улсын Их Хурлын гишүүн Ж.Сүхбаатараас төслийн 1 дүгээр зүйлтэй холбогдуулан хууль хоорондын уялдааг хангах, нэр томьёог жигдлэх санал гаргасныг Байнгын хорооны хуралдаанд оролцсон гишүүдийн олонх дэмжсэн болно. 
 
Хуулийн төслийн анхны хэлэлцүүлгийг явуулсан талаарх Байнгын хорооны санал, дүгнэлт, зарчмын зөрүүтэй саналыг Та бүхэнд тараасан болно. 
 
Улсын Их Хурлын эрхэм гишүүд ээ, 
 
Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийн анхны хэлэлцүүлгийг явуулсан талаарх Хууль зүйн байнгын хорооны санал, дүгнэлт, зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Г.Занданшатар: Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байна уу? Алга байна. 
 
С.Одонтуяа гишүүнээр. Хавдисламын Баделхан гишүүн асуулт асууна.
 
Х.Баделхан: Баярлалаа. Хуулийн төслийг дэмжиж байгаа. 
 
Энэ бол зайлшгүй хэлэлцэх ёстой асуудлын нэг. Сая гишүүд дэмжлээ. 
 
Ер нь хөдөөний нөхцөлд ажиллаж байгаа төрийн тусгай албан хаагч нарын амьдрал ахуйд шийдэх асуудал байгаа юм. Ялангуяа нийгмийн асуудал дээр бид анхаарах ёстой. 
 
Түрүүн бид Их Хурлаас онцгой байдлын хөдөө сумууд хээрийн нөхцөлд ажиллаж байгаа албан хаагч нарын тухай нийгмийн асуудлыг шийдсэн хууль гарсан. Одоо энэ хуулийг хэлэлцэх нь зүйтэй. Дэмжиж байгаа. Нэг асуулт байна. 
 
Яг өнөөдрийн байдлаар хэчнээн албан хаагч энэ хуулийн төсөлд хамаарагдах вэ? Хэр хэмжээний зардал гарах вэ? Энэ зардлыг хэдэн оноос эхэлж мөрдөж ажиллах юм бэ? гэсэн ийм асуулт байна. Баярлалаа.
 
Г.Занданшатар: Баярлалаа. Х.Баделхан гишүүн ээ. Хэлэлцэх эсэхийг дэмжээд хэлэлцэх эсэхтэй холбоотой асуулт асуулаа. 
 
Энэ хэлэлцэх эсэх биш. Анхны хэлэлцүүлэг явуулж байгаа. Хэлэлцэх эсэхийг аль зургаа, долоон сард шийдсэн юм билээ гэдгийг анхааруулъя. 
 
Хууль зүйн байнгын хорооны дарга Сандагийн Бямбацогт хариулна. 
 
С.Бямбацогт: Өнөөдөр шүүхийн шийдвэр гүйцэтгэх байгууллагад нийтдээ 3 мянга гаруй албан хаагч ажиллаж байгаа. 
 
Түүнээс Улаанбаатар хотод 1500, хөдөө орон нутагт бас 1500 орчим нь ажиллаж байгаа юм. 
 
Хуулийн төслөөр хуулийн төсөл санаачлагч үндсэндээ “аймгийн төвөөс бусад” гэж байгаа. Улаанбаатар хот болон аймгийн төвөөс бусад газар буюу өөрөөр хэлэх юм бол суманд ажиллаж байгаа “шүүхийн шийдвэр гүйцэтгэх албан хаагчид”, тэр суманд үйл ажиллагаа явуулж байгаа “гамшгаас хамгаалах байгууллага”, “онцгой байдлын албан хаагчид” л нэмэгдэл олгоё гэсэн асуудал ярьж байгаа. 
 
Ингээд үзэхээр үндсэндээ 200 гаруй хүнд энэ хууль хамаарагдана. 280 орчим хүнд. Үүгээрээ эхний удаадаа 6 орчим тэрбум төгрөгийн зардал гарна. Цаашдаа жилд 1-ээс 2 тэрбумын зардал гараад явах. Өөрөөр хэлэх юм бол Улаанбаатар хот болон аймгийн төвөөс бусад суманд хөдөө ажиллаж байгаа энэ албан хаагч нарт.
 
Ер нь бид Улаанбаатараас бусад аймаг болон суманд ажиллаж байгаа албан хаагч нарт багш нарын гэдэг юм уу, хилийнхэн болон бусад байгууллагууд, цагдаагийнханд нэмэгдэл олгодог. Яг үүнтэй адилхан төрийн тусгай албан хаагч нар дээр бас ийм байдлаар л жигдрүүлж, адилтгаж олгоё гэсэн. Ингэж хууль санаачлагч үзсэн юм билээ. 
 
Г.Занданшатар: Одоо Ширнэнбаньдийн Адьшаа гишүүн асуулт асууна. 
 
Ш.Адьшаа: Энэ хуулийн төслийг зарчмын хувьд дэмжиж байна. 
 
Шүүхийн шийдвэр гүйцэтгэх байгууллагын хөдөө орон нутагт ажиллаж байгаа албан хаагчдын нэг удаагийн мөнгөн тусламж олгох энэ асуудал өнөөдөр шаардлагатай байх гэж ойлгож байна. 
 
Ер нь цаашид хөдөө орон нутаг ч бай, төрийн албан хаагчдын цалин хөлс нэмэх асуудал. Түрүүн Онцгой байдлын ерөнхий газар орж ирсэн. Өнөөдөр Шүүхийн шийдвэр биелүүлэх ерөнхий газрын хөрөнгө мөнгө, цалин хөлсийг нэмье гэдэг ийм асуудал. 
 
Цаашид ингээд үргэлжлээд байвал нэг нэгэнтэйгээ барьчихсан мэт. Ийм үйл ажиллагаа цаашид явагдаад, энэ асуудалтай холбогдуулаад Улсын Их Хурлын гишүүн, Засгийн газрын гишүүд хууль санаачилж орж ирж, энэ асуудал хөрөнгө мөнгө, төсвийн энэ нөхцөлд ямар гарц гаргалгаа, ямар үр дагаврууд гарах вэ гэдгийг цаашид бодолцож үзэж байх шаардлагатай байгаа юм. 
 
Өнөөдөр энэ төсвийн тогтвортой байдал, төрийн албан хаагчдын цалин мөнгөний асуудал өнөөдөр төрийн бодлогын хэмжээнд тогтвортой байх ёстой гэдэг зарчмыг Улсын Их Хурал, Улсын Их Хурлын удирдлага анхаарлаа хандуулж байх шаардлагатай байгаа гэдгийг нь онцолж хэлье. 
 
Г.Занданшатар: Ш.Адьшаа гишүүн үг хэллээ. Эсэргүүцэж үг хэллээ. Бадмаанямбуугийн Бат-Эрдэн гишүүн. 
 
Б.Бат-Эрдэнэ: Баярлалаа. Та бүхнийхээ өглөөний амгаланг айлтгая. 
 
Би ер нь энэ салбаруудын, одоо энэ орж ирж байгаа хуулийг дэмжиж байгаа. Энэ аргагүй хүнд нөхцөл байдалд ажиллаж байгаа төрийн тусгай албан хаагчдынхаа цалин, нийгмийн баталгаатай холбоотой юмыг төрөөс анхааралгүй яах вэ. 
 
Гэхдээ л би нэг зүйлийг л хэлээд байгаа юм. Энэ төрийн алба ер нь бүх төрлөөрөө энэ салбарууд цалин, нийгмийн баталгаа нь ялгамжгүй байх. Энэ талаар төрөөс тодорхой бодлого гаргаж асуудалд анхаарахгүй бол ингээд салбар бүрийн хуулиар нийгмийн хамгааллын холбоотой асуудлууд нь орж ирдэг. 
 
Нэгдсэн бодлого байхгүй учраас энэ чинь эцэс төгсгөлгүй юм болох гээд байна шүү дээ. 
 
Тэгээд тухайлах юм бол хувийн хэвшилтэй холбоотой асуудал, хувийн хэвшлийн цалин өртөгтэй, нийгмийн баталгаатай холбоотой асуудал чинь чирэгдээд. Үүнийг дагаад бараа, бүтээгдэхүүний үнийн өсөлт, цаашлах юм бол инфляц, нийгмийн хэмжээний өрхийн амьжиргаа, олон асуудалд нөлөөлөөд байгаа учраас энэ дээр төр бодлого гаргахгүй юм уу. Өнөөдөр энэ хэлэлцэж байгаа асуудалтай холбоотой Хөдөлмөр, нийгмийн хамгааллын сайд алга байна л даа. 
 
Тэгээд энэ дээр нэг зангидаж, тодорхой бодлого гарахгүй бол энэ амаргүй юм болох нь байна шүү дээ. Бид “халамжаас хөдөлмөрт” гээд зорилт дэвшүүлчихсэн. 
 
Ер нь өнөөдөр аль ч шатанд хөдөө, хотод ажил хийх хүн олдохгүй байна гээд. Энэ нь зөвхөн халамжаас шалтгаалаад байна гэдэг бол энэ өрөөсгөл дүгнэлт гэж бодож байгаа. Ялангуяа төрийн албан хаагчдын салбаруудын цалин, нийгмийн хамгаалалтай холбоотой асуудлуудыг нэгдсэн нэг бодлого байхгүйгээр оруулж ирээд өрсөлдүүлээд нэмэгдүүлээд яваад байгаатай холбоотой. Энэ чинь цаашдаа хүндрэлтэй байдлууд бий болох нь байна шүү. 
 
Энэ дээр ямар бодлого цаашдаа баримтлах юм бэ? Хууль санаачлагч С.Чинзориг гишүүн хөдөлмөр, нийгмийн хамгааллын салбарт олон жил ажилласан туршлагатай хүн. 
 
Бид өмнөх 2016-2020 оны парламентад сууж байхдаа энэ тухай асуудлаар санал нэг байсан. Энэ салбаруудын цалин, нийгмийн хамгаалал, баталгаатай холбоотой асуудал ер нь ялгамжгүй тогтоох ёстой. Энд төр тодорхой бодлого гаргаж, түүнийгээ хатуу баримталж байх ёстой гэдэг дээр бид санал нэг байсан. 
 
Харин өнөөдөр ямархуу байр суурьтай байдаг юм бол? Хууль санаачлагч С.Бямбацогт гишүүн энэ дээр тодорхой хариулт өгөх байх. Өнөөдөр энэ КОВИД, эдийн засгийн нөхцөл байдалтай холбоотой иргэдийн амьжиргаа, өрхийн орлого байдал амаргүй байгаа. 
 
Тэгэхээр та бид ахмад настнуудынхаа тэтгэврийн асуудал. Үнэхээр зорилтот бүлэг, хөгжлийн бэрхшээлтэй иргэд рүүгээ, цаашилбал гарцаа байхгүй дэмжлэг туслалцаа, цалин, нийгмийн баталгаа талаас нь анхаарах ёстой энэ хэсэг рүүгээ тодорхой ямар бодлого авч хэрэгжүүлэх юм бэ? Энэ хоёр асуудал дээр хариулт өгөөч. Баярлалаа.
 
Г.Занданшатар: Сандагийн Бямбацогт. Хууль зүйн байнгын хорооны дарга. 
 
С.Бямбацогт: Б.Бат-Эрдэнэ гишүүн маань маш чухал асуудал хөндөж байна. 
 
Ер нь төрийн алба олон жил төрийн, улс төрийн албан тушаал, төрийн захиргаа, төрийн үйлчилгээ, төрийн тусгай алба гэдэг байдлаар ялгамжтай цалин нэмэгдэлтэй. Түүн дотроо бас байгууллага, салбар бүрээрээ хоорондоо уралдсан, цалин хангамжаа нэмэгдүүлсэн, хуулийг Улсын Их Хурлаар батлуулах гэдэг. Үүнээс болж хоорондоо юу гэдэг юм цалингийн өрсөлдөөн, нийгмийн хамгааллын өрсөлдөөн болсон. Иймэрхүү байдалтай явж ирсэн. 
 
Тэгээд үүнийг энэ Их Хурлын үед бид шийдэх ёстой. Шийдэх ёстой. Тэгэхгүй бол үндсэндээ л үеийн үед Улсын Их Хурал төсөв хэлэлцэж байх үед ерөөсөө л албан байгууллага болгон салбар болгон манай байгууллага шиг чухал ажил байхгүй. Бид маш чухал юм гээд. Яг үзэхээр бүгдээрээ л чухал. Эмч чухал, багш чухал, цагдаа чухал, цэргийн албан хаагч чухал, онцгой байдлын албан хаагч чухал, төрийн улс төрийн албан тушаал чухал, төрийн тусгай албаныхан чухал. Төрийн үйлчилгээний нягтлан бодогч, цэвэрлэгч, жижүүр бүгд чухал. 
 
Ингээд л ерөөсөө л цалингийн их захгүй өрсөлдөөн яваад байгаа. Тэгээд үүнийг бид жигдлэх шаардлага байгаа. 
 
Тэгэхээр Төрийн албаны сахилга, хариуцлагын тухай хууль Улсын Их Хурал батална. Энэ үедээ Төрийн албаны хуулийг хэрэгжүүлэх үедээ илүү анхаарч жигдлэх талдаа анхаарах ёстой байх. 
 
Өнөөдөр зүгээр нэг Тамгын газар, аймгийн Засаг даргын Тамгын газарт ажиллаж байгаа иргэдийн Хурлын ажилтан, Засаг даргын Тамгын газрын ажилтан хоёр ижилхэн сургууль төгсөөд, ижилхэн төрийн албаны шалгалт өгөөд анх ажиллахдаа л цалингийн ялгавартай. Яг ижил чиг үүрэг гүйцэтгэж байгаа. Төрийн захиргааны.
 
Гэсэн мөртлөө цалин нь ялгавартай. Нэг нь дөнгөж 600 мянгаас цалин эхэлж байхад нөгөөдөх нь 800, 900 мянгаас цалин нь эхэлдэг ийм байдалтай байгаа. 
 
Тийм болохоор энэ дээр бид юу гэдэг юм, энэ цалингийн төлөө, нэмэгдлийн төлөө төрийн албаныхны уралдаж байгаа энэ уралдааныг нэг цэгцлэх, энэ төрийн албыг онцлогоор нь хамаарч онцгой нөхцөлийн нэмэгдэл болон бусад нэмэгдлүүдийг олгодог болох энэ талд анхаарах ёстой. Энэ тал дээр манай Их Хурал тодорхой ажлыг хийж хэрэгжүүлнэ. Энд тантай хамтарч ажиллана гэсэн бодолтой байна. Тэгээд хууль санаачилж. 
 
Мөн одоо орж ирж байгаа асуудал бол нэмэгдүүлж байгаа юм биш юм. Мөн сая хэлдэг цагдаагийн албан хаагчийн, багш нарын, эмч нарын, мөн онцгой байдлын албан хаагч нарын, хилийн цэргийн албан хаагч нар. Хөдөө суманд ажиллаж байгаа албан хаагч нарт нэмэгдэл олгодог болчихсон. Хууль хэрэгжээд эхэлчихсэн. 
 
Гэтэл энэ дундаас шүүхийн шийдвэр гүйцэтгэх байгууллагын албан хаагч нар орхигдчихсон, хоцорчихсон. Өөрөөр хэлэх юм бол бусад салбарт ажиллаж байгаа, суманд ажиллаж байгаа иргэд, албан хаагч нар маань энэ нэмэгдлээ авдаг. Шүүхийн шийдвэр гүйцэтгэх байгууллагын албан хаагч нар нэмэгдлээ авдаггүй байгаа учраас яг үүнтэй нь дүйцүүлж адилтгаж араас нь нөхөж оруулах гэсэн хууль юм. 
 
Тэгээд Хууль зүйн байнгын хорооны анхны хэлэлцүүлэг дээр гишүүд үүнийг дэмжсэн. Манай Ж.Сүхбаатар нарын гишүүд санал гаргасан. 
 
Тэгээд энэ дэмжигдээд явж байгаа юм гэдгийг танд хэлье. Баярлалаа. 
 
Г.Занданшатар: Нэг л зарчмын зөрүүтэй саналтай байгаа шүү дээ. 
 
Чимэдийн Хүрэлбаатар гишүүн.
 
Ч.Хүрэлбаатар:  Би асуулт асуухгүй. Зүгээр үг л хэлье гэж бодсон юм. 
 
Ер нь жаахан цэгцтэй л баймаар байгаа юм. Засгийн газрын бүтцэд байдаг байгууллагын төрийн албан хаагчдын нийгмийн баталгаа янз янз байгаа учраас үүнийг жигдэлнэ гээд Улсын Их Хурлын гишүүд санал оруулж ирж байна л даа. 
 
Засгийн газар үүнийгээ хийх ёстой шүү. Төрийн албан хаагчдыг үзээд аль нь илүү аваад байна, аль нь дутуу аваад байна. Тэрийгээ харж байгаад жигд болгох тал дээр Засгийн газар нэг мөсөн шийдэх ёстой. Үүнийг хариуцсан яам нь ч байгаа. Төрийн албыг хариуцсан Төрийн албаны зөвлөл ч байгаа. 
 
Тэгэхээр бид нэг л тийм замбараагүй яваад байгаа шүү. Цэгцтэй байж Засгийн газрын үүнийгээ нэг болгохгүй бол одоо салбар салбарын хооронд уралдаан үүснэ. 
 
Тэгээд тухайн салбарт ажиллаж байсан Их Хурлын гишүүд нь өөрөө өөрийнхөө салбарын асуудлыг оруулж ирж тавьдаг болно. Ингээд үндсэндээ ийм байдлаар үргэлжлэхэд хоёроос гурван жилийн дараа салбарууд ялгаатай. Дараа нь түүнийгээ эргээд цэгцлэхэд их төвөгтэй болох эрсдэл бий болно гэж үзэж байгаа. 
 
Ер нь Монголын нийгэмд ямар нэгэн зүйлд өөр өөр стандартаар хандаад байгаа нь хүмүүсийн дургүйг л хүргээд байгаа шүү дээ. Нэг хэсэгт нь өөрөөр ханддаг, нөгөө хэсгийг нь бас өөрөөр авч үздэг. Ийм зүйл л гаргамааргүй байгаа юм гэдгийг хэлье. 
 
Асуудал байгаа байх. Гэхдээ шийдэж байгаа арга зам, оруулж ирж байгаа байдал нь буруу байна шүү л гэдгийг хэлье. 
 
Г.Занданшатар: Та хариулж болохгүй. 
 
Ер нь тэгэхдээ цаашдаа үүнийг цогцоор нь авч үзэхгүй бол энэ уралдаан болно. 
 
Жигжидсүрэнгийн Чинбүрэн гишүүн асуулт асууна. 
 
Ж.Чинбүрэн: Эрхэм гишүүдийн энэ өдрийн амгаланг эрье. 
 
Уг хуулийг хэлэлцэх эсэх асуудлаар 7 дугаар сарын 06-ны өдрийн нэгдсэн чуулганаар хэлэлцэх үед би хоёр санаа хэлж байсан юм. 
 
Ер нь шүүхийн шийдвэр гүйцэтгэх ажил хийдэг хүмүүс, тэр дотроо нийслэл, аймагт ажилладаг улсуудаа оруулахгүйгээр энэ хуулийн нэмэлт, өөрчлөлтөд орж байгаа. 
 
Тэгэхээр би ойлгож байна. Ер нь суманд боловсон хүчин дутагдаж байна. Тэнд ажиллах ажилчдыг нэмэх төрийн бодлого ингэж хэрэгждэг ийм жишээнүүд эрүүл мэндийн салбарт, ялангуяа сумын эмнэлгүүдийн ажилчдыг, эмч нарыг нэмэх тал дээр ажилласан. Энэ үр дүнгээ өгч байсан. 
 
Тэгэхдээ яах вэ, зүгээр Шүүхийн шийдвэрийн ерөнхий газрын ажилладаг албан хаагчид нөгөө хоригдож байгаа улсуудтайгаа цуг 24 цаг бараг өөрсдөө цуг хоригдоод. Амьдралынхаа туршид 24 цаг хоригдоод явдаг учраас миний нэг хэлж байсан санал. Аймаг, нийслэлд ажилласан улсуудыг нь харин 8 жилд нэг удаа 30 сартай нь тэнцэх хэмжээний цалинг нэмэх асуудлыг нэг мөсөн цогцоор нь эндээ оруулаад явчих боломж байгаагүй юм уу? Энэ талаар асуултаа асууя. 
 
Хоёрт нь, хэлсэн зүйл бол тэр архидан согтуурсан, мансуурсан улсуудын албадан эмчилгээ. Энэ бол Шүүхийн шийдвэрийн ерөнхий газар бас хамааралтай байдаг. Үүнийг эрүүл мэндийн даатгалдаа уях. Тэгснээрээ энэ мансуурах, согтох гэдэг маань өөрөө нэг ёсны өвчин байгаа учраас үүнийг эмчлэх талд нь илүү анхаарах бодлогыг бас давхар оруулж өгөх боломж байгаагүй юу гэж асуусан. Давтан асууя.
 
Г.Занданшатар: Сандагийн Бямбацогт. Байнгын хорооны дарга.
 
С.Бямбацогт: Эхний асуултын тухайд. 
 
Ер нь төрийн бодлого маань аль болох төвлөрлийг сааруулах, хөдөө орон нутагт ажиллаж байгаа төрийн албан хаагчдадаа ажиллах нөхцөл бололцоог нь хангаж ажиллах сонирхлыг нь нэмэгдүүлэх бодлого хэрэгжих ёстой юм байна. 
 
Тэгэхгүй бол үндсэндээ хөдөө суманд ажилладаг эмч, багш, цагдаа гээд албан хаагч олдохгүй байна. Төрийн үйлчилгээ ард иргэддээ хүргэхэд хүн хүрэлцээ байдаггүй. Тэгсэн мөртлөө аймгийн төв, Улаанбаатар хотод ерөөсөө л багш, эмч, цагдаа хийх гэсэн сонирхолтой хүмүүс маш их болчихдог. Үүнээсээ болоод бид тэр хөдөө орон нутагт дотор дутагдаад байгаа төрийн үйлчилгээг хүргэх ёстой боловсон хүчнийг урамшуулах, дэмжих зорилгоор төрийн албаны, хөдөө орон нутагт ажиллаж байгаа албан хаагчдадаа 5 жил тутамд нь тодорхой хэмжээний урамшуулал олгодог байх энэ бодлогыг хэрэгжүүлж эхэлсэн. Энэ үр дүнгээ өгч байгаа. 
 
Энэ хүрээндээ үндсэндээ саяын асуудлыг хууль санаачилсан гишүүд аймгийн төв яах вэ. Аймгийн төв болж байгаа юм. Аймгийн төвийг хөдөө гэж үзэхгүй. Тэр суманд ажиллаж байгаа. Гол нь гэдэг үүднээсээ Сэлэнгэ аймгийн Мандал сум, Төв аймгийн Баян сум, Төв аймгийн Мөнгөнморьт сум, Өвөрхангай аймгийн Хархорин сум, Булган аймгийн Орхон сум, Дорноговийн Замын-Үүд сум, Өмнөговийн Ханбогд сум, Завхан аймгийн Тосонцэнгэл сум гээд энэ сумуудад ажиллаж байгаа шүүхийн шийдвэр гүйцэтгэх албан хаагчдын асуудлыг эхний ээлжинд шийдье гэдэг байдлаар оруулж ирсэн байгаа юм. 
 
Хоёрдугаарт нь, хоёр дахь асуултын тухайд Улсын Их Хурлын чуулганы хуралдааны дэгийн тухай хуульд заасан байдаг. Яг тухайн нэмэлт, өөрчлөлт оруулсан асуудал дээр л хөнддөг нэмэлт, өөрчлөлт оруулсан асуудал маань хөндөгдөх бололцоогүй учраас саяын таны ярьж байгаа тэр сэтгэцийн өөрчлөлт, мансууруулах, архидан согтууруулахтай тэмцэх чиглэлээр хуулийн тодорхой заалтуудыг бид хэлэлцэх бололцоогүй байгаа. 
 
Өөрөөр хэлэх юм бол хуулийн шинэчилсэн найруулга байсан бол одоо чөлөөтэй бүх саналуудыг оруулах бололцоотой. Нэг л заалт хөндсөн бол тухайн хөндсөн заалт дээр л өөрчлөлт бололцоотой. Хөндөөгүй заалтыг хөдөлгөх боломж бололцоо байдаггүй учраас таны хоёр дахь асуудал бол Байнгын хорооны анхны хэлэлцүүлгүүд яригдах боломжгүй учраас дэгийн тухай хууль зөрчих байсан учраас орж ирж чадаагүй. 
 
Гишүүд хуулийн төсөлд нөгөө нэмэлт, өөрчлөлтөө санаачлаад явах бололцоотой. Тэр хүрээндээ та саяын хөндөж байгаа тэр архидан согтуурах, мансууруулах бодистой тэмцэх энэ чиглэлийн үйл ажиллагааг Шүүхийн шийдвэр гүйцэтгэх тухай хуульд оруулах талаар хууль санаачлах бүрэн эрх нээлттэй байгаа. Энэ тал дээр тантай хамтарч ажиллаж болно гэдгээ хэлье. Баярлалаа. 
 
Г.Занданшатар: Тийм. Ер нь цаашдаа Ж.Чинбүрэн гишүүний хэлж байгаа мансуурах донтой улсуудыг албадан эмчлэх, эмчлэх хандлагыг олон улсын жишиг баримталдаг юм билээ шүү. Тэр шууд яллаад явуулчихдаг. Хүний эрхийн хувьд ч гэсэн, эрүүл мэндийн хувьд ч гэсэн их сөрөг үр дагавартай гэж үздэг юм билээ. 
 
Ингээд эрхэм гишүүн Салдангийн Одонтуяа.
 
С.Одонтуяа: Асуулт байна. 
 
Танай байгууллага дээр хүний эрхийн асуудал хариуцсан бүтэц байна уу? Эсвэл тодорхой мэргэжилтэн ч гэдэг юм уу. Аль нэг дарга нь давхар хариуцдаг ийм бүтэц байна уу? 
 
2021 он гарсаар хүний эрхийн зөрчил ялангуяа хорих ангиуд дээр хэдэн удаа гарсан бэ? Энэ дээр ямар нэгэн арга хэмжээ авсан уу? Хоёр асуулт. 
 
Нэг санал байна. 461 дүгээр анги дээр өнөөдөр иргэн Одбаярын асуудал маш хүнд байна. 
 
Тэгэхээр хэрвээ энэ хүн, энэ залуугийн амь нас, эрүүл мэнд хохирвол хариуцлагыг бид нэлээн хатуу тооцно шүү. Олон улсад Монгол Улсын нэр хүнд маш унана. Яагаад гэхээр энэ залуу үзэл бодлоо илэрхийлснийхээ төлөө, жагсаал цуглаан хийснийхээ төлөө хоригдсон. 
 
Тэгэхээр энэ өөрөө маш ноцтой сэдэв шүү гэдгийг Та нар мэдэж байгаа биз дээ. 
 
Ер нь хүний эрхийн асуудал дээр биднийг ерөөсөө ялгаварлан гадуурхаж болохгүй гэдгийг л “Олон улсын хүний эрхийн Пакт”-д хэлээд байгаа шүү дээ. 
 
Тэр хүн аль намыг дэмждэг байх нь хамаагүй. Дэмждэггүй байх нь хамаагүй. Энэ хүний “хүний эрхийг л” зөрчиж болохгүй гэдгийг л бид яриад байгаа юм. Өнөөдрийн байдлаар 37 мянган иргэнээ бид хэлсэн үгнийх нь төлөө, хийгээгүй хэргийн төлөө улс төрөөр хилсээр хэлмэгдүүлчихээд өнөөдөр зовоод сууж байгаа ард түмэн шүү дээ. 
 
Тэгэхээр үүнийгээ битгий мартаарай. Энэ хүн дээр ямар тусламж үзүүлж байна. Эмнэлгийн тусламжаас гадна сэтгэл зүйн юм уу, одоо тийм дэмжсэн, одоо энэ өлсгөлөнгөө зогсоох талаар ямар нэгэн арга хэмжээнүүд авдаг механизм та нарт байна уу? 
 
Гурав дахь асуудал бол энэ Шүүхийн шийдвэр гүйцэтгэх газар дээр маш их асуудлууд олон он жилээр дарагдаад байгаа юм. Жишээлэхэд, Ардчилсан намын үед ажиллаж байгаад ажлаасаа халагдсан хүмүүс бүгд шийдвэр нь гарчхаад байхад ажилдаа эргээд орж чаддаггүй. Яагаад гэхээр шүүхийн тэр хууль нь гарчхаад, шүүхээр эцэслэгдээд энэ хүнийг ажилд нь томилох ёстой гээд гарчхаад байхад одоо хүртэл тавихгүй ийм кэйс хэдэн мянгаараа байгаа шүү. Энэ асуудал дээр яаж хандах гэж байна? Үүнийгээ хэзээ шийдэх гэж байна. 
 
Тэгээд төгсгөлд нь хэлэхэд сая КОВИД-ын үеэр хүний эрхийн асуудлууд яригдахад Д.Загджав дарга үнэхээр хүчин чармайлт гаргаж ажилласан. Шүүхийн шийдвэрийнхэн надтай нэлээд холбоотой ажиллаж хүний эрхийн чиглэлээр энэ үед хамтарч сайн ажилласан шүү гэдгийг би цохон тэмдэглэе. 
 
Г.Занданшатар: Хууль зүйн байнгын хорооны дарга С.Бямбацогт гишүүн асуултад хариулна. 
 
С.Бямбацогт: С.Одонтуяа гишүүний ярьж байгаа хүний эрх зөрчихгүй байх, хүний эрхийг хамгаалах, энэ чиглэлээр хэлж байгаа санал, асуулттай санал нэг байгаа. 
 
Ер нь Монгол Улсын Үндсэн хуульд заасан хүний үндсэн 18 эрх байж байгаа. Энэ хэзээ ч хаана ч зөрчигдөх ёсгүй. Энэ тал дээр Монгол Улсын Их Хурал, Монгол Улсын Их Хурлын Хууль зүйн байнгын хороо, Хүний эрхийн дэд хороо, Хүний эрхийн Үндэсний Комисс зэрэг байгууллагууд хуулиар хүлээсэн чиг үүргээ хэрэгжүүлж, илүү анхаарал тавьж ажиллах ёстой. 
 
Мөн хууль сахиулах байгууллагууд ч гэсэн, хуулийг хэрэгжүүлдэг байгууллагууд ч гэсэн энэ тал дээр анхаарч ажиллах ёстой. 
 
Хүний эрхийн Үндэсний Комиссын тайланг бид өнгөрсөн 6 сард хэлэлцсэн. Яг үүнтэй холбогдож Улсын Их Хурлаас тогтоол гаргасан. Хүний эрхийг хэзээ ч, хаана ч зөрчихгүй байх ёстой. Хэдийгээр өнөөдөр эрхээ хязгаарлуулсан байгаа ч гэсэн тэр шоронд байдаг юм уу, тэр хорих ангид байдаг юм уу. Тийм ээ. Тэнд хоригдож байгаа сэжигтэн, яллагдагч нар ямар нэгэн байдлаар хүний эрхээ зөрчүүлэхгүй байх ёстой. Энэ тал дээр манай Улсын Их Хурлаас гаргасан тогтоолд тодорхой тусгагдсан. Энэ хүрээндээ бид шаардлага, шалгуурыг тавьж ажиллах ёстой гэдэг дээр санал нэг байгаа. 
 
Энэ тал дээр цаашид манай Хууль зүйн байнгын хороо, Хүний эрхийн дэд хороо анхаарч ажиллана. Хүний эрхийн Үндэсний Комисс ч гэсэн хуулиар хүлээсэн чиг үүргээ хэрэгжүүлэх ёстой. Зөвхөн энэ хууль сахиулах байгууллагууд бас энд анхаарч ажиллах ёстой гэдэг дээр санал нэг байна. 
 
Бусад асуудлын тухайд яг энэ хэлэлцэж байгаа асуудалтай холбоогүй учраас Шүүхийн шийдвэр гүйцэтгэх ерөнхий газрынхан хариулах нь зөв байх гэж бодож байна. Тодорхой тоо баримтууд дээр яг ямархуу байгаа талаар мэдээлэл өгөх нь зөв байх. Шүүхийн шийдвэр гүйцэтгэх ерөнхий газар.
 
Г.Занданшатар: Шүүхийн шийдвэр биелүүлэх газарт хүний эрхийг хязгаарладаг байгууллага учраас “хүний жам ёсны эрх”-ийг бол хэзээ ч зөрж болохгүй. “Заяамал” буюу “үүсмэл эрх”-үүд шүүхийн шийдвэрээр хязгаарлагдаж байгаа шүү дээ. 
 
Шүүхийн шийдвэр биелүүлэх газраас хэн. 93. Шүүхийн шийдвэр биелүүлэх газрын дарга Д.Загджав. 
 
Д.Загджав: Хүндэт Их Хурлын дарга, эрхэм гишүүдийн энэ өглөөний мэндийг эрье. 
 
Шүүхийн шийдвэр гүйцэтгэх газрын ерөнхий газрын дарга, хурандаа Д.Загджав С.Одонтуяа гишүүний асуултад хариулъя. 
 
Шүүхийн шийдвэр гүйцэтгэх газарт хүний эрхийг зөрчихгүй байх талаас нь бүхий л боломжийг эрэлхийлж, 24 цагаар бүх өрөө тасалгаануудыг, хорих байруудыг, баривчлах байруудыг, цагдан хорих байруудыг бүхэлд нь камерын хяналтад байлгаж жижүүрлэж ажиллаж байна. 
 
Энэ асуудлыг манай нийгмийн ажилтан, сэтгэл зүйчид, хариуцаж хоригдож байгаа хоригдол, хоригдогч, баривчлагдсан этгээдүүдтэй байнгын харилцаж байдаг. 
 
Нөгөөтэйгүүр манай хорих, ял эдлүүлэх албаны асуудал хариуцсан дарга, албаны дарга, хорихоос өөр төрлийн ял шийдвэрлэх асуудал хариуцсан дарга, албадын дарга нарын ажил үүргийнх нь хуваарь, ажлын байрны тодорхойлолтод энэ байдаг юм. 
 
Хоёр дахь асуудал бол иргэн Одбаярын тухай асуулаа. Иргэн Одбаяр өнөөдөр 17 дахь өдрөө өлсгөлөн зарлаж байна. Нойтон өлсгөлөн. Биеийн байдал хэвийн байна. Даралт 100, 70, зүрхний цохилт 95 байгаа. Жингийн алдагдал 10 гаруй килограмм.
 
Өөртэй нь уулзаж, гэр бүлийнхэн нь бас ярьж байгаа. Тэгээд өлсгөлөнгөө сайн дураар зогсоохгүй байгаа. 
 
Манай эмнэлгийн хяналтад байгаа. Бид өлсгөлөн зарласан этгээдэд авч хэрэгжүүлэх журмын дагуу ажиллагаа явуулж байгаа. 
 
Захиргааны шүүхийн шийдвэр гүйцэтгэх ажиллагаа хэрэгжихгүй байгаа ийм зүйлүүд, хувь хэмжээ нь бага байгаа зүйлүүд байгаа. Энэ хууль эрх зүйн орчинтой холбоотой ч юмнууд байна. 
 
Нөгөөтэйгүүр нөгөө хариуцагч нь өөрөө бас давж заалддаг. Ингээд шүүхийн процесс явдаг учраас цаашдаа үргэлжилж сунжирсан юмнууд байгаа. Нөгөөтээгүүр шүүхийн шийдвэрийг захиргааны чиглэлээр албадан гүйцэтгэх хууль эрх зүйн орчин бид дутмаг байна. 
 
Анхаарал тавьсанд баярлалаа. 
 
Г.Занданшатар: Гишүүд асуулт асууж, хариулт авч дууслаа. 
 
Хүний эрхийн зөрчил дээр онцгой анхаарах ёстой шүү. Одоо зарчмын зөрүүтэй саналын томьёоллоор санал хураалт явуулна. Зарчмын зөрүүтэй нэг санал байгаа. 
 
Хууль зүйн байнгын хороо дэмжсэн санал.
 
Төслийн 1 дүгээр зүйлийн 288-ын 5 дахь хэсгийн “тасралтгүй” гэсний дараа “тав болон түүнээс дээш жил” гэж, “алба хаагчид” гэсний дараа “таван жил тутамд” гэж тус тус нэмж, “урамшлыг 5 жил тутам” гэснийг “урамшууллыг” гэж өөрчлөх. 
 
Санал гаргасан Улсын Их Хурлын гишүүн Жамъянхорлоогийн Сүхбаатар. Санал хураалт. 
 
Хураалтад 56 гишүүн оролцож, 36 гишүүн дэмжиж, 64.3 хувийн саналаар энэ санал дэмжигдлээ. 
 
Ж.Сүхбаатар гишүүний санал дэмжигдлээ. Энэ илүү тодорхой болгож, хязгаарлаж л байгаа юм байна л даа. 
 
Н.Ганибал гишүүн “дэмжсэн” боловч “эсрэг” гарсан гэж байна. Тэгээд дэмжсэнд тооцоод явчихъя. 
 
Зарчмын зөрүүтэй саналын томьёоллоор санал хурааж дууслаа. 
 
Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлж байна. 
 
Дараагийн асуудалд орно. 
 
Хоёр.Монгол Улсын Үндсэн хуулийн цэцийн 
2021 оны 07 дугаар дүгнэлт
 
Үндсэн хуулийн цэцийн 07 дугаар дүгнэлтийг хэлэлцэнэ. 
 
2021 оны 07 дугаар дүгнэлтийг хэлэлцэнэ. Үндсэн хуулийн цэцийн дүгнэлтийг Үндсэн хуулийн цэцийн гишүүн Гунгаагийн Баясгалан танилцуулна. 
 
Шүүхийн шийдвэрийн 100 жилийн ой болох гэж байгаа учраас энэ долоо хоногт батлах боллоо шүү. Г.Г.Баясгалан гишүүн.
 
Г.Баясгалан: Монгол Улсын Их Хурлын дарга, эрхэм гишүүд ээ, 
 
Та бүхэнд Монгол Улсын Үндсэн хуулийн цэцийн 2021 оны 10 дугаар сарын 20-ны өдрийн 07 дугаар дүгнэлтийг уншиж сонсгоё. 
 
Эрүүгийн хэрэг хянан шийдвэрлэх тухай хуулийн 33.3 дугаар зүйлийн 2 дахь хэсэг Монгол Улсын Үндсэн хуулийн холбогдох заалтыг зөрчсөн эрхэм эсэх маргааныг хянан шийдвэрлэсэн тухай.
 
Монгол Улсын Үндсэн хуулийн цэцийн дунд суудлын хуралдааныг Үндсэн хуулийн цэцийн гишүүн Б.Буяндэлгэр даргалж, Үндсэн хуулийн цэцийн гишүүн Г.Туулхүү, Г.Баясгалан, Ж.Эрдэнэбулган, Д.Гангабаатар нарын бүрэлдэхүүнтэй, хуралдааны нарийн бичгийн даргаар Б.Баяржаргалыг оролцуулан Үндсэн хуулийн цэцийн хуралдааны танхимд нээлттэй хийв.
 
Үндсэн хуулийн цэцийн дунд суудлын хуралдаанд мэдээлэл гаргагч, иргэн Э.Түмэнбаяр, Монгол Улсын Их Хурлын итгэмжилсэн төлөөлөгч, Улсын Их Хурлын гишүүн Б.Энхбаяр нар оролцов. 
 
Үндсэн хуулийн цэцийн дунд хуулийн хуралдаанаар Эрүүгийн хэрэг хянан шийдвэрлэх тухай хуулийн 33.3 дугаар зүйлийн 2 дахь хэсэг, Монгол Улсын Үндсэн хуулийн Арван дөрөвдүгээр зүйлийн 1 дэх хэсэг болон Арван зургадугаар зүйлийн 14 дэх заалт, Арван есдгээр зүйлийн 1 дэх хэсгийн холбогдох заалтыг тус тус зөрчсөн эсэх тухай маргааныг хянан хэлэлцэв.
 
ҮНДЭСЛЭЛ:
 
1.Эрүүгийн хэрэг хянан шийдвэрлэх тухай хуулийн Гучин гуравдугаар бүлэгт яллагдагчийг шүүхэд шилжүүлэх, шүүх хуралдааны бэлтгэл хангах ажиллагааны журмыг хуульчилсан байх бөгөөд мөн бүлгийн 33.3 дугаар зүйлийн 1 дэх хэсэгт шүүхийн урьдчилсан хэлэлцүүлгийн үед хуульд заасан үндэслэлээр шүүх өөрийн санаачилгаар, эсхүл хэргийг буцаах тухай прокурорын санал, яллагдагч, хохирогч, тэдгээрийн хууль ёсны төлөөлөгч, өмгөөлөгчийн хүсэлтийг харгалзан хэргийг прокурорт буцаах асуудлыг шийдвэрлэхээр зааж, тухайн ажиллагааны тэгш эрх бүхий талуудыг тодорхой нэрлэн заажээ. 
 
Харин мөн хуулийн 33.3 дугаар зүйлийн 2 дахь хэсэгт “Хэргийг прокурорт буцаасан шийдвэрийг прокурор, яллагдагч, түүний хууль ёсны төлөөлж, өмгөөлөгч эс зөвшөөрвөл уг шийдвэрийг хүлээн авснаас хойш ажлын 5 өдөрт багтаан эсэргүүцэл бичих, гомдол гаргах эрхтэй.” гэж заасан байна. 
 
Ийнхүү шүүхийн дээрх шийдвэрийг эс зөвшөөрвөл зөвхөн яллагдагч, түүний хууль ёсны тэтгэж, өмгөөлөгч гомдол гаргах эрхтэй байхад тухайн ажиллагааны оролцогч тал болох хохирогч, тэдгээрийн хууль ёсны төлөөлөгч, өмгөөлөгчийн гомдол гаргах эрхийг хязгаарлаж, орхигдуулан хуульчилсан нь хүн бүр хууль, шүүхийн өмнө эрх тэгш байх, Монгол Улсын Үндсэн хуулийн үзэл баримтлалд харшилж байна. 
 
2.Монгол Улсын Үндсэн хуулийн Арван зургадугаар зүйлийн 14 дэх заалт тусгасан “шударга шүүхээр шүүлгэх эрх”-ийн хүрээ нь олон улсын эрх зүйд хүлээн зөвшөөрөгдсөн “шударгаар шүүлгэх эрх”-ийн агуулгатай дүйцэж байгаа бөгөөд шүүхийн өмнөх, түүнчлэн шүүх хуралдааны болон түүнийг дараах үе шатанд эдлэх цогц эрхийг илэрхийлсэн өргөн агуулгатай ойлголт болно. 
 
Тухайлбал, хуулийн дагуу байгуулагдсан бүрэн эрх бүхий алагчлалгүй шүүхээр хэрэг, маргаанаа маргаанаа шийдвэрлүүлэх эрх төдий бус, шүүх хуралдаанаас өмнө эрх зүйн туслалцаа авах, өмгөөлөгчөө сонгох, ялсан, баривчилсан үндэслэлийг мэдэх, эрүү шүүлтэд өртөхгүй байх, хүнлэг нөхцөлд хоригдох, хэргийг цаг алдалгүй шийдвэрлүүлэх, нотлох баримт шалгуулах, хэрэг хянан шийдвэрлэх ажиллагааны аль ч шатанд талууд эрх тэгш байж, тэгш боломжоор хангагдах, ялгаварлан гадуурхлаас ангид байх зэрэг нь дээрх эрхийн хүрээнд багтаж байна. 
 
Үүнээс үзэхэд Эрүүгийн хэрэг хянан шийдвэрлэх тухай хуулийн 33.3 дугаар зүйлийн 2 дахь хэсэг нь Монгол Улсын Үндсэн хуулийн Арван зургадугаар зүйлийн 14 дэх заалтад заасан хүнийг шударга шүүхээр шүүлгэх эрхийг зөрчсөн шинжтэй байна. 
 
3.Эрүүгийн хэрэг хянан шийдэх тухай хуулийн дагуу хэргийг прокурорт буцаасан шүүхийн шийдвэр нь тухайн хэргийг бүхэлд нь хянан хэлэлцэж гаргасан шийдвэр бус, эрүүгийн хэрэг хянан шийдвэрлэх ажиллагааны хүрээнд гаргаж буй явцын буюу завсрын шинжтэй шийдвэр тул тус зохицуулалт нь Үндсэн хуулиар батлагдсан шүүхийн шийдвэрийг давж заалдах эрхийг хязгаарласан гэж үзэх үндэслэлгүй байна. 
 
Тодруулбал, шүүхийн шийдвэрийг давж заалдах эрх нь тухай эрх зүйн маргааныг хянан хэлэлцээд эцэслэн шийдвэрт гаргасан шүүхийн шийдвэрт хамаарах ойлголт бөгөөд эрүүгийн хэрэг хянан шийдвэрлэх ажиллагаанд оролцогчдын хууль ёсны ашиг сонирхлыг хангахад чиглэгдсэн завсрын шинжтэй шийдвэрт гомдол гаргах нь Монгол Улсын Үндсэн хуулийн Арван зургадугаар зүйлийн 14 дэх заалтад заасан шүүхийн шийдвэрийг давж заалдах эрхийг шууд хөндөхгүй болно. 
 
Энэ талаар Үндсэн хуулийн цэц 2007 онд 09 дүгээр дүгнэлт, 2020 онд 07 дугаар дүгнэлт тус тус гаргасныг тэмдэглэх нь зүйтэй. 
 
4. Монгол Улсын Үндсэн хуулийн Арван есдүгээр зүйлийн 1 дэх хэсэгт төрөөс хүний эрх, эрх чөлөөг хангахуйц хууль зүйн баталгаа, бүртгүүлэх үүргийг иргэнийхээ өмнө хариуцахаар заасан. 
 
Гэтэл Эрүүгийн хэрэг хянан шийдвэрлэх тухай хуулийн 33.3 дугаар зүйлийн 2 дахь хэсгийн зохицуулалтаар Эрүүгийн хэрэг хянан шийдвэрлэх ажиллагааны зарим оролцогчийн эрхийг үндэслэлгүйгээр хязгаарласан байна. 
 
5.Нэгдсэн Үндэсний Байгууллагаас баталсан Хүний эрхийн Түгээмэл Тунхаглалын 7 дугаар зүйлд “Хүн бүр хуулийн өмнө адил тэгш бөгөөд ямар ч алагчлалгүйгээр хуулиар адилхан хамгаалуулах эрхтэй. …” гэж, Монгол Улсын нэгдэн орсон Иргэний болон улс төрийн эрхийн тухай олон улсын Пактын 26 дугаар зүйлд “Бүх хүн хуулийн өмнө эрх тэгш бөгөөд аливаа алагчлалгүйгээр хуулиар тэгш хамгаалуулах эрхтэй. Энэ үүднээс аливаа байдлаар алагчлах явдлыг хуулиар хориглох бөгөөд хууль нь арьс үндэс, арьсны өнгө, хүйс, хил, шашин шүтлэг, улс төрийн болон бусад үзэл бодол, үндэсний буюу нийгмийн гарал, хөрөнгө чинээ, төрсөн байдал, бусад байдлаар алдагдахаас бүх хүнийг адил тэгш үр нөлөөтэй хамгаалах баталгааг бүрдүүлэх ёстой.” гэж тус тус заасан болно. 
 
Монгол Улсын Үндсэн хуулийн Жаран дөрөвдүгээр зүйлийн 1 дэх хэсэг, Жаран зургадугаар зүйлийн 2 дахь хэсгийн 1 дэх заалт, Үндсэн хуулийн цэцэд маргаан хянан шийдвэрлэх ажиллагааны тухай хуулийн 31, 32 дугаар зүйлийг тус тус удирдлага болгон 
 
Монгол Улсын Үндсэн хуулийн нэрийн өмнөөс 
ДҮГНЭЛТ ГАРГАХ нь:
 
1.Эрүүгийн хэрэг хянан шийдвэрлэх тухай хуулийн 33.3 дугаар зүйлийн 2 дахь хэсэгт “Хэргийг прокурорт буцаасан шийдвэрийг прокурор, яллагдагч, түүний хууль ёсны төлөөлөгч, өмгөөлөгч эс зөвшөөрвөл уг шийдвэрийг хүлээн авснаас хойш ажлын 5 өдөрт багтаан эсэргүүцэл бичих, гомдол гаргах эрхтэй.” гэж заасан нь Монгол Улсын Үндсэн хуулийн Арван дөрөвдүгээр зүйлийн 1 дэх хэсгийн “Монгол Улсад хууль ёсоор оршин суугаа хүн бүр хууль, шүүхийн өмнө эрх тэгш байна.”, Арван зургадугаар зүйлийн 14 дэх заалтын “… шударга шүүхээр шүүлгэх, … эрхтэй. …”, Арван есдгээр зүйлийн 1 дэх хэсгийн “Төрөөс хүний эрх, эрх чөлөөг хангахуйц … хууль зүйн … баталгааг бүрдүүлэх … үүргийг иргэнийхээ өмнө хариуцна.” гэж тус заасныг зөрчсөн байна. 
 
2. Эрүүгийн хэрэг хянан шийдвэрлэх тухай хуулийн 33.3 дугаар зүйлийн 2 дахь хэсэг нь Монгол Улсын Үндсэн хуулийн Арван зургадугаар зүйлийн 14 дэх заалтын “…шүүхийн шийдвэрийг давж заалдах, … эрхтэй. …” гэснийг зөрчөөгүй байна. 
 
3.Эрүүгийн хэрэг хянан шийдвэрлэх тухай хуулийн 33.3 дугаар зүйн 2 дахь хэсэгт “Хэргийг прокурорт буцаасан шийдвэрийг прокурор, яллагдагч, түүний хууль ёсны төлөөлөгч, өмгөөлөгч эс зөвшөөрвөл уг шийдвэрийг хүлээн авснаас хойш ажлын 5 өдөрт багтаан эсэргүүцэл бичих, гомдол гаргах эрхтэй.” гэж заасныг Үндсэн хуулийн цэцэд маргаан хянан шийдвэрлэх ажиллагааны тухай хуулийн 32 дугаар зүйлийн 4 дэх хэсэгт заасны дагуу 2021 оны 12 дугаар сарын 20-ны өдрөөс эхлэн түдгэлзүүлсүгэй. 
 
4.Энэхүү дүгнэлтийг Үндсэн хуулийн цэцэд маргаан хянан шийдвэрлэх ажиллагааны тухай хуулийн 36 дугаар зүйлийн 2 дахь хэсэгт заасны дагуу хүлээн авснаас хойш 15 хоногийн дотор хэлэлцэж, хариу ирүүлэхийг Улсын Их Хуралд уламжилсугай.
 
Даргалагч Б.Буяндэлгэр, Гишүүдэд Г.Туулхүү, Г.Баясгалан, Ж.Эрдэнэбулган, Д.Ганбаатар.
 
Анхаарал хандуулсанд баярлалаа.
 
Г.Занданшатар: Цэцийн дүгнэлтийн талаарх Байнгын хорооны санал, дүгнэлтийг эрхэм гишүүн Баттөмөрийн Энхбаяр танилцуулна. 
 
Б.Энхбаяр: Улсын Их Хурлын эрхэм дарга, гишүүд ээ, 
 
Эрүүгийн хэрэг хянан шийдвэрлэх тухай хуулийн зарим заалт Монгол Улсын Үндсэн хуулийн холбогдох заалтыг зөрчсөн эсэх маргааныг хянан шийдвэрлэсэн тухай Монгол Улсын Үндсэн хуулийн цэцийн 2021 оны 07 дугаар дүгнэлтийг 2021 оны 10 дугаар сарын 22-ны өдөр Улсын Их Хуралд ирүүлсэн. 
 
Хууль зүйн байнгын хороо Монгол Улсын Их Хурлын чуулганы хуралдааны дэгийн тухай хуулийн 82 дугаар зүйлд заасан журмын дагуу 2021 оны 10 дугаар сарын 27-ны өдрийн хуралдаанаараа Монгол Улсын Үндсэн хуулийн цэцийн 2021 оны 07 дугаар дүгнэлтийг хэлэлцлээ. 
 
Байнгын хорооны хуралдаанд Улсын Их Хурлын итгэмжлэгдсэн төлөөлөгч, Улсын Их Хурлын гишүүн Б.Энхбаяр Монгол Улсын Үндсэн хуулийн цэцийн 2021 оны 07 дугаар дүгнэлтийн агуулгыг танилцуулсан болно. 
 
Байнгын хорооны хуралдаанаар Үндсэн хуулийн цэцийн 07 дугаар дүгнэлтийг хэлэлцэх үед Улсын Их Хурлын гишүүн Ш.Раднаасэд Үндсэн хуулийн цэцийн 07 дугаар дүгнэлт нь Улсын Их Хурал хэлэлцэхийг дэмжээд байгаа. Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөлтэй хэрхэн уялдаж байгаа талаар, Улсын Их Хурлын гишүүн Д.Цогтбаатар шүүх иргэнийг буруутгахаас илүү хамгаалах ёстой бөгөөд хэргийн нотлох баримт хангалтгүй бол хүнийг цагаатгадаг байх тогтолцоог бүрдүүлэх шаардлагатай байгааг дурдаж Үндсэн хуулийн цэцийн 07 дугаар дүгнэлт энэ агуулгатай хэрхэн нийцэж байгаа талаар Улсын Их Хурлын итгэмжлэгдсэн төлөөлөгчөөс асуулт асууж, хариулт авсан болно. 
 
Монгол Улсын Их Хурлаас 2017 оны 5 дугаар сарын 18-ны өдөр баталсан Эрүүгийн хэрэг хянан шийдвэрлэх тухай хуулийн 33.3 дугаар зүйлийн 2 дахь хэсэгт “Хэргийг прокурорт буцаасан шийдвэрийг прокурор, яллагдагч, түүний хууль ёсны төлөөлөгч, өмгөөлөгч эс зөвшөөрвөл уг шийдвэрийг хүлээн авснаас хойш ажлын 5 өдөрт багтаан эсэргүүцэл бичих, гомдол гаргах эрхтэй гэж заасан нь Монгол Улсын Үндсэн хуулийн 14 дүгээр зүйлийн 1 дэх хэсгийн “Монгол Улсад хууль ёсоор оршин суугаа хүн бүр хууль, шүүхийн өмнө эрх тэгш байна.”, Арван зургадугаар зүйлийн 14 дэх заалтын “… шударга шүүхээр шүүлгэх эрхтэй. …” Арван есдүгээр зүйлийн 1 дэх хэсгийн “Төрөөс хүний эрх, эрх чөлөөг хангахуйц … хууль зүйн … баталгааг бүрдүүлэх … үүргийг иргэнийхээ өмнө хариуцна.” гэж заасныг тус тус зөрчсөн байна гэсэн Монгол Улсын Үндсэн хуулийн цэцийн 2021 оны 07 дугаар дүгнэлтийг Байнгын хорооны хуралдаанд оролцсон гишүүдийн олонх хүлээн зөвшөөрөх нь зүйтэй гэж үзсэн болно. 
 
Улсын Их Хурлын эрхэм гишүүд ээ, 
 
Монгол Улсын Үндсэн хуулийн цэцийн 2021 оны 07 дугаар дүгнэлтийг хэлэлцсэн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Г.Занданшатар: Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд. Б.Пүрэвдорж гишүүнээр тасаллаа. 
 
Дашдондогийн Ганбат гишүүн. 
 
Д.Ганбат: Та бүхнийхээ амар амгаланг айлтгая. 
 
Энэ цэцийн дүгнэлттэй холбогдуулаад хэд хэдэн тодруулах зүйл надад байна. 
 
Цэц дүгнэжээ. Шударга шүүхээр шүүлгэх хэрэгтэй гэж. Хууль шүүхийн өмнө тэгш эрхтэй. Уг нь Үндсэн хуулиараа бид ийм л дээ. Гэтэл өнөөдрийн нөхцөл байдал ямар байна вэ? Ингээд харъя.
 
Үндсэн хуульд заасан үгээ хэлж, үзэл бодлоо илэрхийлсэн хоёр хүнийг хорьчихсон байна. Цагдан хорих 461 дүгээр ангид. Мөн 8 иргэнийг мөн дуудаж байцааж яллаж байна. Мөн тэр өмгөөлөл явуулж байгаа өмгөөлөгчдийг бас дарамталж байна. 
 
Тэгээд энэ ямар юмных нь Үндсэн хуулийн зүйл, заалт зүгээр цаасан дээр л байна шүү дээ. Үүнийг хариуцаж ажиллах ёстой нөгөө Засгийн газар чинь хаана байгаа юм бэ? Нөгөө Засгийн газрын доорх байгууллагууд нь яаж ажиллаад байгаа юм бэ? 
 
Гэтэл 100 жилийн өмнө одоо энэ шоронгийн байгууллагын 100 жилийг тэмдэглэе, цалинг нь нэмье л гэж байна л даа. Дараагийн долоо хоногт 100 жил нь болох юм байна. Шоронгийн. 100 жилийн өмнө Манжийн засгийн үед ч гэсэн Монголын ард түмэн ингэж дарлуулж байгаагүй.  
 
Гамин орж ирж байсан. Гамин орж ирээд. Сю Шүжан. "Гаоминь" гэдэг нь "ардын" л гэсэн үг юм шиг байгаа юм. Одоо тэр Тайванийн арал руу нүүгээд явчихсан гэсэн. 
 
Тэгэхэд манай Монголын олон олон ноёд ламыг хөрөгт мөргүүлээд Манлай ван Дамдинсүрэн Гамингийн шоронд босоогоороо нас барж байсан. Энэ явдал давтагдах гээд байгаа юм уу, яах гээд байгаа юм, нөхөд өө. 
 
Энэ чинь хууль шүүхийнхээ дагуу шийтгүүлээд явах ёстой. Үнэхээр шүүх энэ мөрдөн байцаах, прокурор угсарчхаж. Хонгил ажиллаж эхэлж байна. 
 
Тэр Хууль зүйн сайд нь яадаг юм. Олигтойхон сайд байж болдоггүй юм уу. Та нар дотор чинь. Монгол Улсын Их Сургууль төгссөн ийм сайд тавьчхаж чаддаггүй юм уу. Та нар.
 
Яах гээд байгаа юм, яргалах гээд байгаа юм уу. Эцсийн эцэст өнөөдөр 22 хонож байна шүү дээ. Монгол Улсын иргэн. Үгээ хэлж, үзэл бодлоо илэрхийлсний төлөө. Энэ хүн тэнд Манлайбаатар Дамдинсүрэн шиг босоогоороо нас барах юм уу. Үүнийг та нараас асуумаар байна. 
 
Хаана байна тэр шударга шүүх чинь. Хаана байна тэр хууль шүүхийн өмнө тэгш байна гэдэг чинь. Үндсэн хууль хаана биелэгдэж байгаа юм. Үүнийг асуумаар байна. 100 жилд ийм юм байгаагүй. Гэтэл ийм болох гэж байна. Монгол хүн шоронд нас барах юм уу. 
 
2018 онд тэтгэвэрт гарсан шүүгчийг цагдан хорих төвд нь нас оруулж байсан. Тэрийг хариуцахгүй байгаа. Ингэж болохгүй шүү дээ. Та нар. 
 
Одоо энэ Хууль зүйн сайдаа соль. Тэгээд л шүүгч нарыг дарамталдаг. Шүүгч дансандаа нэг тэрбум төгрөгтэй байна гэж байсан. Доллартай ч билүү. Тэрийгээ нотолсон юм хаана байгаа юм. Тэр ордны гурван давхарт гарын үсэг зуруулаад л дарга нарыг албан тушаалд тавьдаг гэсэн. Түүнийхээ учрыг нь олсон юм уу? Яг тийм байсан юм уу? Яг өөрөө тийм юм хийгээд байна уу? 
 
Үүнийг учир начрыг нь олмоор байгаа юм. Одоо бид яах юм. Энэ Ерөнхий сайд нэртэй, энэ Хууль зүйн сайд нэртэй энэ хүмүүс чинь бас одоо 100 жилийн өмнө мөргөж байсан шүү. Мөргөх юм уу? 
 
Хуулийн биелэлтийг бид шаардах эрхтэй шүү дээ. Үндсэн хуулийн цэц гээд хэдэн мануухай тэнд байж байна. Энэ Засгийн газар нь яагаад ажилладаггүй юм бэ? Хэнд үйлчлээд байгаа юм. Яагаад…/минут дуусав/ 
 
Г.Занданшатар: Энэ цэцийн дүгнэлтийг хэлэлцэх асуудалтай шууд холбоотой асуудал биш байна. 
 
Байнгын хороо. Сандагийн Бямбацог дарга асуултад хариулъя. 
 
С.Бямбацогт: Цэцийн дүгнэлт. Одоо өнөөдрийн хэлэлцэж байгаа цэцийн дүгнэлт Эрүүгийн хэрэг хянан шийдвэрлэх тухай хуулийн 33.3 дугаар зүйлд хэргийг прокурорт буцаах, хэргийг прокурорт буцаасан шийдвэрийг прокурор яллагдагч, түүний хууль ёсны төлөөлөгч, өмгөөлөгч, эс зөвшөөрвөл уг шийдвэрийг хүлээн авснаас хойш ажлын 5 өдөрт багтаан эсэргүүцэл бичих, гомдол гаргах эрхтэй гээд заасан. Энэ заалт Үндсэн хууль зөрчиж байна. Монгол Улсын хууль шүүхийн өмнө хүн болгон тэгш эрхтэй байна гэдэг заалтыг зөрчиж байна. 
 
Өөрөөр хэлэх юм бол хохирогч, хохирогчийн өмгөөлөгч гомдол гаргах эрхийг хаасан байна гэдэг асуудлаар цэцэд иргэд гомдол гаргасан. 
 
Энэ асуудлыг цэц хэлэлцээд Үндсэн хууль зөрчсөн байна гэсэн шийдвэр гаргасан байгаа. Үүнийг Хууль зүйн байнгын хороо хэлэлцсэн. 
 
Зүгээр Таны ярьж байгаа асуудал дээр Улсын Их Хурлын гишүүн, ард түмнийг төлөөлөх Улсын Их Хурлын хуулийн хэрэгжилтэд хяналт тавих ийм эрхтэй, үндсэн үүрэгтэй. Өөрөөр хэлэх юм бол хуулийн хэрэгжилтийн орон даяараа хэрэгжилтэд хяналт тавьж хяналт шалгалт хийх эрхтэй. 
 
Энэ хүрээндээ Та асуулга, асуулт тавих, тодорхой ажиллагаанууд зохион байгуулах ийм байдлаар хууль сахиулах байгууллага дээр хүний эрх зөрчиж байна уу. Мөн хуулийг буруу хэрэгжүүлж байна уу.
 
Шүүхийн тухай хуулиар бид шүүхийг бие даасан, шүүгч нарыг хараат бус ажиллах нөхцөл бололцоо бүрдүүлсэн. Гэтэл тэр шүүгч нар хуулийн дагуу үйл ажиллагаагаа хараат бусаар бие даасан байдлаар шүүх нь үйл ажиллагаа явуулж байна уу, үгүй юу гэдэг дээр Та бас Их Хурлын гишүүнийхээ бүрэн эрхийн хүрээнд үйл ажиллагаагаа явуулаад тодорхой хууль зөрчсөн үйлдлүүд байвал үүнийг Улсын Их Хуралд оруулж ирээд хэлэлцүүлэх боломж бололцоо байгаа. 
 
Энэ хүрээндээ Та асуудлаа ярих бололцоотой байх. Хамаагүй юу гэдэг юм үнэхээр тийм асуудал байхгүй бол хамаагүй бас ингэж чуулганы танхимд ярьж болохгүй байх. 
 
Энэ тал дээр Та тодорхой ажиллагаанууд хийгдээд үнэхээр нотлогдож байвал энэ тал дээр Та асуудлаа Улсын Их Хурлын хүний эрхийн дэд хороо, Хууль зүйн байнгын хороо, Улсын Их Хурлын чуулганаар хэлэлцүүлэх бололцоо байгаа. Мөн асуулга тавиад Улсын Их Хурал чуулган хэлэлцүүлэх бололцоонууд байгаа.
 
Д.Ганбат гишүүн ээ, та тэр талаар ажиллах бололцоо байгаа гэдгийг хэлье. Баярлалаа.
 
Г.Занданшатар: Д.Ганбат гишүүн. 
 
Д.Ганбат: Баярлалаа. Нэлээн сайхан ойлгомжтой ярьж байна л даа. 
 
Тэгэхээр наадхаа бас нэг амьдрал дээр жаахан бид хэрэгжүүлдэг баймаар байна. 
 
Хүний эрхийн дэд хороогоо бид өчигдөр хуралдуулж чадсангүй шүү дээ. Үүнээс авхуулаад л нөгөө шат шатны байгууллага хэвийн ажиллаж чадахгүй байна. Ажиллах боломжийг нь хангаж өгөхгүй байна л гэдэг юмыг би хэлээд байгаа юм. Тийм.
 
Зүгээр цаасан дээр байдаг. Аман дээр бид ярьдаг. Ажил дээр байхгүй болдог. Тэр “дабль стандарт” гэдэг чинь үүнийг чинь л яриад байна шүү дээ. 
 
Одоо Монгол чинь юу гэх юм бэ. Битгий алаг үзээ л гээд байна шүү дээ. Тэр Цогт тайжийг тэгдэг шүү дээ. “Алаг морьтой ардтайгаа адилхан байна” л гэж хардаг шүү дээ. 
 
Та нар өөр стандарттай. Бид өөр стандарттай байж болохгүй шүү дээ. Тэрийг л яриад байгаа юм. Хүний эрхийн дэд дараа хуралдуулъя гэсэн. Энэ Б.Энхбаяр даргаас нь бусад нь байхгүй. 
 
Тэгээд Монгол Улсын иргэн цаана чинь хохироод нөгөө хууль шүүхийн өмнө тэгш байна гэдэг нь алдагдаад байна. Бид тэр…/минут дуусав/
 
Г.Занданшатар: Ширнэнбаньдын Адьшаа гишүүн. 
 
Ш.Адьшаа: Монгол Улсын Үндсэн хуулийн цэцийн энэ 07 дугаар дүгнэлтийг хүлээж авах нь хууль дээдлэх зарчимд нийцнэ гэж үзэж байгаа юм. 
 
Эрүүгийн хэрэг хянан шийдвэрлэх тухай хуулийн зарим заалтыг Үндсэн хууль зөрчсөн гэдэг үндэслэлээр Монгол Улсын зарим иргэдээс гаргасан маргааныг Монгол Улсын Үндсэн хуулийн цэц хянан шийдвэрлэжээ. 
 
Өнөөдөр энэ асуудал шүүх хуулийн өмнө тэгш байх, шударга шүүхээр шүүлгэх Үндсэн хуулийн зарчмыг баримталж үүнийг шийдсэн гэдэгт би итгэлтэй байна. 
 
Монгол Улсын Их Хурал сүүлийн үед энэ шүүх байгууллага…
 
Г.Занданшатар: Хэлэлцэж байгаа асуудалтай холбоотой юм ярина шүү. 
 
Ш.Адьшаа: Үндсэн хуулийн байгууллагуудтай холбоотой энэ асуудал дээр их хариуцлагагүй асуудал…/микрофоныг таслав/
 
Г.Занданшатар:  Хэлэлцэж байгаа асуудалтай холбоотой асуудал биш байна. 
 
Дараагийн гишүүн Жамъянхорлоогийн Сүхбаатар гишүүн.
 
Ж.Сүхбаатар: Хууль зүйн байнгын хороо Үндсэн хуулийн цэцийн дүгнэлтийг Хууль зүйн байнгын хороо хүлээж авах нь зүйтэй гэж үзсэн. Би ч гэсэн бас үүнийг нь дэмжсэн л дээ. 
 
Гэхдээ нэг тийм онол, арга зүйн талаас нэг асууж протоколд үлдээх юм байгаа юм. Тэр нь юу юм гэхээр зэрэг энэ хохирогч бол уг нь шүүхийн яг мэтгэлцэх тал биш. 
 
Тэгээд шүүх дээр улсын яллагч буюу прокурор, шүүгдэгч, түүний өмгөөлөгч л тэр гэм буруугийнхаа асуудлаар мэтгэлцэнэ. Шүүх бол дундын байр суурьнаас дэнсэлж байгаад шийдвэрээ гаргадаг.
 
Тэгээд тэнд хохирогч гомдол гаргаад байвал хохирогчийг аль тал гэж үзэх вэ? Хэдийгээр хохирогчийн зөрчигдсөн эрхийг сэргээх нь төрийн үүрэг мөн ч гэлээ гэсэн шүүхийн урьдчилсан хэлэлцүүлэг бол шүүгдэгчийн гэм буруутай эсэхийг шүүж хэлэлцдэг үе шат байгаад байдаг. Тэгээд шүүгдэгч буруутай эсэх нь ч шийдэгдээгүй байгаа. Хохирогч бас хохирогч мөн эсэх нь шүүхээр эцэслэгдээгүй байгаа. 
 
Тэгээд энэ үе шатанд нь хохирогч гомдол гаргах эрхийг хязгаарласан байсан хууль нь зөв юм биш үү гэж. Энэ асуудлыг гаргаж тавьж хэлж байгаа. 
 
Цэц яагаад Үндсэн хууль зөрчсөн гээд явчхав. Байнгын хороо бол цэцийн дүгнэлтийг хүлээгээд авсан гээд би түрүүн хэлсэн. 
 
Ер нь хүлээж авсны сөрөг үр дагавар гэж байна уу гэж би итгэмжилсэн төлөөлөгчөөс асуух гээд байгаа юм. 
 
Хэдийгээр дэмжээд явсан ч гэсэн энэ онол, арга зүйн талаасаа яалт ч үгүй л хөндөгдөх л асуудал байгаад байгаа юм л даа. Цэц зөрчсөн гээд үзсэнийг нь бид дэмжсэн. 
 
Гэхдээ цаана нь яг онолын хувьд бас ийм асуудал хөндөгдөөд байгаа байхгүй юу. Үүнийг асуучихъя гэж бодсон. 
 
Г.Занданшатар: Яг хэлэлцэж байгаа асуудалтай холбоотой асуулт асууж байна. 
 
Прокурорт хэргийг буцаахад зөвхөн хохирогч талын эсэргүүцэл гаргах эрхийг хязгаарласан байна. Зөвхөн яллагдагч, түүний хууль ёсны төлөөлөгч, өмгөөлөгч буцаасныг зөвшөөрөхгүй, гомдол гаргахыг нээж өгсөн. Нөгөө цаана байгаа хохирогчийн эрхийг хязгаарлаж байна гэсэн агуулгаар цэц дүгнэлт гаргасан байгаа шүү дээ. Үүнтэй л холбогдуулж асуудлууд яригдаж байгаа. Тийм ээ. 
 
Хууль зүйн байнгын хорооны дарга Сандагийн Бямбацогт.   
 
С.Бямбацогт: Тэгэхээр бас яг нэг талаас нь харах юм бол манай Ж.Сүхбаатар гишүүний хөндөж байгаа асуудал зөв байгаа юм. 
 
Гэхдээ нөгөө Шүүхийн хэрэг маргаан шийдвэрлэх тухай хууль дээр яах аргагүй хэргийн оролцогчдыг орхигдуулчихсан. Өөрөөр хэлэх юм бол прокурор, яллагдагч, түүний хууль ёсны төлөөлөгч, өмгөөлөгч л тухайн хэрэг маргаантай холбоотойгоор гомдол гаргаж болно. Хохирогч гомдол гаргаж болохгүй гээд. Энэ нь өөрөө хохирогч маань тэр шүүхээс урьдчилсан хэлэлцүүлгийн шатанд, прокурорт хэргийг буцааж байгаа асуудал нь хохирогчид сэтгэл хангалуун биш байх юм бол үүнийг бид шийдэх ёстой, анхаарах ёстой. 
 
Яагаад гэвэл Монгол Улсын Үндсэн хуульд хууль ёсоор оршин суугаа хүн бүр хууль шүүхийн өмнө тэгш байна. Хохирогч сэтгэл дундуур байж болно, сэтгэл хангалуун биш байж болно. Тийм болохоор хохирогч маань бас гомдол гаргах эрхийг нь бид хохирогч дээр бас байлгах ёстой. Хохирогч, өмгөөлөгч дээр гэдэг үүднээсээ Үндсэн хуулийн цэц шийдвэр гаргасан юм байна лээ. 
 
Манай улсын Их Хурлыг төлөөлж Улсын Их Хурлын гишүүн, Б.Энхбаяр гишүүн итгэмжлэн төлөөлөгчөөр оролцсон. Энэ дээр дэлгэрэнгүй хариулт. Яг ямар учраас ингэж үзсэн талаар Үндсэн хуулийн цэцийн хуралдааны протокол болон бас явцыг Б.Энхбаяр гишүүн ярих байх. 
 
Тэгэхээр үндсэндээ бид Их Хурал цэцийн дүгнэлтийг хүлээж авсантай холбоотойгоор хуульдаа нэмэлт, өөрчлөлтийг оруулаад явах асуудал яригдана. Эрүүгийн хэрэг хянан шийдвэрлэх тухай хуульд. Тийм болохоор Б.Энхбаяр гишүүн цэц дээр ямар процесс болсон, мөн онол арга зүйн хувьд цэцийн гишүүд юу гэж үзсэн талаар тодорхой дэлгэрэнгүй мэдээлэл өгчихгүй юу. 
 
Г.Занданшатар: Итгэмжилсэн төлөөлөгч, Улсын Их Хурлын гишүүн Баттөмөрийн Энхбаяр.
 
Саяын прокурорт буцаахыг болиулж байгаа хуулийн заалт бий шүү дээ. Тэрийг боловсруулахдаа ч гэсэн энэ хоёр заалтуудыг уялдуулж авч хугацаа тавихаас авахуулаад энэ уялдах шаардлага гарч магадгүй. Одоо хэлэлцэх гэж байгаа хуультай хамт. 
 
Үүнийг хүлээж авах юм бол хүлээж авсантай холбогдуулаад хуулийн өөрчлөлт оруулах шаардлага гарна шүү дээ. Тийм ээ. Тэр бүхэн чинь хоорондоо уялдах л шаардлага гарч магадгүй. Тийм үү 
 
Баттөмөрийн Энхбаяр гишүүн.
 
Хүлээгээд авчихвал 14 хоногийн дотор Байнгын хороо.
 
Б.Энхбаяр: Баярлалаа. 
 
Нэгдүгээрт, сая Улсын Их Хурлын гишүүн миний бие Ц.Сандаг-Очир, Б.Пүрэвдорж нарын Улсын Их Хуралд өргөн бариад хэлэлцэх эхийг нь шийдчихсэн шүүх хуралдаанаас буюу шүүхийн гэм буруугийн хуралдааны шатнаас хэргийг мөрдөн байцаалтад буцааж байгаа асуудлыг халахтай холбоотой. 
 
Яг энэ асуудалтай цэцийн дүгнэлт шууд холбогдохгүй. Бас нөлөөлөхгүй. 
 
Цэцийн шийдвэр юу хөндөөд байна вэ гэхээр шүүхийн урьдчилсан хэлэлцүүлэг буюу шүүх хуралдаанд бэлтгэх үе шатнаас шүүгчийн буцаасан шийдвэр дээр хохирогч, түүний өмгөөлөгч гомдол гаргах эрхгүй байгаа нь хууль, шүүхийн өмнө эрх тэгш биш байх заалтыг зөрчлөө гэж үзсэн. 
 
Ж.Сүхбаатар гишүүн сая нэлээн онолын, маш их суурьтай асуулт асууж байгаа юм. 
 
Онолыг нь ярихаар хэдэн онол ярих гээд байгаа юм. 
 
Нэгдүгээрт, “тэгш эрх”, “тэгш байдал” хоёр ялгаатай. 
 
“Тэгш эрх” гэдэг бол боломж. Хууль зүйн хувьд адил тэгш олгож байгаа боломж. 
 
“Тэгш байдал” гэдэг бол ер нь бүгдийг нь адилтгана гэсэн үг. Яг адилхан хувцас өмсөөд л, өндөр нам нь адилхан, идэж байгаа хоол нь адилхан. Тэгэхээр нэг уутанд хийнэ гэсэн үг. 
 
Тэгш эрх гэдэг бол тэр боломжийг илүү хүртэж байгаа юм нь илүү давуу байдал олох шударга ёсны зарчимд нийцдэг гэж үздэг. Яг хүнийг бүгдийг адилтгах агуулгыг илэрхийлдэггүй.
 
Тэр агуулгаараа, ялангуяа Эрүүгийн хэрэг хянан шийдвэрлэх үйл ажиллагаанд оролцож байгаа оролцогчдод ялгамжтай эрхийг өгдөг. Тухайлбал, прокурор улсын яллах дүгнэлтийг төрийн нэрийн өмнөөс олгож байгаа. 
 
Энэ эрх “өмгөөлөгчид байхгүй”, “шүүгдэгчид байхгүй”, “шүүгчид байхгүй”. Жишээлбэл, өмгөөлөгч тал бол бас ялгамжтай эрхтэй. Жишээлбэл, шалгагдаж байгаа хэргийн асуудлаараа өмгөөлөгч өөрөө шалгагдахгүй байх дархлаатай шүү дээ. Энэ нь өөрөө шүүгдэгчид байхгүй. 
 
Тэгэхээр бүгд энэ хэргийн оролцогч нар бүгд адил эрхтэй байх ёстой гэж хандах юм бол энэ эрүүгийн хэргийн шийдвэрлэх бүх ажиллагаанууд чинь өөрөө утгагүй болно. 
 
Яг тэр агуулгаар нь 2017 онд Эрүүгийн хэрэг хянан шийдвэрлэх тухай хуулийг батлахдаа хохирогч, түүний өмгөөлөгч гомдол гаргахгүй гэж бичсэн нь өөрөө онолын суурьтай юм билээ. Онолын суурьтай.
 
Тухайлбал, хохирогч гомдол гаргах эрхтэй гээд явчихна. Эрүүгийн хэрэг дээр хоёр янзын ойлголт байдаг. “Хэргийн оролцогч”, “хэргийн тал” гэдэг ойлголт байдаг. 
 
“Хэргийн тал” гэдэгт юуг ойлгодог вэ гэхээр прокурор, шүүгдэгч. Нэг нь гэмт хэрэг үйлдсэнийг нь нотлох гэж байгаа тал. Нэг нь гэм буруугүй гэдгийгээ нотлох гэж байгаа тал хоёр л хоорондоо үзэлцэнэ. 
 
“Хэргийн оролцогч” гэдэг нь юуг хэлээд байна вэ гэхээр нэмэх нь хохирогч, хохирогчоос гадна гэрч, шинжээч гээд олон субъектүүд оролцож эхэлдэг. 
 
Тэгэхээр энэ бүх субъектүүд нөгөө хоёр талын мэтгэлцээний үндсэн дээр гэм буруугаа нотлох гэж байгаа асуудал дээр дундаас нь ороод, ялангуяа шүүхийн урьдчилсан хэлэлцүүлэг буюу гэм буруугийн асуудал нь хэлэлцэгдээгүй байхад гомдол гаргаад явчхаар энэ өөрөө тийм утгагүй байгаад байгаа юм. 
 
Хохирогч чинь өөрөө “хохирогч” гэж эцэслэгдээгүй байгаа. Шүүхийн гэм буруугийн хурал нь болоогүй байгаа үе шат байхгүй юу. Шүүгдэгч чинь гэм буруу нь эцэслэгдээгүй байгаа үе шат байхгүй юу. Тэр хүн чинь “гэмт хэрэгтэн” гэж тооцогдоогүй байгаа үе шат. Энэ үе шатанд хохирогч оролцоод гомдол гаргана гээд явчхаар болохгүй байгаад байгаа юм. 
 
Тэгэхдээ яах вэ, Байнгын хороо бол хүлээгээд авчихъя гэсэн. 
 
Г.Занданшатар: Тэгэхдээ энэ чинь 33.1 чинь урьдчилсан хэлэлцүүлгийн шатанд шүүх өөрийн санаачилгаар прокурорт буцаах юм бол үүсэж байгаа харилцаа шүү дээ. Урьдчилсан хэлэлцүүлгийн шатанд. Тийм ээ. 
 
Тэгэхээр танай хуультай бас “урьдчилсан хэлэлцүүлгийн шатанд буцааж болно”. “Шүүхийн шатанд буцаахыг хориглоё” гэсэн санаачилсан хууль байгаа шүү дээ. Тийм ээ. 
 
Буцаах заалтыг хөндөөгүй л дээ. Өмнө нь хөндчихсөн. 
Тэгэхдээ ер нь энэ бас нэг цогцоор нь авч үзэх шаардлагатай юм шиг байна лээ. Ер нь тэр өөрөө харилцаа нь одоо жишээлбэл тэр Литвийн хуульд 30 хоногийн хугацаатай буцаадаг. Буцаах болбол. Процессыг нь хугацаатай зааж өгдөг. Урьдчилсан хэлэлцүүлэг. Тэгээд анхан шатны буцаах энэ тэр. Бас огт буцаахгүй бол бас болдоггүй гээд хоёр талаас нь онолын маргаанууд өрнөөд байна лээ шүү дээ. Тийм ээ. 
 
Үүнийгээ энэтэйгээ хамт хэлэлцвэл бас цаанаа нэг систем юм чинь. Нэг тогтолцоо учраас энэ чинь хоорондоо уялдах болов уу л гэж. Харгалзаж үзэх ёстой юм шиг байгаа юм. 
 
Лхагвын Мөнхбаатар гишүүн. 
 
Л.Мөнхбаатар: Үндсэн хуулийн цэцийн 07 дүгнэлттэй танилцлаа. 
 
Сая Их Хурлын дарга хэлж байгаа шиг Б.Энхбаяр гишүүний өргөн барьсан хуулийг энэ Үндсэн хуулийн цэц, цэцийн дүгнэлтийг Их Хурал хүлээж авах юм бол гаргах шийдвэр хоёрыг бас нэгтгэж хэлэлцэх боломжгүй. Энэ бол хоёр өөр зүйл байгаад байгаа юм. 
 
Энэ бол хэргийг урьдчилсан хэлэлцүүлгийн явцад асуудлыг ярьж байгаа. 
 
Б.Энхбаяр гишүүний өргөн барьсан хуулийн агуулга бол урьдчилсан нэг зүйлийн үед буцаадаг байя. Гэхдээ яг гэм буруугийн шүүх хурлаас буцаахгүй гэсэн ийм агуулгатай хууль шүү дээ. Тэгэхээр энэ хоёр бол хоёр өөр юм байгаа юм. 
 
Энд би нэг их айхтар онолын маргаан байхгүй байх гэж бодож байна. Үндсэн хуулийн цэц тодорхой үндэслэлтэй байна. Цэцийн дүгнэлт үндэслэлтэй байна. 
 
Шүүхийн урьдчилсан хэлэлцүүлгийн үед хэргийг прокурорт буцааж байгаа шүүхийн шийдвэрт прокурор, яллагдагч, түүний хууль ёсны төлөөлөгч, өмгөөлөгч нар гомдол гаргах эрхтэй байгаад байгаа юм. Гэтэл хохирогчийн талд нь энэ эрхийг өгөөгүй. 
 
Ийм учраас Үндсэн хуулийн цэц хүн бүр хууль шүүхийн өмнө эрх тэгш байх, шударга шүүхээр шүүлгэх эрхийг зөрчсөн байна гэсэн Үндсэн хуулийн тодорхой заалтыг зөрчсөн байна гэсэн ийм дүгнэлтийг гаргачхаад байгаа. 
 
Хэргийг прокурорт буцаах гурван үндэслэл байгаа. Эрүүгийн хэргийг шүүхэд хянан шийдвэрлэх тухай хууль дээр гурван үндэслэл байгаа. 
 
Нэгдүгээрт нь, “хэргийг буруу тусгаарласан бол…” 
 
Хоёрдугаарт нь, “нэмэлт мөрдөн байцаах ажиллагаа хийлгэх шаардлагатай бол…” 
 
Гурав дахь нь, “мөрдөн шалгах ажиллагаа явуулахдаа Эрүүгийн хэрэг хянан шийдвэрлэх тухай хуулийн холбогдох заалтыг ноцтой зөрчсөн бол” гэсэн ийм гурван тохиолдолд л буцааж байгаа юм. 
 
Үндсэн хуулийн цэцийн дүгнэлтээс ингээд үзэхээр энэ шударга шүүхээр шүүлгэх эрх гэдгийг одоо яг гол үндэслэл болгож авч үзсэн байгаад байна шүү дээ. 
 
Тэгэхээр үүнийгээ бид хэрхэн яаж ойлгох вэ гэдэг. Нэг мөр ойлгомоор байгаад байгаа юм. 
 
Шударга шүүхээр хэрэг маргаанаа эцэслэн шийдүүлэхдээ үүнийг эцэслэн шийдвэрлүүлэхийг нь хэлэх үү, аль эсвэл хэрэг маргааныг хянан шийдвэрлэх энэ процессынхоо явцад хоёр талд шударга хандахыг, хоёр талд тэгш оролцохыг ойлгох уу гэдэг ийм асуудал бас яригдана. 
 
Нөгөөтэйгүүр энэ гурван нөхцөлөөрөө хэргийг буцааж байгаа тохиолдолд хохирогчийн талд ямар ач холбогдолтой юм, ямар үр дагавар үүсэх вэ. Яллагдагч болон энэ хохирогч талд ялгаатай эрх эдлүүлэхээр зохицуулсан байна уу гээд. Энэ асуудлуудыг тойрч ярих. Энэ дээр тогтож ярих ёстой ийм зүйлүүд байгаа юм. 
 
Гэхдээ миний хувьд одоогийн нөхцөл байдалд хохирогчийн гомдол орох эрхийг хязгаарласан байна. 
 
Ийм учраас нэмж мөрдөн шалгах ажиллагаа хийхээр урьдчилсан хэлэлцүүлгээр хэргийг буцаах үедээ хохирогч энэ шийдвэрт гомдол гаргах эрхийг нь хангаж өгөх нь зүйтэй. 
 
Ийм учраас Үндсэн хуулийн цэцийн дүгнэлтийг хүлээж аваад тодорхой хуульдаа өөрчлөлт оруулаад явъя. Цэцийн дүгнэлтийг Их Хурал хүлээж авсан тохиолдолд 15 хоногийн дотор холбогдох өөрчлөлтийг хийдэг ийм хуультай. 
 
Б.Энхбаяр гишүүний өргөн барьсан хууль бол нэлээн зарчмын өөр хууль байгаа. Хэдийгээр нэг зүйл дээр ярьж байгаа боловч зарчмын шинжтэй, концепцын өөр зүйл байгаа юм. 
 
Ийм учраас тэр бол хэлэлцүүлгийнхээ бусад шатаар байх. Тийм ээ. Хуулийн төсөл хэлэлцдэг дэгээрээ явчих болов уу гэж би бодож байна. 
 
Ингэхээр энэ цэцийн дүгнэлтийг хүлээж аваад холбогдох хууль тогтоомждоо өөрчлөлт оруулаад энэ хохирогчийн эрхийг нь хангасан өөрчлөлтийг хийх нь зүйтэй гэж үзэж байгаа юм. 
 
Г.Занданшатар: Б.Энхбаяр гишүүн.
 
Б.Энхбаяр: Би яг Л.Мөнхбаатар гишүүнтэй санал нэг байгаа. 
 
Хэдийгээр яах вэ, Улсын Их Хурлаас баталсан хууль Үндсэн хууль зөрчөөгүй гээд цэцийн үе шатанд мэтгэлцсэн.
 
Тэгэхдээ Хууль зүйн байнгын хороон дээр ер нь цэцийн шийдвэрийг хүлээж авъя гэж санал өгсөн байгаа. 
 
Яг Л.Мөнхбаатар гишүүний сая хөндөж байгаа хоёр асуудал бол яг Үндсэн хуулийн цэц дээр маргааны шатанд хөндөгдсөн. 
 
Нэгдүгээрт, шударга шүүхээр шүүлгэх эрх гэдгээ ер нь яг юу гэж ойлгох вэ гэдэг асуудлыг цэцийн гишүүд надаас асууж байсан. 
 
Энэ шударга шүүхээр шүүлгэх гэдэгт урьдчилсан хэлэлцүүлгийн үе шатаа оруулах уу, шүүх хуралдааны буюу нөгөө гэм буруугийнхаа шатыг ойлгож байна уу гэж асууж байсан. 
 
Миний хувьд юу гэж хариулж байсан бэ гэхээр ер нь яах вэ, манай энэ Үндсэн хуулийн “шударга шүүхээр шүүлгэх эрх” гэдэг бол яах вэ буруу томилоод тавигдсан гэж би зүгээр хувьдаа үздэг. 
 
Энэ уг нь “шударга шүүхээр шүүлгэх эрх” биш, “шүүхээр хэргээ шударгаар шүүлгэх эрх” байгаа юм. 
 
Шударга шүүх, шударга биш шүүх гэж байхгүй л дээ. Үг зүйн хувьд. “Шударга шүүхээр шүүлгэх эрх” гэхээр нөгөө талд нь “шударга бусаар шийддэг” нэг шүүхээр шийдэх бас нэг эрх байгаа ч юм шиг. Ийм буруу орчуулгын нэг ийм Үндсэн хуулийн нэр томьёо байдаг гэж би зүгээр хувьдаа үздэг юм. 
 
Хэрэг маргаанаа “шударгаар шийдүүлэх” гэдэг өөр асуудал. “Шударгаар шийдүүлэх” гэдэг юу вэ гэхээр “хуулийн дагуу байгуулагдсан шүүх”-ээр гэсэн үг. 
 
Өөрөөр хэлбэл нөгөө Онцгой бүрэн эрхт комисс гэдгээр шүүхийн шийдвэргүйгээр шууд бууддаг үе байлаа шүү дээ. 1937 онд 40 мянган иргэнээ будаад алчихсан. 
 
Ийм шүүхээр биш. Хуулийн дагуу байгуулагдсан, хараат бус, бие даасан шүүхээр хэргийг шийдвэрлүүлэх эрх гэж. Нэгдүгээрт энэ агуулгын маш өөр ойлголт.
 
Хоёрдугаарт, хэрэг, зүйл нь хууль зөрчигдөж шалгагдаагүй байх ёстой гэсэн бас агуулгыг илэрхийлж байгаа юм. 
 
Өөрөөр хэлбэл “хэргээ шударгаар шүүлгэх” гэдэг дотор. Энэ бол бас өөр. Өөрөөр хэлбэл өмгөөлөгчгүй байцаагдаад л, эрүүдэн шүүлгүүлээд л хэргээ шийдүүлдэг байх ёсгүй гэсэн онолын концепцын ойлголт байгаа. 
 
Тийм учраас “шударга шүүхээр шүүлгэх эрх” гэдэгт миний хувьд зөвхөн тэр шүүх хуралдааныг ойлгоно. Яагаад гэхээр урьдчилсан хэлэлцүүлэг чинь хүний гэм буруу хэлэлцээгүй үе шат. Бүр хатуу хориглочихсон байгаа. 
 
Урьдчилсан хэлэлцүүлгээр тухайн шүүгдэгчийн гэм бурууг хэлэлцэхгүй гэж байгаа юм, бүр. Гэм буруугийн асуудал огт яригдахгүй. Энэ хүн гэм буруутай эсэх, гэм буруугүй эсэх тухай яригдахгүй. Яллах дүгнэлт сонсогдохгүй.
 
Тэнд юу яригдах вэ гэхээр энэ шүүх дээр ирчихсэн байгаа хавтаст хэрэг дотор ирсэн нотлох баримтууд хуулийн дагуу цугларсан уу, асуудлууд байна уу, талуудад. Гомдол, санал байна уу. Өөрийг чинь эрүүдэн шүүгээгүй биз. Янз бүрийн байдлаар хууль зөрчигдөж энд мэдүүлэг аваад гарын үсэг хүчээр зуруулчихаагүй биз дээ. Энэ үе шат байхгүй юу. Зүгээр хянаж байгаа үе шат. Шүүх хуралдаанаа бэлтгэх үе шат. Үндсэн шүүх хурлаа хийх гэж байгаа бэлтгэл үе шат байхгүй юу. 
 
Тийм учраас энэ үе шатанд тэр хохирогч нөгөө юу билээ гэдэг асуудал байгаа юм. Тэгэхдээ яах вэ үүнийг зүгээр цаашид сөрөг гарч магадгүй үр дагавар бол би юу гэж харж байгаа вэ гэхээр олон хохирогчтой хэрэг дээр хохирогчид гомдол гаргаад хэргийг үндсэн шүүх хуралдааныг хийлгэхгүй байлгаад байх вий гэдэг болгоомжлол бий. 
 
Тухайлбал, манай хамгийн том хохирогчтой хэрэг бол хадгаламж зээлийн хоршоод байсан. Хадгаламж зээлийн хоршоод. Энэ чинь 60-аад мянган иргэн байсан шүү дээ. 
 
Хамгийн сүүлд хамгийн том нь энэ нөгөө Марат нарын../минут дуусав/
 
Г.Занданшатар: Бөхчулууны Пүрэвдорж гишүүн асуулт асууя. 
 
Б.Пүрэвдорж: Энэ хүний эрхийг хангах тал дээр гаргаж байгаа энэ цэцийн шийдвэрийг би дэмжиж байгаа. 
 
Тэгэхээр хүн бүр хууль шүүхийн өмнө тэгш эрхтэй байна гэсэн үндсэн зарчим дээр суурилагдаж энэ шийдвэр гарлаа гэж үзэж байгаа. 
 
Тэгэхээр ер нь урьд нь яадаг байсан бэ гэхээр мэтгэлцээн болдог. Мэтгэлцээн болонгуут гомдол гаргасан прокурор, яллагдагч нар хоорондоо мэтгэлцээд, хохирогч чамд ер нь хамаагүй, чи гомдол гаргах эрхгүй юм чинь цаашаа гараад байж бай гээд л явдаг ийм л практик байсан. 
 
Тэгэхээр энэ дээр энэ хохирогч гомдол гаргах хэрэгтэй болоод энэ шүүхийн аль ч мэтгэлцээний үед оролцдог. Энэ оролцож болох энэ шийдвэр бол үнэхээр хүний эрхийг хангах талдаа шийдвэр гарсан байна гэж үзэж байгаа. 
 
Тэгэхээр Б.Энхбаяр гишүүн, Ц.Сандаг-Очир болон миний бие энэ гэм буруугийн шатны шүүхээс хэргийг буцаадаг энэ зүйлийг халах талаар хууль өргөн барьсан. 
 
Энэ дээр энэ цэцийн шийдвэр нэг агуулга дээр нь бас зөв гарч байна гэж үзэж байгаа. Өөрөөр хэлбэл хэрэг хэлэлцэх үед энэ урьдчилан хэлэлцүүлгээс буцаах энэ зарчим дээр цэц нэг байр суурьтай байна гэж би харж байгаа. 
 
Тэгэхээр ер нь 2015 оны Эрүүгийн хуулиар үнэхээр Х.Тэмүүжингийн батлуулсан энэ хуулиар хүний эрхийг хангах, хүний эрхийг баталгаажуулах тал дээр нэлээн ахиц гарсан хууль болсон.
 
Тэгэхээр энд аль болох хөнгөн ялтай хүмүүсийг 461-т аваачиж хорьдог ийм зүйлийг байхгүй болгох талаар нэлээн ажилласан. Харамсалтай нь 2017 оны хуулиар ялангуяа 461-т аваачиж хорьж, шалгаж, залхааж, тэнд бас тодорхой хэмжээний эрүүдэн шүүлт явуулж ийм зүйл хийдэг. 
 
Тэгэхээр үүний нэг илрэл бол одоо жишээ нь өнөөдөр энэ Монголхүүгийн болон Одбаярын асуудал байж байгаа. 
 
Тэгэхээр энд үнэхээр тодорхой хохирогч гэснээс энэ хохирогч нь хэн юм? Энэ хоёр хүний хохирогч нь хэн юм бэ? Хохирогч нь төр юм уу? Хохирогч нь тэгээд ард түмэн юм уу? Хохирогч байхгүй. Яг яс юман дээр энэ хоёр хүний хохирогч нь яг мэдэх эрхээ асуусан ард түмэн байхгүй юу. Өөрсдөө байхгүй юу. 
 
Тийм учраас энэ дээр тодорхой шийдвэр манай хууль хүчний байгууллагуудыг гаргах ёстой. Өөрөөр хэлбэл энэ үг хэлэх эрхийнхээ төлөө тэмцсэн энэ хүмүүс дээр ийм асуудал дээр энэ хүмүүсийг ингэж залхааж, сараар нь хорьж ингэж байгаа нь үнэхээр хүний эрхийг зөрчсөн ийм шийдвэр байна гэж харж байгаа. 
 
Тэгэхээр Б.Энхбаяр гишүүнээс асуухад яг энэ гэм буруугийн шат болон урьдчилсан хэлэлцүүлгийн энэ хоёр шүүхийн шатан дээрээс буцаах асуудал. Таны өргөн барьсан энэ хуультай хэр зэрэг нийцэж байгаа вэ гэдэг талаар асууя.
 
Г.Занданшатар: Баттөмөрийн Энхбаяр гишүүн.
 
Б.Энхбаяр: Б.Пүрэвдорж гишүүний асуултад хариулъя. 
 
Энэ урьдчилсан хэлэлцүүлгээс буцаах гэж байгаа, гэм буруугийн шатнаас буцаах гэж байгаа энэ асуудлын түүхийг ярих юм бол энэ Эрүүгийн хэрэг хянан шийдвэрлэх тухай хууль л даа. 
 
Түүх нь 2013 онд анх Х.Тэмүүжин сайд байхад Гэмт хэргийн тухай хууль гэж орж ирж байсан юм. Өөр нэртэй. 
 
Тэнд гэм буруугийн шатнаас шүүхэд буцаадгийг халсан ийм төсөл Улсын Их Хуралд орж ирж байсан. Тэгээд Ардчилсан намынхан дотроо зодолдоод Засгийн газраа огцруулаад Хууль зүйн сайд Д.Дорлигжав гэж хүн болоод. Тэгээд шүүхээс буцаадгаар оруулж ирсэн. Тэгээд баталчихсан байсан юм. Ёсчлоогүй баталчихсан байсан. 
 
Харин 2016 онд Монгол Ардын нам олонх болж Засгийн газраа байгуулаад С.Бямбацогт Хууль зүйн сайд, миний хувьд дэд сайд байх үед эргэж залруулж шүүхээс буцаадаггүй. Гэм “буруугийн шатнаас шүүхээс буцаадаггүй болох” хуулийн төслийг харин өргөн бариад, тэгээд Улсын Их Хурал баталсан юм. 
 
2019 онд буцаадаг болгочихсон. Одоо дахиад буцаадаггүй болгох гэж байгаа юм. 
 
Ер нь ойрын 7 жилийн хугацаанд 3 дахь оролдлого явж байгаа юм. 100 жилийн өмнө дэлхий нийтийн шийдчихсэн жишгийг бид сүүлийн 7 жилд 3 удаа зүтгүүлж байгаа. 
 
Яагаад ийм саадтай учраад байна вэ гэхээр энэ хүний сэтгэлгээнд байдаг юм байна. Одоо хүртэл манай зарим нөхдүүд “байцаан шийтгэх” гэж юмаа ойлгоод яваад байдаг юм байна. Энэ “байцаан шийтгэх” гэдэг чинь хүнийг өөрөөр нь хэргийг нь нотлуулах гэсэн үг. 
 
“Байцааж байгаад шийтгэнэ” гэсэн үг байхгүй юу. Өрөөндөө байцааж байгаад шийтгэнэ гэсэн утгатай. Тийм нэртэй, бүр. 
 
Өөрөөр нь хэргийг нь хүлээлгэх гэдэг бол энэ бол ёстой 1937 оны арга барил. Бид энэ зарчмаас татгалзаад Үндсэн хуулиа батлаад одоо яг 30 жил болох гэж байгаа. 
 
1992 оны 01 дүгээр сарын 19-ний өдөр баталсан. Одоо он гараад шинэ Үндсэн хуулийн 30 жилийн ой болох гэж байгаа. 
 
Тэгээд энэ 30 жилд зарим хүний сэтгэлгээ өөрчлөгддөггүй юм байна. Ер нь анх сурсан, мэдсэн, боловсорсон хүмүүс орчныхоо тэр сэтгэлгээ нь хүн ангижирдаггүй юм байна шүү дээ. 
 
Тэгээд одоо “байцаан шийтгэх” гэдэг тэр юмаа үгүйлээд л байдаг. Одоо хүртэл манай мөрдөгч, зарим хууль хяналтын байгууллага, зарим бүр судлаачид ингээд яг тэндээ гацчихсан. Энэ зүгээр ер нь хэзээ өөрчлөгдөх ёстой вэ гэдэг дээр улс төрчид, ялангуяа шийдвэр гаргагч нар манлайлж чирч явах ёстой юм билээ. Нийгмээ хөтөлж явах ёстой юм билээ. 
 
Миний ойлгож байгаагаар сүүлийн 10-аад жилийн хугацаанд эрх зүйч мэргэжлийг эзэмшсэн хуульчдын хандлага өөрчлөгдчихсөн. Бид одоо өөрчлөхгүй байлаа гэхэд 10 жилийн дараа энэ хуульчид шийдвэр гаргах түвшинд хүрэхээр 100 хувийн саналаар шүүхийн гэм буруугийн шатнаас буцаадаггүй байх энэ үеийнхэн угаасаа сэтгэлгээ нь өөрчлөгдөөд гараад ирнэ. 
 
Бид өнөөдөр хийхгүй байсан ч гэсэн 10 жилийн дараа. Энэ бол би огт эргэлзэхгүй байгаа. Бүхэл бүтэн үе нь өөрчлөгдчихөөд байна. Яагаад үе нь өөрчлөгдөж байна вэ гэхээр хүний сэтгэлгээ өөрчлөгдөнө. 
 
Тийм учраас энэ дээр манлайлж, шүүхийн гэм буруугийн шатнаас буцаадаггүй байх асуудлыг шийдэх дээр хууль тогтоогчид маань манлайлж явах ёстой гэсэн Б.Пүрэвдорж гишүүний саналтай санал нэг байна. Баярлалаа.
 
Г.Занданшатар: Гишүүд асуулт асууж, хариулт авч дууслаа. Одоо санал хураалт явуулна.
 
Гишүүд чуулганы танхимд цуглаарай. Б.Пүрэвдорж гишүүн асуулт асуучхаад. 
 
Б.Энхбаяр гишүүн ээ, Хууль зүйн байнгын хороон дарга ч гэсэн. Ж.Мөнхбат гишүүн ээ. Энэ социалист эрх зүйгээс, социалист Эрүүгийн хуулиас Европын стандарт руу шилжсэн хамгийн сайн туршлагатай улс бол Латвийн Эрүүгийн хуулийн туршлага ордог гэж байгаа юм. 
 
Тэгтэл тэр Латвийн хуульд энэ систем чинь нэг зохицуулалт учраас энд хэдийгээр зөвхөн хохирогч гомдол гаргах эрхийн асуудал яригдаж байгаа, урьдчилсан хэлэлцүүлгийн үе шат гэж байгаа боловч Латвийн Эрүүгийн хуульд чинь бүх шатанд буцаах зохицуулалт байхгүй. 
 
Шүүхийн өмнөх шатанд татах зохицуулалт байхгүй. Л.Мөнхбаяр гишүүн ээ. Үүнийг цогцоор нь харахгүй бол Эрүүгийн хууль чинь нэг ийм тогтолцоо юмыг нэг хэсгийг нь ингээд жижигхэн ч гэсэн сугалаад авчхаар, нэг судас, шөрмөсийг нь ч гэсэн тасалчхаар прокурорт буцаах заалттайгаа цогцоор нь авч үзээд тэгээд хэргийн нөхцөл байдал өөрчлөгдсөн тохиолдолд ялын зүйл, ангийг хүндрүүлэх хөнгөрүүлэх. 
 
Тэгээд ер нь энэ шинэ нөхцөл байдал тогтоох юм бол хэрэг бүртгэх, мөрдөн байцаах үйл ажиллагааг хуулийн дагуу явуулсан эсэх, хэргийн зүйлчлэлийн асуудал гээд энэ асуудлуудыг шүүхийн шатанд нь зохицуулах боломжийг нээж өгөхгүй бол бас хатуу буцаадаг болчих юм бол энэ чинь нэг ёсондоо. Бүх юм хоёр талтай учраас үүнийг маш сайн тэнцүүлж цогцоор нь харахгүй бол болохгүй юм байна. 
 
Ийм учраас Б.Энхбаяр гишүүний санаачилсан хууль ч тэр, энэ хууль ч гэсэн цогцоор нь нэг харах боломжийг олгож байгаа байхгүй юу. Бусад заалтыг хөндөх. Урьдчилсан хэлэлцүүлгийн шатаа ч гэсэн хөндөх. Тэгж харахгүй бол болохгүй юм байна лээ шүү. 
 
Мөрдөх байгууллагуудаас ч гэсэн саналууд ирэх байх. 
 
Санал хураалт явуулна. Гишүүд чуулганы танхимд цуглаарай. 
 
Ер нь энэ мөрдөн байцаалтын явцад гарсан зөрчлийг арилгах, дутуу ажиллагааг нөхөн гүйцэтгэх, хэргийн зүйлчлэлийг зөвтгөх зэрэг асуудлууд. Тэгээд гэмт хэргийн нөхцөл байдалд шүүх хуралдааны явцад шинээр тогтоогдож болдог. 
 
Энэ нөхцөлүүдэд прокурорт буцаахгүй болж байгаа нөхцөлд прокурорын саналаар бичгээр аваад ялын зүйл ангийг өөрчилдөг, нэг сарын завсарлагаа аваад хойшлуулдаг. Хохирогч болон яллагдагч хэрэгтэйгээ танилцахын тулд шүүх хуралдааныг хойшлуулдаг, сунгадаг гэх мэт. Ийм эрүүгийн хэрэг хянан шийдвэрлэх үйл ажиллагааных нь процессыг илүү тодорхой болгохгүй бол дан нэг ийм механик өөрчлөлтөөр олон жижиг өөр системийн ийм хүндрэлүүд учирч болзошгүй гэж үздэг юм шиг байгаа юм. 
 
Цаг ашиглаад энэ санал хураалт явуулахын өмнө санал бодлоо хэлж байхад. 
 
Гишүүд асуулт асууж, хариулт авч дууслаа. 
 
Байнгын хорооны саналаар санал хураалт явуулна. 
 
Баталсан хуулийн эцсийн найруулгыг сонсгоё. 
 
Гамшгаас хамгаалах тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найрлагыг сонссонд тооцлоо. 
 
Энэ нөгөө ишлэл, зүйлчлэлүүдийг сайн нягтлаарай. 
 
Байнгын хорооны саналаар санал хураалт явуулна. Энэ дээр гурван санал хураалт байна. 
 
Нэгдүгээрт, “Эрүүгийн хэрэг хянан шийдвэрлэх тухай хуулийн 33.3 дугаар зүйлийн 2 дахь хэсэгт “Хэргийг прокурорт буцаасан шийдвэрийг прокурор, яллагдагч, түүний хууль ёсны төлөөлөгч, өмгөөлөгч эс зөвшөөрвөл уг шийдвэрийг хүлээн авснаас хойш ажлын 5 өдөрт багтаан эсэргүүцэл бичих, гомдол гаргах эрхтэй.” гэж заасан нь Монгол Улсын Үндсэн хуулийн Арван дөрөвдүгээр зүйлийн 1 дэх хэсгийн “Монгол Улсад хууль ёсоор оршин суугаа хүн бүр хууль, шүүхийн өмнө эрх тэгш байна.” гэснийг зөрчсөн байна гэсэн Үндсэн хуулийн цэцийн 2021 оны 07 дугаар дүгнэлтийг хүлээн зөвшөөрөх нь зүйтэй гэсэн саналын томьёоллоор санал хураалт явуулна. 
 
Тэгэхдээ урьдчилсан хэлэлцүүлгийн шатанд хэрэг бүртгэлт, мөрдөн байцаалтын үйл ажиллагаа хуулийн дагуу явсан байна уу, үгүй юу гэдгийг л хянаж байгаа шүү дээ. Уг нь. Тийм ээ. Түүнээс биш шүүх хуралдаан биш. 
 
Тийм учраас хууль бусаар нотлох баримт цуглуулсан ч байдаг юм уу, шүүх мөрдөн байцаах ажиллагааны үед эрүүдэн шүүсэн ч байдаг юм уу, ийм хэрэг бүртгэх, мөрдөн байцаах үйл ажиллагааны зөрчил гарсан эсэхийг урьдчилсан хэлэлцүүлгээр хянана. Тийм үү. 
 
Энэ дээр хохирогчийн талаас гомдол гаргах зайлшгүй нөхцөл уг нь бараг байхгүй. 
 
Тэгэхдээ яах вэ, шүүх процессын алдаа гаргачих юм бол энэ нөхцөлд хохирогч бас гомдол гаргах эрхтэй байж болох юм. 
 
Байнгын хорооны саналаар Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн саналын томьёоллоор санал хураалт явуулна. Санал хураалт. 
 
Бүртгэлийн туршилтын санал хураалт. С.Ганбаатар гишүүн, Г.Дамдинням гишүүн хоёр саналаа өгөөрэй. 
 
Санал хураалт явуулъя. Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн саналын томьёоллоор санал хураалт.
 
Санал хураалтад 52 гишүүн оролцож, 32 гишүүн дэмжиж, 61.5 хувийн саналаар санал дэмжигдлээ.
 
Г.Баясгалан гишүүн санал хураалт дуусаагүй байгаа шүү. 
 
Хоёр. Эрүүгийн хэрэг хянан шийдвэрлэх тухай хуулийн 33.3 зүйлийн 2 дахь хэсэгт “Хэргийг прокурорт буцаасан шийдвэрийг прокурор, яллагдагч, түүнийг хууль ёсны төлөөлөгч, өмгөөлөгч эс зөвшөөрвөл уг шийдвэрийг хүлээн авснаас хойш ажлын 5 өдөрт багтаан эсэргүүцэл бичих, гомдол гаргах эрхтэй.” гэж заасан нь Монгол Улсын Үндсэн хуулийн Арван зургадугаар зүйлийн 14 дэх заалтын “… шударга шүүхээр шүүлгэх, … эрхтэй. …” гэж заасныг зөрчсөн байна.” гэсэн Үндсэн хуулийн цэцийн 2021 оны 07 дугаар дүгнэлтийг хүлээн зөвшөөрөх нь зүйтэй гэсэн саналын томьёоллоор санал хураалт явуулъя. 
 
29 гишүүн дэмжиж, 55.8 хувийн саналаар энэ санал дэмжигдлээ. 
 
Гурав. “Эрүүгийн хэрэг хянан шийдвэрлэх тухай хуулийн 33.3 дугаар зүйлийн 2 дахь хэсэгт “Хэргийг прокурорт буцаасан шийдвэрийг прокурор, яллагдагч, түүний хууль ёсны төлөөлөгч, өмгөөлөгч эс зөвшөөрвөл уг шийдвэрийг хүлээн авснаас хойш ажлын 5 өдөрт багтаан эсэргүүцэл бичих, гомдол гаргах эрхтэй.” гэж заасан нь Монгол Улсын Үндсэн хуулийн Арван есдгээр зүйлийн 1 дэх хэсгийн “Төрөөс хүний эрх, эрх чөлөөг хангахуйц … хууль зүйн … баталгааг бүрдүүлэх … үүргийг иргэнийхээ өмнө хариуцна.” гэснийг зөрчсөн байна гэсэн Үндсэн хуулийн цэцийн 2021 оны 07 дугаар дүгнэлтийг хүлээн зөвшөөрөх нь зүйтэй гэсэн саналын томьёоллоор санал хураалт явуулъя.
 
32 гишүүн дэмжиж, 62.7 хувийн саналаар санал дэмжигдлээ. 
 
Байнгын хорооны саналаар санал хурааж дууслаа. 
 
Үндсэн хуулийн цэцийн 2021 оны 07 дугаар дүгнэлтийн тухай Улсын Их Хурлын тогтоол нөхцөлийг баталъя гэсэн саналын томьёоллоор санал хураалт явуулъя. 
 
32 гишүүн дэмжиж, 62.7 хувийн саналаар дэмжигдлээ. 
 
Тогтоол батлагдсан тул эцсийн найруулгыг уншиж сонсгоё. 
 
Үндсэн хуулийн цэцийн 2021 оны 07 дугаар дүгнэлтийн тухай.
 
Монгол Улсын Их Хурал чуулганы хуралдааны дэгийн тухай хуулийн 82 дугаар зүйлийн 82.2.3 дахь заалтыг үндэслэн Монгол Улсын Их Хурлаас ТОГТООХ нь: 
 
Нэг. Эрүүгийн хэрэг хянан шийдвэрлэх тухай хуулийн 33.3 дугаар зүйлийн 2 дахь хэсэгт “Хэргийг прокурорт буцаасан шийдвэрийг прокурор, яллагдагч, түүний хууль ёсны төлөөлөгч, өмгөөлөгч эс зөвшөөрвөл уг шийдвэрийг хүлээн авснаас хойш ажлын 5 өдөрт багтаан эсэргүүцэл бичих, гомдол гаргах эрхтэй.” гэж заасан нь Монгол Улсын Үндсэн хуулийн Арван дөрөвдүгээр зүйлийн 1 дэх хэсгийн “Монгол Улсад хууль ёсоор оршин суугаа хүн бүр хууль, шүүхийн өмнө эрх тэгш байна.”, Арван зургадугаар зүйлийн 14 дэх заалтын “… шударга шүүхээр шүүлгэх, … эрхтэй. …”, Арван есдгээр зүйлийн 1 дэх хэсгийн “Төрөөс хүний эрх, эрх чөлөөг хангахуйц … хууль зүйн … баталгааг бүрдүүлэх … үүргийг иргэнийхээ өмнө хариуцна.” гэж тус тус заасныг зөрчсөн байна гэсэн Үндсэн хуулийн цэцийн 2021 оны 10 дугаар сарын 20-ны өдрийн 07 дугаар дүгнэлтийг хүлээн зөвшөөрсүгэй. 
 
Эцсийн найруулга дээр саналтай гишүүн байна уу? Алга байна. 
 
Эцсийн найруулгыг сонссонд тооцлоо. 
 
Эцсийн найруулгыг сонссонд тооцсон. Цэцийн дүгнэлтийг хүлээн зөвшөөрсөн тул 15 хоногийн дотор Байнгын хороо хууль санаачилж, хэлэлцэж өөрчлөлтийг оруулах ёстой.
 
Дараагийн асуудалд орно. 
 
“Төрөөс төмөр замын тээврийн талаар баримтлах бодлогод өөрчлөлт оруулах тухай” Улсын Их Хурлын тогтоолын төслийг хэлэлцэнэ. 
 
Засгийн газраас 10 сарын 01-ний өдөр мэдүүлсэн. Яаралтай журмаар, хаалттай горимоор хэлэлцүүлэхээр санал ирүүлсэн. Хаалттай горимд шилжье. 
 
Монгол Улсын Их Хурлын тухай хуулийн 22.2-т хаалттай хуралдаанаар хэлэлцэхээр хуульд заасан төрийн нууцтай холбоотой асуудлыг хаалттай хуралдаанаар хэлэлцэнэ гэж заасан. 
 
Одоо хэлэлцэх гэж байгаа асуудал нь хаалттай хуралдаанаар хэлэлцүүлэхээр заасан учраас хаалттай горимд шилжүүлье. 
 
З А В С А Р Л А Г А
 
Дөрөв.Монгол Улсын Ерөнхийлөгчийн тухай хуульд өөрчлөлт оруулах тухай хуулийн төсөл /Засгийн газар 2021.05.12-ны өдөр өргөн мэдүүлсэн, эцсийн хэлэлцүүлэг/
 
Дараагийн асуудалд оръё. Монгол Улсын Ерөнхийлөгчийн тухай хуульд өөрчлөлт оруулах тухай хуулийн төсөл. Эцсийн хэлэлцүүлгийг явуулна. 
 
Төслийг эцсийн хэлэлцүүлэгт бэлтгэсэн талаарх Хууль зүйн байнгын хорооны танилцуулгыг Ширнэнбаньдын Адьшаа гишүүн танилцуулна. 
 
Ш.Адьшаа: Хуульчийн эрх зүйн байдлын тухай хуулийн шинэчилсэн найруулгын төсөлтэй хамт өргөн мэдүүлсэн Монгол Улсын Ерөнхийлөгчийн тухай хуульд өөрчлөлт оруулах тухай хуулийн төслийг эцсийн хэлэлцүүлэгт бэлтгэсэн талаарх Хууль зүйн байнгын хорооны танилцуулга.
 
Улсын Их Хурлын дарга, эрхэм гишүүд ээ, 
 
Монгол Улсын Засгийн газраас 2021 оны 5 дугаар сарын 12-ны өдөр Монгол Улсын Их Хуралд өргөн мэдүүлсэн Хуульчийн эрх зүйн байдлын тухай хуулийн шинэчилсэн найруулгын төсөлтэй хамт өргөн мэдүүлсэн Монгол Улсын Ерөнхийлөгчийн тухай хуульд өөрчлөлт оруулах тухай хуулийн төслийн анхны хэлэлцүүлгийг Улсын Их Хурал 2021 оны 10 дугаар сарын 22-ны өдрийн чуулганы нэгдсэн хуралдаанаараа хийж, эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн. 
 
Хууль зүйн байнгын хороо 2021 оны 10 дугаар сарын 27-ны өдрийн хуралдаанаараа хуулийн төслийн эцсийн хэлэлцүүлгийг явуулсан бөгөөд эцсийн хэлэлцүүлэгт бэлтгэсэн төсөлтэй холбогдуулан Улсын Их Хурлын гишүүд асуулт асууж, хариулт аваагүй болно. 
 
Нэгдсэн хуралдааны анхны хэлэлцүүлгээр олонхын санал авсан зарчмын зөрүүтэй саналыг төсөлд нэмж тусган эцсийн хэлэлцүүлэгт бэлтгэсэн төсөл, Байнгын хорооны танилцуулгыг Та бүхэнд тараасан болно. 
 
Улсын Их Хурлын эрхэм гишүүд ээ, 
 
Хуульчийн эрх зүйн байдлын тухай хуулийн шинэчилсэн найруулгын төсөлтэй хамт өргөн мэдүүлсэн Монгол Улсын Ерөнхийлөгчийн тухай хуульд өөрчлөлт оруулах тухай хуулийн төслийг эцсийн хэлэлцүүлэгт бэлтгэсэн талаарх Хууль зүйн байнгын хорооны танилцуулгыг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Г.Занданшатар: Төслийг эцсийн хэлэлцүүлэгт бэлтгэсэн талаар танилцуулчихлаа. 
 
Одоо Байнгын хорооны танилцуулгатай холбогдуулж асуулт асуух Улсын Их Хурлын гишүүд байна уу? Лхагвын Мөнхбаатар гишүүнээр тасаллаа.
 
Ажлын хэсгийн гишүүн Барсүрэнгийн Баасандорж Хууль зүй, дотоод хэргийн яамны Төрийн нарийн бичгийн дарга.
 
Лхагвын Мөнхбаатар эрхэм гишүүн асуулт асууна.
 
Л.Мөнхбаатар: Ерөнхийлөгчийн тухай хуульд нэмэлт, өөрчлөлт оруулж байгаа энэ хууль яах вэ эцэслэн батлагдах гэж байна. 
 
Энэ төслийг нь дэмжиж байгаа. Гэхдээ энд цэцийн их суудлын хуралдаантай холбоотой нэлээн маргаантай, эргэлзээтэй ийм асуудал энд үүсээд байна. 
 
Монгол Улсын Ерөнхийлөгч У.Хүрэлсүхийн хувьд өмнөх Ерөнхийлөгчийнхөө Үндсэн хуулийн цэцэд гаргасан хүсэлтийн Шүүхийн тухай хуулийн холбогдох заалт Үндсэн хууль зөрчсөн талаарх хүсэлтийг татаад авчихсан. Их Хурлаас хийж байгаа шүүхийн шинэтгэлийг дэмжинэ гэдгээ илэрхийлсэн. 
 
Ингэнгүүт Шүүхийн ерөнхий зөвлөлийн гишүүдийг Улсын Их Хурал томилох ийм эрх зүйн үндэс нь бүрдээд, одоо ингээд байгуулах үйл явц, процесс нь явагдаж байна л даа. Энэ зүйтэй.
 
Гэхдээ энд нэг зүйл байгаа юм. Их суудлын хуралдаанаар хэлэлцэхдээ нэг зүйл энд орхигдуулсан байна гэж би хэлэх гээд байгаа юм. 
 
Энэ Шүүхийн ерөнхий зөвлөлийн болон Сахилгын хорооны гишүүдийг томилохдоо төрийн эрх мэдлийн институц хоорондын тэнцвэртэй оролцоог хангах ёстой гэсэн агуулгатай маргаан байгаа юм. 
 
Гэтэл энэ маргааныг цэц буцлаа гэсэн шийдвэр гаргаагүй. Зөвхөн Ерөнхийлөгч хүсэлт гаргасантай холбогдуулан энэ шийдвэрээ гаргачихсан. 
 
Тэгэхээр одоо цаашдаа яах вэ гэхээр хэн нэгэн иргэн Үндсэн хуулийн цэцэд энэ төрийн эрх мэдэл хуваарилах зарчмынхаа дагуу институц хоорондын тэнцвэртэй байдлыг хангаагүй байна гэсэн ийм өргөдөл гаргачих юм бол уг нь энэ асуудал ахиад л гацна. Ийм асуудал үүсэж байгаа юм. 
 
Уг нь үүнийг цэц зүй нь бол хоёуланг нь хамтад нь хэлэлцэх ёстой байсан. Ерөнхийлөгчийн хүсэлтийг мөн одоо энэ институт хоорондын тэнцвэртэй байдлыг хангах ёстой гэсэн маргааныг нь хамтад нь шийдээгүйгээс болоод одоо ийм байдал үүснэ. 
 
Үндсэн хуулийн цэцэд магадгүй манай ажлын хэсгийнхэн ямар мэдээлэлтэй байгаа юм. Тодорхой иргэн энэ чиглэлээр мэдээлэл гаргасан зүйл байна уу? Байгаа юу? Одоо тийм мэдээлэл байгаа юу? 
 
Ингээд мэдээлэл гаргасан тохиолдолд үүнийг ижил агуулгатай гэж үзэхгүй шүү дээ. Ерөнхийлөгчийн хүсэлтийг шийдсэн байдал нь татан авсантай холбоотой асуудал учраас уг маргааныг иргэн хүн шүүхэд Үндсэн хуулийн цэцэд маргаан үүсгэх юм бол үүнийг хэлэлцээд явна. Ингээд тодорхой шийдвэр гаргах юм бол энэ Үндсэн хуулийн нэмэлт, өөрчлөлтийн дагуу хийж байгаа шүүхийн шинэтгэлийн чинь ажил гацах зүйл нь яг хэвээрээ байна шүү гэдгийг хэлье гэж бодож байна. 
 
Г.Занданшатар: Л.Мөнхбаатар гишүүн. Асуулт. Хэн хариулах вэ? Хууль зүйн байнгын хорооны дарга Сандагийн Бямбацогт хариулна. 
 
С.Бямбацогт: Тэгэхээр Ерөнхийлөгчийн тухай хуульд өөрчлөлт оруулах гэж байгаа асуудал бол Шүүхийн ерөнхий зөвлөлийн гишүүдийг урьд нь Ерөнхийлөгч томилдог байсан. Шүүхийн тухай хуулиараа Шүүхийн ерөнхий зөвлөлийн гишүүдийг болон Шүүхийн Сахилгын хорооны гишүүдийг Улсын Их Хурлаас болон шүүгч нар ингээд тийм үү, шүүгч нар шүүгч гишүүдийг нь томилдог. Улсын Их Хурал бол шүүгч бус Шүүхийн ерөнхий зөвлөлийн гишүүн, Шүүхийн сахилгын хорооны шүүгч бус гишүүдийг томилдог болсон. 
 
Үүнд энэ хуультай нийцүүлж Ерөнхийлөгчийн тухай хуульд үндсэндээ Шүүхийн ерөнхий зөвлөлийн гишүүдийг томилдог асуудлыг хүчингүй болгох ийм хуулийг бид оруулж ирсэн. 
 
Одоо эцсийн хэлэлцүүлэг хийх гэж байгаа юм. 
 
Ер нь Л.Мөнхбаатар гишүүний саяны ярьж байгаа тэр Шүүхийн тухай хуультай холбоотойгоор Шүүхийн ерөнхий зөвлөлийн болон Шүүхийн сахилгын хорооны гишүүдийг томилох хуулийн заалтыг Үндсэн хууль зөрчсөн гээд маргаан гарсан. Маргааныг цэц нэлээн удаж шийдвэрлэсэн. Шийдвэрлэсэн процесс дээр гарсан алдаатай холбоотой асуудлыг Хууль зүйн байнгын хороо авч хэлэлцсэн. Мэдээлэл авсан. 
 
Ерөнхийдөө процессын алдаанууд гарсан байна гэж манай гишүүд ярьж байгаа. Энэ талаар Улсын Их Хурлын Тамгын газраас хууль зүйн судалгаа, үнэлгээ гаргаж өг гэсэн даалгавар, чиглэл өгсөн байгаа. 
 
Ээ хүрээндээ тодорхой хугацаатай өгөгдсөн. Хугацаа хэтэрсэн. Нэлээн хугацаа өнгөрч байгаа. Тийм болохоор ирэх долоо хоногт энэ асуудлыг бид ярилцах ёстой. 
 
Үнэхээр Үндсэн хуулийн цэцийн гаргасан шийдвэр процессын хувьд алдаатай байсан уу, алдаагүй байсан уу. Энэ талаар бид мэдээлэл сонсъё гэж бодож байгаа. 
 
Тийм болохоор хугацаатай. Их Хурлын Тамгын газрын Хууль эрх зүй, дүн шинжилгээний хэлтэс энэ ажлаа хурдан шуурхай дуусгах шаардлагатай байгаа. Үүнийг Хууль зүйн байнгын хороо сонсоно. 
 
Яг одоо Л.Мөнхбаатар гишүүний ярьж байгаа асуудлаар дахиад иргэн цэцэд гомдол гаргах юм бол үндсэндээ шүүхийн шинэчлэлийн ажил, энэ хараат бус шүүхтэй болох, шүүх маань бие даасан байдлаар үйл ажиллагаа явуулах Үндсэн хуулийн нэмэлт, өөрчлөлтийн асуудал үндсэндээ зогсонги байдал, гацаанд орох эрсдэл бас байгаа. 
 
Тийм болохоор энэ дээр Улсын Их Хурал нэгэнт баталсан хуулиа хэрэгжүүлэх тал дээр илүү анхаарч ажиллах ёстой. Энэ талд Л.Мөнхбаатар гишүүнтэй ярьж байгаатай санал нэг байна гэдгийг хэлье. 
 
Г.Занданшатар: Гишүүд асуулт асууж, хариулт авч дууслаа.
 
Монгол Улсын Ерөнхийлөгчийн тухай хуульд өөрчлөлт оруулах тухай хуулийн төслийг эцэслэн батлах бэлтгэл хангуулахаар Хууль зүйн байнгын хороонд шилжүүлж байна. 
 
Тав.Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2021.05.19-ний өдөр өргөн мэдүүлсэн, анхны хэлэлцүүлэг/
 
Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцэнэ. 
 
Засгийн газраас 5 сарын 19-нд өргөн мэдүүлсэн хууль байгаа. 
 
Төслийн анхны хэлэлцүүлгийг явуулсан талаарх Хууль зүйн болон Инновац, цахим бодлогын байнгын хорооны хамтарсан санал, дүгнэлтийг Инновац, цахим бодлогын байнгын хорооны дарга, Улсын Их Хурлын эрхэм гишүүн Ням-Осорын Учрал танилцуулна. Индэрт урьж байна. 
 
Н.Учрал: Улсын Их Хурлын дарга, эрхэм гишүүд ээ, 
 
Монгол Улсын Засгийн газраас 2021 оны 5 дугаар сарын 19-ний өдөр Улсын Их Хуралд өргөн мэдүүлсэн Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн хэлэлцэх эсэх асуудлыг Улсын Их Хурал 2021 оны 7 дугаар сарын 05-ны өдрийн чуулганы нэгдсэн хуралдаанаар хэлэлцэн шийдвэрлэж анхны хэлэлцүүлэгт бэлтгүүлэхээр Хууль зүйн болон Инновац, цахим бодлогын байнгын хороонд шилжүүлсэн. 
 
Улсын Их Хурлын даргын 2021 оны 7 дугаар сарын 06-ны өдрийн 54 дүгээр захирамжаар Улсын Их Хурлын гишүүн Н.Учралаар ахлуулан Улсын Их Хурлын гишүүн Н.Алтанхуяг, П.Анужин, Э.Бат-Амгалан, Т.Доржханд, Л.Мөнхбаатар, Б.Саранчимэг, Ж.Сүхбаатар, Д.Цогтбаатар нарын бүрэлдэхүүнтэйгээр хуулийн төслийг Байнгын хорооны болон чуулганы нэгдсэн хуралдаанаар хэлэлцүүлэгт бэлтгэх, санал, дүгнэлтийн төсөл боловсруулах үүрэг бүхий ажлын хэсгийг байгуулж, ажлын хэсэгт мэргэжил арга зүйн туслалцаа үзүүлэх, мэдээллээр хангах дэд ажлын хэсэгт холбогдох мэргэжлийн хүмүүсийг оролцуулан ажиллалаа. 
 
Монгол Улсын Их Хурлын чуулганы хуралдааны дэгийн тухай хуулийн 39.4 дэх хэсэгт заасны дагуу Хууль зүйн болон Инновац, цахин бодлогын байнгын хороо 10 дугаар сарын 27-ны өдрийн хамтарсан хуралдаанаараа дээрх хуулийн төслүүдийн анхны хэлэлцүүлгийг явуулж, хуулийн төслүүдийг зүйл бүрээр нь хэлэлцсэн болно. 
 
Ажлын хэсгээс хуулийн төсөлтэй холбогдуулан мэдээллийн систем нэвтрэхэд тухайн хүн мөн эсэхийг таньж баталгаажуулах, бусад этгээд систем нэвтрэхээс сэргийлэх, тоон гарын үсэг зурахад ашиглах, мэдээллийн систем нь цагийн бүртгэлийн системтэй заавал холбогдсон байх, цагийн бүртгэлийг хэрхэн хөтлөх асуудлыг тодорхойлох, гэрчилгээ эзэмшигч нь тоон гарын үсгийг хэрэглэхдээ тодорхой хязгаарлалт тогтоох эрхтэй байх, тусгай зөвшөөрөл эзэмшигч нь гэрчилгээтэй холбоотой бүртгэл хөтлөх ажлыг бүртгэлийн нэгжээр дамжуулан гүйцэтгэдэг байсныг хасах зэрэг зарчмын зөрүүтэй 17 санал, найруулгын шинжтэй 4 санал гаргасныг Байнгын хорооны хуралдаанд оролцсон гишүүдийн олонх дэмжсэн. 
 
Түүнчлэн ажлын хэсгээс Цахим гарын үсгийн тухай хуулийн шинэчилсэн найруулгын төсөлтэй хамт өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй 1 санал, Иргэний хуульд өөрчлөлт оруулах тухай хуулийн төслийн талаарх зарчмын зөрүүтэй 1 санал тус тус боловсруулсныг Байнгын хорооны хуралдаанд оролцсон гишүүдийн олонх дэмжсэн болно. 
 
Хуулийн төслүүдийн анхны хэлэлцүүлгийг явуулах үед Их Хурлын гишүүн С.Бямбацогт, Ц.Мөнх-Оргил нараас хуулийн төслийн 11 дүгээр зүйлтэй холбогдуулан хуулийн этгээдэд гэрчилгээ олгох хугацааг 5 жил болгож өөрчлөх зарчмын зөрүүтэй санал гаргасныг хуралдаанд оролцсон гишүүдийн олонх дэмжсэн. 
 
Байнгын хороо ажлын хэсэг болон Улсын Их Хурлын гишүүдээс гаргасан зарчмын зөрүүтэй саналыг нэг бүрчлэн хэлэлцсэн бөгөөд зарчмын зөрүүтэй саналыг томьёолол болон хуулийн төслүүдийн анхны хэлэлцүүлгийг явуулсан талаарх Байнгын хорооны санал, дүгнэлтийг Та бүхэнд тараасан болно. 
 
Улсын Их Хурлын эрхэм гишүүд ээ, 
 
Цахим гарын үсгийн тухай хуулийн шинэчилсэн найруулгын төсөл, хамт өргөн мэдүүлсэн хуулийн төслүүдийн анхны хэлэлцүүлгийг явуулсан талаарх Хууль зүйн болон Инновац, цахим бодлогын байнгын хорооны санал, дүгнэлт, зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Г.Занданшатар: Ажлын хэсгийн гишүүдийг танилцуулъя.
 
Барсүрэнгийн Баасандорж Хууль зүй, дотоод хэргийн яамны Төрийн нарийн бичгийн дарга, Пүрэвжавын Сайнзориг Хууль зүй, дотоод хэргийн яамны Хууль зүйн бодлогын газрын дарга, Даваанямын Ган-Эрдэнэ Хууль зүй, дотоод хэргийн яамны Мэдээллийн технологийн газрын дарга, Бадамдоржийн Билэгдэмбэрэл, Харилцаа холбоо, мэдээллийн технологийн газрын Мэдээллийн технологийн бодлого зохицуулалтын газрын дарга, Сүхээгийн Тэнгис Цахим хөгжлийн үндэсний хорооны Ажлын албаны дарга, Даваадоржийн Ганзориг Тагнуулын ерөнхий газрын Мэдээллийн аюулгүй байдлын газрын хэлтсийн дарга, Ухнаагийн Тамир Мэдээлэл холбооны операторуудын ассоциац, Хаш-Эрдэнийн Сүрэнхорол Хууль зүй, дотоод хэргийн яамны Хууль зүйн бодлогын газрын шинжээч.
 
Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? Сайнхүүгийн Ганбаатар, Баагаагийн Баттөмөр гишүүнээр тасаллаа. 
 
Эрхэм гишүүн Баттөмөрийн Энхбаяр.
 
Б.Энхбаяр: Миний хувьд төслийг дэмжиж байгаа. 
 
Цахим бодлогын байнгын хороо байгуулагдаад Н.Учрал гишүүн ахлаад, ер нь энэ цахим шинэчлэлийн чиглэлийн гол хуулиудыг ахалж, нэлээн манлайлал үзүүлж, ингэж ажиллаж байгаад их баяртай байгаа. 
 
Нэг асуулт байгаа. Энэ тоон гарын үсэг дээр яах вэ, бид одоо ингээд үүнийг тусгай зөвшөөрөлтэй хувийн компаниуд тодорхой хураамж төлөөд явах. Өөрөөр хэлбэл төр өөрөө хийхгүйгээр хувийн хэвшилдээ түншлэх байдлаар дэмжиж хуулиа зарчмаа явуулж байгаа. 
 
Нөгөө талдаа эхний асуулт бол энэ хувийн хэвшил хэт ашиг олох зорилгоор ингээд явчих. Цаашдаа үнээ хяналтгүйгээр өөрсдөө тийм бизнесийн зорилгоор үүнийг ашиглаад явчих боломжийг хаах чиглэлийн ямар хаалтууд байгаа вэ гэсэн нэг асуулт байна.  
 
Хоёрдугаарт, цахим гарын үсэг дээр манай энэ эрх зүйн тогтолцооны ялгаа гэх үү, уламжлал, шинэчлэлийн ялгаанууд байх шиг байгаа юм. Тухайлбал, 5 жилийн өмнө Нобелийн эдийн засгийн чиглэлийн шагнал авсан Германы нэг эрдэмтэн докторын бүтээлдээ “газар болон үл хөдлөх хөрөнгийн бүртгэлийн систем”-д “цаасан технологи” найдвартай эх сурвалж болно. 
 
Энэ дээр яах вэ, blockchain технологийг ашиглах дээр жаахан болгоомжтой хандах ёстой гэдэг дүгнэлт өгсөн юм байна лээ. 
 
Үүнийг яагаад өгсөн гэхээр 2009 оны эдийн засгийн хямрал дээр хамгийн их нэрвэгдсэн буюу Америкаас үүсэлтэй mortgage-ийн зах зээл дээр “англи-саксоны тогтолцоо” бол нотариатын тогтолцоогүй. 
 
Нотариатын тогтолцоогүй учраас тэр дээр илүү их л зээл олгож л байвал сайн гэдэг. Банканд иргэн гэсэн шууд ийм харилцаан дээр үндэслэсэн учраас тэнд илүү их эрсдэлүүд гарсан гэж дүгнэсэн юм билээ. 
 
“Эх газрын тогтолцоо” буюу одоо яг нотариатын тогтолцооны эх үндэс болсон Франц, Герман улсууд бол харьцангуй хямралд бага өртсөн шалтгааных нь нэг нь эрсдэлээс хамгаалсан нотариатын тогтолцоотой байсан учраас гэдэг ийм дүгнэлт хийсэн байсан. Энэ бол надад сонирхолтой санагдаж байсан. 
 
Энэ дээрээ тэр улсууд яг ямар байдлаар энэ тоон гарын үсгийг бүртгэлдээ ашиглаад байна вэ гэдгийг үзэхэд яг хоёр тоон гарын үсгээр гэрээгээ баталгаажуулахгүй байна лээ. 
 
Дунд нь “гэрээслэл” үлдээж байгаа, “өв залгамжлал” үлдээж байгаа, эсвэл хоёр өөр улсад “хэлцэл” байгуулж байгаа тэр хоёр этгээдэд яг LIVE байдлаар гурвууланг нь, нөгөө хоёр тал, тэгээд нотариат өөрөө оролцоод LIVE байдлаар нэгдүгээрт бичлэг хийж байна лээ. 
 
Тэгээд тэр бичлэгийг болохоор нотариат дээрээ хадгална. Эх хувиар нь. Дараа нь маргаан гарвал тэр эх бичлэг өөрөө маргааныг хянан шийдвэрлэх нотлох баримт болгоно гэж бас үнэлдэг юм билээ. 
 
Тэгэхээр тэр зөвхөн гарын үсгээр биш давхар бичлэгээр баталгаажуулж гэрээ хэлцэл хийх энэ зохицуулалтыг хаачхаагүй биз дээ гэж би асуух гэж байгаа юм. Хаачхаагүй биз дээ гэж. 
 
Өөрөөр хэлбэл зөвхөн тоон гарын үсгээр хийчихвэл “гэрээ” хүчин төгөлдөр болно. “Өв залгамжлал”-ын гэрээслэл хүчин төгөлдөр болно гэж хийчхээгүй биз дээ. 
 
Энэ бол бас эрсдэлтэй юм билээ. Өөрөөр хэлбэл тоон гарын үсгийг ямар нэгэн байдлаар гуравдагч этгээд орж ирээд хакердах байна уу, хуурамчаар хийх байна уу. Ийм эрсдэлээс тэр компани ганцаараа сэргийлж чадахгүй. 
 
Тийм учраас голд нь заавал давхар бичлэг хийж баталгаажуулдаг тогтолцоо байна лээ. 
 
Бас нэг анзаарсан юм бол тэгэхээр үүнийг хаачхаагүй биз дээ гэсэн хоёр дахь асуулт. 
 
Гурав дахь нь, Франц ч бай, Герман ч бай энэ тоон гарын үсэг хийж байгаа, баталгаажуулж байгаа IT программуудаа ямар ч гаднын компаниар хийлгэдэггүй юм бnлээ. 
 
Хувийн компаниар хийлгэдэггүй юм билээ. Тэгээд яагаад энэ хувийн компаниар хийлгэдэггүй гэсэн чинь бид хэдэн зуун сая хүний хэдэн зуун сая жилээр өвлөгдсөн хөрөнгийг эрсдэлд оруулахгүй учраас бид программаа зөвхөн өөрсдөө хийдэг гэж байгаа юм. Үндэсний программаараа хийдэг гэж байгаа юм. 
 
Тэгэхээр энэ бол бас надад бодууштай санагдсан шүү. Тэгэхээр энэ дээр Та бүхэн маань хууль дээр ямар зохицуулалт байгаа вэ гэсэн гурав дахь асуулт байна. 
 
Г.Занданшатар: Ням-Осорын Учрал гишүүн. Инновац, цахим бодлогын байнгын хорооны дарга.
 
Н.Учрал: Манай улс 2011 онд Цахим гарын үсгийн тухай хуулийг батлаад цахим гарын үсгийг хэрэглээнд нэвтрүүлэх гэж оролдож эхэлсэн. 
 
Гэхдээ одоо нийгмийн даатгалын тайлан өгөхөд, эсвэл e-тендерт худалдах, худалдан авах ажиллагаанд оролцоход тоон гарын үсгийг хэрэглэж байгаа болохоос биш яг нийтийн хэрэглээнд бүрэн нэвтрээгүй байна. 
 
38-хан мянган тоон гарын үсэг тараагдана гэдэг бол маш бага тоо. Тэгээд энэ 38 мянган тонн гарын үсгийг одоо үйл ажиллагаа явуулж байгаа гурав, дөрвөн компани энэ тоон гарын үсгийг гэрчилгээжүүлэх эрхтэй байгууллагууд л үүнийг хийж байгаа юм байна. 
 
Тэгэхээр эдгээр байгууллага дотроос нэг байгууллага нь бараг дийлэнх олгох гарын үсгийг нь тараасан. Гэхдээ 38 мянга гэдэг бол маш бага. 10 жилийн хугацаанд 38 мянга. 
 
Гэтэл бид иргэн болгоныгоо тоон гарын үсэгтэй болгож байж, төрийн байгууллагууд өөр өөрсдөө дотооддоо манлайлал үзүүлж байж, журмаараа зохицуулж байж яг энэ нийгмийн даатгалын тайлан авдаг шиг е-тендерт оролцдог шиг тоон гарын үсгийг журамлаж зохицуулж байж төрийн байгууллагын манлайллаас шууд шалтгаална. 
 
Тэгэхээр энэ хуулийг энэ удаа бид гаргаснаараа тоон гарын үсгийг өргөн хэрэглээнд нэвтрүүлэх зорилт дэвшүүлж байгаа юм. Тэгээд үүний тулд үүнийг зөвхөн хувийн байгууллагууд хийхээр биш юм байна лээ. 
 
Нэг удаа улсын бүртгэлийн байгууллага иргэн болгоныгоо нөгөө иргэний үнэмлэх авахад нь тоон гарын үсэгтэй болгоё гэж бас төсөв мөнгө нь ч гэсэн дагаж орж ирээд энэ удаа шийдэж байгаа юм. 
 
Тэгэхээр улсын бүртгэлийн байгууллагын зүгээс иргэний үнэмлэхийн нөгөө чип дээр нь тоон гарын үсгийг нь иргэддээ суулгаж өгөөд нөгөө тоон гарын үсэг уншдаг хэрэгслүүдийнхээ тусламжтайгаар дуртай компьютертоо залгаад гарын үсгээ уншуулаад ингээд тоон гарын үсгээрээ баталгаажуулалт хийгээд явчихна. Ийм боломжтой болчихно. 
 
Тэгэхээр иргэн болгон ийм гарын үсэгтэй болчхоор байгууллагууд дотооддоо журмаараа зохицуулаад ингээд явчих юм бол яг нийгмийн даатгалын тайлан өгдөг шиг тоон гарын үсгээрээ хэрэглээд явах ийм боломжтой. 
 
Тэгэхээр үнийн асуудал дээр энэ хуулийн 12 дугаар зүйл дээр зохицуулж өгсөн. Үнийн хувьд иргэддээ нэг удаа ингээд иргэний үнэмлэхэд нь тоон гарын үсэг хийчхээр яг дахиад тоон гарын үсэг авах бол зайлшгүй шаардлага бол байхгүй. 
 
Хэрвээ үнэхээр тоон гарын үсгийг өөр хэрэгслээр авъя. Тэр “cloud” орчинд бүртгэж байгаа байдлаар тоон гарын үсэгтэй болъё. Эсвэл янз бүрийн нөгөө “token” гээд байгаа. Одоо нөгөө “flash” шиг залгаад хэрэглэдэг янз бүрийн хэрэгслээр авъя гэх юм бол яг зах зээлийнхээ журмын дагуу нөгөө үйл ажиллагаа явуулж байгаа гурван компаниа өөрсдөө бүтээгдэхүүнээ санал болгох. Би энэ “token”-оор авъя. Би энэ “cloud” орчинд авъя гээд нэмэлтээр иргэн хүн хэд нь ч тэр тоон гарын үсгийг эзэмших боломжтой. 
 
Тэгэхээр тэр бүтээгдэхүүн санал болгож байгаа гэрчилгээжүүлэх хувийн байгууллагууд өөр өөрсдөө тэр бизнесийнхээ журмаар бүтээгдэхүүнээ санал болгоод явна. 
 
Иргэд өөр өөрсдөө нэг удаа тоон гарын үсэгтэй болчхож байгаа учраас заавал маш олон хэрэгслээр том гарын үсэг аваад байх шаардлага байхгүй. 
 
Тэгэхээр иргэн болгон гарын үсэгтэй болчихно гэсэн үг. 
 
Дээрээс нь тоон гарын үсгийг албан тушаалын тоон гарын үсэгтэй байж болно. Одоо жишээ нь Төрийн нарийн бичгийн дарга ч гэдэг юм уу, яамны газрын дарга ч гэдэг юм уу, албан тушаалаараа тоон гарын үсгээ хэрэглээд явж болох ийм эрх зүйн зохицуулалт энэ хуулиар нээгдэж байгаа. 
 
Тэгээд Б.Энхбаяр гишүүний саналыг маш их дэмжиж байгаа. Би тэр манай үндэсний, ялангуяа дата төвүүд, үндэсний серверийг хадгалж байгаа байгууллагууд, дотоодын программ хангамжаа хөгжүүлэх, дотооддоо үйл ажиллагаа явуулах зайлшгүй шаардлагатай. 
 
Гэхдээ бид бэлэн биш байна. Одоо энэ Цахим гарын үсгийн хуулиудтай хамт Нийтийн мэдээллийн хууль орж ирэхээр дэд бүтцийн асуудал яригдаж эхэлнэ. Одоо бид үндэсний хэмжээнд хатуу дэд бүтцийг улс өөрөө бүрэн авч явж чадахгүй байгаа шүү дээ. Үүн дээр яалт ч үгүй үүрэн телефон операторууд, сүлжээний компаниуд ороод ингээд бид гаднын компанийн хүртэл тэр сүлжээн дээр бид ажиллаж байгаа шүү дээ. 
 
Тэгэхээр үүн дээр зайлшгүй анхаарч энэ Нийтийн мэдээллийн хуулиараа…/минут дуусав/
 
Г.Занданшатар: Ням-Осорын Учрал гишүүн.
 
Н.Учрал: Нийтийн мэдээллийн тэр хууль дээрээ дэд бүтцийн асуудлаа их тодорхой болгоё. 
 
Дээрээс нь нөгөө Кибер аюулгүй байдлын хууль дараа долоо хоногт хэлэлцэхээр төлөвлөгдөж байгаа. Үүн дээр үндэсний тэр аюулгүй байдлаа хангахад яаж ажиллах вэ гэдэг дээр хаалттай хуралдаанаараа ч ярих асуудал байгаа юм билээ. 
 
Тэгэхээр эдгээр асуудлууд дээр үндэсний дотоодын программ хангамжаа нэвтрүүлэх, ядаж л үндсэн дата серверээ дотооддоо байлгах, гаднын байгууллагууд тэр “дата төв” байгуулах юм бол зөвшөөрлийг нь ч гэсэн төрөөс олгодог, хяналт тавьдаг систем рүү явах ёстой гэдгээ ойлгож байгаа. 
 
Европын тэр eIDAS[electronic IDentification, Authentication and trust Services] гэж байгууллага гэрчилгээжүүлж байгаа. Тэрийг харахад тэр “өв залгамжлах”, “гэрлэлтээ батлуулах” асуудлыг тоон гарын үсгээр явахгүй байгаа. 
 
Тэгэхээр тэрийг заавал өөрөө биеэр очдог байдал байна. Дээрээс нь тоон гарын үсгийг олгохдоо заавал ардаа нөгөө тоон гарын үсгийн гэрчилгээтэй байгаа учраас хэн бэ гэдэг нь тодорхой давхар бүртгэгдээд…/минут дуусав/
 
Г.Занданшатар: Сайнхүүгийн Ганбаатар гишүүн.
 
С.Ганбаатар: Энэ Цахим гарын үсгийн тухай хуулийг дэмжиж байна. 
 
Энэ маш чухал хууль орж ирсэн байна. Энэ бол цаад утгаараа эдийн засгийн маш том хэд хэдэн салбаруудад түлхэц өгөх том хууль орж ирсэн байна. 
 
Тодруулж асуух гурван зүйл байна. 
 
Нэгдүгээрт, энэ хуультай холбогдож Улсын бүртгэлийн ерөнхий газарт 9 хүний орон тоо нэмэгдэх юм байна. Нэг хүний зардал жилдээ 13.3 сая төгрөг. 
 
Ингээд үйл ажиллагааны зардалд нь 120.1 сая төгрөг буюу нийлүүлээд 133.4 сая төгрөгийн зардал гарах юм байна. Татвар төлөгчдийн мөнгөнөөс 133 сая төгрөг. 
 
Эндээс үүдээд нэгэнт татвар төлөгчдийн ийм мөнгийг зарцуулж байгаа бол бусад орон тоо нэмж байгаатай харьцуулах юм бол энэ бол харьцангуй гайгүй. Зүгээр үр дүн нь хэд вэ гэдэг дээр тооцоо, судалгааг бидэнд хэлнэ үү. 130 сая төгрөг зарцуулаад биет болон биет бус утгаар эдийн засагт ийм ийм үр өгөөж гарна гэдэг талаар судалгаа, тооцооллын талаар мэдээлэл өгнө үү? 
 
Хоёрдугаар асуулт. Тэр 15.3.1 дээр байна. Нэр ашиглана. Хэрэглэгчийн нэрийг ашиглана л гээд байгаа боловч овог ерөөсөө байхгүй байх юм. Бусад орнуудын яг энэ хуулийн төстэй хуулиуд. 
 
Одоо би бол Латви, Литвийн хуулиудтай харьцуулж үзлээ л дээ. Овог заавал байгаад байдаг байхгүй юу. Бөөн зардал болоод л овог бид тавьсан шүү дээ. 
 
Тэгэхлээр тэр овгийн хэрэглээ энд орох уу? Орохгүй хэвээрээ ингээд явчих юм уу? Хоёрдугаар асуулт. 
 
Гуравдугаар асуулт. Энэ том хууль. Энэ эдийн засгийн маш том түлхэц болох хууль. Олон олон эдийн засгийн хэмнэлт, үр дүн, бас шинэ салбаруудыг хөгжүүлэх хууль учраас одоо дөнгөж саяхан Хөдөлмөрийн хууль гээд л 8 жил бөөн юм болж байж, Ц.Мөнх-Оргил гишүүн ахлаад маш сайн хууль батлагдсан гэж үздэг. Мэдээж тэр дотор нарийн юм байлгүй яах вэ. 
 
Шүгэл үлээгчдийн тухай хууль. Одоо Хүний эрхийг хамгаалах тухай хууль хачин гоё хууль гарлаа гээд л магтаад л байсан. Энэний хэрэгжилтэд ерөөсөө олигтой төсөв, олигтой хэрэгжүүлэх тийм механизм 2022 онд алга. Бөөн гомдол гарах байх даа. 
 
Түүн шиг эдийн засгийн хуулиудын нэг энэ хуулийн хэрэгжилтийн төлөвлөгөө, хэрэгжилтийн төсөв, төлөвлөгөөн дээр ямар хөтөлбөр, төлөвлөгөө байгаа вэ? Гоё хууль гараад л хууль өөрөө хөл ургаад хэрэгжихгүйгээс цааш зүгээр ингээд хараад байж болохгүй учраас саяын гурван хэрэгжилттэй холбоотой асуултад хариултаа авъя.
 
Г.Занданшатар: Ням-Осорын Учрал гишүүн. Ажлын хэсгийн дарга.
 
Н.Учрал: Энэ хууль 3 дугаар сарын 01-нээс хэрэгжинэ гэж бид өнөөдөр санал хураалгана. 
 
Тэгээд 3 дугаар сарын 01-нээс хэрэгжих бүрэн бололцоотой гэж Хууль зүй, дотоод хэргийн яам, Улсын бүртгэлийн ерөнхий газраас боломжтой гэж үзэж байгаа.
 
Яах вэ, өнгөрсөн 10 жилийн 38 мянган тоон гарын үсэг маш чамлалттай байсан учраас яг түрүүн нөгөө үнийн асуудал ярьж байсан. Иргэд мөнгө төгрөгөө төлөөд тоон гарын үсгийн талаар ойлголтгүй байж дахиж мөнгө төгрөгөө төлөөд тоон гарын үсэг авахгүй. Тэгээд нөгөө байгууллагууд нь тоон гарын үсгээр үйл ажиллагаагаа явуулахгүй болохоор нийгмийн хэрэгцээ шаардлага чинь үүсэхгүй байсаар байгаад 10 жил болчихсон юм байна. 
 
Тэгэхээр энэ хууль дээр нэг дэвшил нь өөрөө энэ бүртгэлийн ерөнхий газар өөрсдөө 2 сая 200 мянган иргэнээ тоон гарын үсэгтэй болгоно гэж байгаа юм. 
 
Тэгэхээр мэдээж тоон гарын үсэгтэй болохоор бүгдээрээ гарын үсэгтэй болчхож байгаа учраас байгууллагууд дотооддоо журмаараа зохицуулаад л тоон гарын үсгийг хэрэглэхээ журамлаад өгчих. 
 
Шаардлагатай тайлан мэдээлэл, ингээд л гаалийн бүрдүүлэлт, татварын мэдээлэл бүгд л ингээд л шууд шилжих бололцоотой шүү дээ. Өмнө нь шилжүүлчих гэхээр юу гэдэг байсан бэ гэхээр тоон гарын үсгийг чинь бүгдэд нь байхгүй байна, нийтэд хэрэглэгдэхгүй байна гэдэг ийм тайлбар байсан. 
 
Одоо бол энэ хуулийн дараа 3 сарын 01-нээс өмнө улсын бүртгэлийн байгууллага иргэдээ бүгдийг нь тоон гарын үсэгжүүлэх эхлэхээр байгууллага болгон дотооддоо энэ журмаа гаргаад л хэрэглээд нэвтрүүлчихнэ. Шаардлагатай тайлан мэдээллээ бүгдийг нь тоон гарын үсгээр баталгаажуулаад авдаг болоод эхлэхээр өөрчлөлт орно гэж үзэж байгаа. 
 
Тэгээд мэдээж үүний цаана хүнд суртал багасах ёстой, үйл ажиллагаа хурдан шуурхай байх ёстой, үйлчилгээ хурдан явагддаг болох ёстой. Дэвшлүүд гарах ёстой шүү дээ. 
 
Ер нь бид их буруу хандлага байна. Цахим шилжилт хийнэ гээд эхлэхээр хүн л нэмэгдээд байдаг. Уг нь багасах ёстой л доо. Гэхдээ яг үүнийг нөгөө хэрэгжүүлж эхлэхийн тулд одоо сая тэр бүртгэл дээр ажиллах нэмэлт хүмүүс бол яалт ч үгүй хэрэгтэй байгаа юм. 
 
Тэгэхдээ үүний цаана ерөөсөө жил болгон нөгөө хэмнэлт л мэдрэгдэж байх ёстой. Тэгж байж л манай улс нөгөө цахим засаглалд шилжинэ шүү дээ. Хэмнэлт мэдрэгдэхгүй байгаа. Түүнээс биш салбар болгон дээр мэдээллийн технологийн төв байгуулаач ээ гэж хэн ч хэлээгүй шүү дээ. 
 
Төрөөс баримтлах цахим бодлогоо ч гэсэн гаргах ажил руу орж байна. Тэгээд ингээд хийхгүй бол одоо бүр нэг ийм хавтгайдаа салбар болгон Мэдээлэл технологийн төвтэй болдог болж байгаа юм. 
 
Тэгэхээр цаашдаа яах вэ, яам байгуулагдаад ингэвэл бас бодлогоо бариад ингээд явахад энэ өөрчлөгдөх болов уу гэж найдаж байгаа. Тэгээд С.Ганбаатар гишүүний саналыг ойлгож байна. 
 
Ажлын хэсгээс анх судалгаа хийсэн шаардлагатай мэдээллүүдийг өгөх ёстой болов уу гэж бодож байна. Овгийн асуудлыг бас анхаарч үзэж болно. Өнөөдөр даргаас чиглэл авчихвал бид бас овог, эцэг эхийн нэр гээд ингээд явах нь зөв байх. Нэгэнт иргэний үнэмлэх дээр тавигдаж байгаа зүйл шүү дээ. Овог шүү дээ. Тийм.
 
Г.Занданшатар: Барсүрэнгийн Баасандорж Хууль зүй, дотоод хэргийн яамны Төрийн нарийн бичгийн дарга. 83. 
 
Б.Баасандорж: С.Ганбаатар гишүүний асуултад хариулъя. Хууль зүй, дотоод хэргийн яам. Б.Баасандорж.
 
Нэгд нь, зардлын тооцоотой асууж байна. 
 
Хууль тогтоомжийн тухай хуульд заасны дагуу хуулийн төслөө бичихдээ Хууль зүй, дотоод хэргийн яамнаас зардлын тооцоог хийсэн. 
 
Зардлын тооцоог хийхэд Улсын бүртгэлийн ерөнхий газар дээр иргэн бүрт 2.2-оос 2.3 сая иргэн бүрт тоон гарын үсэг өгөхөд олгохтой холбоотой техник, тоног төхөөрөмжийн, мөн хүн хүчтэй, хүний нөөцтэй холбоотой зардлын тооцоог хийсэн. 
 
Гэхдээ 9 хүртэл гэж байгаа. Яг бодит байдлаар өнөөдөр Улсын бүртгэлийн ерөнхий газар улсын хэмжээнд 340 сум, сууринд үйл ажиллагаа явуулдаг. Яг ерөнхий газар дээрээ 24 албан хаагч IT-гийн чиглэлийн албан хаагч ажилладаг. Мэргэжлийн 17 үндсэн албан тушаалтнууд ажилладаг. 
 
Тэгэхээр бид энэ хууль хэрвээ батлагдвал аль болох хүний нөөц, зөвхөн орон тоо нэмэхгүйгээр одоо байгаа Улсын бүртгэлийн ерөнхий газарт ажиллаж байгаа энэ чадварлаг IT-гийн ажилтнууд ажилладаг. Энэ нөөц бололцоондоо түшиглээд ажиллахыг зорино. 
 
2022 онд төсвөө хэлэлцэж байгаа. Яг энэ тоон гарын үсгийн дэд бүтэцтэй холбоотой зардлуудыг Хууль зүй, дотоод хэргийн сайдын багцад суулгаж өгсөн байгаа. 
 
Тэгэхээр энэ хүрээнд, яг тэр төсвийнхөө багцын хүрээнд аль болох энэ тэвчиж болох орон тоогоо нэмэхгүй байх тал дээр анхаарна. С.Ганбаатар гишүүн ээ. Яг зардлынхаа бодит байдлаар тооцоод үзэхэд энэ 9 хүртэл орон тоо нэмэгдэхээр байна шүү. Дагаад ийм ийм цалин юуны зардал гарна шүү гэдгийг бид Хууль тогтоомжийн тухай хуулиа дагуулаад хийсэн юм. 
 
Та мөн 15.3.1-тэй холбоотой асуулт асууж байна. Хүсэлт гаргагч хүсэлтээ гаргахдаа овгийг нь бичиж болдоггүй юм уу гэдэг байдлаар. 
 
Ер нь улсын бүртгэлийн байгууллага үйлчилгээ үзүүлэхдээ гадаад паспорт дээр жишээ нь овгийг бичдэггүй. Овгийг яагаад ингээд бичдэггүй вэ гэхээр их олон төрлийн бэрхшээлүүд гардаг л даа. Олон улсад, ялангуяа. Манай Монгол Улсад байгаа ер нь нэлээд орчим, дийлэнх иргэд маань “Боржигин” гэсэн овогтой байдаг. Яг “Боржигин” гэсэн овгоосоо болоод гадаад улсад тэр тухайн улсынхаа үйлчилгээ авах гэхээр ерөөсөө бүгд одоо Баасандорж одоо ингээд “Боржигин” болоод явчихдаг. Овгоороо яваад.
 
Тэгэхээр улсын бүртгэлийн ихэнх үйлчилгээнүүд аль болох эцэг эхийн нэр, өөрийн регистрийн дугаар, улсын бүртгэлийн дугаар болно. Яг тэр улсын бүртгэлийн дугаар юм уу, регистрийн дугаараар нь таньж ялгая, эцэг эхээр нь таньж ялгая гэдэг зүйлийг Иргэний улсын бүртгэлийн тухай хууль дээр явдаг учраас энэ овгийг 15.3.1-ээс хассан байгаа шүү гэдгийг хэлье. 
 
Г.Занданшатар: 85. П.Сайнзориг. Хууль зүйн бодлогын газрын дарга.
 
П.Сайнзориг: С.Ганбаатар гишүүний асуултад нэмж хариулъя. 
 
Энэ хууль гарснаар ямар эдийн засгийн үр өгөөж гарах вэ гэдэг асуудал яригдаж байна. Энэ хамгийн чухал байгаа.
 
Монгол Улс цахим шилжилтийг хийхийн тулд иргэдээ цахим орчинд таньж баталгаажуулах асуудал байгаа. 
 
Хоёрдугаарт, өнөөдөр КОВИД-ын нөхцөл байдал ч тэр, энэ худалдаа, эдийн засгийн бизнесийн үйл ажиллагаан дээр гэрээ хэлцлүүд явагдаж байгаа. Энэ дээр цахим гэрээ хэлцлийг хийж болно гэсэн мөртлөө цахим гарын үсгийн хэрэглээ түгээмэл биш байгаагаасаа шалтгаалаад энэ асуудал удаашралтай явагдаж байгаа. 
 
Тэгэхээр энэ бизнесийн үйл ажиллагаан дээр цахим гэрээ хэлцэл хийх, түргэн шуурхай юу гэдэг юм, харилцагч бизнесүүд гэрээ хэлцлээ хийх бараа, бүтээгдэхүүнийг нийлүүлэх ч гэдэг юм уу маш эдийн засгийн үр дагаврууд гарна. 
 
Хоёрдугаарт, яах вэ. Энэ багц хуулиуд батлагдсан тохиолдолд төрийн үйл ажиллагаа, нээлттэй, ил тод, дундын мэдээллийн сангаа ингээд шейрлээд ашиглах юм бол маш их хэмжээний энэ дэд бүтэц, программ хангамжийн хөгжүүлэлтийн зардлыг түрүүн Ч.Учрал гишүүний хэлж байгаа шиг тал талд хөгжүүлж байгаа байдлууд арилна. 
 
Энэ дундын мэдээллийн санг үүсгэснээр энэ урсгал зардлуудаасаа гадна цаашдаа эдийн засгийн өсөлт, ер нь нээлттэй байдлыг дэмжиж энэ цахим шилжилт хийснээр 5 орчим хувиар өсөх ийм прогноз байдаг. Энэ дэлхийн бусад орнуудын. Энэ байдлыг төсөөлж байгаа.
 
Хоёрдугаарт, сүүлд нь мэдээж юу гэдэг юм, дундын мэдээллийн сангаа ашиглаад энэ цахимаар төрийн байгууллагууд хоорондоо харилцаад ирэх юм бол жилд 10 тэрбум орчим төгрөгийг яг энэ цаасан суурьтай бичиг баримтын зардалд зарцуулж байгаа. Энэ зардал бас тодорхой хэмжээгээрээ үе шаттайгаар буураад эхлэх. Гэх зэрэг маш олон давуу талууд үүснэ. 
 
Тэгээд үүнтэйгээ холбоотойгоор энэ цахим гэрээ хэлцлийг цахим нотлох баримтаар үнэлж цаашдаа шүүх дээр үнэлэх. Эргээд энэ бизнес, эдийн засгийн харилцааг түргэсгэх, хурдасгах дээр энэ цахим гарын үсэг хийвэл чухал байгаа гэдэг зүйлийг танд хэлье. 
 
Г.Занданшатар: Баагаагийн Баттөмөр гишүүн асуулт асууна. 
 
Б.Баттөмөр: Өнөөдөр маш их чухал хуулийн төслийг хэлэлцэж байна. 
 
Энэ хүн төрөлхтний түүхийг өөрчилсөн гурван алим байдаг гэж байгаа юм. Евагийн хазсан алим, Ньютоны толгой дээр унасан алим, гурав дахь нь Стив Жобсын тарьсан алим гээд. 
 
Тэгэхээр Монгол Улсын хөгжил цаашдаа үнэхээр чухал шаардлагатай алимуудын нэг нь бол энэ Цахим гарын үсгийн хууль. Үүнийг хэрэгжүүлэх асуудал. 
 
Монгол Улсын хөгжил, энэ Цахим гарын үсгийн хууль хэр зэрэг цахим болохоос Монгол Улс шалтгаална. Энэ хууль 2011 онд батлагдсан. 3 удаа өөрчлөлт орсон гэж байгаа юм. 
 
Цахим ертөнцөд маш их хэмжээний өөрчлөлт орж байгаа учраас энэ хуулийг өөрчлөх шаардлага үүссэн гэдгийг хэлэхийг хүсэж байна. 
 
Хууль тогтоомжийг 2024 онд хүртэл шинэчлэх энэ тодотголд энэ чиглэлд энэ цахим гарын үсгийн хуулийг өөрчлөлт оруулна гээд заачихсан байгаа. 
 
Тийм учраас энэ ингэж орж ирж байна гээд. Хэд хэдэн асуулт байна. 
 
Нэгдүгээрт нь, хууль батлагдсанаас хойш 38 мянган хүнд гарын үсэг, цахим гарын үсэг олгосон гэсэн ийм байна. Энэ яагаад ингээд цаашаа явахгүй байна. 
 
Энэ хууль эрх зүйн орчиндоо байна уу? Юундаа байна? Бусад орнуудад сая саяараа бүртгэгдэж байна шүү дээ. Дэлхийн хэмжээнд гээд үзэхэд нийт валютын 92.0 хувь нь цахимаар явж байна шүү дээ. 
 
Тэгэхээр манайд 38 мянган хүн хууль батлагдаад 10 жил болж байхад нэг ийм байдал бол үнэхээр удаашралтай явж байна л даа. 
 
Энд дахиж хэлэхэд Монгол Улсын хөгжил цахим ажлаас шалтгаална. Үүнийг дахин дахин хэлэхийг хүсэж байна. 
 
Энэ тоон гарын үсгийг иргэний үнэмлэхийн санах ой, гар утасны SIM card, smart ID болон олон хэлбэрээр олгодог. 
 
Ер нь манайд яг аль хэлбэрээр нь илүүтэй хийгдэхээр байна. Үүнийг хэлж өгөөч. Цахим гарын үсгээс гадна цахим тамга, цахим баримт бичиг, цахим гүйлгээний журам яаж зохицуулагдах вэ? Яаж бодож байна, ямар төлөвлөгөө байна?
 
Гарын үсгийн асуудлыг нь шийдчихээд бусад асуудлыг нь шийдэхгүй бол болохгүй дээ. 
 
Аюулгүй байдлыг хангах чиглэлээр юу хийх вэ? Хуульд юу орж ирж байна? 
 
Энэ цахим гарын үсэг хэрэглэхгүйгээр бас онцлогтой тийм ажил, үйлчилгээ байдаг. Тэр ямар ажил, үйлчилгээнүүд байх вэ? Яаж зохицуулах вэ? Ийм асуултад хариулт авъя. 
 
Г.Занданшатар: Хэн хариулах вэ? Ням-Осорын Учрал гишүүн. 
 
Н.Учрал: Өнгөрсөн хугацааны 38 мянган тоон гарын үсэг 10 жилийн хугацаанд тараагдаад нийтийн хэрэглээнд сайн нэвтрээгүй байгаа бол нэгд энэ тоон гарын үсгийн ач холбогдлын талаар ойлголт сайн иргэдэд хүрээгүй. 
 
Яг хэрэгцээ шаардлага бас тухай бүрд үүсээгүй байгаа юм. Энэ бол манай төрийн байгууллагуудтай холбоотой, хувийн хэвшлүүдтэй ч холбоотой байгаа шүү дээ. 
 
Энэ нь юу вэ гэхээр үнэхээр нийгмийн даатгалын тайлангаа тоон гарын үсгээр баталгаажуулаад явууллаа гэвэл хүмүүс өгчхөж болоод байна. Тендерт оролцоход тоон гарын үсгийг хэрэглэж байна гэвэл иргэд өөрсдөө тэр “MONPASS” компани дээр очоод тоон гарын үсгээ тэр “token” дээр аваад ингээд явуулаад хэрэглэж болоод байна. 
 
Тэгэхээр ерөөсөө энэ хууль гарсны дараа үнэхээр энэ олон тайлан, мэдээ мэдээлэл, материалуудыг тоон гарын үсгээр баталгаажуулна гэдгээ байгууллага болгон өөрөө өөрсдөө хуульчлаад л манлайлаад л өгчих юм болно. 
 
Өмнө нь болохоор ингээд хийе гэхээр тоон гарын үсгийг чинь хүмүүс, иргэд чинь авахгүй байна. Үнэ хөлсөө төлж авахгүй байна гээд байсан. Энэ хуулиар харин одоо иргэний үнэмлэх дээр нь “Digital iD” гээд. Тийм ээ. Тэр ID дээр нь тоон гарын үсгийг нь хийгээд өгчхөөр иргэн болгон гарын үсэгтэй болчихоор ямар нэгэн хүндрэлгүй хэрэглээд эхэлчихнэ. 
 
Ер нь цаашдаа бид энэ цахим засаглалыг хөгжүүлэхэд үнэндээ нэг зүйл маш их орхигдож байгаа бол тоон бичиг, соёлын хэрэглээ юм. Тоон бичиг, соёлын хэрэглээг нийтэд нэвтрүүлэх ажлыг бүр өргөн дэлгэр зохион байгуулах хэрэгтэй. 
 
Энэ хүүхдүүдийг багаас нь компьютерын хэрэглээнд сургах, тоон бичиг, соёлтой болгох, энэ төрийн албан хаагч нар, хувийн хэвшлийнхэн, нас насныхныг бүгдийг нь анхан шатны тоон бичиг үсгийн соёлтой болгохгүй бол болохгүй болчхоод байгаа юм. 
 
Тэгэхээр цаашдаа Засгийн газрын зүгээс ч гэсэн, Соёлын яам ч гэсэн тоон бичиг, соёлыг түгээн дэлгэрүүлэх ажлыг зохион байгуулаач ээ. Энэ ерөнхий боловсролын сургуулиудад тоон бичиг үсэг заах, энэ бүх түвшний албан хаагчдад нас харгалзахгүйгээр тоон бичиг үсгийг анхнаас нь маш ойлгомжтойгоор сургах ажлыг зохион байгуулах хэрэгтэй байгаа юм. 
 
Тэгээд үүнтэй холбогдуулаад түрүүн Б.Баттөмөр гишүүн асуусан. Ер нь иргэд нөгөө “token” /жетон/ хэлбэрээр буюу нэг ийм “флаш” залгаж байгаа юм шиг. Тийм ээ. Залгаад тоон гарын үсгээ зураад явж байгаа. Тэгэнгүүт тэр дотор нь юу хадгалагдаж байна вэ гэхээр нэг хүний гарын үсгийн цаана тоон гарын үсгийн гэрчилгээ гэж байна. Гарын үсгийн гэрчилгээ нь буюу тэр цифрлэгдсэн алгоритм дугаар дээрээс нь уншигдаад, түүний цаана тоон гарын үсгийн гэрчилгээ нь гараад ирдэг. Тэр дээр нь эцэг эхийн нэр, тэр хүний мэдээ мэдээллүүд нь гараад ирнэ. 
 
Нэг ёсондоо тоон гарын үсэг гэдэг чинь яг ийм давтагдахгүй дугаар л олгогдож байгаа гэсэн үг. Харин цахим гарын үсэг нь зүгээр цаасан дээр зураад, түүнийг нь зургийг нь аваад screenshot хийгээд тарааж байгаа бол цахим гарын үсэг. iPad дээр ч юм уу зурчхаж байгаа юм. 
 
Тэгээд энэ төрөл бүрийн iPad дээр, flash, тийм token дээр. Тэгээд cloud орчин буюу сервер нь өөр газар байгаа газар байршуулдаг бэлэн sourse дээр гээд ингээд янз бүрийн хэлбэрээр хэрэглэгдэж байна. 
 
Тэгээд ихэвчлэн иргэд иргэний үнэмлэхээ хэрэглэж байгаа учраас хамгийн зохистой хэрэглээ өөрөө энэ digital ID байх юм байна. Иргэний үнэмлэх чинь хүний хамгийн сайн хэрэглээ юм байна гэж үзэж байгаа. 
 
Технологи жил ирэх тутам шинэчлэгдэж байгаа учраас хувийн байгууллагууд янз бүрийн бүтээгдэхүүн санал болгож болно. Хамгийн таатай, өөрт тохирохоо өөрөө иргэд нэмэлтээр тоон гарын үсгээ аваад явах бололцоотой. 
 
Аюулгүй байдлыг дараа долоо хоногт Аюулгүй байдлын байнгын хороогоор Кибер аюулгүй байдлын хууль хэлэлцэнэ. Тэр үеэр нэлээн яригдах байх. Тоон гарын үсгийн хувьд таван жил тутамд сунгаад явна. Тийм ээ. Гэрчилгээ. 
 
Тэгэхээр энэ сунгаад явна гэдэг бол төр хүнийг таньж мэдээд аюулгүй байдлыг нь хангаад үргэлжлүүлээд сунгаад явна гэсэн үг. 
 
Г.Занданшатар: Эрхэм гишүүн Чинбатын Ундрам.
 
Ч.Ундрам: Энэ хуулийг зарчмын хувьд дэмжиж байгаа юм. 
 
Тэгэхдээ хоёр асуудал байгаад байгаа юм. Энэ хуулийн 23.2 дээр энэ тусгай зөвшөөрлийг Монгол Улсад байгуулагдсан компанид өгнө гээд заачихсан байгаа байхгүй юу. 
 
Тэгээд компанид гарын үсэг гэхээр чинь энэ чинь ер нь нэг тийм логикийн хувьд болохгүй байна шүү дээ. 
 
Тэгэхээр үүнийг “хуулийн этгээдэд” гэж оруулбал илүү зөв юм биш үү. Энэ яагаад заавал “компани” гэж оруулсан юм бэ гэж нэгдүгээрт асуумаар байна. 
 
Хоёрдугаарт, цахим гарын үсэг бол энэ гадаадын улс орнуудыг харахад 95 хувь нь банкны салбарт ашиглагддаг. 
 
Тэгэхээр тусгай зөвшөөрөл өгдөг эрхийг нь Монголбанкинд өгчихвөл илүү зөв болох юм биш үү. Тэгж байж л өнөөдөр энэ банкны систем чинь илүү цахимжина шүү дээ. Ерөөсөө ард иргэдийн 95 хувь нь банкны системдээ л цахим гарын үсгийг хэрэглэж байгаа байхгүй юу. 
 
Тэгэхээр Монголбанкинд энэ тусгай зөвшөөрлийг өгөх шаардлагатай байх гэж би бодоод байгаа юм. 
 
Тэгээд энэ зохицуулалтууд энэ хуульд ер нь тусах боломжтой юу гэсэн ийм хоёр асуулт байна. 
 
Г.Занданшатар: Ням-Осорын Учрал гишүүн. 
 
Н.Учрал: Нэг ойлголт өгье. Ажлын хэсэг нэмж хариулах байх. 
 
Гэрчилгээ олгох үйл ажиллагаа эрхлэх тусгай зөвшөөрөл буюу тоон гарын үсгийг гэрчилгээг нь олгох тусгай зөвшөөрөл бүхий байгууллага улсын бүртгэлийн байгууллагаас бусад байгууллага нь тэр хувийн байгууллагууд байгаа шүү дээ. Тэр шаардлагаа хангаад харилцаа холбооны асуудал эрхэлж байгаа байгууллагадаа хандаад тэндээс нь тусгай зөвшөөрлийг олгоно гэж байгаа. 
 
Тавигдах шаардлагууддаа үндэслээд. Тэмдэгтийн хураамжаа төлөөд. 
 
Нэмэлтээр улсын бүртгэлийн байгууллага бол тэр иргэний үнэмлэхүүд дээр олгох гэсэн ийм л хоёр байгууллага байхаар ингээд хуульд явж байгаа.
 
23.2 дээр тусгай зөвшөөрлийг компанид олгоно гэдэг заалт бол яг тэр тусгай зөвшөөрөл авах шаардлагаа хангасан байгаа хувийн байгууллагуудад хандсан зохицуулалт гэж ойлгож болно. 
 
Хуулийн этгээдэд гээд томьёолох юм бол сая яах вэ, зарчмын зөрүүтэй санал гаргаад ингээд даргаас чиглэл өгөөд явах юм бол эцсийн хэлэлцүүлэг дээр үүнийг анхаарч болно. 
 
Тэгэхдээ үүнийг яг үндэслэлээ ажлын хэсгээс нэмэлтээр тайлбарлах байх. 
 
Г.Занданшатар: Барсүрэнгийн Баасандорж. Ажлын хэсгийн 83.  Төрийн нарийн бичиг дарга.
 
Б.Баасандорж: Ч.Ундрам гишүүний асуултад хариулъя. 
 
Эхлээд хуулийн төслийн 23.2-той холбоотой асууж байна. Компани олгоно гэж байгаа. Үүнийг хуулийн төслөө боловсруулахдаа зориуд “компани” гэж бичсэн юм. 
 
Хэрвээ “хуулийн этгээд” гэх юм бол төрийн болон төрийн бус бусад байгууллагууд гээд маш олон байгууллагууд ороод ирэх юм. 
 
Тэгэхээр яг энэ шаардлагыг хангаж байгаа нь “компани байна”.  Компанийн хэлбэртэй. 
 
Тийм учраас “хуулийн этгээд” биш ээ. Төрийн бус байгууллагууд гэсэн маш том уут нээгдэх учраас компани гэж яг тусгайлан онцолж өгсөн юм. 
 
Хоёрт нь, Монголбанк энэ тоон гарын үсэг олгож болох уу гэсэнтэй холбоотой асуулт асууж байна. 
 
Бид ер нь энэ хуулийн төслийг боловсруулахаасаа эхлээд Тагнуул, Харилцаа холбоо, Мэдээллийн технологийн газар, Монголбанк, Улсын бүртгэл гээд тал талын төлөөлөл орсон байгууллагууд орж ажилласан. 
 
Тэгээд юу гэсэн дүгнэлт гарсан гэхээр энэ бол нэгд Монголбанкны үндсэн чиг үүрэг тоон гарын үсэг олгох асуудал биш. 
 
Хоёрт, хэрвээ Монголбанк үйлчлүүлэгчдэдээ тоон гарын үсгийг Улсын бүртгэлийн байгууллагатай бүртгэлийн адил чиг үүрэгтэйгээр олгоод явах юм бол сонирхлын зөрчил үүснэ. 
 
Яагаад гэвэл өөрөө үйлчлүүлэгчидтэй, хүний эмзэг мэдээлэл буюу Б.Баасандоржийн тоон гарын үсгийг Монголбанк өөрөө өгөөд, өөрөө тэр санхүүгийн мэдээллийг нь хянаад явах юм бол энэ нь өөрөө зөрчлийн асуудал үүснэ. Маш том. Энэ үүднээсээ. 
 
Хоёрдугаарт, бид энэ хуулийн төслийг боловсруулахад Монголбанкныхантай бид хэд хэдэн удаа уулзалдаад очоод ажилласан л даа. Монголбанкан дээр бэлдчихсэн байгаа дэд бүтэц дээр.
 
Тэр дэд бүтэц бол бидний энэ хуулийн төслийн зориод байгаа, ирэх жил энэ хууль батлагдвал 9 сая тоон гарын үсгийг өгч эхэлнэ. 9 сая хүртэл. Тэр тухайн Монголбанкан дээр байгаа дэд бүтэц маань 1 саяас 1 сая 500. Одоо тэгэхээр Монгол Улсын 2.3 сая иргэн маань нэг удаа аваад дуусахгүй. Маш олон удаа авна. Улсын бүртгэлийн байгууллагаас. 16 насанд, 25 насанд, 45 насанд, хаясан, гээсэн дээр 5 жилийн хугацаа дуусахад. Гэх мэтээр. 
 
Тэгэхээр улсын бүртгэлийн байгууллагатай Монголбанк зэрэгцээд үнэ төлбөргүй өгөх нь өөрөө үндсэн чиг үүрэг биш. Мөн сонирхлын зөрчил үүсэх юм гэдэг хариултыг өгье. 
 
Бас үргүй зардал болох болов уу.
 
Г.Занданшатар: Ч.Ундрам гишүүн 1 минут тодруулна. 
 
Ч.Ундрам: Энэ дээр хэрэв Монголбанкны төлөөлөл байна уу? Энд. Би бас Монголбанкнаас л асуумаар байна л даа. Монголбанкны байр суурийг.
 
Яагаад гэвэл энэ цахим гарын үсэг чинь 95 хувь нь банкны салбарт л хэрэглэгдэх байхгүй юу. 
 
Тэгэхээр Монголбанк нь зөвшөөрлийг нь өгчихвөл зүгээр гэж бодоод байна. Өмнө нь Монголбанк, харилцаа холбооны газар бас ийм хүсэлт тавьсан юм байна лээ. 
 
Тэгээд үүнийг нь ерөөсөө шийдэж өгөхгүй. Нэг улсын байгууллага, нөгөө улсын байгууллагатаа бас ийм өргөдөл өгсөн байгаа байхгүй юу. 
 
Тэгээд үүнийг нь ерөөсөө Монголбанк нь шийдэж өгөхгүй. Харин оронд нь ийм эрх бүхий компанийг та хэд худалдаж аваач гэсэн тийм хариу өгсөн гэж би сонссон юм. 
 
Тэгээд энэ дээр маш их гайхаад тэгээд энэ Харилцаа холбооны газар болон Монголбанкнаас л асуумаар байна л даа. Яг энэ дээр ямар байр суурьтай байгааг. Аль аль талаас нь.
 
Г.Занданшатар: Барсүрэнгийн Баасандорж. 83. Дараа нь харилцаа холбооны зохицуулах газар. 
 
Б.Баасандорж: Ч.Ундрам гишүүний асуултад хариулъя. 
 
Энэ тоон гарын үсэг бол яалт ч үгүй яг дийлэнх олонх үйлчилгээ бол төрийн үйлчилгээн дээр, төрийн бүх төрлийн үйлчилгээн дээр энэ тоон гарын үсэг хэрэглэгдэнэ. 
 
Мөн таны саяын хэлсэн мэдээж гэрээ контракт дээр үйлчилгээ авна. Банкны үйлчилгээ мэдээж орно. Бас тодорхой нэлээдгүй хувийг эзэлнэ. 
 
Одоо бол энэ тоон гарын үсгийг компаниуд өгч байгаа. 4 компани өгч байгаа. Нэр бүхий 4 компани өгч байгаа. 
 
Өнөөдрийг хүртэл 38 мянга 6 тоон гарын үсгийг олгосон байдаг. Үүнээс 8 мянга нь төрийн албан хаагчдад олгосон байдаг. Тэр нь ихэвчлэн нөгөө нийслэлийн төр, засгийн үйлчилгээний төвүүд дээр ажилладаг төрийн албан хаагч нар авсан. Үлдсэн 30 мянгыг нь Татварын ерөнхий газарт татвар төлөгчийнхөө хувьд одоо тэр харилцагч 30 мянга орчим хувийн хэвшлийн компаниуд энэ тоон гарын үсгийг авсан байдаг юм. 
 
Тэгэхээр хэрвээ энэ тоон гарын үсгийг олгосноор зөвхөн банк дийлэнх үйлчилгээг нь авахгүй юм. 
 
Тэгэхээр би юу гэж хэлэх гээд байна гэхээр яг энэ хуулийн төслийг боловсруулахад манай ажлын хэсэгт Монголбанкны төлөөлөл орж ажилласан. Монголбанк…/минут дуусав/
 
Г.Занданшатар: Тэгээд банк 95 хувь биш л дээ. 
 
Энэ төрийн болон хувийн салбарын бүх үйлчилгээ. Зөвхөн гадаадын хөрөнгө оруулалттай аж ахуйн нэгжүүд гэхэд өчигдөр, уржигдар хэлэлцүүлэг хийхэд Нэгдсэн Үндэсний Байгууллагын 60 жилийн ойд зориулсан Нэгдсэн Үндэсний Байгууллагын хөрөнгө оруулалтын 2021 оны тайланг хэлэлцэх үеэр Цахим гарын үсгийн хуулийг яаравчилж өгөөч гэж. 
 
Одоо компани үүсгэн байгуулах боллоо гэхэд дотоодын аж ахуйн нэгж 5 минутын дотор байгуулагдаж болж байна. Цахим гарын үсэгтэй. Гадаадын аж ахуйн нэгж болохоор нөгөө 100 мянган доллар энэ тэрээс шалтгаалаад нөгөө банкан дээр очно, мөнгөнийх нь гарал үүслийг хянан шалгана. 
 
Тэгээд нэг “старт ап” байгуулах гэж байгаа залуучууд гаднын хөрөнгө оруулагчидтай хамтарч ажиллаад нэг “старт ап” үүсгэн байгуулъя гээд тэгэхэд гарын үсгээсээ авхуулаад, энэ хөрөнгийн шаардлага, хөрөнгө оруулалтын шаардлага энэ тэр гээд маш их хүнд суртал ихтэй улс л болчхоод байгаа юм. 
 
Тийм учраас энэ Эстони, Гүрж энэ тэрийн “Doing business” индексээр эрс сайжирсан. Дэлхийд эхний 10-т маш хурдацтай орж ирсэн шалтгаан бол энэ цахим гарын үсгийг оновчтой ашигласан явдал гэж гэж байгаа юм.
 
Ингээд гишүүд асуулт асууж, хариулт авч дууслаа. 
 
Ингээд 13.00 цаг болсон учраас. 25 санал хураалт байгаа. 
 
14.00 цагт Хууль зүйн байнгын хорооны дарга, Инновац, цахим бодлогын байнгын хорооны дарга нар ирцээ бүрдүүлээд санал хураалтыг эхэлье.
 
14.00 цагт санал хураалттай. 25 зарчмын зөрүүтэй саналын томьёоллоор санал хураалт явуулна. 
 
Ингээд үдээс өмнөх чуулган завсарлаж байна. Одоо Хууль зүйн байнгын хороо хуралдана. Хууль зүйн байнгын хорооны хуралд гишүүд ороорой.
 
З А В С А Р Л А Г А
 
Тав.Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2021.05.19-ний өдөр өргөн мэдүүлсэн, анхны хэлэлцүүлэг, үргэлжлэл/
 
Г.Занданшатар: Улсын Их Хурлын эрхэм гишүүд ээ, 
 
10 дугаар сарын 28-ны өдрийн үдээс хойших нэгдсэн хуралдаан нээснийг мэдэгдье. 
 
Цахим гарын үсгийн тухай хуулийн төслийн талаарх Хууль зүйн болон Инновац, цахим бодлогын байнгын хороодын хамтарсан хуралдаанаас гаргасан зарчмын зөрүүтэй саналын томьёоллоор санал хураалт явуулна. 
 
Гишүүд асуулт асууж, хариулт авч, үг хэлж дууссан байгаа. 
 
Санал хураалт явуулна. Гишүүд чуулганы танхимд бүрэн цуглараарай.
 
Нэгдүгээр заалт бол Төслийн 4 дүгээр зүйлийн 4.1.2 дахь заалтын “ашиглахтай” гэснийг “ашиглах, аюулгүй байдлыг хангахтай” гэж өөрчлөх.
 
Санал гаргасан. Улсын Их Хурлын гишүүн Ням-Осорын Учрала, Норовын Алтанхуяг, Пүрэв-Очирын Анужин, Энхтайваны Бат-Амгалан, Тогмидын Доржанд, Лхагвын Мөнхбаатар, Батсүхийн Саранчимэг, Жамъянхорлоогийн Сүхбаатар, Дамдины Цогтбаатар.
 
Энэ санал гаргасан гишүүд танхимдаа ирээрэй. Норовын Алтанхуяг, Пүрэв-Очирын Анужин, Тогмидын Доржанд, Лхагвын Мөнхбаатар, Батсүхийн Саранчимэг. 
 
Гишүүд гаргасан санал чинь санал хураалт явуулах гэж байна. Дэмжсэн, дэмжээгүй. Тухайн саналтай холбогдуулж хэлнэ шүү дээ. Тийм ээ. 
 
Яг тухайн заалт заалтаа дэмжсэн, дэмжээгүй үг хэлж болно. 
 
Энэ Цахим гарын үсгийн тухай хууль бол дижитал шилжилт, цахим шилжилтийг хэрэгжүүлэхэд төрийн үйлчилгээг хөнгөн шуурхай болгох, хүнд суртал, авлига чирэгдлээс багасгахад суурь ач холбогдолтой чухал хууль. 
 
Цахим гарын үсгийн хууль батлагдсанаараа төрийн үйлчилгээ бүхэлдээ цахимжих бололцоотой болно. Заавал биечлэн очиж гарын хөлийн үсэг зурж, очер дараалал үүсгэдэг биш аж ахуйн нэгж, байгууллагаас авхуулаад банкны данс нээхэд хүртэл цахимаар гэрээсээ, байгаа газраас бүртгүүлэх, үйлчилгээ авах боломж нөхцөл бүрдэнэ.  
 
Лхагвын Мөнхбаатар гишүүн өглөө байсан.
 
Энэ Ширнэнбаньдын Адьшаа гишүүн тэргүүтэй гишүүд байсан. Ингээд картаа хийчихээд гараад явчихдаг ийм цөөхөн хэдэн гишүүд байна шүү. 
 
Санал хураалт явуулна.
 
1.Төслийн 4 дүгээр зүйлийн 4.1.2 дахь заалтыг “ашиглахтай” гэснийг “ашиглах, аюулгүй байдлыг хангахтай” гэж өөрчлөх.
 
Санал гаргасан Улсын Их Хурлын гишүүн Ням-Осорын Учрал, Норовын Алтанхуяг, Пүрэв-Очирын Анужин, Энхтайваны Бат-Амгалан, Тогмидын Доржханд, Лхагвын Мөнхбаатар, Батсүхийн Саранчимэг, Жамъянхорлоогийн Сүхбаатар, Дамдины Цогтбаатар. 
 
Ж.Сүхбаатар гишүүн байсан. Яасан бэ. Ж.Сүхбаатар гишүүн санал хураалтад оруул. Гаргасан саналаар чинь санал хураах гэж байна шүү. 
 
Үдээс хойших нэгдсэн хуралдааны эхний санал хураалт учир бүртгэлийн санал хураалт явуулъя. Бүртгэлдээ ороорой.
 
А.Адьяасүрэн, Ш.Адьшаа, Т.Аубакир, Ё.Баатарбилэг, С.Батболд, Б.Батлут, Б.Бат-Эрдэнэ, Б.Баярсайхан, Х.Булгантуяа, С.Ганбаатар, Д.Ганбат, Н.Ганибал, Х.Ганхуяг, Г.Дамдинням, Н.Наранбаатар, Д.Өнөрболор, Б.Пүрэвдорж, Ц.Сандаг-Очир, Г.Тэмүүлэн, Ч.Хүрэлбаатар, О.Цогтгэрэл, С.Чинзориг, Л.Энх амгалан, Д.Эрдэнэбат. О.Цогтбаатар гишүүн та хоёрынхоо эсрэг гараад байна шүү. 
 
Санал хураалт явуулъя. Санал хураалт. С.Чинзориг гишүүн. 
 
Төмөртогоогийн Энхтүвшин гишүүн эсрэг санал гарсан байна. 
 
Т.Энхтүвшин: Уучлаарай. Энэ төхөөрөмж болсонгүй. Эсрэг гарч байна. Энэ төхөөрөмж дарж болсонгүй. Тийм. 
 
Г.Занданшатар: Тэгээд горимын санал. Санал хураалтыг хүчингүй болгосон. 
 
Т.Энхтүвшин: Тэгээд санал хураалтыг хүчингүй болгоод дахиад санал хураавал яасан юм бэ гэсэн санал хэлж байна.
 
Г.Занданшатар: С.Чинзориг гишүүн бас адилхан уу? Адилхан саналтай гэж ойлголоо. 
 
Т.Энхтүвшин, С.Чинзориг гишүүдийн гаргасан саналаар санал хураая. 
 
Өмнөх санал хураалтыг хүчингүйд тооцох тухай санал хураалт шүү. 
 
Гишүүдийн олонх нь өмнөх санал хураалтыг хүчингүй болгоё гэсэн саналыг дэмжсэн тул өмнөх саналыг хүчингүйд тооцлоо.
 
Өмнөх санал хүчингүйд тооцогдсон учраас нэгдүгээр саналаар дахиж санал хураалт явуулъя. Санал хураалт.
 
Дамбын Батлут гишүүн чуулганы нэгдсэн хуралдаанаас 30 минут хоцорлоо. 
 
28 гишүүн дэмжиж, 59.6 хувийн саналаар санал дэмжигдлээ. 
 
2.Төслийн 6 дугаар зүйлийн 6.2.3 дахь заалтын “мэдээлэл болон тоон гарын үсэгт өөрчлөлт оруулсан” гэснийг “мэдээлэлд өөрчлөлт оруулсан” гэж өөрчилж, төсөлд доор дурдсан агуулгатай 6.6 дахь хэсэг нэмэх:
 
“6.6.Мэдээллийн системд хүн, хуулийн этгээдийг таньж баталгаажуулах зорилгоор тоон гарын үсгийг ашиглаж болно.” 
 
Санал гаргасан Ажлын хэсэг. Санал хураалт.
 
Д.Ганбат гишүүн ээ, танай намын гишүүд чуулганы нэгдсэн хуралдаандаа ирэхгүй байна. 
 
Ширнэнбаньдын Адьшаа гишүүн, Жамбын Батсуурь гишүүн, Буланы Бейсен гишүүн, Цэвэгдоржийн Туваан гишүүн, Наянтайн Ганибал гишүүн, Одонгийн Цогтгэрэл гишүүн, Амгалангийн Адьяасүрэн гишүүн.
 
Лхагвын Мөнхбаатар гишүүн энд байсан. Жамъянгийн Мөнхбат, Лхагвын Мөнхбаатар, Батсүхийн Саранчимэг. 
 
29 гишүүн дэмжиж, 61.7 хувийн саналаар энэ санал дэмжигдлээ.  
 
3.Төслийн 9 дүгээр зүйлийг доор дурдсанаар өөрчлөн найруулах:
 
“9 дүгээр зүйл.Цагийн бүртгэл
 
9.1.Цахим мэдээлэлд тоон гарын үсэг зурагдсан хугацаа, мэдээллийн бүрэн бүтэн байдлыг тогтоох зорилгоор цагийн бүртгэл хөтөлнө.
 
9.2.Тоон гарын үсэг зурахад ашиглах мэдээллийн систем нь цагийн бүртгэлийн системтэй холбогдсон байна. 
 
9.3.Цагийн бүртгэл хөтлөх үйл ажиллагаа хараат бус, хөндлөнгийн байна. 
 
9.4.Цагийн бүртгэлийн систем нь харилцаа холбооны зохицуулах хорооноос тодорхойлсон сүлжээний цагийн сервертэй холбогдсон байна. 
 
9.5.Цагийн бүртгэл хөтлөх, аюулгүй байдлыг хангахад тавигдах шаардлагыг цахим хөгжил, харилцаа холбооны асуудал эрхэлсэн төрийн захиргааны төв байгууллага батална. 
 
9.6.Тоон гарын үсгээс бусад хэлбэрээр цахим гарын үсэг зурахад ашиглах мэдээллийн систем нь цагийн бүртгэлийн системтэй холбогдож болно. 
 
Санал гаргасан Ажлын хэсэг. Санал хураалт. 
 
Найруулгын хувьд энэ “цаг бүртгэлийн систем” юм уу, “цагийн бүртгэлийн систем” юм уу. Цаг бүртгэх, цагийн бүртгэх хоёр ямар ялгаа байна. 
 
Пүрэв-Очирын Анужин гишүүн 35 минут хоцорлоо. Үдээс хойших чуулганаас. 
 
28 гишүүн дэмжиж, 59.6 хувийн саналаар санал дэмжигдлээ. 
 
4.Төслийн 11 дүгээр зүйлийн 11.1 дэх хэсгийн “хуулийн этгээдэд гурван жил” гэснийг “хуулийн этгээдэд таван жил” гэж өөрчлөх.
 
Санал гаргасан Улсын Их Хурлын гишүүн Сандагийн Бямбацогт, Цэндийн Мөнх-Оргил. Санал хураалт. Ц.Мөнх-Оргил гишүүн суудалдаа суу. Санал хураагдах гэж байна. Санал хураалт.
 
26 гишүүн дэмжиж, 55.3 хувийн саналаар энэ санал дэмжигдлээ. 
 
5.Төслийн 14 дүгээр зүйлд доор дурдсан агуулгатай 14.2.4 дэх заалт нэмэх.
 
“14.2.4.тоон гарын үсэг, цахим тамга хэрэглэхдээ энэ хуулийн 10.3-т заасан хязгаарлалт тогтоох;”
 
Санал гаргасан Ажлын хэсэг. Санал хураалт. 
 
Тилеуханы Аубакир гишүүн 36 минут хоцорлоо. Одоо ер нь жаахан шаардлага тавихгүй бол энэ цаг баримтлал дээр их удааширч байна шүү. Гишүүд анхаарахгүй бол. 
 
30 гишүүн дэмжиж, 62.5 хувийн саналаар санал дэмжигдлээ. 
 
6.Төслийн 16 дугаар зүйлийн 16.6 дахь хэсгийн “гэрээ байгуулж болно” гэснийг “гэрээ байгуулна” гэж өөрчлөх. 
 
Санал гаргасан Ажлын хэсэг. Санал хураалт. 
 
26 гишүүн дэмжиж, 54.2 хувийн саналаар санал дэмжигдлээ. 
 
7.Төслийн 20 дугаар зүйлийн 20.2.6 дахь заалтыг доор дурдсанаар өөрчлөн найруулж 20.2.6, 20.2.7 дахь заалт болгох:
 
“20.2.6.энэ хуулийн 13.1-д заасан сангийн тасралтгүй ажиллах нөхцөлийг бүрдүүлэх;
 
20.2.7.гэрчилгээний үндэсний сан болон бусад гэрчилгээжүүлэх байгууллагын мэдээллийн сантай тасралтгүй мэдээлэл солилцдог байх;” 
 
Санал гаргасан Ажлын хэсэг. Санал хураалт. 
 
28 гишүүн дэмжиж, 58.3 хувийн саналаар санал дэмжигдлээ.
 
8.Төслийн 20 дугаар зүйлийн 20.2.14 дэх заалтыг хасах; 
 
Санал гаргасан Ажлын хэсэг. Санал хураалт.
 
Цэндийн Сандаг-Очир гишүүн 38 минут хоцорлоо. Үдээс хойших хуралдаанаас.
 
30 гишүүн дэмжиж, 62.5 хувийн саналаар санал дэмжигдлээ. 
 
9.Төслийн 21 дүгээр зүйлийн 21.2 дахь хэсгийг доор дурдсанаар өөрчлөн найруулах:
 
“21.2.Тусгай зөвшөөрөл эзэмшигч нь дараах үүргийг гүйцэтгэх бүтэц, зохион байгуулалт, хүний нөөцтэй байна:
 
21.2.1.хүн, хуулийн этгээдийн хүсэлтийг хүлээн авах, мэдээллийн үнэн зөв эсэхийг шалгах;
 
21.2.2.гэрчилгээний мэдээллийн санд гэрчилгээ олгосон, түүнийг түдгэлзүүлсэн, сэргээсэн, хүчингүй болгосон талаарх мэдээллийг оруулах, мэдээллийн санг тасралтгүй ажиллуулах; 
 
21.2.3.энэ хуулийн 20.2.12-т заасан үүргийг гүйцэтгэх;
21.2.4.энэ хуулийн 22.1-д заасны дагуу мэдээллийг нээлттэй болгох; 
 
21.2.5.хүсэлт гаргагчийн хувийн түлхүүрийг хуулбарлаж авахгүй байх.”
 
Санал гаргасан Ажлын хэсэг. Санал хураалт.
 
28 гишүүн дэмжиж, 58.3 хувийн саналаар санал дэмжигдлээ. 
 
Улсын Их Хурлын Тамгын газар чуулганы хуралдаанд тасалсан гишүүдийн нэрсийг гаргаж олон нийтэд мэдээлэх дэгийн тухай шаардлага байгаа. Тийм ээ. Энэ сард 10 дугаар сарын мэдээг олон нийтэд зарлана шүү. 
 
Сахилга хариуцлагын байнгын хорооны дарга Б.Бат-Эрдэнэ өнөөдөр чөлөө авсан. Байхгүй байгаа учраас би мэдээлж байна. Чуулганыг таслахыг уриалсан гишүүд байвал Ёс зүйн хороонд шилжүүлээрэй. Ц.Мөнх-Оргил гишүүн тийм юм сая ярьсан байна лээ. 
 
10.Төслийн 23 дугаар зүйлийн “23.3” дахь хэсгийн 5 дугаар зүйлд шилжүүлэн “5.3” дахь хэсэг болгох 
 
Санал гаргасан Ажлын хэсэг. Санал хураалт.
 
Энэ санал хураалтыг хүчингүй болголоо. Та чинь 24 дээр гэсэн шүү дээ. Энэ чинь 10 дугаар заалт шүү дээ. 23.2 биш, 23.3 шүү дээ, энэ. 
 
Энэ санал хураалтыг хүчингүйд тооцсон. 
 
23 дээр үг хэлнэ гэхээр би 23 дахь санал хураалт гэж бодсон байхгүй юу. 
 
Чинбатын Ундрам гишүүн үг хэлнэ. Дэмжсэн, дэмжээгүй үг хэлж болно гишүүд. 
 
Ч.Ундрам: Миний хувьд энэ хуулийг зарчмын хувьд маш их дэмжээд байгаа юм. 
 
Гэхдээ энд нэг асуудал байна. Түрүүн асуулттайгаа холбоотойгоор 23.2 дээр “хуулийн этгээд” гэж өөрчилмөөр байгаа юм. Тийм зарчмын санал надад байна. 
 
Тэгээд холбогдох журмаараа бид төрийн бус байгууллагууд, тэр болохгүй байгаа, шаардлага хангахгүй байгаа байгууллагууддаа шаардлага тавиад холбогдох дэд бүтэц нь байдаг юм уу, санхүүгийн чадавхтай муу ч гэдэг юм уу, холбогдох журмаараа зохицуулж болно гэж үзээд байгаа юм. Нэгдүгээрт. 
 
Хоёрдугаарт, олон улсад тоон гарын үсгийн хэрэглээний 96 хувь нь банкны салбарт явдаг юм. 
 
Тийм учраас Монголбанкинд гэрчилгээ олгох, зөвшөөрөл олгосноор бид ард иргэдээ санхүүгийн үйлчилгээг түргэн шуурхай, хүнд суртал, одоо юу байдаг юм. Тийм ээ. Цаг алдалгүйгээр онлайнаар авах боломжоор хангах юм. 
 
Олон улсад бүх Төв банк нь “public key infrastructure”-тай байдаг. Олон улсад яг ийм жишиг байдаг юм шүү. 
 
Тэгэхээр яагаад Та нар үүнийг хаагаад оруулахгүй байгаа юм бэ гэдгийг би ойлгохгүй байна. 
 
Тэгэхээр яг энэ хоёр дээр би зарчмын зөрүүтэй саналтай байгаа. Түүнээс бусад бүх заалтыг дэмжиж байна. Хуулийг дэмжиж байна. Баярлалаа. 
 
Г.Занданшатар: Дэмжихгүй үг хэллээ. 
 
23.2 дээр “компанид олгоно” гэж байгаа. Тийм ээ. 
 
23.3 дээр хуулийн этгээд дотоод үйл ажиллагаандаа “нийтийн түлхүүрийн дэд бүтэц” ашиглах бол тусгай зөвшөөрөл авах шаардлагагүй гэж байгаа шүү дээ. 
 
Б.Баасандорж нэг тайлбар өгөөдөхөөч. 83. 
 
Барсүрэнгийн Баасандорж. Хууль зүй, дотоод хэргийн яамны Төрийн нарийн бичгийн дарга.
 
Б.Баасандорж: Ч.Ундрам гишүүний асуултад хариулъя. Б.Баасандорж.
 
23.2 дээр “компани” гэдгийг “хуулийн этгээд” болгоё гэсэн саналыг эрхэм гишүүн хэлж байна. 
 
Өнөөдөр улсын бүртгэлийн байгууллагын хуулийн этгээдийн бүртгэлд 240 мянга гаруй “хуулийн этгээд” бүртгэлтэй байдаг. Үүнд, төрийн бус байгууллага, нөхөрлөл, хоршоо, одоо төрийн байгууллагууд хүртэл хуулийн этгээддээ орно. 
 
Тэгэхээр энэ тусгай зөвшөөрлийг төрийн байгууллага авч болохгүй, төрийн бус байгууллага авч болохгүй. Зөвхөн компани гэж. Одоо бол 4 компани өгдөг. Энэ тусгай зөвшөөрлийг 4 компани эзэмшдэг. 
 
Тэгэхээр цаашдаа ч гэсэн энэ зөвхөн компанид өгөх юм. “Төрийн бус байгууллагад” өгөхгүй шүү, “нөхөрлөлд” өгөхгүй шүү, “хоршоололд” өгөхгүй шүү, “төрийн байгууллага”-д өгөхгүй шүү гэдэг гэдэг үүднээс тухайлан бүр зориуд “компани” гэж хийж өгсөн юм. Засгийн газрын зүгээс энэ 23.2-ыг.
 
Монголбанкны хувьд хэрвээ ингээд Монголбанк тоон гарын үсгийг өгдөг болоод бүртгэлийн чиг үүргийг хэрэгжүүлдэг болох юм Монголбанкны үндсэн чиг үүрэгт ийм чиг үүрэг байхгүй. Бүртгэлийн.
 
Монголбанк харин үйлчлүүлэгч нь. Одоо би жишээ нь банкны үйлчлүүлэгч. Би иргэнийхээ хувьд тоон гарын үсгээрээ. Банкны систем маш сайн цахимжсан байгаа. Тэр цахим орчинд нь би өөрийнхөө улсын бүртгэлийн байгууллагаас авсан тоон гарын үсгээрээ банкны бүх төрлийн үйлчилгээг авах боломжтой. 2.3 сая иргэн. 
 
Харин Монголбанк ингээд өөрөө үйлчлүүлэгчдэдээ тэр тоон гарын үсгийг өгөөд, өөрөө үйлчилгээгээ өгөөд, өөрөө хяналтаа тавиад явж байгаа нь өөрөө сонирхлын зөрчилд орно. 
 
Мөн чиг үүрэгт нь ийм чиг үүрэг байхгүй. Банкны чиг үүрэгт бүртгэлийн чиг үүрэг байхгүй. Тийм учраас давхар, үргүй зардал гэж харж байгаа юм. 
 
Мөн Засгийн газрын зүгээс тал талаас нь судалж үзсэн. Энэ бол үргүй зардал болно гэж үзэж байна. 
 
Г.Занданшатар: Ч.Ундрам гишүүн ажлын хэсэг дээрээ ярих чиглэл өгөөч ээ гэж байна. Гүйцээн боловсруулах чиглэл өгч болно. Санал хураалтын дараа. 
 
Би чиглэл өгчихье. Б.Баасандорж дарга аа. 23.1 чинь тодорхойгүй бичигдчихсэн. 
 
Тэгээд 23.1, 2, 3-ыг гүйцээн боловсруулах чиглэл өгч байна. 
 
“Улсын бүртгэлийн байгууллагаас бусад этгээд гэрчилгээ олгох үйл ажиллагааг харилцаа холбооны асуудал хариуцсан төрийн захиргааны байгууллагаас олгосон тусгай зөвшөөрөлтэйгөөр эрхэлнэ.” гэдгийг найруулах хэрэгтэй байх. 
 
Тэгээд энэ яг ямар зориулалтын компани гэдгээ бас тодотговол хууль ойлгомжтой болох талаасаа гүйцээж боловсруул. 
 
Түрүүн Ш.Раднаасэд гишүүн ч гэсэн асуулт дээр үүнийг яриад байсан. Тийм ээ. Шатарбалын Раднаасэд гишүүний санал. 
 
11.Төслийн 25 дугаар зүйлийн 25.1.3 дахь заалтын “санхүү-эдийн засаг, техникийн чадавх болон мэргэжлийн хүний нөөцийн талаарх мэдээлэл” гэснийг “энэ хуулийн 24.1.2-т заасан шаардлагыг хангасан талаарх мэдээлэл” гэж өөрчилж, 25.2 дахь хэсгийг хасах. 
 
Санал гаргасан Ажлын хэсэг. Санал хураалт. 
 
29 гишүүн дэмжиж, 59.2 хувийн саналаар санал дэмжигдлээ. 
 
12.Төслийн 26 дугаар зүйлийн 26.2.1 дэх заалтын “энэ тухай тодорхойлолтыг” гэснийг “бүртгэл хийгдсэн баримтыг” гэж өөрчлөх. 
 
Санал гаргасан Ажлын хэсэг. Санал хураалт. 
 
31 гишүүн дэмжиж, 63.3 хувийн саналаар санал дэмжигдлээ. 
 
13.Төслийн 27 дугаар зүйлийн 27.4 дэх хэсгийн “гаргана” гэснийг “гаргаж, тусгай зөвшөөрөл эзэмшигчид мэдэгдэнэ” гэж, 27.2, 27.3 дахь хэсэг, 27.3.1, 27.3.2 дахь заалтыг нэгтгэн доор дурдсанаар өөрчлөн найруулах:
 
“27.2.Тусгай зөвшөөрөл эзэмшигч тусгай зөвшөөрлийн хугацаа дуусахаас гурван сарын өмнө хугацааг сунгуулах тухай хүсэлтийг улсын тэмдэгтийн хураамж төлсөн баримтын хамт цахим хөгжил, харилцаа холбооны асуудал эрхэлсэн төрийн захиргааны төв байгууллагад гаргана.” 
 
Санал гаргасан Ажлын хэсэг. Санал хураалт.
 
Энэ тусгай зөвшөөрлийн системийг нэг. Өөрсдөө цахим болгочхож болдоггүй юм уу. 
 
Цахим гарын үсгийн тухай хууль баталж байж энэ 27.2-оо цахимаар гаргадаг болгоцгоо. Цахимаар гэхгүй бол.
 
29 гишүүн дэмжиж, 60.4 хувийн саналаар санал дэмжигдлээ. 
 
14.Төслийн 28 дугаар зүйлийн 28.1 дэх хэсгийн “мэргэжлийн хяналтын байгууллагын” гэснийг “улсын байцаагчийн” гэж өөрчлөх. 
 
Санал гаргасан Ажлын хэсэг. Санал хураалт. 
 
Харилцаа холбооны газар бол цахимаар гаргаад хиймэл оюун ухаан шийддэг болгочих хэрэгтэй шүү дээ. 
 
29 гишүүн дэмжиж, 60.4 хувийн саналаар энэ санал дэмжигдлээ. 
 
15.Төслийн 29 дүгээр зүйлийн 29.1.4 дэх заалтын “удаа дараа буюу ноцтой зөрчсөн” гэснийг “удаа дараа эсхүл ноцтой зөрчсөн” гэж, 29.2 дахь хэсгийн “хүсэлт гаргаагүй бол харилцаа холбооны асуудал хариуцсан төрийн захиргааны байгууллага тусгай зөвшөөрлийг хүчингүй болгоно” гэснийг “хүсэлт гаргаагүй бол тусгай зөвшөөрлийг хүчингүй болсонд тооцно” гэж, 29.6 дахь хэсгийн “29.1-д” гэснийг “29.1.2, 29.1.3, 29.1.4, 29.1.5, 29.1.6, 29.1.7-д” гэж, мөн хэсгийн “харилцаа холбооны асуудал хариуцсан төрийн захиргааны байгууллагад” гэснийг “Захиргааны ерөнхий хуульд заасан журмын дагуу” гэж тус тус өөрчлөх. 
 
Санал гаргасан Ажлын хэсэг. Санал хураалт.
 
Ширнэнбаньдын Адьшаа гишүүн 49 минут хоцорлоо. Амгалангийн Адьяасүрэн гишүүн хоёр 49 минут хоцорсон байна. Цагаа барьж байна шүү. 
 
31 гишүүн дэмжиж, 64.6 хувийн саналаар энэ санал дэмжигдлээ. 
 
16.Төслийн 31 дүгээр зүйлийн 31.1.1 дэх заалтын “төрөөс баримтлах бодлогыг” гэснийг “хөгжлийн бодлогын баримт бичгийг” гэж, 31.1.5 дахь заалтын “дэд бүтцийн стандартыг” гэснийг “дэд бүтцэд тавигдах шаардлагыг” гэж, 31.1.7, 31.1.8 дахь заалтын “тусгай зөвшөөрөл эзэмшигчийн үйл ажиллагаанд” гэснийг “тусгай зөвшөөрөл эзэмшигчийн энэ хуульд заасан үйл ажиллагаанд” гэж, 31.1.9 дэх заалтын “нэвтрүүлэхэд ашиглах программ хангамжийг бий болгох, тухай бүр сайжруулах арга хэмжээ авах” гэснийг “нэвтрүүлэх үйл ажиллагааны уялдаа, зохион байгуулалтыг хангах” гэж тус тус өөрчлөх.
 
Санал гаргасан Ажлын хэсэг. Санал хураалт. 
 
Наянтайн Ганибал 50 минут хоцорсон байна. 
 
32 гишүүн дэмжиж, 66.7 хувийн саналаар санал дэмжигдсэн. 
 
17.Төслийн 32 дугаар зүйлийн 32.1.6 дахь заалтын “бүртгэлийн нэгж байгуулах, түүнд тавигдах шаардлага, бүртгэлийн үйл ажиллагаа явуулахтай” гэснийг “энэ хуулийн 21 дүгээр зүйлд заасны дагуу бүртгэлийн үйл ажиллагаа явуулахтай” гэж өөрчлөх.
 
Санал гаргасан Ажлын хэсэг. Санал хураалт.
 
31 гишүүн дэмжиж, 64.6 хувийн саналаар энэ санал дэмжигдлээ.  
 
18.Төслийн 35 дугаар зүйлийн 35.1 дэх хэсгийн “2021 оны 11 дүгээр сарын 01-ний өдрөөс” гэснийг “2022 оны 03 дугаар сарын 01-ний өдрөөс” гэж өөрчлөх. 
 
Санал гаргасан Ажлын хэсэг. Санал хураалт. 
 
28 гишүүн дэмжиж, 58.3 хувийн саналаар энэ санал дэмжигдлээ. 
 
Одоо Найруулгын саналаар санал хураана. 
 
1.Төслийн 4 дүгээр зүйлийн 4.1.8 дахь заалтын “тоон гарын” гэсний дараа “үсгийн” гэж, 16 дугаар зүйлийн 16.4.1 дэх заалтын “цаасан” гэсний дараа “хэлбэрт байгаа” гэж тус тус нэмэх.
 
2.Төслийн 1 дүгээр зүйлийн 1.1 дэх хэсгийн “шаардлагыг тогтоох” гэснийг “шаардлага” гэж, 5 дугаар зүйлийн 5.1 дэх хэсгийн “хэлбэрийн” гэснийг “хэлбэрт байгаа” гэж, 12 дугаар зүйлийн 12.2 дахь хэсгийн “үйлчлэхгүй” гэснийг “хамаарахгүй” гэж, 14 дүгээр зүйлийн 14.3.5 дахь заалтын “гэрчилгээ болон холбогдох түлхүүрийг” гэснийг “хувийн түлхүүрийг” гэж, 16 дугаар зүйлийн 16.1 дэх хэсгийн “15.1-д” гэснийг “15.1, 15.2-т” гэж, 17 дугаар зүйлийн 17.3 дахь хэсгийн “таних боломжтой үед” гэснийг “таньсны үндсэн дээр” гэж, 18 дугаар зүйлийн 18.1.6 дахь заалтын “14.4-т” гэснийг, “14.3-т” гэж, 19 дүгээр зүйлийн 19.1.1 дэх заалтын “энэ хууль, холбогдох журамд” гэснийг “хууль, холбогдох журамд” гэж, 20 дугаар зүйлийн 20.3.3 дахь заалтын “материалд” гэснийг “баримт бичигт” гэж, 21 дүгээр зүйлийн 21.1 дэх хэсгийн “авах” гэснийг “олгох” гэж, 23 дугаар зүйлийн 23.1 дэх хэсгийн “тусгай зөвшөөрөлтэйгөөр” гэснийг “гэрчилгээ олгох үйл ажиллагаа эрхлэх зөвшөөрөл /цаашид “тусгай зөвшөөрөл” гэх/-тэйгээр” гэж, 23.2 дахь хэсгийн “Гэрчилгээ олгох үйл ажиллагаа эрхлэх тусгай зөвшөөрөл /цаашид “тусгай зөвшөөрөл” гэх/-ийг” гэснийг “Тусгай зөвшөөрлийг” гэж, 26 дугаар зүйлийн 26.2.3 дахь заалтын “материалыг” гэснийг “баримт бичгийг” гэж, 30 дугаар зүйлийн 30.1 дэх хэсгийн “эзэмшигчтэй холбоотой” гэснийг “эзэмшигчийн” гэж, 34 дүгээр зүйлийн 34.2 дахь хэсгийн “үйлчилж эхлэхээс” гэснийг “болохоос” гэж, зарчмын зөрүүтэй саналын томьёоллоор хөндөгдөөгүй төсөлд тусгагдсан “харилцаа холбооны асуудал хариуцсан төрийн захиргааны байгууллага” гэснийг тохиолдол бүрд “цахим хөгжил, харилцаа холбооны асуудал эрхэлсэн төрийн захиргааны төв байгууллага” гэж тус тус өөрчлөх;
 
3.Төслийн 10 дугаар зүйлийн 10.2.2 дахь заалт, 13 дугаар зүйлийн 13.2.1 дэх заалтын “тухай хүний” гэснийг, 14 дүгээр зүйлийн 14.2.2 дахь заалтын “гэрчилгээний мэдээллийг” гэснийг, мөн зүйлийн 14.3.5 дахь заалтын “хуульд заасны дагуу” гэснийг, 16 дугаар зүйлийн 16.7 дахь хэсгийн “гэрээний загвар болон” гэснийг, 17 дугаар зүйлийн 17.4 дэх хэсгийн “гэрчилгээ эзэмшигч” гэснийг, 24 дүгээр зүйлийн 24.1.1 дэх заалтын “өөрийн” гэснийг тус тус хасах; 
 
4.Төслийн талаарх саналын томьёолол дэмжигдсэнтэй холбогдуулан төслийн бүтэц, нэр томьёо, хэл найруулга, дэс дараалал, бүлэг, зүйл, заалтын дугаар, ишлэлийг нийцүүлж өөрчлөх. 
 
Санал гаргасан Ажлын хэсэг. Санал хураалт. 
 
32 гишүүн дэмжиж, 66.7 хувийн саналаар энэ санал дэмжигдлээ. 
 
Цахим гарын үсгийн тухай хуулийн төслийн хамт өргөн мэдүүлсэн хуулийн төслийн талаар гаргасан зарчмын зөрүүтэй саналын томьёоллоор санал хураана. 
 
Хууль зүйн болон Инновац, цахим бодлогын хамтарсан байнгын хорооны дэмжсэн санал.
 
Нэг.Улсын тэмдэгтийн хураамжийн тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол. 
 
1.Төслийн 1 дүгээр зүйлийн 1 дэх заалт буюу 5.1.48 дахь заалтын дугаарыг “5.1.50” гэж өөрчлөх.
 
Санал гаргасан Ажлын хэсэг. Санал хураалт.
 
32 гишүүн дэмжиж, 66.7 хувийн саналаар энэ санал дэмжигдлээ.
 
Хоёр.Иргэний хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураая. 
 
1.Төслийн 1 дүгээр зүйлийн “хэсгийн” гэснийг “хэсэг, 43 дугаар зүйлийн 43.2.4 дэх заалтын” ингэж өөрчлөх. 
 
Санал гаргасан Ажлын хэсэг. Санал хураалт.
 
32 гишүүн дэмжиж, 66.7 хувийн саналаар энэ санал дэмжигдлээ. 
 
Зарчмын зөрүүтэй саналын томьёоллоор санал хурааж дууслаа.
 
Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Хууль зүйн болон Инновац, цахим бодлогын байнгын хороонд шилжүүлж байна. 
 
Энэ эцсийн хэлэлцүүлэгт бэлтгэхдээ Хууль зүйн байнгын хороон дарга аа. С.Бямбацогт дарга аа. П.Сайнзориг оо. Энэ Засгийн газрын бүтцийн тухай хууль батлагдсаны дараа энэ хууль чинь батлагдахгүй бол бас нөгөө “төрийн захиргааны төв байгууллага” гээд сая оруулчихлаа шүү дээ. Тийм ээ. 
 
Тэгэхээр тэр хуулийг чинь эхний хэлэлцүүлэг яваагүй байгаа шүү дээ. 
 
Тэгэхээр хууль зүйн зөрчил гараад, техникийн зөрчил гарах нь байна шүү. 
 
Зургаа.Монгол Улсын Их Хурлын тухай хуульд нэмэлт оруулах тухай хуулийн төсөл /Улсын Их Хурлын гишүүн Х.Булгантуяа, Т.Доржханд нар 2021.10.04-ний өдөр өргөн мэдүүлсэн, 
анхны хэлэлцүүлэг/
 
Дараагийн асуудалд оръё. Монгол Улсын Их Хурлын тухай хуульд нэмэлт оруулах тухай хуулийн төслийг хэлэлцэнэ. Анхны хэлэлцүүлгийг явуулна. 
 
Төслийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Жамъянхорлоогийн Сүхбаатар танилцуулна. 
 
Ж.Сүхбаатар гишүүн тасалсан байна. Хаана байна. Дууд. 
 
Сандагийн Бямбацогт гишүүн Хууль зүйн байнгын хорооны дарга Сандагийн Бямбацогт гишүүн танилцуулна. 
 
С.Бямбацогт: Улсын Их Хурлын дарга, эрхэм гишүүд ээ, 
 
Улсын Их Хурлын гишүүн Х.Булгантуяа, Т.Доржханд нараас 2021 оны 10 дугаар сарын 04-ний өдөр Улсын Их Хуралд өргөн мэдүүлсэн Монгол Улсын Их Хурлын тухай хуульд нэмэлт оруулах тухай хуулийн төслийн хэлэлцэх эсэх асуудлыг Улсын Их Хурал 2021 оны 10 дугаар сарын 22-ны өдөр чуулганы нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ. 
 
Төрийн байгуулалтын байнгын хороо 2021 оны 10 дугаар сарын 27-ны өдрийн хуралдаанаараа хуулийн төслийн анхны хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлд заасны дагуу явуулж дараах санал, дүгнэлтийг Та бүхэнд танилцуулж байна. 
 
Байнгын хорооны хуралдаанаар хуулийн төслийн анхны хэлэлцүүлгийг явуулах үед Улсын Их Хурлын гишүүн Н.Энхболд хуулийн төслийн 1 дүгээр зүйлийн “олон улсын байгууллага” гэсний дараа “түүнийг” гэж нэмэх, мөн төслийн 2 дугаар зүйлийг хасах санал гаргасныг Төрийн байгуулалтын байнгын хорооны хуралдаанд оролцсон гишүүдийн олонх дэмжсэн болно. 
 
Мөн Улсын Их Хурлын гишүүн Х.Булгантуяа төслийн 1 дүгээр зүйлд гаргасан зарчмын зөрүүтэй саналыг Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.18 дахь хэсэгт заасныг баримтлан уг саналаар санал хураагаагүй болно. 
 
Түүнчлэн Улсын Их Хурлын гишүүн С.Бямбацогт Монгол Улсын Үндсэн хуулийн 29 дүгээр зүйлийн 1 дэх хэсэгт оруулсан нэмэлт, өөрчлөлтийн дагуу 2020 оны 5 дугаар сарын 07-ны өдөр баталсан Монгол Улсын Их Хурлын тухай хуулийн 42 дугаар зүйлд Улсын Их Хурлын гишүүний хавсран гүйцэтгэж болох ажил, албан тушаалыг тодорхой заасан ч 2020 оны 7 дугаар сард тус хуульд оруулсан нэмэлт, өөрчлөлтөөр төрийн бус байгууллагын сонгуульт албан тушаал хавсарч болохоор нэмсэн нь Улсын Их Хурлын гишүүний хууль тогтоох, хянан шалгах, төлөөлөх чиг үүргээс гадуур ашиг сонирхлын асуудал, зөрчил үүсгэх тул Улсын Их Хурлын тухай хуулийн 42 дугаар зүйлийн 42.1.4 дэх заалтыг хасах боломжтой эсэх талаар асуулт асууж, хариулт авсан болно. 
 
Тус Байнгын хороо зарчмын зөрүүтэй саналын томьёоллыг нэг бүрчлэн хэлэлцэж, санал хураалт явуулж, олонхын санал авсан, аваагүйгээр нь бүлэглэн бэлдсэн зарчмын зөрүүтэй саналын томьёолол болон анхны хэлэлцүүлэг явуулсан талаарх Байнгын хорооны санал, дүгнэлтийг Та бүхэнд тараасан болно. 
 
Улсын Их Хурлын эрхэм гишүүд ээ, 
 
Монгол Улсын Их Хурлын тухай хуульд нэмэлт, өөрчлөлт оруулах тухай хуулийн Төслийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлт, зарчмын зөрүүтэй саналын томьёоллыг хэлэлцэн шийдэж өгөхийг Та бүхнээс хүсье. 
 
Анхаарал тавьсанд баярлалаа. 
 
Г.Занданшатар: Байнгын хорооны танилцуулгатай холбогдуулан асуулт асуух Улсын Их Хурлын гишүүд байна уу?
 
Жамъянхорлоогийн Сүхбаатар гишүүн 1 цаг хоцорсон байна.  Чөлөө авсан билүү? Нээрээ. Тамгын газарт мэдэгдсэн бол чөлөөтэйд тооцогдоно.
 
Сандагийн Бямбацогт гишүүнээр тасаллаа. Сандагийн Бямбацогт гишүүн. 
 
С.Бямбацогт: Өчигдөр Байнгын хороон дээр асуусан юм. Хэлэлцэх эсэх үед нь бас байгаагүй. 
 
Улсын Их Хурлын тухай хуулийг 2020 онд санаачилж Их Хурлаар батлуулсан. 
 
Улсын Их Хурлын гишүүдийн Үндсэн хуулиар заасан бүрэн эрх бол “хууль тогтоох”, “хуулийн хэрэгжилтийг хянах, шалгах”, “ард түмнийг төлөөлөх” гэсэн үндсэн гурван бүрэн эрхтэй. 
 
Үүнийгээ хэрэгжүүлэх явцдаа Улсын Их Хурлын гишүүний ажлаас гадна улс төрийн болон Засгийн газрын гишүүний албан тушаалыг хаших боломжтой байгаа. 
 
Бусад төрийн бус байгууллага. Өөрөөр хэлэх юм бол “нутгийн зөвлөл”, энд тэндхийн спортын болон бусад холбоод, урлаг, соёлын гээд. Энэ байгууллагуудын удирдах зөвлөлд тэргүүнээр ажиллах нь нэлээн бас ашиг сонирхлын зөрчил үүсгэдэг. Тэдний юу гэдэг юм, төлөөлөх, тэдний сонгуульт ажлыг хаших явцдаа янз бүрийн байдлаар ашиг сонирхлын зөрчил гарах. Эргээд түүнээсээ болж янз бүрийн хэл ам асуудалд холбогдох иймэрхүү асуудал бас урьд нь гардаг байсан. 
 
Тэгээд түүнтэй холбоотойгоор Их Хурлын гишүүдийг энэ сонгуульт, төрийн бус байгууллагын янз бүрийн тийм үү, тэр нутгийн зөвлөл, урлаг соёл, спортын гээд сонгуульт албан тушаалуудыг хашихыг уг нь хязгаарласан байсан. Үүнийг гэтэл 2020 оны 7 сард бас өөрчилчихсөн.
 
Тэгээд энэ асуудлыг л бид шийдмээр байгаа юм. Шийдмээр байгаа юм. 
 
Одоо Төрийн байгуулалтын байнгын хорооны дарга бас байхгүй байна. Ажлын хэсэг гараагүй. Хууль санаачлагчаас асуух уу? Одоо хэнээс асуух вэ? 
 
Энэ дээр гишүүд маань нэлээн анхаарч ажиллахгүй бол дараад нь ямар нэгэн байдлаар асуудал болдог юм байна лээ. Аль болох юу гэдэг юм, бид бас тийм улс төрийн болон Засгийн газрын гишүүний үүргээс бусад юмнууд дээр нэг их ажил албан тушаалыг давхар хаших гээд байх, тэрүүгээр юу гэдэг юм, бас тийм ээ өөрсдийгөө олон нийтэд таниулах ч гэдэг юм уу, ингэх гээд байх бол нэлээн их тийм шаардлагатай биш юм шиг байгаа юм. 
 
Тэгээд үүнийг бид хэлэлцээд нэг ярьчихмаар байгаа юм л даа. Үүнийг хэзээ, яаж хэлэлцэж болох вэ? Энэ бас бололцоо боломжийн талаар Байнгын хороон дээр ярьсан. Энэ бол удаа дараа ярьж байгаа. Улсын Их Хурлын гишүүний бас ёс зүйн дүрэм удахгүй Улсын Их Хурлаас орох байх. Энэ дээр ярих юм уу? 
 
Тухайн үед энэ хуулийн заалтыг Их Хурлын тухай хуулийн 42.1.4-т заасан заалтыг хасах үедээ бид ярьж байсан. Улсын Их Хурлын гишүүний ёс зүйн дүрэм дээр бас нарийвчлаад тусгаад оруулчихъя гэж. 
 
Тийм болохоор Ёс зүй, сахилга хариуцлагын байнгын хорооноос оруулах гэж байгаа ёс зүйн дүрэмд энэ бас тусгагдаж байгаа юм болов уу? Үүнийг асуух гэсэн юм. 
 
Г.Занданшатар: Жамъянхорлоогийн Сүхбаатар. Эрхэм гишүүн Байнгын хорооноос асуусан. 
 
Ж.Сүхбаатар: Яах вэ, тэгээд бараг дарга хийгээд хариулчихъя. 
 
С.Бямбацогт гишүүний энэ гаргаж байгаа санал бол зөв. 
 
Ер нь өөрөө өмнө нь Улсын Их Хурлын тухай хууль дээр зөв заалт хийсэн байсан. 
 
Ер нь Улсын Их Хурлын гишүүд энэ төрийн бус байгууллагын сонгуульт албан тушаал хавсарч болдгийг болиулчихсан байсан шүү дээ. 
 
Тэгээд манай энд сууж байгаа зарим гишүүд маань ерөөсөө болохгүй байна гэсэн. Би санаж байна. Бид ч гэсэн бүлгийнхээ дотоод хурал дээр ярьж л байсан. Энэ асуудал дагуулна шүү гэж. Тэгээд ч дагууллаа л даа, заримд нь.
 
Тэгээд одоо энэ “ёс зүйн дүрэм”-д оруулъя гэдгийг нь яах аргагүй хийх ёстой гэж үзэж байгаа. 
 
Ер нь тэрийг Улсын Их Хурлын дарга өөрөө хэлсэн шүү дээ, тухайн үед. Ер нь нэг асуудал яригдаж байх үед. Тэрийг ёс зүйн дүрэмд оруулах юм шүү гэж хэлсэн. 
 
Тэгэхээр би бол Их Хурлын даргын өгсөн чиглэл, үүрэг байгаа гэж буруу санаагүй хуралдаан дээр хэлж байсныг санаж байна. 
 
Тэгэхээр энэ ёс зүйн дүрэмдээ үүнийг оруулах хэрэгтэй. 
 
Тэр хавсрах юм дээр ганц нэг тэр “улс төрийн дэргэдэх төрийн бус байгууллага” гэж бид хуулиар зөвшөөрөөгүй байгаа. Нэг проблем нь.
 
Энэ нэг төрийн бус байгууллагын статусаар чинь бид сонгуульд төрийн бус байгууллага оролцохыг хориглодог хэрнээ ингээд хааяа оролцоод яваад байдаг. Тэгээд улс төрийн дэргэдэх байгууллагууд дээрээ бас сонгуульт албан тушаал хаших гэхээр зэрэг зөрчилдчих гээд байдаг. Тэгээд одоо энэ Төрийн бус байгууллагын тухай хуулийг бас Засгийн газар, холбоо, сангийн хуулийг оруулж ирэх гэж байгаа гэж сонссон. 
 
Тэгэхээр энэ асуудлаар бас энэ Холбооны эрх зүйн байдлын тухай хууль гараад ирэхээр, Сангийн эрх зүйн байдлын тухай хууль ороод ирэхээр энэ асуудал зохицуулагдах давхар боломжтой гэж ингэж харж байгаа юм. Энэ дээр төрийн бус байгууллагууд эмхэрч цэгцрэх байгаа юм. 
 
Ер нь энэ олон байгууллагууд чинь холбоонд орж чадахгүй юм билээ шүү дээ. 
 
Тэр хэсгийг нь харин яах юм байгаа юм. Тэр үед нь бид ярилцах л ёстой. Клубүүдийн чинь статус нь тодорхойгүй л юм байна лээ. Намын дэргэдэх байгууллагууд гэдэг бол. 
 
Улс төрийн намын тухай хууль орж ирэх үед бас нэг ярих бололцоо бас нээлттэй байгаа. Улс төрийн намын дэргэдэхийг нь бол.
 
Ингэж байж сая Их Хурлын гишүүний тэр сонгуульт албан тушаал хавсарч болох асуудал дээр бас зохицуулалтууд тусгагдана гэж тал талаас нь ингэж ярих асуудал. 
 
Ер нь сонирхлын зөрчилд оруулаад муухай харагдуулдаг, өөрийг нь эвгүй байдалд оруулдаг юм бараг Их Хурлаасаа илүү гишүүн өөрөө эвгүй байдалд ордог юм чинь, авлига, албан тушаалын хэрэгт орчих гээд байдаг юм чинь энэ шүү дээ. 
 
Г.Занданшатар: Энэ Төрийн албан хаагчийн ёс зүй, сахилга хариуцлагын тухай, ёс зүйн тухай хууль удахгүй өргөн баригдахаар Төрийн байгуулалтын байнгын хороон дээр хэлэлцүүлгийн шатанд явж байгаа.
 
Гишүүний ёс зүйн дүрмийг ирэх долоо хоногийн Ёс зүй, сахилга хариуцлагын байнгын хороогоор хэлэлцэхийг чиглэл болгож байна. Энэ өргөн баригдаад нэлээн удчихлаа. 
 
Сүүлийн үед зарим нэг гишүүдийн ёс зүйн асуудал Улсын Их Хуралд гомдол маш их ирж байгаа. Үүнийг ч гэсэн ёс зүй, дүрмийн хүрээнд нь хэлэлцээд Ёс зүй, сахилга, хариуцлагын байнгын хороо ч гэсэн хэлэлцэх шаардлагатай. Үүнийг чиглэл болгож байна. 
 
Ингээд гишүүд асуулт асууж, үг хэлж дууслаа.
 
Зарчмын зөрүүтэй хоёр санал байгаа юм байна. Зарчмын зөрүүтэй саналын томьёоллоор санал хураалт явуулъя. 
 
Төрийн байгуулалтын байнгын хороо дэмжсэн санал байна. Нэгдүгээрт нь.
 
1.Төслийн 1 дүгээр зүйлийн “олон улсын байгууллага,” гэсний дараа “түүний” гэж нэмэх.
 
Санал гаргасан Улсын Их Хурлын гишүүн Нямаагийн Энхболд. Санал хураалт. Санал хураалт явуулъя.
 
28 гишүүн дэмжиж, 59.6 хувийн саналаар энэ санал дэмжигдлээ.
 
2.Төслийн 2 дугаар зүйлийг хасах. 
 
Санал гаргасан Улсын Их Хурлын гишүүн Нямаагийн Энхболд. Санал хураалт. 
 
Энэ санал хураалтыг хүчингүйд тооцлоо. Орхиё.
 
Тогмидын Доржханд гишүүн үг хэлье. Тогмидын Доржханд гишүүн 1 цаг 05 минут хоцорсон байна шүү. 
 
Т.Доржханд: Үгүй ээ.., Түрүүн ирсэн шүү дээ. 
 
Г.Занданшатар: Бүртгэл дээр би харж байна. 
 
Т.Доржханд: Цагтаа байсан шүү дээ. Хөөе. Наадахаа залруулаарай.
 
Цагтаа ирээд сууж байсан шүү. Би хууль санаачлагчийн хувьд бас нэг үг хэлчихмээр байгаа юм. 
 
Тэгэхээр энэ олон улсын байгууллагад бид яагаад ажиллах хэрэгтэй юм бэ гээд. Бас тэнд нэлээн олон газраар нь бас ажиллаж байсан хүний хувьд бол.
 
Энэ их чухал ач холбогдолтой хуулийн төсөл шүү. Өөрөөр хэлэх юм бол дэлхий дээр юу болоод байгаа юм бэ. 
 
Тэгээд дэлхийн улс төр хаашаа явдаг юм бэ. Тэгээд дэлхийн санхүү, эдийн засгийн бодлого хаашаа явдаг юм. Тэр чиглэлийн мэдээллийг нь шууд хүлээж авах ийм боломж бүрдүүлж байгаараа гэдгээрээ ач холбогдолтой. Нэг. 
 
Хоёрдугаарт, энэ олон улсын байгууллагуудад, тухайлбал Их Хурлын гишүүд орж сонгуульт албан тушаалд нь ажилласан болохлоор…/микрофон тасрав/
 
Г.Занданшатар: Төслийн хоёрдугаар зүйлийг хасах гэсэн санал дээр л Та үг хэлнэ. 
 
Т.Доржханд: Угаасаа хоёрхон санал. Түрүүн гараа өргөөд сонсоогүй байхгүй юу. Одоохон дууслаа. 
 
Тэгэхээр ийм байгаа юм. Тэгэхээр манай гишүүдэд би зүгээр зориулж хэлэх гээд байгаа юм. 
 
Энэ их сайхан боломж нээж байгаа шүү. Та бүгд маань идэвхтэй сайхан оролцоорой. Тэгээд цаашдаа маш олон тэр залуучууд Их Хуралд орж ирж суух байх. Тэр хүмүүст бас их боломж өгч байгаа шүү. 
 
Яагаад вэ гэхлээр Монгол Улсын асуудал гэдэг чинь хоёр хөршийн дунд байдаг Монголын асуудал гэж яриад байдаг. Үгүй ээ. Маш олон сонирхлыг наашаа оруулж ирэх боломжтой байдаг. Олон улсын тавцан дээр Монголын нэр хүндийг өсгөх, олон улсын байгууллагатай холбоос үүсгэх боломж нь үүгээрээ нээгдэж байна гэдэг дээрээ давуу талтай шүү. 
 
Тийм болохоор Та бүгд маань энэ дээр бол боломж гэж хараарай. Нэг. 
 
Тэгээд хоёрдугаарт түрүүн бас хэлж байх шиг байна. Тэр нэг төрийн бус байгууллага, Их Хурлын гишүүд орж болох уу, үгүй юу гээд. Тэр дээр хууль санаачлагын зүгээс одоо энэ хуулийг яаралтай оруулж ирэх нь зүйтэй.  Уг нь дотроо ярьсан. Тэгэхдээ дараагийн түвшиндээ ямар ч байсан Их Хурлын гишүүд ямар нэгэн олон нийтийн байгууллагын ажил хийдэггүй байх, хуулиа баталдаг байх, яг бодлого, макро түвшинд ажилладаг байх нь зүйтэй гэсэн ийм байр суурьтай байгаа шүү. 
 
Тэгэхээр тэр асуудлыг Төрийн байгуулалтын байнгын хорооноос ч юм уу оруулж ирэх үед нь бид бас ажлын хэсэг дээр нь ажиллах боломжтой гэдгээ хэлчихье. 
 
Тэгээд энэ бол их олон залуучуудад үүд хаалга нээж байгаа. Дараа дараагийн парламентын гишүүдийн хувьд дэлхийн 200 улстай холбогдох гүүр нь болох ийм давуу талыг үүсгэж байгаа гэдэг дээр гишүүд бас анхаараад тэгээд дэмжиж өгч байгаад талархлаа илэрхийлье. Баярлалаа.
 
Г.Занданшатар: Т.Доржханд гишүүн ээ. Таны эзгүйд энэ хэлэлцэх эсэхийг нь шийдээд, тэр үед нь шийдчихсэн, дэмжчихсэн. Одоо төслийн хоёрдугаар зүйлийг хасах уу, үгүй юу гэсэн санал хураалт явуулах гэж байна. 
 
Түүнтэй л холбогдуулж үг хэлбэл зүгээр байсан юм. 
 
Төслийн 2 дугаар зүйлийг хасах. Санал гаргасан Улсын Их Хурлын гишүүн Нямаагийн Энхболд. Санал хураалт явуулъя. 
 
25 гишүүн дэмжиж, 55.6 хувийн саналаар энэ санал дэмжигдлээ. 
 
Төрийн байгуулалтын байнгын хорооны дэмжээгүй санал.
 
1.Төслийн 1 дүгээр зүйлийг доор дурдсанаар өөрчлөн найруулах:
 
 “42.1.5.Улсын Их Хурлын гишүүний үндсэн чиг үүрэгтэй холбоотой олон улсын, бүс нутгийн парламентын холбоо, Монгол Улсын нэгдэн орсон олон улсын байгууллага, түүний төрөлжсөн байгууллагын гүйцэтгэх албан тушаалаас бусад сонгуульт албан тушаал, шинжээч.”
 
Санал гаргасан Улсын Их Хурлын гишүүн Хүрэлбаатарын Булгантуяа. Санал хураалт. 
 
Тэгэхдээ энэ чинь дэмжээгүй, саналыг дэмжихгүй байж босгоно шүү дээ. Ц.Мөнх-Оргил гишүүн ээ.  
 
Байнгын хорооны саналыг 25 гишүүн дэмжиж, 55.6 хувийн саналаар Байнгын хорооны дэмжээгүй санал дэмжигдлээ. 
 
Эцсийн хэлэлцүүлэг дээр энэ хоёр саналаа нэгтгээд тэр хоёр зөрүүтэй юмыг нь Хууль зүйн байнгын хороон дарга ч яриад байна шүү дээ. 
 
Төрийн бус байгууллага зарлах. Энэ Улсын Их Хурлын гишүүний үндсэн чиг үүрэгтэй холбоотой олон улсын, бүс нутгийн байгууллага, бүс нутгийн парламентын холбооны гишүүн байхыг зөвшөөрөх, бас шинжээчийн багт орж ажиллах боломжийг нээх, энэ чинь хүний эрхийн шинжээч энэ тэр гээд хууль зүйн шинжээч олон улсын байгууллагуудад сонгогдож болно шүү дээ. 
 
Энэ асуудлуудыг эцсийн хэлэлцүүлгээрээ гүйцээн боловсруулах чиглэл өгч байна. 
 
Зарчмын зөрүүтэй саналын томьёоллоор санал хурааж дууслаа. 
 
Монгол Улсын Их Хурлын тухай хуульд нэмэлт оруулах тухай хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлж байна. 
 
Долоо.“Тогтоол хүчингүй болсонд тооцох тухай” 
Улсын Их Хурлын тогтоолын төсөл /Засгийн газар 2021.10.06-ны өдөр өргөн мэдүүлсэн, хэлэлцэх эсэх/
 
Дараагийн асуудалд орно. “Тогтоол хүчингүй болсонд тооцох тухай” Улсын Их Хурлын тогтоолын төслийг хэлэлцэх эсэх асуудлыг хэлэлцэнэ. 
 
Хууль санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга Цэндийн Нямдорж танилцуулна. 
 
Ц.Нямдорж: Их Хурлын дарга, эрхэм гишүүд ээ, 
 
2020 оны 5 дугаар сард Хөгжлийн бодлого төлөвлөлт, түүний удирдлагын тухай хууль батлагдсан. Энэ хууль батлагдсаны дараа 2020 онд Улсын Их Хурлын 45 дугаар тогтоол, 2021 онд 11 дүгээр тогтоол тус тус гарсан. 
 
Энэ тогтоолуудаар одоо мөрдөж байгаа хууль тогтоомжийн хэрэгжилтийн байдалд дүн шинжилгээ хийж, шаардлагатай бол холбогдох саналаа Улсын Их Хуралд оруулж ирэх даалгаврыг Засгийн газарт өгсөн. 
 
Их Хурлын энэ тогтоолуудын дагуу мөрдөгдөж байгаа Улсын Их Хурлын тогтоолуудад, бусад баримт бичгүүдэд дүн шинжилгээ хийгдэх ажлууд хийгдэж байна. 
 
Энэ хүрээнд Улсын Их Хурлаас баталсан 17 баримт бичгийг хүчингүй болгох шаардлагатай гэсэн саналыг Та бүхэнд танилцуулж байна. 
 
Эдгээр өмнө нь гарсан Улсын Их Хурлын тогтоолуудад Хөгжлийн бодлого, төлөвлөлтийн хуульд гарсан баримт бичгийн төрөлд хамаарахгүй. Энэ хуульд заасан шаардлагад нийцээгүй байгаа учраас ийм саналыг оруулж байгаа юм. 
 
Энэ 17 тогтоолыг хүчингүй болгох саналыг Засгийн газрын хуралдаанаар хэлэлцүүлж Их Хуралд өргөн мэдүүлсэн.
 
Зохих шийдвэр гаргаж өгөхийг Та бүхнээс хүсье. Баярлалаа. 
 
Г.Занданшатар: Төслийн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Цэрэнжамцын Мөнхцэцэг танилцуулна. 
 
Ц.Мөнхцэцэг: Улсын Их Хурлын дарга, эрхэм гишүүд ээ, 
 
Монгол Улсын Засгийн газар 2021 оны 10 сарын 06-ны өдөр Улсын Их Хуралд өргөн мэдүүлсэн “Тогтоол хүчингүй болсонд тооцох тухай” Улсын Их Хурлын тогтоолын төслийг хэлэлцэх асуудлыг Төрийн байгуулалтын байнгын хороо 2021 оны 10 дугаар сарын 27-ны өдрийн хуралдаанаараа хэлэлцлээ. 
 
Улсын Их Хурлаас 2020 оны 5 дугаар сарын 07-ны өдөр баталсан Хөгжлийн бодлого, төлөвлөлт, түүний удирдлагын тухай хууль хүчин төгөлдөр болохоос өмнө Улсын Их Хурлаас баталсан зарим бодлогын баримт бичгүүдийн давхардал, зөрчлийг арилгах шаардлагатай гэж үзэн тогтоол хүчингүй болсонд тооцох тухай Улсын Их Хурлын тогтоолын төслийг боловсруулсан байна. 
 
Байнгын хорооны хуралдаанаар тогтоолын төслийг хэлэлцэх үеэр Улсын Их Хурлын гишүүн Ж.Сүхбаатар Улсын Их Хурал болон Засгийн газрын тогтоолоор баталсан хөгжлийн бодлого, төлөвлөлтийн баримт бичгийн тоо болон тогтоолын төсөлд туссан Улсын Их Хурлын 17 тогтоолыг хүчингүй болгосноор хөгжлийн бодлого, төлөвлөлтийн баримт бичгийн уялдаа холбоо хангагдах эсэх талаар, Улсын Их Хурлын гишүүн С.Бямбацогт Хөгжлийн бодлого төлөвлөлт, түүний удирдлагын тухай хуульд заасан 7 зорилт хөтөлбөрийн төслийг хэзээ Улсын Их Хуралд өргөн мэдүүлэх, Улсын Их Хурлын гишүүдээс болон Засгийн газраас өргөн мэдүүлсэн Хөгжлийн бодлого төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төсөлтэй уялдуулсан эсэх болон бүсчилсэн хөгжлийн бодлогын талаар, Улсын Их Хурлын гишүүн Ж.Мөнхбат “Алсын хараа-2050”, Монгол Улсын урт хугацааны хөгжлийн бодлогод туссан шинэ нийслэлийн зохицуулалтын талаар асуулт асууж, хариулт авсан болно. 
 
“Тогтоол хүчингүй болсонд тооцох тухай” Улсын Их Хурлын тогтоолын төслийг Байнгын хорооны хуралдаанд оролцсон гишүүдийн дийлэнх олонх буюу 80.0 хувь нь үзэл баримтлалын хүрээнд хэлэлцэж дэмжсэн болно. 
 
Улсын Их Хурлын эрхэм гишүүд ээ, 
 
“Тогтоол хүчингүй болсонд тооцох тухай” Улсын Их Хурлын тогтоолын төслийн хэлэлцэх эсэх талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Г.Занданшатар: Баярлалаа. Ажлын хэсгийг танилцуулъя.
 
Монгол Улсын сайд, Засгийн газрын Хэрэг эрхлэх газрын дарга Цэндийн Нямдорж, Засгийн газрын Хэрэг эрхлэх газрын Бодлого төлөвлөлтийн газрын дарга Пүрэвийн Зохихсүрэн, Засгийн газрын Хэрэг эрхлэх газрын Бодлого төлөвлөлтийн газрын шинжээч Бат-Ирээдүйн Мөнх-Эрдэнэ, Үндэсний хөгжлийн газрын дарга Ханджавын Батжаргал, Үндэсний хөгжлийн газрын дэд дарга Баасандаваагийн Дөлгөөн.
 
Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу?
 
С.Бямбацогт гишүүнээр тасаллаа. Сандагийн Бямбацогт гишүүн. Хууль зүйн байнгын хороон дарга.
 
С.Бямбацогт: 1992 оны Үндсэн хуулиас өмнө бид тав таван жилээр ажлаа төлөвлөөд, Улсын төлөвлөгөөний комисс ажиллаад үндэсний хэмжээний бодлогоо орон нутгаасаа, салбаруудаасаа саналуудыг нь аваад аймаг, бүс нутгийн бодлогоо үндэснийх болгоод, салбарын бодлогоо салбар дундынх болгоод, үндэсний болгоод ингээд тав таван жилээр төлөвлөөд явдаг байсан. 
 
1992 оны Үндсэн хуулиар ерөөсөө энэ төвлөрсөн төлөвлөгөө гэдэг юмаас татгалзъя. Зах зээлийн эдийн засаг бүх юмыг зохицуулна гээд 30 жил төлөвлөгөөгүй явсан, бодлогогүй явсан. Үндсэндээ үүнийхээ үр дагавраар бид үндсэндээ 30 жил шааригдаад төрийн бодлого гэж байхгүй, төрийн бодлого гарахаараа тэр нь тогтвортой биш, хүн болгон дур дураараа өөрчилдөг ингэж явж ирсэн. 
 
2019 онд Үндсэн хуульдаа бид нэмэлт, өөрчлөлт гээд хөгжлийн бодлого, Монгол төрийн бодлого тогтвортой байна. Монгол төрийн бодлого, энэ хөгжлийн бодлогод урт, дунд, богино хугацаагаар ингээд уялдуулж хийх, салбарын болон салбар дундын бодлогоо уялдуулах, орон нутгийн бодлого, бүс нутгийн бодлого, үндэсний хэмжээний бодлого хоорондоо уялдаатай байх энэ юмнуудыг зохицуулж өгсөн.
 
Үүнтэй холбоотойгоор Монгол Улсын Их Хурлын баталсан олон хууль тогтоомж, энэ төрийн бодлого шийдвэрүүдийг хооронд нь уялдуулах, хүчингүй болгох, нэмэлт, өөрчлөлт оруулах, давхцал хийдлийг нь арилгах энэ чиглэлээр Улсын Их Хурлаас хоёр удаа тогтоолоор Засгийн газарт үүрэг өгсөн. 
 
Энэ хүрээндээ бас зарим тогтоолууд орж ирж байгаа юм байна. 
 
Тэгээд энэ дээр зарим юмнууд үлдчихээд байгаа юм. Тийм болохоор би өөрөө нэгдүгээрт асуух гэж байгаа асуулт. Энэ Хөгжлийн бодлого, төлөвлөлтийн хууль хэр зэрэг хэрэгжиж байна? Энэ хуулийг ерөнхийдөө хэрэгжүүлэх нь зөв байна уу, буруу байна уу? Энэ төрийн бодлого бас нэг тодорхой байх. 
 
Төрийн бодлого маань бас тогтвортой хэрэгжих бололцоо, боломжийг бүрдүүлэх чиглэл дээр Хөгжлийн бодлого, төлөвлөлтийн хууль ер нь хэр зэрэг үр дүнгээ өгч байна гэж үзэж байгаа вэ гэсэн нэгдүгээр асуулт. 
 
Хоёрдугаарт нь, бид аливаа ажлыг төлөвлөж байж, дараад нь зохион байгуулж байж, тэгээд хэрэгжүүлж байж, хэрэгжилтээ хэмжиж байж, хяналт тавьж байж, тэгээд эцэст нь үр дүнг нь тооцож байж үнэхээр зөв төлөвлөж чадаж уу, зөв үр дүн гарсан уу гэдгээ үнэлж дүгнэнэ. 
 
Тийм болохоор энэ хуульд өнөөдөр асуудалтай юмнууд юу байна? Энэ тал дээр ямархуу асуудлууд байна? Та хэд хэлж өгөөч ээ гэж нэгдүгээрт нь асуух гэж байгаа юм. 
 
Хоёрдугаарт нь, энэ бодлогод бас хүчингүй болох олон бодлогууд байгаад байгаа юм. Төр, хувийн хэвшлийн түншлэлийн талаар төрөөс баримтлах бодлого, Төрөөс малчдын талаар баримтлах бодлого гэх мэтийн нэлээн хэдэн бодлогуудыг бас хүчингүй болгох ёстой. 
 
Монгол Улсын Их Хурал тийм олон бодлогын бичиг баримт батлаад, тэр нь сайд болгон, яам болгон өөр өөрсдийн лоббигоороо нэг бодлого гэдгийг батлуулах гээд. Тэр нь ажил хийж байгаа юм шиг дүр эсгэдэг. Нөгөө талдаа гадна дотно зугаалах, гадна дотнын төслөөс санхүүжилт авч төсөл, хөтөлбөр хэрэгжүүлэх нэг иймэрхүү юмаар л үндсэндээ Засгийн газрын баталдаг байсан бодлогуудыг Их Хурал руу чирч оруулж ирээд л хоорондоо уялдаа холбоотой ч юм шиг, уялдаагүй авцалдаагүй ч юм шиг бодлогууд яваад ирсэн. Үүнийг бүгдийг нь хүчингүй болгох ёстой. Энэ ажил маань хэрэг зэрэг хийгдэж байна вэ? 
 
Мөн Хөгжлийн бодлого, төлөвлөлтийн тухай хуульд бид бас энэ хөгжлийн бодлого төлөвлөлтийн, төрийн бодлогын бичиг баримтууд дотор бас орохгүй хэдэн бодлогын бичиг баримтууд оруулсан. Одоо “онцгой байдлын”, “гамшгийн”, “дайны”, “онц байдлын” гэсэн. Эдгээрээс заримыг нь хүчингүй болгоно гээд оруулаад ирсэн байгаа. Эдгээр асуудал дээр нэг тодорхой хариулт өгөөдхөөч. 
 
Өөр бас нэг асуудал бол “Бүсчилсэн хөгжлийн үзэл баримтлал” гээд бид бас ярьж байгаа. “Алсын хараа-2050” дээр Бүсчилсэн хөгжлийн үзэл баримтлалыг ямархуу байдлаар шийдэх вэ? 
 
2001 онд баталсан “Бүсчилсэн хөгжлийн үзэл баримтлал” үндсэндээ өнөөдөр хэрэгжихгүй байгаа. Амьдрал дээр. Тэгээд энэ асуудлыг бид дунд хугацааны зорилт хөтөлбөртөө, мөн Засгийн газар тодорхой бүсчилсэн үзлийн үзэл баримтлалын хөтөлбөр бас оруулж ирэх ёстой. Энэ ажил маань хэр зэрэг хийгдэж байна? 
 
Яах аргагүй төвлөрлийг сааруулах, Монгол Улсаа бүсчилж хөгжүүлэх. Энэ 21 аймаг, 330 сум, 21 аймгийн төв гэж нэрлэгдэж байгаа сумуудын асуудлыг хот болгох гэх мэтийн асуудал яригдах ёстой. Энэ ажил маань хэзээ Их Хуралд орж ирэх вэ?
 
Г.Занданшатар: Үндэсний хөгжлийн газрын дарга Ханджавын Батжаргал. 80 дугаар микрофон. 
 
Х.Батжаргал: С.Бямбацогт гишүүний асуултад хариулъя. 
 
Үндэсний хөгжлийн газрын дарга Х.Батжаргал. С.Бямбацогт гишүүний эхний асуулт. 
 
Хөгжлийн бодлого төлөвлөлт, түүний удирдлагын тухай хуулийн хэрэгжилт, гарч байгаа үр дүн, ахиц дэвшлийн талаар та асуулаа.
 
Хууль хэрэгжиж эхэлснээс хойших хугацаанд бид яг үндсэн хөгжлийн бодлогын болоод төлөвлөлтийн баримт бичгүүдийг гол үндэс сууриа болгож баталсан байгаа. 
 
2021-2025 он хүртэл хөгжүүлэх үндсэн чиглэл, түүнийг дагасан Засгийн газрын үйл ажиллагааны хөтөлбөр болоод хэрэгжүүлэх төлөвлөгөө, тэгээд өнгөрсөн хаврын чуулганаар хэлэлцэж баталсан “Хөгжлийн жилийн төлөвлөгөө” гээд бүх суурь нөхцөл бололцоо зайлшгүй хийгдэх ёстой зайлшгүй шаардлагатай байсан тэр үндэслэл эрх зүйн орчин бүрдсэн учраас бас яг энэхүү бодлогын баримт бичгүүд яг үндсэн оролцогч талуудын чиг үүрэг, эрх зүйн хувьд ч гэсэн маш тодорхой болгож өгсөн байдаг. 
 
Тэгэхээр энэ хуулийн хэрэгжилт хангахад зарим нэгэн бас засахуйц эргэж харахаар асуудлууд байсныг Улсын Их Хурлын нэр бүхий гишүүд нэмэлт, өөрчлөлт оруулахаар Хөгжлийн бодлого төлөвлөлт, түүний удирдлагын тухай хуульд оруулахаар хэлэлцээд явж байгаа. Ажлын хэсэг байгуулагдаад. 
 
Тухайлах юм бол одоо яг цаглаврын тухайд бид эргэж харахаар асуудлууд, практик шаардлага үүссэн байгаа. Тухайлах юм бол төсвийн хүрээний мэдэгдэл, төсвийн хязгаарын тухай асуудал Сангийн яамнаас орж ирээд яг яригдах тэр агшинд бас хөгжлийн жилийн төлөвлөгөөний асуудал дээр бас макро эдийн засгийн үзүүлэлтүүд, түүнийг дагасан төсвийн бодлого явах учраас цаглаврын хувьд эдгээрийг яг нарийвчлан уялдуулах, түүнийг дагаад Төсвийн тухай хууль, Хөгжлийн бодлого төлөвлөлт, түүний удирдлагын тухай хуульд нэмэлт, өөрчлөлт хийхээр, бас засах ёстой зүйлийг засаад сайжруулахаар ийм ажлууд явагдаж байгаа.
 
Нөгөөтээгүүр таны хэлсэнчлэн Хөгжлийн бодлого, төлөвлөлтийн тухай хуульд 6 дугаар зүйл дээр бол яг хөгжлийн бодлого гэдэг бол нарийвчлаад яг ийм ийм хөгжлийн бодлогын хууль байна гэдгийг заачихсан учраас зарим нэгэн хуулиуд, зарим нэгэн Их Хурлын тогтоолоор батлагдсан хөгжлийн бодлогын хуультай бас гадуур нь байх, хэрэгжихээр бас тийм ялгаж салгаж өгсөн байгаа. 
 
Тухайлбал, “Үндэсний аюулгүй байдлын үзэл баримтлал”, “Гадаад бодлогын үзэл баримтлал”, мөн түүнчлэн “Бүсчилсэн хөгжлийн үзэл баримтлал” гэх зэрэг энэ томоохон зайлшгүй шаардлагатай бичиг баримтыг бол тусгайлсан хуулиараа зохицуулагддаг. 
 
Энэ чиг баримжааг нь хадгалаад Хөгжлийн бодлого, төлөвлөлтийн тухай хууль дээр нэмэлтээр өөрчлөхөөр ингээд ажлын хэсэг хэлэлцээд явж байгаа. 
 
Хөгжлийн бодлого, төлөвлөлтийн тухай хуульд яг ингээд хөгжлийн бодлогын хуулиудыг нарийвчлаад заагаад өгчхөөр зэрэг хуультай нийцүүлэх үүднээс өнөөдрийн оруулж ирж байгаа, хүчингүй болгох гэж байгаа тогтоолоос гадна бас зарим нэгэн үлдэж байгаа тогтоолууд бол бас байгаа. 
 
Их Хурлын тогтоолоор батлагдсан үндэсний хөтөлбөр, төрөөс баримтлах бодлого. Тухайлах юм бол “Төрөөс төмөр замын талаар баримтлах бодлого” гэх мэтчилэн. 
 
Эдгээр нь яг өнөөдөр ингээд Их Хурлын тогтоолоор хүчингүй болгочхоор дараад нь дунд хугацааны бодлого маань яг Засгийн газар дээр одоо яг ингээд боловсруулалт хийгдээд явж байгаа яг энэ цаг хугацааны хооронд хэдэн сарын зай завсар гараад зарим нэгэн завсардалт үүсэж болзошгүй учраас бид “Дунд хугацааны хөгжлийн бодлого” буюу энэ 7 төрлийн зорилтот хөтөлбөрийг боловсруулахыг энэ ажлын хэсэг дээрээ зайлшгүй шаардлагатай орхигдож болохгүй, энэ хүчингүй болж байгаа бодлогуудаасаа зүйл, заалтуудыг нь тухайлан дүн шинжилгээний үндсэн дээр нэмж оруулаад Улсын Их Хурлаас гарах 45 болон 10 дугаар тогтоолоор өгсөн үүргийн дагуу…/минут дуусав/
 
Г.Занданшатар: Сандагийн Бямбацогт гишүүн тодруулж асууна. 
 
С.Бямбацогт: Хөгжлийн бодлого төлөвлөлтийн хуулийг хэрэгжүүлэх, Хөгжлийн бодлого төлөвлөлтийн хуулийг үндсэндээ яг гарцаа байхгүй бас бүрэн эрхийг нь тодорхой зааж өгсөн байгууллага бол Үндэсний хөгжлийн газар. 
 
Тэгээд Үндэсний хөгжлийн газрын дарга маань үндсэндээ нэг иймэрхүү байдалтай л хариулж байна. Би одоо тэгээд П.Зохихсүрэн даргаас асууя. 
 
Энэ хууль Хөгжлийн бодлого, төлөвлөлтийн тухай хууль хэрэгтэй байсан уу, хэрэггүй байсан уу? Хэрэгжилт нь ямархуу байна. Энэ тал дээр маш тодорхой хариулт өгөөч ээ. Хэрэггүй. Одоо энэ шаардлагагүй хууль байна. Энэ бүтэц шаардлагагүй гэх юм бол байхгүй болгочихъё. 
 
Тодорхой асуулт асуусан юм. Тэгэхээр тойруулаад бөөрөнхийлөөд яваад байх юм, ерөөсөө.
 
Г.Занданшатар: 85. П.Зохихсүрэн дарга. 
 
П.Зохихсүрэн: С.Бямбацогт гишүүний асуултад хариулъя. 
 
Хөгжлийн бодлого төлөвлөлт, түүний удирдлагын тухай хууль маань 2020 оны 5 сарын 07-нд шинэчлэгдэн батлагдсанаас хойш хэрэгжих хугацаанд гарч байгаа зайлшгүй дахин хуулиар зохицуулах шаардлагатай асуудлууд дээр Засгийн газар хуульд нэмэлт, өөрчлөлт оруулах саналаа боловсруулан Их Хуралд өргөн мэдүүлсний дагуу одоо хэлэлцэгдэж байгаа. 
 
Үүнтэй холбоотойгоор Засгийн газраас хөгжлийн бодлого төлөвлөлтийн баримт бичиг боловсруулах нийтлэг журмыг Засгийн газрын 119 дүгээр тогтоолоор, мөн хөгжлийн бодлого төлөвлөлтөд хяналт шинжилгээ, үнэлгээ хийх журмыг Засгийн газрын 206 дугаар тогтоолоор батлан хэрэгжүүлж байгаа. 
 
1990 оноос хойш салангид, тус тусдаа хоорондоо уялдаагүй, нийцээгүй, давхардал, хийдэл, зөрчил ихтэй 567 бодлогын баримт бичиг байсан. Ингээд үүнийг цэгцлэх ажил энэ хуулийн хүрээнд хийгдээд Улсын Их Хурлын 2020 оны 45, 2021 оны 10 дугаар тогтоолыг хэрэгжүүлэх ажлуудыг үе шаттайгаар хэрэгжүүлээд…/минут дуусав/
 
Г.Занданшатар: 81. Цэндийн Нямдорж. Монгол Улсын сайд, Засгийн газрын Хэрэг эрхлэх газрын дарга.
 
Ц.Нямдорж: Их Хурлаар батлагдсан нэлээд баримт бичгүүд байгаа. 
 
Эндээс 17-г хүчингүй болгох санал оруулж ирсэн. Засгийн газрын түвшинд бас 300-гаад баримт бичгүүд байдаг. Сая шийдвэр гаргаад 60 гаруй баримт бичгийг хүчингүй болгох арга хэмжээ авсан. Үлдсэнийг нь бас хяналт, шинжилгээ хийж байгаад цаашаа хэрэггүй гэдгээ. Шаардлагатай бол Их Хуралд санал оруулж ирнэ. 
 
Ер нь бүгдийг нь нэг доор бөөнөөр нь хүчингүй болгочхож болохгүй юм билээ. Шаардлагатай юмнууд байна. 
 
Хөгжлийн бодлого, төлөвлөлтийн асуудлын тухайд Үндсэн хуульд өөрчлөлт орчихсон. Түүний дараа гишүүдийн санаачилгаар хууль батлагдчихсан. Батлагдсанаас хойш нэг жил дөрвөн сар орчмын хугацаа болж байна. Одоо суурийг нь тавих, энэ бодлогын баримт бичгүүд, дүрэм журмуудыг батлах гэх мэт ажлууд хийгдээд таван жилийн төлөвлөгөө, жилийн төлөвлөгөөний асуудлыг Их Хуралд батлуулаад яг нэг ажил…/минут дуусав/
 
Г.Занданшатар: С.Бямбацогт гишүүн ээ. Батлагдсан хууль тогтоомжийг хэрэгтэй юу, хэрэггүй юу, сайн уу, муу юу гэдгийг Засгийн газрын түшмэдүүд хариулахгүй.
 
Үндсэн хуулиар Монгол Улсын хуулийг биелүүлэх ажлыг Улсын Их Хурлын өмнө Засгийн газар хариуцна. 
 
Тэгэхээр батлагдсан Хөгжлийн бодлого, төлөвлөлтийн хууль хэрэгтэй юу, хэрэггүй юу гэж. Түүнийг биелүүлэх, хэрэгжүүлэх ажлыг л зохион байгуулдаг. 
 
Энэ хүрээнд л энэ тогтоолууд хүчингүй болгох асуудал хэлэлцэгдэж байна. 
 
Цэндийн Нямдорж сайд гүйцээж хариулъя.
 
Ц.Нямдорж: Тэгээд хэрэгжилтийн явцад бас нэг нэмэлт, өөрчлөлт оруулах шаардлага гарсан учраас гишүүд хууль санаачлаад, Засгийн газар түүнд нь санал өгөөд дэмжээд явж байгаа. 
 
Энэ Хөгжлийн бодлого, төлөвлөлтийн хууль хэрэгтэй. Эдийн засгийн асуудал хариуцсан бүтэц хэрэгтэй гэдэг дээр Засгийн газар санал нэгтэй байгаа учраас 2022 оны төсөвт энэ Эдийн засгийн хөгжлийн яам байгуулах тухай санал оруулж ирсэн. Төсвийнх нь асуудлыг оруулж ирсэн.
 
Он гараад энэ яам нь байгуулагдаад үйл ажиллагаа явуулаад эхлэхээр улам боловсронгуй болох байх л гэж бодож байгаа шүү дээ. 
 
Г.Занданшатар: Гишүүд асуулт асууж, хариулт авч дууслаа. Одоо санал хураалт явуулна. 
 
Үг хэлэх гишүүн байна уу? Дэмжсэн, дэмжээгүй гишүүн үг хэлж болно. С.Бямбацогт гишүүнээр тасаллаа. Баттөмөрийн Энхбаяр гишүүн. Дараа нь санал хураалттай. Хоёр гишүүн үг хэлсний дараа санал хураалттай. 
 
Б.Энхбаяр: Би хэлэлцэх эсэхийг дэмжиж байгаа. 
 
Энэ бас зөв чиг хандлага руугаа явж байгаа. Өөрөөр хэлбэл, цаг хугацааны хувьд ач холбогдлоо алдчихсан, үүргээ гүйцэтгэчихсэн, ач холбогдолгүй болчихсон ийм тогтоолуудаар баталсан хөтөлбөрүүдийг хүчингүйд тооцъё гэж байгаа юм. 
 
Энэ бол их зөв өө. Ер нь яах вэ, 1992 оны шинэ Үндсэн хууль баталснаас хойш манайх нэлээн олон хөтөлбөрүүдийг Их Хурлын тогтоолоор, Засгийн газрын тогтоолоор ч гэсэн бас их баталж явдаг байсан л даа. 
 
Одоо энэ эрх зүйт ёс төлөвшүүлнэ, Үндсэн хуульт ёс төлөвшүүлнэ гэж байгаа маань ер нь “хүний эрхэд хуулиас гадуур халдаж болохгүй.” гэдэг Үндсэн хуулийн нэг зарчим байгаад байгаа юм. Тогтоолоор биш. Хүний үндсэн эрхэд халдвал зөвхөн хуулиар халд гэж байгаа юм. 
 
Бүр хуулиар халдаж болохгүй дөрвөн эрх байгаа. Үндсэн хуульд биччихсэн. 
-Шашин шүтэх; 
-Итгэл үнэмшилтэй байх; 
-Эрүүдэн шүүхээс ангид байх; 
-Амьд явах”. 
Ингээд дөрвөн эрх. Энэ дөрвөн эрхэд “онц” болон “дайны байдлын үед” ч халдаж болохгүй, хязгаарлаж болохгүй гээд Үндсэн хуульд биччихсэн. 
 
Тэгэхээр цаашдаа бид асуудлуудыг дандаа аль болох хуулиар шийдэж байх энэ зарчим руугаа орох гэж байгаад би зөв хандлага гэж дэмжиж байгаа юм. 
 
Сайн сайн тогтоолууд бас байсан. Бид үүнийг үгүйсгэж болохгүй. Жишээлбэл, манай Б.Чимид багш гардаж нэлээн олон улсын сайн судалгаан дээр суурилж байсан “Хүний эрхийг хангах үндэсний хөтөлбөр”-ийг баталж байсан Улсын Их Хурлын тогтоолыг би зориуд онцолмоор байгаа юм. 
 
Энэ тогтоолыг одоо эргээд арав гаруй жилийн дараа харахад бараг бүгд хэрэгжсэн байна лээ. Бараг бүгд. Зарчмуудыг бол сонгуулийн тогтолцоо, улс төрийн намын төлөвшил, шүүхийн реформ, Үндсэн хуулийн өөрчлөлтүүд, эрх мэдлийн хуваарилалтууд, суурь асуудлуудыг тэнд бас тусгаж өгсөн ийм алсын хараатай хөтөлбөр байсан гэдгийг би зориуд онцолмоор байна. 
 
Нөгөө талаар түүхэн үүргээ гүйцэтгэсэн битгий хэл 1992 оны Үндсэн хуулиас өмнө баталчихсан үйлчилж байгаа бас нэг хууль байна. 
 
Энэ Үйлдвэрчний эвлэлийн хууль гэж 1991 оны хууль одоо хүртэл үйлчлээд байгаа юм. Манайх чинь ардчилсан Үндсэн хуулиа батлаад одоо гурав, дөрвөн сарын дараа 30 жилийн ойгоо тэмдэглэх гэж байдаг. 
 
Шинэ Үндсэн хуулиас өмнө баталсан ганцхан хууль үйлчилж байгаа юм. Өөрөөр хэлбэл энэ хөдөлмөрчин ангийн эрх ашгийг хамгаалах гэдэг зорилготой хууль үйлчилж байгаа шүү дээ. Манайх чинь энэ ангид ёс бусаа халаад одоо бүр хэдэн жил ч болж байгаа юм. Тэгээд нэг ийм хууль үлдчихээд байна. 
 
Тэгээд хөдөлмөрчин ангийн нэрийг барьсан нэг үйлдвэрчний зарим нөхдүүд улс төр хийдэг. Шуудхан ирэхэд Үйлдвэрчний эвлэлийн газрыг зардаг, байрыг нь түрээсэлж хувьдаа ашиг олдог нэг ийм нөхдүүдтэй. 
 
Сүхбаатарын талбайн хажууд сайхан том байртай. Үйлдвэрчний эвлэлийн соёлын төв ордон байна. Тэр Замын цагдаагийн газрын ойролцоо хэчнээн сайхан том газрууд байсан. Бүгдийг нь зарсан шүү дээ. Худлаа биш. 
 
Тэгээд ингээд ард түмний нэр барьсан ийм нийтийн эрх зүйн шинжтэй. Одоо хуулиар байгуулагдсан хуулийн этгээдүүдийн асуудлыг цэгцлэх ажлыг бас Засгийн газар маань анхааралдаа аваасай. 
 
Энэ Залуучуудын холбоо гэж бас байна. Монголын залуучуудын холбоо. Монголын залуучуудын нэрийг бариад бас энэ хотын төвд нэг байр булаацалдсан, газар булаацалдсан, зарсан. Тэгээд шагнал, одон медаль зарж амьдардаг нэг хэдэн хүн. 
 
Тэгээд энэ бол ер нь цаашдаа чиг хандлага руугаа ер нь явахгүй бол хүний нэр барьж хүүдийлсэн нэг ийм байдал цаашаа явахаа болилоо. Үүнийг Засгийн газар анхаарч хуулиудыг нь шинэчлээсэй гэж хэлэх гэсэн юм. Баярлалаа.
 
Г.Занданшатар: Сандагийн Бямбацогт гишүүн. Хууль зүйн байнгын хороон дарга. 
 
С.Бямбацогт: Баярлалаа. Тэгээд Засгийн газрын оруулж байсан хуулийг дэмжиж байгаа. 
 
Монгол Улсын Үндсэн хуульд бид төрийн бодлого буюу хөгжлийн бодлого маань тогтвортой байна. Монгол Улсын урт хугацааны хөгжлийн бодлогод тулгуурлаж Монгол Улсын нийгэм, эдийн засгийг хөгжүүлэх хөтөлбөр, үндсэн чиглэл, төлөвлөгөө, төсвийг Улсын Их Хурал батална гээд заачихсан. 
 
Үүнийхээ дагуу Монгол Улс маань “Алсын хараа-2050” гээд урт хугацааны хөгжлийн хөгжлийн бодлоготой болсон. 30 жилийн. 
 
Дараа нь бид тэр дунд хугацааны хөгжлийн долоон зорилтыг батлах ёстой. Засгийн газар Улсын Их Хуралд өргөн мэдүүлэх ёстой. Энэ хийгдээгүй байгаа. Удахгүй хийгдэх байх. 
 
Мөн “Таван жилийн үндсэн чиглэл” буюу “Таван жилийн төлөвлөгөө”-г бид баталсан. 
 
Богино хугацааны хөтөлбөр буюу Засгийн газрын үйл ажиллагааны хөтөлбөр, түүнийг хэрэгжүүлэх жил болгоны төлөвлөгөөг батлаад, төлөвлөгөө хэрэгжүүлэхийн тулд төсвөө батлаад явж байгаа. 
 
Энэ дээр Засгийн газрын гишүүдэд би бас томилогдож байх үед нь хэлж байсан. Монгол Улсын Үндсэн хууль нэгдүгээр ширээн дээр чинь байх ёстой. 
 
Хоёрдугаарт, Хөгжлийн бодлого төлөвлөлт, түүний удирдлагын тухай хууль ширээн дээр чинь байх ёстой. 
 
Энэ хоёр хуулийг л Та бүхэн ширээний ном болгож мөрдөж ажиллах ёстой шүү гэж хэлж байсан. 
 
Харамсалтай нь зарим нэг Засгийн газрын гишүүд энэ хуулийг тоохгүй байна. Харахгүй байна. Эргүүлэхгүй байна. Хөгжлийн бодлого төлөвлөлт хариуцсан агентлагийн удирдлагууд маань бас анхаарахгүй байна, анзаарахгүй байна. Тийм болохоор энэ талдаа анхаараач ээ. 
 
Ийм байдлаар бид ажлаа жаахан зохион байгуулах талдаа анхаарч ажилламаар байна. 
 
Аливаа юмыг төлөвлөж байж, төлөвлөснийгөө зохион байгуулж байж, зохион байгуулсныгаа зөв хэрэгжүүлж байж, хэрэгжүүлсэн ажлаа хэмжиж, хянаж, үнэлж, дүгнэж байж бид үр дүн гарна. 
 
Тэгэхгүй салан баавгайтай адилхан нэг шугамдаа нэг юм хавчуулаад л, нөгөө сугандаа нөгөөдөхөө хавчуулахдаа нөгөөдөхөө унагаадаг. Ийм байдлаар бодлогогүй, зорилгогүй, төлөвлөгөөгүй, мөрөөдөлгүй хүн амьдардаггүй биз дээ. 
 
Хувь хүн болгон мөрөөдөлтэй, зорилготой амьдардагтай адилхан улс орон чинь бас өөрийн гэсэн алсын хараатай, бодлоготой, зорилготой, түүндээ хүрэхийн тулд төлөвлөж, түүнийгээ зохион байгуулж, хэрэгжүүлж, хэрэгжүүлж байгааг хэрхэн зөв хэрэгжиж байна уу, буруу хэрэгжиж байна уу гэдгийг хяналт тавьж байж, тэгж байж байж эцэст нь хэмжиж, үр дүнг нь үнэлж явна. 
 
Бид ч гэсэн энэ Улсын Их Хурал энэ Засгийн газраас 2024 онд ард түмнээр хийсэн, бүтээсэн ажлаа, тавьсан зорилтоо хэр зэрэг хэрэгжүүлсэн бэ гэдгээ үнэлүүлэн дүгнүүлнэ. Үүнд чинь л энэ Хөгжлийн бодлого, төлөвлөлтийн тухай хууль хэрэгтэй байгаад байгаа юм. 
 
Төрийн бодлого маань тогтвортой, төрийн бодлого маань тодорхой, төрийн бодлого маань залгамж чанартай байж чадах юм бол улс орон хөгжинө. 
 
Одоо сайн хэрэгжсэн төрийн бодлогыг хэлье л дээ. 2010 онд бид “Шинэ бүтээн байгуулалт” дунд хугацааны зорилтот хөтөлбөр гэж батлаад. Энэ дээр Ардын нам олонх байсан. Энэ үедээ 21 аймгийг хатуу хучилттай замаар холбох ажлыг эхлүүлсэн. 
 
2012 онд Ардчилсан нам олонх болчхоод энэ ажлыг үргэлжлүүлсэн. Ингээд эцэстээ үндсэндээ бид 2020 онд 2021 аймгийг хатуу хучилттай замаар холбож чадсан. 
 
Энэ бол амжилттай хэрэгжсэн төрийн бодлогын нэг жишээ. 
 
Амжилтгүй хэрэгжсэн жишээнүүд бид мэднэ. Утаанаас салах гээд шахмал түлш, түлш бага зарцуулдаг зуух гээд л, цахилгаан халаалт гээд л олон юм үзсэн. Амжилтад хүрээгүй. 
 
Мөн “Төрөөс төмөр замын талаар баримтлах бодлого” гэдгийг нь баталсан. Бас мөн 2010 онд баталсан. Энэ дээр бид нарийн царигтай төмөр зам, өргөн царигтай төмөр зам гээд л бөөн маргасан. Тэгээд эхлээд нарийн цариг гээд л явж байсан. Дараагийн Засгийн газар гарч ирээд өргөн царигтай болгосон. Өргөн цариг нь нарийн болсон. Ийм байдлаар ингэж явсаар байгаад өнөөдөр Монгол Улс хэдэн тэрбум доллар зарцуулчихсан мөртлөө гадагшаа гардаг нэг ч төмөр замгүй. Одоо ингээд гацчихсан байж байгаа. 
 
Төрийн бодлого маань тогтвортой байсан бол, төрийн бодлого маань тодорхой байсан бол өнөөдөр бид энэ төмөр замаараа нүүрсээ гаргаад, энэ хүнд цаг үед гацаад, эдийн засгийн маань, төсвийн орлого маань бүрдэхгүй байна, одоо яана гээд сандраад сууж байхгүй байсан. 
 
Ийм байдлаар бид төрийн бодлогоо яавал тодорхой болгох уу. Тодорхой, зөв бодлого баталсан бол түүнийгээ яаж тогтвортой хэрэгжүүлэх вэ, залгамж чанартай байлгах уу гэдэг дээр анхаарах байсан.  
 
Тийм болохоор энэ хууль маш чухал хууль шүү. Энэ хуулийг хэрэгжүүлэх нь Засгийн газар илүү эрчтэй ажиллаарай л гэж хүсье. 
 
Г.Занданшатар: Гишүүд үг хэлж дууслаа.
 
Хоёр гишүүн дэмжиж хэллээ. 
 
Одоо “Тогтоол хүчингүй болсонд тооцох тухай” Улсын Их Хурлын тогтоолын төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулна. Санал хураалт.
 
23 гишүүн дэмжиж, тогтоолын төслийг хэлэлцэх нь зүйтэй гэж үзлээ. 
 
Төслийг хэлэлцэх нь зүйтэй гэж гишүүдийн олонх үзсэн тул төслийг үзэл баримтлалын хүрээнд хэлэлцэхийг дэмжсэн тооцон анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. 
 
Төрийн байгуулалтын байнгын хороонд бас Байнгын хороод саналаа өгч болно. 
 
Энэ чинь Төрөөс хүнс хөдөө аж ахуйн талаар баримтлах бодлого, Төрөөс ойн талаар баримтлах бодлого гэх мэтчилэн салбар бүрийн бодлого. Одоо тэрбум мод гээд нэгтгэж бас их том ажил ард нь үлдэж байгаа шүү. Усны талаар баримтлах бодлого гэх мэтчилэн.
 
Төрийн байгуулалтын байнгын хороонд шилжүүллээ. Баярлалаа. Гишүүд, ажлын хэсэгт. 
 
Найм.Дэд хорооны бүрэлдэхүүнд өөрчлөлт оруулах тухай 
асуудал
 
Дараагийн асуудалд орно. Дэд хорооны бүрэлдэхүүнд өөрчлөлт оруулах тухай асуудлыг хэлэлцэнэ. 
Хууль зүйн байнгын хорооны санал, дүгнэлтийг Улсын Их Хурлын гишүүн Цэрэнжамцын Мөнхцэцэг танилцуулна. Эрхэм гишүүн Ц.Мөнхцэцэгийг индэрт урьж байна. 
 
Ц.Мөнхцэцэг: Улсын Их Хурлын дарга, эрхэм гишүүд ээ, 
 
Улсын Их Хурлын гишүүн Ж.Сүхбаатар 2021 оны 10 дугаар сарын 26-ны өдрийн Улсын Их Хурал 03/99/02 тоот албан бичгээр Хүний эрхийн дэд хорооны бүрэлдэхүүнд орох саналаа ирүүлснийг Монгол Улсын Их Хурлын тухай хуулийн 8 дугаар зүйлийн 8.1.6 дахь заалт, Монгол Улсын Их Хурлын чуулганы хуралдааны дэгийн тухай хуулийн 26 дугаар зүйлийн 26.3 дахь хэсгийг үндэслэн Хууль зүйн байнгын хороо 2021 оны 10 дугаар сарын 27-ны өдрийн хуралдаанаар хэлэлцлээ. 
 
Байнгын хорооны хуралдаанаар дээрх асуудлыг хэлэлцэх үед Улсын Их Хурлын гишүүн Д.Ганбат, Ц.Мөнхцэцэг нар Улсын Их Хурлын гишүүн чинь Ж.Сүхбаатарыг Хүний эрхийн дэд тогооны бүрэлдэхүүнд орохыг дэмжиж байгаа илэрхийлээд дэд хорооны гишүүний хувьд баримтлах зарчим, хэрэгжүүлэх ажлын талаар асуулт асууж, хариулт авсан болно. 
 
Байнгын хорооны хуралдаанд оролцсон гишүүдийн олонх Улсын Их Хурлын гишүүн Ж.Сүхбаатарыг Хүний эрхийн дэд хорооны бүрэлдэхүүнд оруулахыг дэмжиж, “Хүний эрхийн дэд хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төслийг боловсруулж, нэгдсэн хуралдаанаар хэлэлцүүлэх нь зүйтэй гэж үзсэн болно. 
 
Улсын Их Хурлын гишүүд ээ, 
 
Хүний эрхийн дэд хорооны бүрэлдэхүүнд өөрчлөлт оруулах тухай асуудлыг хэлэлцсэн Хууль зүйн байнгын хорооны санал, дүгнэлтийг хэлэлцэж, Улсын Их Хурлын тогтоолын төслийг баталж өгөхийг Та бүхнээс хүсье. 
 
Анхаарал тавьсанд баярлалаа. 
 
Г.Занданшатар: Байнгын хорооны санал, дүгнэлттэй холбогдуулан асуулт асуух гишүүн байна уу? Н.Учрал гишүүнээр тасаллаа. 
 
Ширнэнбаньдын Адьшаа гишүүн асуулт асууна. 
 
Ш.Адьшаа: Ж.Сүхбаатар гишүүнийг энэ Хүний эрхийн дэд хорооны гишүүнд нэрээ дэвшүүлсэнд талархалтай хандаж байгаа. 
 
Ж.Сүхбаатар гишүүнээс хоёр гурван зүйлийг асууя. 
 
Өнөөдөр энэ шүүх эрх мэдэлтэй холбоотой, хууль хяналтын байгууллагатай холбоотой, энэ хүмүүсийг хууль бусаар барьж хорьсон, жагсаал цуглаан хийх эрхийг нь алдагдуулсан тухай хэвлэл мэдээлэл болон зарим Их Хурлын гишүүдээс яриад Хүний эрхийн үндэсний комиссыг хуралдуулъя гэдэг саналыг тавиад Хүний эрхийн Үндэсний Комисс ирц бүрдэхгүй байгаа талаар яриад байна л даа. 
 
Энэ дээр нэгдүгээрт ямар байр суурьтай байна вэ?
 
Хоёрт нь, энэ Оюу Толгой гээд одоо энэ монголчуудыг бүх салбарт л нэг элэг доог хийсэн, Монголын шүүх, хуулийн байгууллагаас гаргасан шийдвэрийг биелүүлдэггүй ийм байгууллага байна. 
 
Би энэ Оюу Толгойн ус, агаар, хөрсний бохирдлын хууль тогтоомжийн хэрэгжилтээ хяналт тавих ажлын хэсгийн ахлагчаар ажиллаж байгаа. 
 
Энэ хугацаанд энэ Оюу Толгойтой холбоотой олон өргөдөл мэдээлэл ирсэн. Түүний дотор Оюу Толгойд ажиллаж байгаад хууль бусаар халагдсан хэд хэдэн иргэн байгаа. Энэ хэд хэдэн иргэний асуудлыг Монгол Улсын бүх шатны шүүхээр яваад Оюу Толгойн компанийн буруутай үйл ажиллагаа, хууль бусаар халагдсан байна гэдэг ийм шийдвэр гарсаар байхад өнөөдрийг хүртэл Оюу Толгой компанийн зүгээс Монголын хууль, шүүхийн энэ хүний эрхийг зөрчсөн энэ шийдвэрийг хүлээж авахгүй байгаа асуудлыг цаашид яах вэ? Энэ дээр Хүний эрхийн Үндэсний Хорооны гишүүний хувьд энд ямар байр суурьтай байна вэ? Энэ талаар тодруулъя гэж бодож байна. 
 
Г.Занданшатар: Ширнэнбаньдын Адьшаа гишүүн дэгээ уншиж асууж байгаарай. 
 
Гишүүдийг байцаадаг газар биш. Хууль зүйн байнгын хорооны санал, дүгнэлтээс л холбогдуулж асуулт асууна. Тэгэхдээ Таныг бол дуустал нь асуулгалаа. Түүнээс аль нэг гишүүн аль нэг Байнгын хороонд, аль эсвэл дэд хороонд орохдоо бусад гишүүддээ байцаагдах тийм гишүүний эрхэнд халдаж байгаа асуудал болж байгаа юм. 
 
Хууль зүйн байнгын хороо бол энэ асуудалтай холбогдуулж үүгээрээ хэлэлцэн үү, үгүй юу гэдгээ л хариулна. Дэгээрээ тийм байгаа биз дээ. 
 
Хууль зүйн байнгын хорооны санал, дүгнэлттэй холбогдуулж гишүүд асуулт асууна. Хууль зүйн байнгын хорооны санал, дүгнэлтийг Цэрэнжамцын Мөнхцэцэг гишүүн танилцуулсан. 
 
Ц.Мөнхцэцэг гишүүн асуултад хариулъя. Тэгээд үзэл бодлоор нь ингэж асууж байгаад тэгээд орох, орохгүйг нь шийдэх гэж байгаа юм уу? Тийм гишүүний эрхэнд хандаж байгаа асуудал болно.
 
Ц.Мөнхцэцэг: Тэгэхээр Ж.Сүхбаатар гишүүнийг Хүний эрхийн дэд хороонд гишүүнээр оруулахыг Хууль зүйн байнгын хороо бүрэн бүрэлдэхүүнээр дэмжсэн байгаа. 
 
Тэгэхээр Ж.Сүхбаатар гишүүн бол энэ хүний эрхийн асуудлууд, хүний эрхийн холбогдох хууль тогтоомжуудад санаачилгатай ажилласан. 
 
Мөн Улсын Их Хурлын хаврын чуулганаар баталсан Хүний эрх хамгаалагчийн эрх зүйн байдлын тухай хуулийн төслийн ажлын хэсэгт орж ажилласан байгаа. 
 
Монгол Улс бол хүний эрхийн олон улсын механизмыг нутагшуулах, үндэсний хүний эрхийн тогтолцоогоо сайжруулахын тухай энэ ажлуудад хуульч гишүүнийхээ хувьд Ж.Сүхбаатар гишүүний мэдлэг, ур чадвар, мөн хүний эрхийн төлөө гэх эрмэлзэл бол энэ Хууль зүйн байнгын хорооны гишүүдэд итгэл үнэмшил төрүүлж байгаа. 
 
Тийм учраас одоо энэ үүсээд байгаа жагсаал цуглаан болон хүний эрхийн тухай асуудлууд дээр мөн адилхан бас хүчтэй байр сууриа илэрхийлж, хуулийн дагуу, Монгол Улсын нэгдэн орсон хүний эрхийн гэрээ, конвенцуудын дагуу асуудалд хандаж зарчмын байр сууриа илэрхийлнэ гэдэгт Ж.Сүхбаатар гишүүнд итгэж байгаа.
 
Г.Занданшатар: Эрхэм гишүүн Тогмидын Доржханд асуулт асууна. 
 
Т.Доржханд: Баярлалаа. 
 
Тэгэхлээр Хүний эрхийн дэд хорооны гишүүнээр дэвшилтэт үзэлтэй Улсын Их Хурлын гишүүн томилогдож байгааг бол дэмжиж байна. Маш их дэмжиж байна. 
 
Тэгэхдээ бас Хүний эрхийн дэд хорооны асуудал ярьж байгаа болохлоор бас өөрийнхөө гишүүний хувьд, Хөдөлмөрийн үндэсний намын удирдлагын хувьд, "Зөв хүн электорат эвсэл"-ийг бас төлөөлж байгаагийн хувьд байр сууриа илэрхийлэх шаардлагатай байна. 
 
Өнөөдөр Монгол Улсын Их Хурлын Хүний эрхийн дэд хорооны үйл ажиллагаа, Монгол Улсад сүүлийн үед үүсээд байгаа хүний эрхийн хэрэгжилтийн нөхцөл байдал, мөн тодорхой иргэдийн эрхийг хязгаарлаж буй асуудлууд сэтгэгдэл эмзэглүүлж байна. 
 
Тухайлбал, сүүлийн үед яригдаад байгаа иргэн Одбаярын 461 дүгээр хорих ангид таслан сэргийлэх арга хэмжээ авч хорьсон. 20 хоног өлсгөлөн зарсны улмаас биеийн нөхцөл байдал эрс муудсан. Энэ бол ноцтой байдал байна. 
 
Энэ дээр Улсын Их Хурал, Хууль зүйн байнгын хороо, мөн энэ Хүний эрхийн дэд хороонд орж ажиллахаар нэр дэвшиж байгаа Ж.Сүхбаатар гишүүний хувьд илүү анхаарч ажиллана гэж найдаж байна. 
 
Хүний эрх, шударга ёсны асуудал бол энэ Улсын Их Хурлын бүрэн эрхийн хугацаанд тодорхой шинэтгэлүүдийг хийхийг зорьж байгаа гэж ойлгож байгаа. 
 
Шүүхийн тухай хуулийг бид хамтдаа, ердөө оны өмнөхөн баталсан. Гэтэл шинэчлэл хийлээ, хууль баталлаа гээд бодит ажил дээр шууд үр дүн нь гардаггүй юм байна гэдгийг бүгдээрээ харж байна. 
 
Тэгэхлээр шүүхийн бие даасан байдал, шүүгчийн хараат бус байдлыг хэрхэн сайжруулах вэ гэдэг дээр Улсын Их Хурлын гишүүд, ялангуяа Хууль зүйн байнгын хороо бас анхаарч ажиллах хэрэгтэй юм байна. 
 
Ер нь шүүхийн боловсон хүчний бодлогын асуудлыг нухацтай авч үзээрэй гэж хүсье. Бидний зүгээс ч гэсэн тэгж авч үзэх шаардлага үнэхээр бий болсон байна. 
 
Иргэн Одбаяр, Монголхүү нарыг шалгаж байгаа энэ асуудлыг өнөөдөр прокурорын байгууллагаас Улсын Их Хуралд тодорхой мэдээлэл өгч энэ асуудлаар олон нийтэд зохих зөв ойлголтыг өгөх ажлыг зохион байгуулах шаардлагатай байна. 
 
Тэгэхээр нэр дэвшиж байгаа Ж.Сүхбаатар гишүүн энэ дээр бас анхаарч ажиллаач ээ гэж бас хүсэж байна. 
 
Ер нь монголчуудын үгээ хэлэх, үзэл бодлоо илэрхийлэх, бидний сонгож авсан энэ зам маань монголчууд бидний дархлаа, тусгаар тогтнолын баталгаа болох ийм парламентын ардчилал, ардчилсан төрт ёсыг бид өөрсдөө шингээж авсан. 
 
Ердөө нэг жил хүрэхгүй хугацааны өмнө Хөдөлмөрийн үндэсний намынхан сонгуульдаа орж чадахгүй жагсаж байсан. Шүүхийн энэ буруу, будилаантай шийдвэрээс болоод бид сонгох, сонгогдох эрхийг хүртэл зөрчсөн. Түүнийгээ бид чөлөөтэй жагсаж байж энэ эрхээ эдэлж авч байсан. Гэтэл өнөөдөр мөн энэ хүний үгээ хэлэх, үзэл бодлоо илэрхийлэх энэ эрхэнд бид, төрийн байгууллага халдаж болохгүй. 
 
Тэгэхээр энэ залуучуудын асуудлыг яаралтай нийтийн өмнө ил тодоор шийдвэрлэх хэрэгтэй. Дээрээс нь хууль зөрчөөгүй гэж олон нийт үзэж байгаа. Хуулийн байгууллага тэгж үзэж байгаа тохиолдолд нэн даруй суллаж зохих арга хэмжээг аваач ээ гэдгийг Хөдөлмөрийн үндэсний намын удирдлагын хувьд бас энэ Их Хурал болон Засгийн газрын тэргүүн, Хууль зүйн сайдад албан ёсоор үүнийг мэдэгдэж байна, бас шаардаж байна. 
 
Цаашдаа олон нийтийг хамарсан арга хэмжээг аль болох КОВИД-ын нөхцөл байдлаас болж хязгаарладаг юм бол энэ өнөөдрийн үүсээд байгаа олон жагсаал цуглаан, Засгийн газраас бий болгож зохион байгуулсан КОВИД-ыг тараасан арга хэмжээнүүдтэй ижил түвшинд авч үзэх хэрэгтэй. 
 
Цөөхөн хэдэн нөхөд үзэл бодлоо илэрхийлдэг энэ эрхийг нь олгох хэрэгтэй. Өнөөдөр магадгүй энд олонх байж болно, маргааш цөөнх байж болно шүү дээ. 
 
Тэгээд Хөдөлмөрийн үндэсний намын хувьд бид таван жилийн хугацаанд бас энэ үзэл бодлоо илэрхийлэх…/минут дуусав/
 
Г.Занданшатар: Хууль зүй, байнгын хороо асуултад хариулъя.
 
С.Бямбацогт: Баярлалаа. Хүний эрхийн дэд хорооны гишүүнээр элсэх асуудал ярьж байгаа. 
 
Яг шууд хэлэлцэх асуудалтай шууд холбоогүй юм байна. Гэхдээ Улсын Их Хурал, Монгол Улсын Үндсэн хуульд заасны дагуу хүний эрхийн үндсэн 18 эрх байж байгаа. Үүнийг хангуулах тал дээр Үндсэн хуулийг биелүүлж ажиллахад Улсын Их Хурал хамгийн том манлайлах, нөгөө талдаа бас үүрэг хүлээж ажиллах ёстой. 
 
Энэ чиглэлд Хууль зүйн байнгын хороо, Хууль зүйн байнгын хороонд орох Хүний эрхийн дэд хороо бас тодорхой хариуцсан чиг үүрэгтэй. Хүний эрхийг хамгаалах, хүний эрхийг хангах чиглэлд. 
 
Тэгээд энэ ажлуудаа зохион байгуулах тал дээр бид Улсын Их Хурал харьцангуй урьд урьдын Их Хурлуудыг бодоход харьцангуй анхаарал тавьж, илүү ач холбогдол өгч ажиллаж байгаа гэж ойлгож байгаа. 
 
Өнгөрсөн хаврын чуулганы нээлтэд Монгол Улсын Их Хурлын дарга Г.Занданшатар дарга хүний эрхийн чиглэлээр, хүний эрхийг хамгаалах чиглэлээр маш том ажил алхам хийсэн чуулган байх болно гэж хэлсэн. 
 
Энэ хүрээндээ бид Хүний эрхийн хамгаалагчийн тухай хууль, Хүний эрхийн Үндэсний Комиссын зарим нэг гишүүдийг томилох, сонгох ажлуудыг хийж хэрэгжүүлсэн. 
 
Мөн Хүний эрхийн Үндэсний Комиссын тайлан илтгэлийг сонсож, Улсын Их Хурлаас бараг анх удаа байх. Миний санаж байгаагаар. Анх удаагаа Улсын Их Хурлаас хүний эрхийг хангах чиглэлээр тогтоол баталсан. 
 
Энэ тогтоолууд дээр Хүний эрхийн Үндэсний Комиссыг ажиллах бололцоог нь хангах, Хүний эрхийн тухай хуулийг зөрчиж байгаа байгууллагуудад хариуцлага тооцох энэ чиглэлээр энэ тогтоол маш тодорхой тогтоолтой болсон. 
 
Энэ чуулган дээр ч гэсэн бас Хүний эрхийн Үндэсний Комиссын төсөв асуудал бас яригдаж байгаа. Засгийн газраас уг нь Хүний эрхийн тухай хуулиар бид Хүний эрхийн Үндэсний Комиссыг хүний эрхийг үндсэндээ хамгаалах чиглэлээр, хангах чиглэлээр хуулиар хүлээсэн чиг үүрэгтэй байгууллага бол Хүний эрхийн Үндэсний Комисс байж байгаа. Хуулийг нь бид шинэчилж баталсан. 
 
Энэ хүрээнд Хүний эрхийн комисс маань үндсэндээ ажиллах нөхцөл бололцоогоор хангагдах ёстой. Монгол Улсын Ерөнхийлөгч, Монгол Улсын Их Хурлын дарга ингээд бүгд л “хүний эрх” гэж яриад байгаа. Гэтэл оруулж ирсэн төсөв нь хоёр дахин хассан ийм байдалтай байсан. Үүнийг өчигдөр Хууль зүйн байнгын хороон дээр төсвийн хоёр дахь хэлэлцүүлэг хийх үедээ Хүний эрхийн Үндэсний Комиссын ажиллах бололцоо, боломжийг бүрдүүлэх чиглэлд төсвийг нь нэмэгдүүлж ажиллах бололцоог нь хангах чиглэлд тодорхой ажлууд хийгдсэн. 
 
Тийм болохоор эхний ээлжид хуулиар хүлээсэн чиг үүрэгтэй байгууллага буюу Хүний эрхийн Үндэсний Комиссоо бид ажлаа зохих ёсоор хийхэд шаардах, шахах. Нөгөө талдаа Улсын Их Хурал доторх Хүний эрхийн дэд хороо бас тодорхой хэмжээгээр ажлаа хийж хэрэгжүүлэх тал дээр анхаарах ёстой. 
 
Энэ бид бүгдийн бас Улсын Их Хурлын хүлээсэн үүрэг, Улсын Их Хурлын хуулийг батлах, хуулийн хэрэгжилтэд хяналт тавих бидний чиг үүрэг байгаа. Энэ чиг үүргийг хэрэгжүүлэхэд хуулийг зохион байгуулж хэрэгжүүлэх ажил үндсэндээ Хүний эрхийн Үндэсний Комисс, Засгийн газар, хууль сахиулах байгууллага дээр.
 
Энд хэрвээ хуулийн зөрчил гаргаж байгаа, хүний эрх зөрчиж байгаа асуудал байх юм бол энд бас хариуцлагыг нь тооцоод явах бололцоо боломж нь Их Хуралд байгаа. Их Хурлын гишүүд байгаа гэж харж байгаа. Бид бас зөрчигдөж байгаа асуудлууд дээр Их Хурлын гишүүд бас Улсын Их Хурлын гишүүний хянан шалгах чиг үүргээ хэрэгжүүлэх чиглэлээр тодорхой ажил алхмуудыг хийх бүрэн эрх бололцоо бас бидэнд байгаа. Энэ тал дээр манай Т.Доржханд гишүүн бас илүү нээлттэй ажиллах бололцоо бидэнд байгаа гэдгийг хэлье. 
 
Г.Занданшатар: Мөнхөөгийн Оюунчимэг гишүүн.
 
М.Оюунчимэг: Орж ирж байгаа асуудлыг дэмжиж байна. 
 
Хүний эрхийн дэд хорооны бүрэлдэхүүнд өөрчлөлт орж, илүү хүчтэй байлгая гэдэг л зорилго агуулж байгаа байх гэж найдаж байна. 
 
Ер нь Хүний эрхийн дэд хороо ажиллах хэрэгтэй байна. Түүнээс нэг том дуугарч энд нэг попрох гэж энэ дэд хорооны гишүүд байхгүй. 
 
Ер нь аливаа юм дуугарахаас гадна үйлдэл нь чухал байдаг юм. Тэгэхгүй бол одоо яг үнэнийг хэлэхэд сүүлийн хориод жил хүний эрхийн зөрчил манайд гарч байна шүү дээ. Зөвхөн үг хэлэх үйлдэл бүх шатанд болж байна. 
 
Тэгээд энэ нь өөрөө нийгэмд ингэж болдог юм байна гэнгүүт өнөөдөр тэр битгий хэл Улсын Их Хурлын чуулганд гишүүн тухайн салбарын алдаа, зөрчил, ноцтой зүйлийн талаар, эсвэл тухайн албан тушаалтан төсөв хэлэлцэж байхад эндээ байх ёстой гэж үг хэлэнгүүт эргээд тэр хүнийг дайрч, эсэргүүцдэг ч юм уу, дуугүй болгох оролдлого хийдэг гээд хүний эрх ингээд хаа сайгүй зөрчигдөх суурь хөрс өнөөдөр битүү болж байна шүү дээ. 
 
Өнөөдөр гадаа жагсаал цуглаан хийх үнэхээр шаардлагатай бол тэр хүмүүст бид хуулийн дагуу жагсаал цуглаан хийх боломжийг нь олгож өгөх ёстой. Аливаа нэг шийдвэрт эсэргүүцэж байгаа бол тэр хүн үг, үйлдлээрээ эсэргүүцлээ илэрхийлэх нь хуулийн хүрээнд байх л асуудал. 
 
Тухайн хүн буруутай, буруугүй нь нотлогдоогүй байхад зураг, дүрс нь зүгээр л цагийн дараа олон нийтийн сүлжээгээр гарч, тэр хүний нэр хүнд, гэр бүл энэ тэр нь бүр ингээд нүүрээ хийх газаргүй жишээ нь болгож байна л даа. 
 
Өмнө нь бол тиймэрхүү тохиолдолд тухайн хүний буруутай, буруугүй нь нотлогдсоны дараа олон нийтэд мэдээлдэг тийм дүрэм журам, хууль, эрх зүйн орчин дэлхийн бүх оронд үйлчилдэг л дээ. 
 
Тэгээд манайд бол энэ үнэхээр зөрчигдөж байна. Буруутай хүн ч гэсэн өөрийнхөө эрхийг хамгаалуулах үүрэгтэй учраас би энэ Хүний эрхийн дэд хороог сайн ажиллаасай гэж бодож байна.  
 
Бид өмнөх дөрвөн жилд жишээлбэл, ер нь дэд хороо яаж ажиллаж болдгийг, Байнгын хороо ч гэсэн ажиллавал ажилласан шиг ажиллаж болдгийг би жишээ нь Өргөдлийн байнгын хороон дээр харуулж байсан. 
 
Утаан дээр ч гэсэн, Туул голын эргэн тойрны тэр хууль бус уул уурхайн үйл ажиллагаанууд, хууль бус барилга, байгууламжуудыг үгээс гадна үйлдлээрээ олон нийттэйгээ нийлээд бид шийдэж чадаж байсан л дээ. 
 
Тэгэхээр одоо ер нь Хүний эрхийн дэд хороо ажиллах хэрэгтэй байна. 
 
Сая С.Бямбацогт даргын хэлдэг үнэн. Бид хүний эрхийн шүгэл үлээгчийн хуулиа хүртэл баталчхаад. Улсын Их Хурлын дарга чуулганы индэр дээр, Монгол Улсын Ерөнхийлөгч ард түмэндээ хандаж үг хэлэхдээ хүний эрхийг дээдэлж энэ хүний эрхийг хамгаалах хөрс суурийн төлөө ажиллана гэдгээ бүх үгээрээ илэрхийлсэн. 
 
Гэтэл дунд, доод шатанд юм уу, эсвэл гаргасан хууль тогтоомж хэрэгжихгүй байгаад байгаад бид өнөөдөр үнэхээр онцгой анхаарал хандуулах хэрэгтэй байна. 
 
Өчигдөр Д.Цогтбаатар гишүүний хэлдэг бас үнэн шүү дээ. Бид өнөөдөр хууль эрх зүйн орчин гээд бичиг баримтаа гаргачихсан. Үүнийг хэрэгжүүлэхийн тулд заавал санхүүжилтийг нь цуг шийдэх ёстой байхад төсөв дээрээ санхүүжилтийг нь хасаад ороод ирэхэд бид өнөөдөр энд хоосон яриа л ярина шүү дээ. Энд нэг сайхан тийм эрх зөрчигдөж байна. Ингэж байна гээд л нэг өөрийнхөө нэр хүндийг хамгаалж дуугарна. Харин үйлдэл нь зөрчигдөнө. Тэр хууль хэрэгжихгүй. Харин хүн гадаа гудамжинд юм уу, эсвэл хаа нэгтээ хохироод үлдэж байна. 
 
Цар тахлын үед ийм асуудал маш их гарсан шүү дээ. Бид Нийгмийн бодлогын байнгын хорооноос Улсын онцгой комисс, жишээлбэл Хүний эрхийн Үндэсний Комиссоос хүн оруулах хэрэгтэй байна гэж хүртэл асуудал оруулж байсан. Тэгээд л тэр бүр бас шийдэгдээгүй л явж байгаа. Яах вэ, зүгээр хуралд нь сайн дураараа суух эрх нь нээлттэй болоод л үлдэж байсан. 
 
Энэ Хүний эрхийн Үндэсний Комиссынхон ч гэсэн ажиллах хэрэгтэй байна. Зоригтой баймаар байна. Дуугарч, үр дүнд юмаа хүргэмээр байна. Болохгүй бол Улсын Их Хуралтайгаа хамтраад асуудалд хандах хэрэгтэй байна. 
 
Ер нь бид хаа хаанаа жаахан хариуцлагатай байж, энэ хууль дүрмээ эрх зүйн орчноо биелүүлдэг, тэрийг биелүүлэх нөхцөлийг нь, ажиллах бололцоог нь санхүүгээр болоод энэ орчноор нь бүрдүүлж өгөх хэрэгтэй байна шүү гэдгийг өнөөдөр хэлье гэж бодож байна. Баярлалаа. 
 
Г.Занданшатар: Үг хэлчихлээ дээ. Тийм ээ. Ням-Осорын Учрал гишүүн.
 
Н.Учрал: Ж.Сүхбаатар гишүүний Хүний эрхийн дэд хорооны гишүүнээр Байнгын хорооноос дэмжсэнд их талархалтай байгаа. 
 
Тэгээд ер нь Хүний эрхийн дэд хороо бол парламентын бүтцийн хувьд хамгийн хүчирхэг тийм бүтэц байх ёстой юм билээ. 
 
2019 онд Олон улсын парламентын холбооны хуралд очоод манай парламентын гишүүд оролцсон. 
 
Тэгэхээр энэ үеэр Санжаасүрэнгийн Зоригийн амь насыг бүрэлгэсэн асуудлаар, тэгээд бусад парламентын гишүүдийн халдашгүй байдлын асуудлаар Олон улсын парламентын холбоо манай парламентын Хүний эрхийн хорооны гишүүдтэй л уулзаж тайлбар сонсож байгаа юм. 
 
Тэр үед юу гэж ойлгосон бэ гэхээр Хүний эрхийн дэд хорооны гишүүн, парламентын гишүүн гэдэг бол олон улсын түвшинд их өндрөөр үнэлэгддэг. 
 
Хүний эрхийн дэд хорооны гишүүн бол парламентын туршлагатай, хууль эрх зүйн чиглэлээр мэргэшсэн. Олон удаа парламентад сонгогдсон гишүүд нь байдаг юм билээ. Хүний эрхийн дэд хорооны дарга ч гэсэн их өндөр албан тушаал шүү. 
 
Манайх л нэг дэд хороо гээд байгаа болохоос биш энэ яг олон улсын хурал зөвлөгөөнд очиход энэ бол их өндөр албан тушаал юм билээ. 
 
Тийм учраас Хүний эрхийн дэд хороог ажиллах бололцоогоор нь хангахын тулд бид бас их хүндэтгэлтэй хандах ёстой байгаа юм. Жишээ нь, хэлэлцэгдэж байгаа хуулиуд дээр Хүний эрхийн дэд хороо тодорхой дүгнэлтүүдийг гаргах ч бүрэн боломжтой шүү дээ. 
 
Жишээ нь, бид сая энэ долоо хоногт хэлэлцсэн Хувь хүний мэдээлэл хамгаалах тухай хуулиар гэхэд л Хүний эрхийн Үндэсний Комисст нэлээн эрх мэдэл олгож байна. Хүний эрхийг хамгаалах, ялгаварлан гадуурхахгүй байх асуудлуудыг зохицуулахаар л бид энэ хуулийг оруулж ирж байгаа шүү дээ. 
 
Нэг ёсондоо батлагдаж байгаа хуулиуд бол хүний эрхийг хангасан л байх гэдэг бол яг нөгөө хууль тогтоомжийн хуулийн дагуу л явагддаг. Адилхан тодорхой дүгнэлт нь байх ёстой л гэж үзэж байгаа юм. 
 
Тийм учраас цаашдаа Хүний эрхийн дэд хороог бэхжүүлж, идэвхтэй ажиллахад хамтарч ажиллахыг хүсэж байна. 
 
Тэгээд Ж.Сүхбаатар гишүүн Хүний эрхийн дэд хороонд өнөөдөр ингээд гишүүнээрээ орвол хурдан хугацаанд тэр нийгмийн хэрэгцээ шаардлагад нийцсэн, шаардлагатай асуудлуудыг хэлэлцмээр байна. 
 
Биднээс их шаардаж байна. Ялангуяа тэр Одбаяр гээд залуугийн таслан сэргийлэх арга хэмжээний асуудлаар хуралдаач ээ гэж. Тэр хурлаа хурдан зохион байгуулаад, энэ асуудлаа яриад явах ёстой. Аль аль талаас нь. 
 
Тэгэхээр энэ Хүний эрхийн дэд хороо хурдан хуралдах шаардлагатай байгаа учраас шинэ гишүүний баталсныхаа дараа хурлаа зохион байгуулцгаая л гэж хэлье. 
 
Г.Занданшатар: С.Бямбацогт. Хууль зүйн байнгын хороон дарга асуултад хариулъя. 
 
С.Бямбацогт: Сая Т.Доржханд гишүүн ярьсан. Түрүүн гишүүд ярьж байсан. Сая Н.Учрал гишүүн бас ярилаа.
 
Тэр хорих ангид өлсгөлөн зарлаж байгаа Одбаяр гээд иргэний тухайд шүүхийн шийдвэр гүйцэтгэх байгууллагуудаас зохих журмын дагуу хяналтаа тавих ёстой. Өлсгөлөн зарлахад нь тавьдаг журам байгаа. Тэр журмын дагуу хяналтууд тавигдана. Мэдээж эрүүл мэнд, амь насанд аюул учрахаар бол өлсгөлөнгөөс албадан зогсоох хүртэл арга хэмжээ авах ёстой. 
 
Тийм болохоор хяналтаа тавих байгууллагууд хяналтаа хуулийн дагуу тавиад. Хэрвээ хяналт тавих явцдаа хариуцлага алдах юм бол бас хуулийн дагуу хариуцлага хүлээх ёстой. 
 
Мөн хууль зөрчиж хорьсон, саатуулсан гэдэг асуудал гарах юм бол шүүгчийн захирамжаар хориглосон, саатуулсан байгаа. Шүүхийн тухай хуулиар үндсэндээ шүүгч үндэслэлгүй буруу шийдвэр гаргаж хууль зөрчсөн байх юм бол тэр буруу шийдвэр гаргасан шүүгчид хуулийн хариуцлага хүлээх заалт энэ шинэ шүүхийн хуулиар бий болсон. 
 
Урьд нь шүүхийн тухай хуульд тэр шүүгч нарын гаргасан шийдвэр дээр шүүгч нарт ёс зүйн гомдол гаргаад янз янзын асуудал үүсгээд ерөөсөө ярьдаггүй. Хамгаалаад хаацайлдаг байсан бол одоо шүүгч нар энэ шинэ баталсан хуулиар 40 заалтаар. Гаргасан шийдвэр нь буруу л байх юм бол иргэн гомдол гаргавал түүнийг Шүүхийн сахилгын хороо хэлэлцээд түүнд нь шүүгчийн гаргасан шийдвэр хууль зүйн үндэслэлгүй. Одоо ямар нэгэн эрх ашиг, сонирхлын зөрчил хөндсөн иймэрхүү асуудлууд байх юм бол хариуцлага хүлээлгэх ийм заалттай болсон. 
 
Тийм болохоор өнөөдөр шүүгч нар тийм хариуцлага, ёс зүйтэй, шүүхийн шийдвэр нь үндэслэлтэй зөв гаргахгүй бол өөрсдөө эргээд асуудалд ордог болж байгаа учраас хэн нэгний нөлөөнд автах, хэн нэгний ашиг сонирхлын зөрчилд орох, ажил албан тушаалдаа хайнга хандах ийм эрхгүй. Ингэсэн тохиолдолд маш хатуу хариуцлага хүлээдэг болсон учраас энэ дээр хэрвээ шүүхийн шийдвэр, шүүгчийн гаргасан шийдвэр буруу гэж үзэх юм бол иргэн болон түүний зохих ёсны төлөөлөгч нь гомдлоо гаргах эрхтэй байгаа. Энэ гомдлоо гаргасан тохиолдолд нотлогдвол тэр шүүгч хариуцлагаа хүлээнэ. 
 
Ийм байдлаар үндсэндээ шат шатандаа хариуцлагыг дээшлүүлэх, хариуцлагатай байх, төр ард түмний төлөө сэтгэлээ гаргаж ажиллах энэ талаар хуулиуд өөрчлөгдөж байгаа. Сайжирч байгаа. 
 
Монгол Улсын Ерөнхийлөгч сая бүх хууль сахиулах байгууллага, шүүх эрх мэдлийнх нь хурал, зөвлөгөөн хийхдээ хүний эрхийг, шударга ёсыг тогтооно, хуулийн засаглал тогтооно гэж энэ уриан доор хурал, зөвлөгөөн хийсэн. 
 
Монгол Улсын Их Хурлын дарга удаа дараа энэ чуулганы индэр дээрээс хүний эрхийг хангах, хамгаалах чиглэлд бид илүү анхаарч ажиллана. Хуулиудад хүний эрхийн амь амьсгаа, сүнс оруулах тал дээр Хүний эрхийн Үндэсний Комисс, Улсын Их Хурлын Тамгын газраас хамтарч энэ 400 гаруй хуульдаа хүний эрхийг хангах чиглэлээр тодорхой ажил, арга хэмжээ авч хэрэгжүүлнэ гэж оруулсан байгаа. 
 
Тийм болохоор цааш цаашдаа Их Хурал, бид бүгдээсээ эхлээд, Ерөнхийлөгчөөсөө эхлээд хүний эрхийн талаар хүний эрхийг хангах чиглэлээр дуугарч байгаа. Ганцхан энэ маань ам ажлын зөрүү биш, яг ажил дээр, амьдрал дээр үр дүнгээ өгөх. Хэлдэг биш хийж үр дүнг нь гаргах тал дээр бүгдээрээ хамтарч ажиллахыг хүсье. Энэ дээр манай Хүний эрхийн дэд хороо манлайлагч нь байж ажиллаж чадна байх гэж бодож байна. 
 
Хүний эрхийн дэд хороонд шинээр орох гэж байгаа 9 дэх гишүүн болж байгаа манай хамгийн сүүлийн гишүүн. Одоо 10 гишүүнтэй байж болохгүй. Хүний эрхийн дэд хороо. 
 
Жамъянхорлоогийн Сүхбаатар гишүүн маань бас нэлээн шувууны бага нь жиргэдэг гэдэгтэй адилхан л нэлээн сайн жиргэж ажиллах байх гэж найдаж байна. Баярлалаа. 
 
Г.Занданшатар: Гишүүд асуулт асууж, хариулт авч дууслаа. 
 
Дэд хорооны бүрэлдэхүүнийг өөрчлөх тухай тогтоолын төслийг хэлэлцэж батална. 
 
Хүний эрхийн дэд хорооны бүрэлдэхүүнд өөрчлөлт оруулах тухай Улсын Их Хурлын тогтоолын төслийг баталъя гэсэн саналын томьёоллоор санал хураалт явуулна. Санал хураалт. 
 
28 гишүүн дэмжиж, 63.6 хувийн саналаар тогтоолын төсөл батлагдлаа. 
 
Сая Ням-Осорын Учрал гишүүн, Тогмидын Доржханд гишүүн цөөнхийг төлөөлж энэ хүний эрхийн асуудлаар их чухал асуудлууд хөндлөө. 
 
Тэгэхээр цагдан сэргийлэх асуудлыг Эрүүгийн хянан шийдвэрлэх тухай хуулийн дагуу хүний эрхийг дээдлэх зорилгоор хүнд гэмт хэрэгт оргон зайлах магадлалтай бол таслан сэргийлэх энэ тэр гээд нөхцөлүүд тусгай заасан байгаа шүү дээ. 
 
Тэгээд Хүний эрхийн хороо хэлэлцэх шаардлагатай гэж манай Ням-Осорын Учрал, Тогмидын Доржханд, манай Цэрэнжамцын Мөнхцэцэг гээд олон гишүүд их хөндөж ярьсан. 
 
Тэгэхээр шинэ гишүүн орж байгаа нь ирэх долоо хоногт дэд хороо хуралдаж энэ асуудлыг хэлэлцэж, ер нь бас хүний эрхийн нөхцөл байдлын талаар холбогдох байгууллагуудаа сонсож хэлэлцэх гэж байгаа юм байна гэж ойлгож байгаа шүү дээ. Тийм ээ. Ирэх долоо хоногт үүнийгээ хэлэлцэх. Хууль зүйн байнгын хороо бас анхаарал тавьж ажиллах хэрэгтэй.
 
Хүний эрхийн дэд хорооны бүрэлдэхүүнд өөрчлөлт оруулах тухай тогтоолын төслийг баталсан. 
 
Тогтоолын эцсийн найруулгыг уншиж танилцуулъя. 
 
Хүний эрхийн дэд хорооны бүрэлдэхүүнд өөрчлөлт оруулах тухай. 
 
Монгол Улсын Их Хурлын тухай хуулийн 8 дугаар зүйлийн 8.1.6 дахь заалт, Монгол Улсын Их Хурлын чуулганы хуралдааны дэгийн тухай хуулийн 26 дугаар зүйлийн 26.3 дахь хэсгийг үндэслэн Монгол Улсын Их Хурлаас ТОГТООХ нь: 
 
1.Монгол Улсын Их Хурлын гишүүн Жамъянхорлоогийн Сүхбаатарыг Хүний эрхийн дэд хорооны гишүүнээр баталсугай. 
 
2.Энэ тогтоолыг 2021 оны 10 дугаар сарын 28-ны өдрөөс эхлэн дагаж мөрдсүгэй. 
 
Эцсийн найруулга дээр саналтай гэсэн юм байна уу? Алга байна. Эцсийн найрлагыг сонссонд тооцлоо. 
 
Ес.Шүүхийн шийдвэр гүйцэтгэх тухай хуульд 
нэмэлт оруулах тухай хуулийн төсөл /Улсын Их Хурлын гишүүн С.Чинзориг нарын 4 гишүүн 2021.05.14-ний өдөр өргөн мэдүүлсэн, 
эцсийн хэлэлцүүлэг/
 
Дараагийн асуудалдаа оръё. Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийн эцсийн хэлэлцүүлгийг явуулъя. 
 
Төслийг эцсийн хэлэлцүүлэгт бэлтгэсэн талаар Хууль зүйн байнгын хорооны танилцуулгыг Улсын Их Хурлын гишүүн Цэндийн Мөнх-Оргил танилцуулна. 
 
Манай Цэндийн Мөнх-Оргил гишүүн чинь 10 дугаар 18-нд төрсөн байх аа. 28-нд биш. 18-нд. 
 
Ц.Мөнх-Оргил: Улсын Их Хурлын дарга, эрхэм гишүүд ээ, 
 
Улсын Их Хурлын гишүүн С.Чинзориг нарын 4 гишүүнээс 2021 оны 5 дугаар сарын 14-ний өдөр Улсын Их Хуралд өргөн мэдүүлсэн Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийн анхны хэлэлцүүлгийг Улсын Их Хурал 2021 оны 10 дугаар сарын 28-ны өдрийн чуулганы нэгдсэн хуралдаанаараа хийж, эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн. 
 
Хууль зүйн байнгын хорооны 2021 оны 10 дугаар сарын 28-ны өдрийн хуралдаанаараа хуулийн төслийн эцсийн хэлэлцүүлгийг явуулсан бөгөөд эцсийн хэлэлцүүлэгт бэлтгэсэн төсөлтэй холбогдуулан Улсын Их Хурлын гишүүн Д.Ганбат тус урамшуулалд багтах албан хаагчдын тоо, мэдээллийн талаар, Улсын Их Хурлын гишүүн Ц.Мөнх-Оргил аймгийн төвөөс бусад суманд гэснийг хэрхэн ойлгож байгаа талаар асуулт асууж, хариулт авсан болно. 
 
Улсын Их Хурлын гишүүн Ц.Сандаг-Очир Багануур, Багахангай, Налайх дүүргийн албан хаагчид нийслэлээс алслагдмал газарт ажиллаж байгаа хэдий ч дүүрэг гэдэг статусаас шалтгаалан нийгмийн баталгаа нь орхигддог асуудлыг цаашид анхаарах шаардлагатай талаар, Улсын Их Хурлын гишүүн Ц.Сэргэлэн төрийн тусгай албан хаагчдын ажлын онцлогийг дурдаад хуулийн төслийг дэмжиж байгаа талаар саналаа илэрхийлсэн болно. 
 
Нэгдсэн хуралдааны анхны хэлэлцүүлгээр олонхын санал авсан зарчмын зөрүүтэй саналыг төсөлд нэмж тусгасан эцсийн хэлэлцүүлэгт бэлтгэсэн төсөл, Байнгын хорооны танилцуулгыг Та бүхэнд тараасан болно. 
 
Улсын Их Хурлын эрхэм гишүүд ээ, 
 
Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийг эцсийн хэлэлцүүлэгт бэлтгэсэн талаарх Хууль зүйн байнгын хорооны танилцуулгыг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Г.Занданшатар: Байнгын хорооны танилцуулгатай холбогдуулж асуулт асуух Улсын Их Хурлын гишүүн байна уу? Алга байна. 
 
Нэг гишүүн байгаа юм уу.  Тилеуханы Аубакир гишүүн. Т.Аубакир гишүүн нэрээ татлаа. Асуулт алга байна. 
 
Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийг эцэслэн батлах бэлтгэл хангуулахаар Хууль зүйн байнгын хороонд шилжүүлж байна. 
 
Маргааш 10.00 цагаас хуулийн төслүүдийг эцэслэн батлах санал хураалт явуулахыг гишүүдэд зарлан мэдэгдэж байна. 
 
Дэгийн тухай хуулийн 44.2-т зааснаар нийт гишүүдийн олонх хуулийг эцэслэн батлах санал өгсөн бол хуулийг эцэслэн баталсанд тооцож байгаа. Өөрөөр хэлбэл 39-өөс дээш гишүүн хуулиудыг эцэслэн батална. 
 
Тэгээд энэ долоо хоногт хэлсэн хуулиудыг эцэслэн батлах санал хураалтыг маргааш 10.00 цагт явуулна. 
 
Арав.Чөлөөт бүсийн тухай хуульд нэмэлт, өөрчлөлт оруулах тухай хуулийн төсөл /Засгийн газар 2021.10.06-ны өдөр өргөн мэдүүлсэн, хэлэлцэх эсэх/
 
Дараагийн асуудалд орно. 
 
Чөлөөт бүсийн тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг хэлэлцэнэ. 
 
Хууль санаачлагчийн илтгэлийг Монгол Улсын Шадар сайд Сайнбуянгийн Амарсайхан танилцуулна.
 
С.Амарсайхан: Улсын Их Хурлын дарга, эрхэм гишүүд ээ, 
 
Монгол Улсын Их Хурлын 2021 оны 12 дугаар тогтоолоор баталсан Монгол Улсын хууль тогтоомжийг 2024 он хүртэл боловсронгуй болгох үндсэн чиглэлийг үндэслэн Чөлөөт бүсийн тухай хуульд нэмэлт, өөрчлөлт оруулах тухай хуулийн төслийг үзэл баримтлалын хүрээнд боловсрууллаа. 
 
Чөлөөт бүсүүдийн эрх зүйн байдлыг зохицуулсан бие даасан 4 хуулийг Монгол Улсын Их Хурал 2002-оос 2003 онд тус тус батлан бүрдүүлж байсан бөгөөд 2015 онд Алтанбулаг, Замын-Үүд, Цагаан нуурын чөлөөт бүсийн эрх зүйн байдлын тухай хуулиудыг хүчингүй болгож, чөлөөт бүсийн тухай хуулийг шинэчлэн найруулж, чөлөөт бүсийн тухай бие даасан нэг хууль болгон баталсан боловч хуулийн нэр томьёоны болон найруулгын зөрчил, хийдлийг арилгах хэрэгцээ шаардлага үүссэн билээ. 
 
Чөлөөт бүсийн тухай хуулийг хэрэгжүүлэх явцад чөлөөт бүсийн үйл ажиллагаанд холбогдох журам батлах, гэрээ байгуулах, шалгуур үзүүлэлт тогтоох зэрэг асуудлуудыг чөлөөт бүсийн асуудал эрхэлсэн төрийн захиргааны байгууллагын бүрэн эрхэд хамааруулсан учраас эрхлэх салбарын сайдын шийдвэрээр баталгаажуулах эрх зүйн зохицуулалтгүй буюу хуулийн хийдэл үүсээд байгааг арилгах, чөлөөт бүсийн үйл ажиллагааг нээх шийдвэрийг Засгийн газрын түвшинд шийдвэрлэж байх зохицуулалтыг хуулийн төсөлд тусгасан болно. 
 
Иймд тус хуулийн холбогдох зүйл, заалтын уялдааг хангах, зарим заалтын агуулга, найруулгын зөрчил болон хийдлийг арилгах, чөлөөт бүсийн үйл ажиллагааг нээх, хаах асуудлыг илүү тодорхой болгох, чөлөөт бүсийн хөгжлийн асуудал, аль байгууллага харьяа, эрхэлсэн сайдын эрхлэх асуудлын хүрээнд хамаарч байгаагаас үл шалтгаалан холбогдох дүрэм, журам батлах зэрэг асуудлуудыг шийдвэрлэх шаардлагатай байгаа учраас Хуульд нэмэлт, өөрчлөлт оруулах тухай хуулийн төслийг боловсрууллаа. 
 
Уг хуулийн төслийг хэлэлцэн шийдвэрлэх зайлшгүй шаардлага байгаа бөгөөд Монгол Улсыг 2021-2025 онд хөгжүүлэх таван жилийн үндсэн чиглэлд туссан. Мөн Монгол Улсын Засгийн газрын 2021-2024 оны үйл ажиллагааны хөтөлбөрт чөлөөт бүсийн дэд бүтцийн бүтээн байгуулалтын ажлыг үе шаттайгаар хийж, экспорт болон дотоодын зах зээлд чиглэсэн худалдаа үйлчилгээ, хөнгөн үйлдвэрлэлийг хөгжүүлэх нөхцөлийг бүрдүүлж, эдийн засаг, гадаад худалдааны эргэлтийг нэмэгдүүлэх, дотоод, гадаадын хөрөнгө оруулалтыг дэмжиж ажиллах шаардлагатай гэж тусгасан билээ. 
 
Монгол Улсын хөгжлийн 2022 оны жилийн төлөвлөгөөний 3.1.9-д зааснаар “Замын-Үүд”, “Алтанбулаг”, “Цагаан нуур” чөлөөт бүсэд гадаад, дотоодын хөрөнгө оруулалтыг нэмэгдүүлж, экспортод чиглэсэн үйл ажиллагаа явуулах аж ахуйн нэгжүүдийн үйл ажиллагааг эрчимжүүлж, эдийн засгийн хамтын ажиллагааг сайжруулна хэмээн тус тус тусгаснаас гадна “Алсын хараа-2050” Монгол Улсын урт хугацааны хөгжлийн бодлогод “бүс нутгийн хамтын ажиллагаа” хэсэгт гадаад худалдааны бодлогын хүрээнд дотоодын үйлдвэрлэлийг хамгаалж хөгжүүлэх, экспортын бараа, бүтээгдэхүүний өртгийг нэмэгдүүлэхэд чиглэсэн уялдаатай тарифыг бий болгох, шинээр үйлдвэрлэхээр төлөвлөж буй аж үйлдвэрийн бүтээгдэхүүнийг экспортлох таатай нөхцөлийг бүрдүүлэх зэрэг асуудлууд тус тус туссан болно. 
 
Иймд хуулийн нэмэлт, өөрчлөлт оруулах асуудлыг хэлэлцэн шийдвэрлэж өгөхийг хүсье. Баярлалаа. 
 
Г.Занданшатар: Төслийн талаарх Эдийн засгийн байнгын хорооны санал, дүгнэлтийг Улсын Их Хурлын эрхэм гишүүн Наянтай Ганибал танилцуулна. 
 
Н.Ганибал гишүүнийг индэрт урьж байна. 
 
 Н.Ганибал: Улсын Их Хурлын дарга, эрхэм гишүүд ээ, 
 
Монгол Улсын Засгийн газраас 2021 оны 10 дугаар сарын 06-ны өдөр Улсын Их Хуралд өргөн мэдүүлсэн Чөлөөт бүсийн тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлыг Эдийн засгийн байнгын хороо 2021 оны 10 дугаар сарын 27-ны өдрийн хуралдаанаараа хэлэлцлээ. 
 
Хуулийн төсөл батлагдсанаар Чөлөөт бүсийн тухай хуулийн холбогдох зүйл, хэсэг, заалтын уялдааг хангах, хуулийн зарим хэсэг, заалтын зөрчил, хийдлийг арилгах, чөлөөт бүсийн үйл ажиллагааг нээх, хаах асуудлыг тодорхой болгох, чөлөөт бүсийн хөгжлийн асуудал ямар сайдын эрхлэх асуудлын хүрээнд хамаарч байгаагаас үл шалтгаалан холбогдох дүрэм, журам батлах, гэрээ байгуулах, шалгуур үзүүлэлт тогтоох зэрэг асуудлыг баталгаажуулах боломж бүрдэнэ гэж хуулийн төсөл санаачлагч үзжээ. 
 
Тус Байнгын хорооны хуралдаанаар төслийг хэлэлцэх үед Улсын Их Хурлын гишүүн Б.Баттөмөр чөлөөт бүсэд үйл ажиллагаа явуулах газар олголт дээр төр анхаарах, Замын-Үүд чөлөөт бүсийн ажлыг зөв явуулж, менежментийг оновчтой хийх, гадаадын орнуудын туршлагыг судлах, Улсын Их Хурлын гишүүн С.Чинзориг чөлөөт бүсийг санхүү, эдийн засгийн бодлогоор дэмжих, ирэх жилд нүүрсний нийлүүлэлтээ нэмэгдүүлэхэд хилийн асуудлаар хөрш орнуудтайгаа ярилцаж, бодлого, үйл ажиллагаагаараа сайжруулах, цар тахлын нөхцөл байдлаас шалтгаалан хил залгаа улс орнуудтай халдвар хамгааллын талаар тохиролцож хамтран ажиллахад анхаарах, өргөн хэрэглээний барааг тасалдуулахгүй байх, Улсын Их Хурлын гишүүн Ц.Цэрэнпунцаг чөлөөт бүсийн дэд бүтцийг барьж байгуулахад аж ахуйн нэгж, байгууллага, бизнесийн байгууллага, хөрөнгө оруулагчтай хамтарч ажиллах асуудлыг ойлгомжтой болгох, цаашид дэд бүтцийн ашиглалтад анхаарах, экспортын бүтээгдэхүүнийг төрөлжүүлж, уул уурхайн бус бүтээгдэхүүний экспортыг дэмжих чиглэлээр санхүүгийн дэмжлэг үзүүлэх бодлого баримтлах, Улсын Их Хурлын гишүүн Ж.Ганбаатар тухайн орон нутгийн эрх бүхий байгууллага нь чөлөөт бүсэд үйл ажиллагаа явуулах аж ахуйн нэгжид шаардлага тавих, стандарт нэхэхээс илүүтэй дэмжин ажиллахад анхаарах гэсэн саналыг гаргаж, хуулийн төсөл санаачлагчаас асуулт асууж, хариулт авсан болно. 
 
Байнгын хорооны хуралдаанд оролцсон гишүүдийн олонх дээрх хуулийн төслийг үзэл баримтлалын хүрээнд хэлэлцэхийг дэмжиж Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ. 
 
Улсын Их Хурлын эрхэм гишүүд ээ, 
 
Чөлөөт бүсийн тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх талаар Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа.
 
Г.Занданшатар: Хууль санаачлагч илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? Энхбаярын Батшугар гишүүнээр. Баагаагийн Баттөмөр, Баттөмөрийн Энхбаяр, Энхбаярын Батшугар гишүүнээр тасаллаа. 
 
Одоо Сандагийн Бямбацагт гишүүн асуулт асууна. 
 
С.Бямбацогт: Засгийн газрын өргөн барьсан Чөлөөт бүсийн тухай хуулийг дэмжиж байгаа. 
 
Олон жил чөлөөт бүс байгуулна гээд ярьж байгаа. Хамгийн анхны чөлөөт бүс 17 жилийн өмнө Замын-Үүдийн чөлөөт бүс. 
 
Тэгээд л дараад нь Цагаан нуур, Алтанбулаг гээд яриад л байдаг, яриад байдаг. Үр дүн гардаггүй. Алтанбулагийн чөлөөт бүс дээр хашаа хороо баригдсан, ганц хоёр барилга байшин баригдсан. Замын-Үүдийн чөлөөт бүс дээр бас тодорхой ажлууд хийгдсэн. Цагаан нуурын чөлөөт бүс дээр үндсэндээ ажил хийгдээгүй иймэрхүү байдалтай байгаа. 
 
Тийм болохоор энэ хууль батлагдсанаар, нэмэлт, өөрчлөлт орсноороо. Энэ олон жил яригдсан. 20-иод жил яригдаж байгаа чөлөөт бүсүүд маань одоо үндсэндээ үүдээ нээгээд үйл ажиллагаа нь явагдаад, тэнд ямар худалдаа үйлчилгээ, үйлдвэрлэл хөгжих вэ? 
 
Монгол Улсын эдийн засагт ямархуу үр өгөөжөө өгөх вэ? Энэ тал дээр тодорхой хариултыг бас олон нийтэд мэдээлэх үүднээс хэлээч ээ. 
 
Энэ гурван чөлөөт бүс дээр гурвуулан дээр нь тус тусад нь тодорхой. Үндсэндээ 2023 онд ийм үр дүн гарна. 2022 онд ийм үр дүн гарна. 2024 он гэхэд ийм үр дүн гарна. 
 
Алтанбулагийн чөлөөт бүс дээр ийм үр дүн гарна. Энэ хууль батлагдсанаараа. Замын-Үүдийн чөлөөт бүс дээр ийм үр дүн гарна. Цагаан нуурын чөлөөт бүс дээр ийм үр дүн гарна. Тэдэн төгрөгийн худалдаа хийгдэнэ, тэдэн төгрөгийн үйлдвэрлэл явагдана, тэдэн ажлын байр бий болно. Монгол Улсын экспортыг ингэж дэмжинэ, импортыг ингэж орлоно гэдэг олон нийтэд маш тодорхой товчхон ойлголт өгөөч ээ.
 
Тэгэхгүй бол юу гэдэг юм, чөлөөт бүсийг олон хүн эсэргүүцдэг. Нөгөө Хятадтай хилээ нийлүүлчих юм байна. Оростой хилээ нийлүүлчих юм байна. Монгол Улсын нөгөө тусгаар тогтнол алга болчих юм байна гэдэг байдлаар айдас хүйдэстэй. Нөгөө танк орж ирээд хамаг юм будаа болгочихно гэдэгтэй адилхан иймэрхүү айдас хүйдэс их төрүүлдэг. 
 
Тийм болохоор энэ тал дээр иргэдэд зөв мэдээлэл өгөхгүй бол. Эхнээсээ буруу мэдээлэл, мушгисан буруу ойлголт явуулчих юм бол тэгээд л олон түмэн чинь эсэргүүцээд л ингээд л энэ ажил нь нурдаг. Ажил хариуцаж байгаа албан тушаалтан нь айгаад ажлаа хийж чадахгүй хөдөлж чаддаггүй. 
 
Тийм болохоор ач холбогдлоо зөв ойлгуулмаар байгаа юм. 
 
Энэ тал дээр бас Цагаан нуурын чөлөөт бүсийн асуудал. Ялангуяа алслагдсан аймгууд. Баян-Өлгий аймаг, Ховд аймаг, Увс аймаг. Энэ аймгууд Улаанбаатараас бараа, бүтээгдэхүүн тээвэрлэхэд 1500 гаруй километр тээвэрлэдэг. Одоо цемент гэхэд чинь л нэг тонн хоёр дахин илүү үнэтэй болж очдог. Гурил гэхэд чинь нэг килограмм тутамдаа 300 төгрөгөөр нэмж очдог. Бензин шатахуун гэхэд л нэг килограмм тутамд, литр тутамдаа 500 төгрөгийн үнэтэй байдаг. 
 
Уг нь Цагаан нуурын чөлөөт бүс байгуулаад тэндээ Оросын Холбооны Улсаас бараа, бүтээгдэхүүн оруулж ирэх, Оросын Холбооны Улсад гарах энэ бололцоо боломжийг бүрдүүлээд өгчих юм бол тэр хэмжээгээрээ Монголчуудын өөрсдийн бүтээсэн, үйлдвэрлэсэн бараа бүтээгдэхүүн гаргах бололцоо бүрдэх юм байна лээ. 
 
Сая Т.Аубакир гишүүнтэй ярьж байхад 50 тонн “Янмал” оймсыг Монгол Улсаас Цагаан нуурын боомтоор дамжуулж Оросын Холбооны Улс гаргасан. 50 тонн. 50 тонн гэдэг хэдэн зуун мянган ширхэг байх юм. Т.Аубакир гишүүн бас хэлнэ биз. 
 
Ийм одоо юу гэдэг юм, ноосоо түүхийгээр нь гарах бололцоо байна. Гарахгүй байгаа ноосон оймсоо гаргах бололцоо байна. Жишээ нь.
 
Нөгөө талдаа юу гэдэг юм хамгийн хямд, үндсэндээ баруун гурван аймагт хамгийн хямд үнэтэй бараа, бүтээгдэхүүнийг Баян-Өлгийнхөн хэрэглэж байна. Яагаад гэвэл Оросын Холбооны Улсаас тэр гурил будаа, хүнсний бүтээгдэхүүн эд нар нь хямдхан орж ирж байна. 
 
Хэрвээ чөлөөт бүс байгуулаад энэ талдаа хоёр орны худалдаа, үйлдвэрлэл, үйлчилгээг ингээд холбоод өгчих юм бол энэ алслагдсан бүс нутагт маань чөлөөт бүсээр дамжаад ард иргэдийн амьдрал сайжрах бололцоо байгаад байгаа юм. 
 
Орлого нь нэмэгдээд, зардал нь буурах бололцоо байгаад байгаа юм. Тийм болохоор энэ боломжийг бүрдүүлэх тал дээр энэ хууль батлагдсанаар. Тийм ээ. 
 
Үндсэндээ Замын-Үүдийн чөлөөт бүс нэлээн эрчимтэй явчих байх гэж ойлгож байгаа. Эргээд л нөгөө алслагдсан газар. Юу гэдэг юм нөгөө шоовдор хүүхэд шиг бас орхигдчих вий. Энэ тал дээр Цагаан нуурын чөлөөт бүс дээр ялангуяа ямархуу тодорхой үр дүнгүүд гарах вэ гэдэг дээр нэг тодорхой хариултыг өгөөч ээ гэж хүсэж байна. 
 
Тэгэхээр гурван хүн чөлөөт гурвуулан дээр нь. Энэ дотроос илүү онцгой анхаараад Цагаан нуур дээр хариулаад өгөөч ээ гэж хүсэж байна. Баярлалаа. 
 
Г.Занданшатар: 83.
 
А.Аманкелди: “Цагааннуур” чөлөөт бүсийн захирагч А.Аманкелди. С.Бямбацогт гишүүний асуултад хариулъя. 
 
Таны хэлж байгаа саяны асуултууд маш их зөв. “Цагааннуур” чөлөөт бүс байгуулагдсанаас хойш өнөөдрийг хүртэл үүд хаалгаа хийж ч чадаагүй. Харамсалтай нь ийм байдалтай байгаа. 
 
Бид энэ жил “Замын-Үүд” чөлөөт бүс маань нээгдсэнээс хойш “Цагааннуур” чөлөөт бүсийг бас нээж байнгын ажиллагаанд оруулах тогтоолыг Засгийн газраар батлуулахаар сая оруулсан.
 
“Цагааннуур” чөлөөт бүсийн потенциалыг та сая хэллээ. 2020 оны экспортын нийт эзэлж байгаа хувь нь хонь, адууны мах, ноос, хялгас, оёмол, сүлжмэл бүтээгдэхүүн саяны хэлдгээр “Янмал”-ын оймсноос авхуулаад манай дотооддоо үйлдвэрлэж байгаа бүх оймс, сүлжмэл бүтээгдэхүүн, ялангуяа жижиг, дунд үйлдвэрийн бараанууд хойшоогоо Оросын Сибирийн муж, Дорнод Казахстан руу гарч байгаа тоо баримтууд байгаа. 
 
“Цагааннуур” чөлөөт бүсийг цаашдаа хөгжүүлэх бас нэг гол том дэд бүтцийн ажил нь AH4 олон улсын авто зам гэж бид үзэж байгаа. AH4 олон улсын авто зам маань ерөнхийдөө дуусаж байна. “Цагааннуур” чөлөөт бүсээс боомт хүртэлх 28 километр авто зам маань ирэх жилийн хавар хучилт нь хийгдээд дуусна гэсэн ийм мэдээлэлтэй байгаа юм байна. 
 
Энэ зам маань бүтэн ашиглалтад орсноор тээвэр ложистикийн асуудлыг “Цагааннуур” чөлөөт бүсээр дамжуулж шийдэх бүрэн боломжтой. 
 
Ингэснээрээ одоо яг өнөөдрийн жишээ байдлаар Оросын Холбооны Улсын Новосибирск хотоос “Цагааннуур” луу ирэх, Цагааннуураас дамжаад Улаанбаатар луу ирэх нэг тонн ачааны өртөг нь 300-гаас 350 мянган төгрөг гэсэн ийм тооцоо байгаа юм байна. 
 
Новосибирскээс гараад Алтанбулагаар дамжаад Улаанбаатар луу ирж байгаа нэг тонн ачааны өртөг нь 600-гаас 650 мянган төгрөг байгаа юм.
 
Тэгэхээр дотооддоо манайх тээврээ дамжуулаад хийх юм бол эд маань нэг дахин хямд өртөгтэйгөөр тооцогдож байгаа.
 
Буцаагаад тэндээс дотоод тээврээ хийсэн аж ахуйн нэгж болон хувь иргэд маань саяны хүнсний бүтээгдэхүүнээ Улаанбаатараас бусад бараа, бүтээгдэхүүнээ баруун бүс рүү хүргэхдээ буцаад нөгөө дотоод тээвэртээ. Хоёр талдаа ачаатай учраас энэ тээвэр ложистикийн асуудлыг шийдэх бүрэн боломжтой тооцоо судалгаанууд гарч байна. 
 
Өнөөдрийн байдлаар КОВИД-ын өмнөх нөхцөлөөрөө харах юм 2019 онд импорт, экспорт нэлээн сайн явж байсан. Жишээ нь, импорт нь 162.0 тэрбум төгрөг, экспорт нь 111.0 тэрбум төгрөг байсан бол 2020 оны байдлаар импорт нь 118.0, экспорт нь 5.6 тэрбум төгрөг болж ингээд жаахан буурсан үзүүлэлттэй. 
 
Энэ бол нэг хэсэг, нэг бүтэн жил боомт маань хэсэгтээ хаалттай байсан учраас ийм тооцоо судалгаанууд гарсан байна. 
 
Ер нь “Цагааннуур” чөлөөт бүс маань анх байгуулагдахдаа баруун таван аймгийг бараа таваараар хангаж байсан дамжлага баазын суурин дээр байгуулагдсан учраас голцуу тээвэр ложистик болон худалдааны чиглэлээр хөгжих ийм бүрэн боломжтой гэж манай тооцоо судалгаанууд гарсан байгаа. 
 
Г.Занданшатар: 80. Замын-Үүд, дараа нь Алтанбулаг.
 
А.Энхзул: Сайн байцгаана уу. Гишүүддээ энэ өдрийн амар амгаланг айлтгая.
 
“Замын-Үүд” чөлөөт бүсийн захирагч А.Энхзул байна. Гишүүний асуултад хариулъя. 
 
Хуулийн нэмэлт, өөрчлөлт орсноор ямар үр өгөөжтэй байх вэ гэхээр ялангуяа Замын-Үүд чөлөөт бүс дээр Эрээн, Замын-Үүдийн эдийн засгийн хамтын ажиллагааны хэлэлцээр Их Хурлаар соёрхон батлагдах нөхцөл бүрдэх юм. 
 
Өөрөөр хэлбэл хуульд тодорхой хэмжээний хил дамнасан чөлөөт бүс гээд нэр томьёоны гажуудал үүссэн учраас эдийн засгийн хамтын ажиллагааны хэлэлцээрээ соёрхон баталж чадахгүй ийм нөхцөл байдал үүсэж байна. 
 
“Эрээн, Замын-Үүдийн эдийн засгийн хамтын ажиллагааны хэлэлцээр”-ийг 2019 онд хоёр улсын Засгийн газар баталсан боловч өнөөг хүртэл Их Хурлаар соёрхон батлуулж хараахан чадаагүй байна. 
 
Тэгэхээр нэмэлт, өөрчлөлт батлагдсанаар манай “Замын-Үүд” чөлөөт бүс дээр уг хэлэлцээр соёрхон батлагдах нөхцөл бүрдэнэ. 
 
Хэлэлцээр соёрхон батлагдсанаар Замын-Үүд, Эрээний чөлөөт бүсүүд харилцан хамтран ажиллах нөхцөл бүрдээд явна гэсэн үг. Хэлэлцээртээ нарийн зүйлүүдийг илүү тусгаж өгсөн байгаа. 
 
Эдийн засгийн хувьд хэлэхэд 2016 онд “Замын-Үүд” чөлөөт бүс “Сентра Полис” гэдэг компаниар урьдчилсан ТЭЗҮ хийлгэсэн. ТЭЗҮ дээр юу гэж тусгасан бэ гэхээр жил болгон дотоодын нийт бүтээгдэхүүн 1.6-гаас 2.3 хувиар өснө. 
 
Ажлын байр 2025 он гэхэд 9400 ажлын байр бий болсон байна. 2030 онд 15 мянган ажлын байр, 2035 онд 18 мянган ажлын байр бий болсон байна гэж үзсэн. 
 
Гадаадын хөрөнгө оруулалт 2034 он гэхэд 2.9 тэрбум ам.долларт хүрсэн байна. 
 
Манай чөлөөт бүс дээр гэхэд 2500 нэр төрлийн бараа, бүтээгдэхүүн үйлдвэрлэгдэх боломжтой гэдэг урьдчилсан ТЭЗҮ гарсан. 
 
Ер нь чөлөөт бүс хөгжсөнөөр манай “Замын-Үүд” чөлөөт бүс дөрвөн үндсэн чиглэлээр хөгжихөөр төлөвлөгөөндөө тусгагдсан байгаа. Уг төлөвлөгөө 2011 онд батлагдсан. 
 
“Үйлдвэрийн бүс”, “Тээвэр, ложистикийн бүс”, “Худалдааны бүс”, “Аялал жуулчлал”-ын гэсэн дөрвөн чиглэлээр манай бүс хөгжихөөр тусгагдсан байгаа. 
 
Мэдээж экспорт, импорт нэмэгдэнэ. Үйлдвэрүүд хөгжинө. Худалдаа, үйлчилгээний шинэ салбарууд бий болно. Шууд ажлын байр нэмэгдэнэ. Бүтээн байгуулалтын ажил ихэснэ.
 
Аялал жуулчлал гэж бид маш их ярьдаг. Аялал жуулчлал хөгжих бүрэн боломжтой. Тэргүүний техник, технологийг нутагшуулах, транзит тээвэр нэмэгдэх, худалдааг хөнгөвчлөх. Мөн түүнчлэн бүс нутгийн хөгжил хурдасна гэсэн иймэрхүү эдийн засгийн ач холбогдолтой байгаа. 
 
Өнөөгийн байдлаар манай чөлөөт бүс огт нээгдээгүй явсан. Засгийн газрын 223 дугаар тогтоолоор 8 сарын 15-наас эхлэн “Замын-Үүд” чөлөөт бүс маань байнгын үйл ажиллагаанд орсон байгаа. 
 
Одоо байнгын үйл ажиллагаанд орсноос 2 сарын хугацаанд өдөр тутам 300 зорчигч нэвтэрч байна. Манай дээр яг одоо байнгын үйл ажиллагаатай 3 дэлгүүр ажиллаж байгаа. Энэ дэлгүүрүүдээр үйлчлүүлэхээр нутгийн голдуу 300 зорчигч өдөр бүр нэвтэрч байна. 
 
Өдөр бүр 120 орчим тээврийн хэрэгсэл зөвхөн одоогийн байдлаар нэвтэрч байгаа ийм байдалтай байна. 
 
3 аж ахуйн нэгжийн маань 2 сарын борлуулалт тэрбум төгрөгт хүрсэн ийм үзүүлэлттэй байна. 
 
Одоогийн байдлаар “Замын-Үүд” чөлөөт бүс дээр 2015 оноос эхлээд 66 аж ахуйн нэгж 100 га газарт газар эзэмшдэг. Тухайн 66 аж ахуйн нэгжүүд нийтдээ 323.0 тэрбум төгрөгийн хөрөнгө оруулалт хийхээр “Замын-Үүд” чөлөөт бүсийн захирагчийн ажлын албатай гэрээ байгуулж төслөө ирүүлээд байна. 
 
Одоогийн байдлаар 66 аж ахуйн нэгжүүдийг чиглэлээр нь хувилж үзвэл үйлдвэр явуулахаар…/минут дуусав/
 
Г.Занданшатар: Алтанбулаг. 86. Өөрийгөө танилцуулаарай. 
 
Х.Балжмаа: “Алтанбулаг” чөлөөт бүсийн ажлын албаны дарга Х.Балжмаа гэдэг хүн байна. 
 
Тэгээд гишүүний асуултад хариулъя.
 
“Алтанбулаг” чөлөөт бүс 2014 оны Засгийн газрын 153 дугаар тогтоолоор байнгын үйл ажиллагааны дэглэмд шилжин ажиллаж байгаа. 
 
Одоогийн байдлаар улсын төсвөөс 26.5 тэрбум төгрөгийн дэд бүтцийн ажлын хөрөнгө оруулалт хийгдсэн байгаа. 
 
Манай дээр өнөөдрийн байдлаар 136 аж ахуйн нэгжийн 9.1 тэрбум төгрөгийн хувийн хөрөнгө оруулалт орсон байгаа. 
 
Энэ хууль батлагдсанаар ямар ач холбогдолтой болох вэ гэдэг дээр Үндэсний аюулгүй байдлаас хил дамнасан чөлөөт бүс болохгүй гээд “эдийн засгийн хамтын ажиллагааны бүс” гэдэг нэр томьёо орж ирж байгаагаар Оросын Холбооны Улстай Засгийн газрын түвшинд чөлөөт бүсээ хөгжүүлэх, Замын-Үүдтэй адилхан “эдийн засгийн хамтын ажиллагааны бүс” байгуулах нөхцөл бүрдэх юм. Манай чөлөөт бүсийн юунд энэ өөрчлөлт орсноор. 
 
Мөн худалдаа яаж өсөж байгаа вэ гээд. 2014 онд анх чөлөөт бүс нээгдээд одоо 7 дахь жилдээ ажиллаж байна. Энэ хугацаанд одоогийн байдлаар 20 аж ахуйн нэгж байнгын үйл ажиллагаа явуулж байна. 
 
Энэ хугацаанд бараа эргэлт 6 дахин, зорчигч 7 дахин, тээврийн хэрэгсэл 5-аас 6 дахин нэмэгдсэн байгаа. 
 
Одоо чөлөөт бүсэд нийт 15 орноос 100 гаруй нэр төрлийн бүтээгдэхүүнийг импортлон оруулж ирж байна. 
 
Худалдаа энэ 7 жилийн хугацаанд 6-гаас 7 дахин нэмэгдэж байгаа юм чинь үүнээс хойш илүү бодитоор нэмэгдэх ийм боломжтой байна. 
 
Мөн улсын төсвийн хөрөнгө оруулалтаар 26.5 болон нийт хувийн хөрөнгө оруулалтын 9.1 тэрбум төгрөгийн хөрөнгө оруулалт хийх явцад орон нутагт нийт 716 түр ажлын байр бий болсон байгаа. 
 
Мөн одоогоор яг байнгын ажлын байр нийт 66 бий болоод одоо бүс нутгийн ард иргэдийн амьжиргааг сайжруулах, дэмжих энэ чөлөөт бүсийн Засгийн газрын бодлого хэрэгжээд явж байгаа. 
 
Мөн чөлөөт бүс маань улсын бүст газрын төлбөр хураамжаас өнөөгийн байдлаар 1.7 тэрбум төгрөг төвлөрүүлсэн байна. 
 
Мөн аж ахуйн нэгжүүдийн орлогын албан татвар, хүн амын татваруудаас нийт 2 тэрбум төгрөг оруулсан байна. 
 
Мөн бусад татвараас 41.5 тэрбум төгрөг оруулсан. 
 
Ингээд нийтдээ манай чөлөөт бүсээс улсын бүст 3.8 тэрбум төгрөг одоогийн байдлаар төвлөрүүлээд байна. 
 
Мөн экспортыг орлох бүтээгдэхүүн үйлдвэрлэж экспортод гаргах, валютын урсгалыг нэмэгдүүлэх бас нэг гол чиг үүргийн хувьд бид үйлдвэрлэл явуулах ёстой. 
 
Өнөөдрийн байдлаар манай чөлөөт бүс дээр хэд хэдэн саналууд ирж байгаа. Түүнээс зарим нэгээс нь дурдахад хийжүүлсэн нүүрсний үйлдвэр гэдэг. Бүх түүхий эд нь Монголд байдаг. Мөн Оросын Холбооны Улс маш их модтой. Тэнд бас түүхий эд нь байдаг. 
 
Тэгээд энэ бол маш их валютыг оруулж ирэх ийм боломжтой үйлдвэрлэл байна. 
 
Мөн хүнсний бүтээгдэхүүн байна. Орос маш их түүхий эдтэй газар учраас тэрийг үйлдвэрлэх ийм боломжууд манайд байна. 
 
Энд болохгүй байгаа нэг юм нь юу вэ гэхээр сүүлийн 9 жил Монгол Улсын бүст чөлөөт бүс дээр нэг ч төгрөгийн хөрөнгө оруулалт тавигдаагүй учраас цахилгааны хомстолтой байгаа. Энэ жилийн бүст манай цахилгаан орчихсон явж байгаа. 1 тэрбум төгрөг тавьсан байгаа. 
 
Тэгээд хэрвээ цахилгаан ороод ирэх юм бол экспортод чиглэсэн үйлдвэрлэл явуулах боломж бүрэн бүрдэнэ. Компаниуд нь бэлэн байна. Саналууд, төслүүд нь бэлэн байгаа. 
 
Тэгээд цахилгааны өргөтгөл хийгдээгүй учраас. 
 
Г.Занданшатар: С.Бямбацогт гишүүн тодруулъя.
 
С.Бямбацогт: Баярлалаа. Тэгэхээр гурван чөлөөт бүсийн захирагч үндсэндээ одоо үйл ажиллагаа явуулж байгаа чөлөөт бүсүүдийнхээ нөхцөл байдлын талаар, мөн хууль батлагдсанаар ерөнхийдөө их гоё болчихно. Ерөнхийдөө их хөгжинө, ерөнхийдөө их сайхан болчихно гэсэн л зүйл яриад байна л даа. 
 
Тэгэхээр хуулийн төслийг боловсруулж Их Хуралд өргөн мэдүүлж батлуулахын тулд хуулийн төслийн тийм үр нөлөөний, мөн зардлын, мөн хуулийн төслийн хэрэгцээ шаардлагын баахан судалгаа хийдэг юм. Энэ судалгаанууд хийгдсэн байгаа байх. 
 
Тэгээд энэ юмнуудаас харж байгаад яг өнөөдөр 2022 онд ийм нөхцөл байдалтай байна. Энэ хуулийг Их Хурал ингээд батлаад өгчих юм бол 2024 он гэхэд яг ийм ийм үр дүнгүүд гарах юм гэдэг нэг хэмжигдэхүйц нэгжээр. Хэдэн хүн зорчиж байсан, хэд болох юм. Хэдэн төгрөгийн бараа эргэлт, худалдаа явагдаж байсан. Хэд болох юм. Хэдэн төгрөгийн үйлдвэрлэл явагдаж байсан. Хэдэн үйлдвэрлэл, ажлын байр бий болох юм. Ямархуу үйлчилгээ өнөөдөр явагдаж байгаа юм. Тэр маань яаж нэмэгдэх юм. 
 
Г.Занданшатар: 80.
 
А.Энхзул: Гишүүний асуултад хариулъя. 
 
Хуулийн төслийн судалгаа хийгдсэн. Энэ талаар манай хуулийн хэлтсийн дарга нар илүү тодорхой хариулах байх. 
 
Хүрэх үр дүнгийн талаар гишүүний асуултад хариулъя.
 
Түрүүний яриагаа дуусгаагүй орхисон байна. Аж ахуйн нэгжүүдийг хөрөнгө оруулалтын чиглэлээр нь хувилбал үйлдвэрийн зориулалтаар 54 хувь, агуулах, ложистикийн зориулалтаар 17 хувь, худалдаа, үйлчилгээний зориулалтаар 13 хувь гэх мэтчилэнгээр авсан байгаа. Газруудаа. 
 
Одоогийн байдлаар 2 сарын хугацаанд 3.3 тэрбум төгрөгийн хөрөнгө оруулалт хийгдсэн байна. Мөн 7 тэрбум төгрөгийн хөрөнгө оруулалтын ажил эхлээд ингээд явж байна. 
 
Манайх 2011 онд ерөнхий төлөвлөгөө батлуулсан. Одоо дахиж бид ерөнхий төлөвлөгөөгөө тодотгол хийлгэж байгаа. Тодотгол хийлгэж байгаагийн шалтгаан маань чөлөөт бүс дээр нийтийн суурьшлын…/минут дуусав/
 
Г.Занданшатар: С.Амарсайхан сайд хариулъя. Ерөнхий асуултыг нь. Бүс бүсээр биш.
 
С.Амарсайхан: Маш чухал асуулт. Одоо өнөөдөр энэ хууль батлагдсанаар бас бүх юм сайхан болчихно гэвэл бас үгүй. 
 
Хуулийг дагасан олон дүрэм журам, зохицуулалт боловсруулагдах ёстой. 
 
Дээрээс нь зөвхөн төсвийн хөрөнгийг харж суудаг биш чөлөөт бүсийн захирагчийн ажлын удирдлагууд гадаад дотоодын хөрөнгө оруулалтыг татах, хувийн хэвшлийн сонирхлыг татахуйц ийм зохион байгуулалтыг хийх ажлаа цааш нь эрчимжүүлэх ёстой. Нэгдүгээрт. 
 
Хоёрдугаарт, чөлөөт бүсийн. Түрүүн С.Бямбацогт гишүүн асуусан. Энэ гурван чөлөөт бүсийг яаж ажиллуулах юм бэ гээд. 
 
Одоо бид хэдийгээр далайд гарцгүй сул тал байгаа ч гэсэн Ази, Европыг холбосон энэ Замын-Үүд, Алтанбулаг, мөн Цагааннуурын чөлөөт бүсүүдээ хооронд нь уялдаа холбоотойгоор бие биеийгээ дэмжихүйц, дотооддоо бол эдийн засгийг төрөлжүүлэх…/минут дуусав/
 
Г.Занданшатар: Тилеуханы Аубакир гишүүн.
 
Т.Аубакир: Баярлалаа. Сая асуултын ихэнхийг С.Бямбацогт гишүүн маш тодорхой асуулаа л даа. 
 
Үндсэндээ 15-аас 17 жил болчихлоо. Чөлөөт бүс бол. Тодорхой дорвитой ажил хийгдээгүй. 
 
С.Амарсайхан Шадар сайдын хувьд Замын-Үүдийн чөлөөт бүсээс эхлээд энэ хууль хүртэл ингээд оруулж ирж байна. Шуурхайлж байгаад бас талархалтай хандаж байна. 
 
Тэгээд энэ дээр яг бас зарим асуултууд яг тодорхой байх ёстой юм шиг санагдаад байгаа юм. Яагаад гэвэл бизнес эрхлэгчид маань тодорхой хэмжээний баримжаа авах ёстой. 
 
Гурван чөлөөт бүс дотор нэгдүгээрт, худалдаа, үйлчилгээ. Хоёрдугаарт, үйлдвэрлэл гэдэг юм уу. Гурав, дөрөв гээд яг ямар ямар чиглэлээр бизнес эрхлэх бололцоо байгаа юм бэ? 
 
Одоо яг иргэдэд тодорхой, бизнес эрхлэгчдэд тодорхой мэдээллүүд хийчихвэл. Нэгдүгээрт тэр. Хоёрдугаарт тэр. Гуравдугаар тэр гэдэг юм уу. 
 
Баян-Өлгий аймгийн “Цагааннуур”-ын чөлөөт бүсийн хувьд 2005 онд байгуулагдсан. Одоо нэг хашаа барьсан байдалтай. Ажлын аппарат ажиллаж байгаа. Цалин аваад ажиллаж байгаа хүмүүс бий. Дорвитой үр дүнд хүрээгүй. 
 
Одоо нэгэнт Баян-Өлгий аймгийн “Цагааннуур”, “Улаан байшинт” хүртэл үндсэндээ төв магистрал холбогдсон шүү дээ. Төв зам. Үүнийгээ дагаад тээвэр, ложистикийн асуудал хөгжих бололцоотой. 
 
Замын-Үүдийн Эрээн хаагдсантай холбоотой үндсэндээ ихэнх бараа тээвэр “Алтанбулаг”, Баян-Өлгийн “Цагааннуур” гэдэг юм уу ажиллаж байгаа боомтуудаар тодорхой хэмжээний хангалтуудаа хийгээд явж байгаа. 
 
Эдгээрээс харахад чөлөөт бүсийг хэрвээ шаардлагатай хөрөнгө оруулалтууд байдаг бол шийдээд явчих юм бол тухайн орон нутгийн Сэлэнгийн Алтанбулаг, Баян-Өлгийн Цагааннуур, Замын-Үүдийн гэдэг юм уу бизнесменүүд өөрсдөө аваад явчих бүрэн бололцоо харагдаад байгаа юм. 
 
Төр засгийн зүгээс нөхцөл бололцоогоор нь хангаж өгөх ёстой. Улсын Их Хурал, Засгийн газар, төрийн албан хаагчид бүгдээрээ энэ бизнес эрхлэгчдэд таатай бололцоог бүрдүүлээд өгчих юм бол бизнес эрхлэгчид маань цаашаа аваад явчих бүрэн бололцоо харагдаж байгаа. 
 
Тийм учраас энэ орж ирж байгаа хууль бол маш чухал. Энэ зогсчихсон байж байгаа чөлөөт бүсүүдийг хөдөлгөөнд оруулах. Сая өнгөрсөн намар Замын-Үүдийн чөлөөт бүс маш том асуудлуудыг шийдээд үндсэндээ хөдөлж эхэлж байна шүү дээ. Яг үүнтэй адилхан бас нөгөө нэг чөлөөт бүсүүдээ хөдөлгөчихвөл ийм түлхэц болох хууль орж ирж байгаа учраас дэмжээд явах нь зөв гэж. 
 
Тэгээд миний асуусан асуулт маань нэгдүгээрт одоо яг үйл ажиллагаа явуулах чиглэлүүдийг яг тодорхой хэлчихмээр байгаа юм. 
 
Худалдаа байх юм уу, үйлдвэрлэл байх юм уу, үйлчилгээ. Жишээлбэл, энэ дээр заалтууд ороод ирчихсэн байна л даа. Архи, согтууруулах ундаагаар үйлчлэх, худалдаалах гээд. Үүнийг харахаар үйлчилгээний байгууллагуудаас тэр дотор ажиллаж болохоор юм шиг харагдаад байгаа юм. 
 
Тийм учраас яг энэ жирийн иргэд бол ойлгохооргүй асуудлууд байгаад байна шүү дээ. Яг ямар ямар чиглэлээр үйл ажиллагаа явуулах юм? Энэ дээр нэг тодорхой хариулаад өгөөч. Баярлалаа. 
 
Г.Занданшатар: С.Амарсайхан сайд хариулъя. 
 
С.Амарсайхан: Чөлөөт бүсүүд мэдээж өөр өөрсдийн гэсэн онцлогтой. Давуу сул талуудтай. 
 
Гэхдээ бүсчилсэн хөгжилтэйгөө уялдуулж дотоодын эдийн засгийн боломж, нөөцөө дайчилж олон төрлийн эдийн засгийн өсөлтүүдийг бий болгох боломжийг бүрдүүлэх. 
 
Мөн гадагшаа чиглэсэн экспортын бараа, бүтээгдэхүүнүүдийг үйлдвэрлэх, нийлүүлэхдээ нэгдүгээрт анхаарна гэж байгаа. 
 
Хоёрдугаарт, аялал жуулчлал. Үүнтэй зэрэгцээд мэдээж үйлдвэрлэл өөрөө зайлшгүй ачаа тээвэр, ложистикийн асуудал дагаж явдаг учраас, ялангуяа Ази, Европыг холбосон энэ ачаа тээвэр, ложистикийн чиглэлээр илүү хөгжүүлэх боломжтой учраас гадаад худалдаа, эргэлтийг нэмэгдүүлэх, дотоодын нийт бүтээгдэхүүний өсөлтийг нэмэх боломж бүрдэнэ гэж байгаа юм. Нэгдүгээрт.
 
Хоёрдугаарт, “Замын-Үүд” чөлөөт бүсэд өнөөдрийн байдлаар нийтдээ 180-аад тэрбум төгрөгийн өнөөдрийн үнэ цэнээр хөрөнгө оруулалт хийгдсэн.
 
“Цагааннуур”-ыг Та бүхэн мэдэж байгаа. Өнгөрсөн 2019, 2020 онд жилдээ 100 мянган аялагч, жуулчид орж гардаг үр дүнгүүд байж байгаа. 
 
“Алтанбулаг” чөлөөт бүс мөн ялгаагүй Оросын Холбооны Улстай “эдийн засгийн хамтын ажиллагааны бүс” болгож хөгжүүлэх замаар хөгжүүлэх ийм боломж нь бүрдэж байгаа.
 
Жишээ нь, Оросын Холбооны Улсын Новосибирскээс “Цагааннуур” боомт хүртэл 942 километрт, мөн “Цагааннуур” боомтоос Улаанбаатар хүртэлх 1700 километрт нэг тонн ачааг 300-гаас 350 мянган төгрөгөөр тээвэрлэж авчирдаг бол Новосибирскээс “Алтанбулаг”-аар дамжаад Улаанбаатар хотод нэг тонн ачааг авчрахад 600-гаас 650 мянган төгрөгийн зардал гарч байгаа юм. 
 
Тэгэхээр энэ хоёрын хооронд бараг 50 хувийн үнийн зөрүү гарч байх жишээний. Зөвхөн тээврийн талаасаа харах юм бол. 
 
Ингээд гадаад худалдаа талаасаа харвал түрүүн хэлсэн. 2020 онд 118.0 тэрбум төгрөгийн бараа, бүтээгдэхүүн импортолсон.
 
Мөн 2019 онд 11.0 тэрбум төгрөгийн бараа, бүтээгдэхүүн экспортолсон. 
 
Өмнө нь Баян-Өлгийн “Цагааннуурын дамжлага бааз” гэж манай улсын гол боомт баазуудын нэг болж байсныг Та бид бүгдээрээ мэдэж байгаа. 
 
Тэгэхээр энэ гурав, дөрвөн чөлөөт бүсийг хооронд нь уялдаа холбоотой ажиллуулах ийм боломж байгаа юм. 
 
Г.Занданшатар: Цэндийн Сандаг-Очир гишүүн асуулт асууя. 
 
Ц.Сандаг-Очир: Баярлалаа. Энэ Чөлөөт бүсийн хуульд нэмэлт, өөрчлөлт оруулахаар орж ирж байгаа юм байна. 
 
Зарим хуулийн хийдлийг арилгах, мөн асуудал эрхэлсэн Засгийн газрын гишүүн, Шадар сайдын хүрээнд хариуцуулаад явах асуудал, зарим чиг үүргийг хариуцуулахаар тодорхой тусгаж оруулж ирж байгаа юм байна гэж ойлгож байна. 
 
Түүнээс гадна чөлөөт бүсэд өнөөдөр яагаад энэ 17, 18 жил болчхоод байхад өнөөдөр өмнөх Эрээн хоттой харьцуулахад ямар байна вэ? Манай Замын-Үүдийн чөлөөт бүс. Өнөөдөр бүгд мэдэж байгаа. 
 
Тэгээд энд юунаас шалтгаалаад өнөөдөр манай Замын-Үүдийн чөлөөт бүс ийм байдалтай байгаа юм. Энэ хуулийн нэмэлт, өөрчлөлтийг өнөөдрийг хүртэл хүлээсэн юм уу? Ийм нэмэлт, өөрчлөлт орохгүй байсан учраас өнөөдөр манай Замын-Үүдийн чөлөөт бүс ийм байдалтай байгаа юм уу? 
 
Өнгөрсөн хугацааны энэ алдагдлыг Та бүхэн юу гэж дүгнэж үзэж байгаа вэ гэж. Нэгд.
 
Ингээд нэмэлт, өөрчлөлт орсноор энэ өнгөрсөн 20 орчим жилийн хугацааны алдагдсан боломжийг нөхөх бололцоо боломж гарах уу гэдгийг нэгт асууя. Нэгд асууя. 
 
Хоёрт, үзэл баримтлалын хүрээнд энэ чөлөөт бүс дээр чинь цаашдаа татварын, хил гаалийн бодлого, хүү, татвартай холбоотой ямар асуудлууд орж ирэх юм? Газартай холбоотой ямар өөрчлөлтүүд орох юм? Оруулахаар энэ нэмэлт, өөрчлөлтөөр оруулж ирж байгаа юм?
 
Энэ чөлөөт бүсэд хүсэлтээ илэрхийлсэн аж ахуйн нэгжүүд газрыг эзэмших юм уу, ашиглах юм уу, өмчлөх юм уу? 
 
Гаднаас тоног төхөөрөмж оруулж ирье гэвэл хөнгөлөлт, урамшуулал эдэлж чадах уу? Бараа, бүтээгдэхүүндээ татварын хөнгөлөлтийг эдэлж чадах уу? Ийм асуултуудыг асууя.
 
Нөгөөтээгүүр би нэмэлт, өөрчлөлт гэхээсээ илүүтэйгээр түрүүний тэр “Замын-Үүд”-ийн чөлөөт бүсийн захирагчтай адилхан. Хоёр улсын хоорондын гадаад худалдаа, эдийн засгийн гэрээг “соёрхон батлах” асуудлаа Улсын Их Хурлаар яаралтай оруулж батлуулах ёстой юм биш үү. 2019 онд баталсан тэр гэрээг.
 
Өнөөдөр Их Хурлаар хоёр жил батлагдаагүй явж байна гэж байна шүү дээ. Энэ чинь бас нэлээд асуудлыг хойш нь гацааж хүлээж байгаа юм биш үү? Энэ гэрээ хэзээ орж ирэх юм гэсэн ийм зүйлүүдийг асууя. Баярлалаа. 
 
Г.Занданшатар: С.Амарсайхан сайд.
 
С.Амарсайхан: “Замын-Үүд”-ийн чөлөөт бүс байгуулагдаад 20 гаруй жил болсон. “Алтанбулаг” чөлөөт бүс байгуулагдаад 17 жил болсон. “Цагааннуур” байгуулагдаад 14 жил болсон. 
 
Энэ хугацаанд хөгжөөгүй олон шалтгаан бий. Хууль эрх зүйн хөрөнгө оруулалтын орчин.
 
Хамгийн гол сөрөг нөлөөлсөн зүйл бол тогтворгүй байдал. Өнгөрсөн 20-иод жилийн хугацаанд чөлөөт бүсүүдийг Худалдаа, аж үйлдвэрийн сайд, тэргүүн Шадар сайд, Эдийн засгийн сайд, мөн Аж үйлдвэрийн сайд гээд. Үйлдвэр худалдааны сайд, Шадар сайд гээд 20-хон жилийн хугацаанд 5 харьяалалтай явж ирсэн. 
 
Энэ нь бодлогын уялдаа холбоо, залгамж бодлого, үйл ажиллагааны үр дүн, аливаа зүйл бас нэг тийм тууштай бодлогоор хөгжих асуудалд сөргөөр нөлөөлсөн гэж үзэж байгаа. Нэгдүгээрт. 
 
Хоёрдугаарт, энэ хуулийн зарчмын гол өөрчлөлт бол өмнөх хууль дээрээ чөлөөт бүсийн хамтын ажиллагааны бүсийг байгуулахдаа хил залгаа улсын нутаг дэвсгэр дээрх хилийн боомтын орчимд байгуулна гээд заачихсан. 
 
Одоо бид Ц.Сандаг-Очир гишүүний асуудаг хоёр улсын Засгийн газар хоорондын “чөлөөт худалдаа, хамтын ажиллагааны бүс”-ийг байгуулахад энэ заалт зөрчилдөж байгаа юм. Өөрөөр хэлбэл бид “хил дамнасан чөлөөт бүс” биш. Өөрийн нутаг дэвсгэр дээрх хилийн боомтын зурваст чөлөөт бүсийн хамтын ажиллагааг байгуулж явах зарчмын хуулийн заалтын заслыг хийж байгаа гэж нэгдүгээрт ойлгож болно. 
 
Хоёрдугаарт, газрын асуудал. Газрыг зөвхөн Монгол Улсын иргэн өмчлөх, аж ахуйн нэгжүүд өмчлөх, эзэмших гэдэг бол тэнд үйл ажиллагаа явуулж байгаа аж ахуйн нэгжүүдийг газрыг ашиглуулах зарчмаар үйл ажиллагаа явуулах боломжийг нь нээх юм. 
 
Өөрөөр хэлбэл “Замын-Үүд”, “Алтанбулаг”, “Цагааннуур” бүсийнхэн өөрсдөө газраа эзэмшинэ. Тэнд явуулж үйл ажиллагаа явуулах аж ахуйн нэгж, хөрөнгө оруулагчид газраа ашиглах зориулалтаар энэ гэрээ хэлэлцээрийн хүрээнд явна. 
 
Хамгийн сүүлд тэр бусад хууль эрх зүйн орчинтой холбоотой ямар асуудлууд байна вэ гэхээр мэдээж үүнийг дагасан олон хууль журмуудыг боловсруулах, мөрдөх. 
 
Хамгийн чухал асуудал нь энэ чөлөөт бүсэд хөрөнгө оруулалтад оруулах нэг асуудал. Хөрөнгийн өгөөжийг нэмэгдүүлэх. Хамгийн гол үзүүлэлт болсон тогтвортой ажлын байрыг бий болгох, эдийн засгийн өсөлтийг нэмэгдүүлэх. 
 
Дээрээс нь сүүлийн үеийн дэвшилтэт технологи, шийдлүүдийг нутагшуулж үлдээх боломжийг бүрдүүлэх.
 
Мөн төр, хувийн хэвшлийн хамтын ажиллагааны журмаар энэ чөлөөт бүсийг явуулахгүй бол зөвхөн төрийн харьяаллаар энэ чөлөөт бүсийн үйл ажиллагааг явуулахад тийм зохистой биш юм байна гэдгийг өнгөрсөн хугацаанд болсон үйл явдлууд, явж ирсэн замналууд бидэнд харуулж байна гэж үзэж байгаа юм. 
 
Тийм ч учраас үйл ажиллагаа, менежмент, удирдлагыг олон улсын жишгээр өөрсдийн дотоодын онцлог, давуу, сул талууд, гадаад, дотоод хүчин зүйлүүдээсээ шалтгаалж хамгийн зөв тодорхойлж, хөрөнгө оруулагч, бизнес эрхлэгчдийн оролцоотойгоор үйл ажиллагааг нь цааш нь авч явах, төрийн хяналт доор байлгах зохицуулалтыг хийж байж цаашаа эрчимтэй хөгжих боломж нь бүрдэнэ гэж үзэж байна. 
 
Г.Занданшатар: Ням-Осорын Учрал гишүүн.
 
Н.Учрал: 1995 онд тэр үзэл баримтлалаа баталснаас хойш 20 гаруй жил “чөлөөт бүс” гэж олон парламент л ярьсан. 
 
Тэгээд яг бодитой үр дүн гарч байгаа зүйл байхгүй гэж гишүүд хэлж байна. Тэгээд үүнтэй санал нэг байгаа. 
 
Тэгээд би өнөөдөр энэ орж ирж байгаа хуулиас нэг зүйл асуумаар байгаа юм. 
 
Энэ хууль дээр “хил дамнасан чөлөөт бүсээ” өөрчлөөд “эдийн засгийн хамтын ажиллагааны чөлөөт бүс” гэж тодорхойлж оруулж ирж байна. 
 
Яг энэ нэршлийг ингээд оруулж ирснээрээ та нарын ажлыг урагшлуулах юм байна гэж ойлгож байна. Энэ гурван чөлөөт бүсийн. 
 
Гэхдээ энэ бас нэлээн их зөрчил бий болгоно шүү. Юу вэ гэхээр манай улс чинь улс төрийн байдал тогтворгүй, цаашдаа 2024 оноос хойш шинэ парламент бүрдээд л, ингээд үе үеийн Засгийн газар Чөлөөт бүсийн хууль өргөн барьдаг л болох вий дээ. 
 
“Эдийн засгийн, хамтын ажиллагааны чөлөөт бүс” гээд ингээд ерөнхий байдлаар томьёолчхоор хаана ч ямар чөлөөт бүс байгуулж болох л юм шиг болчхож байгаа юм. 
 
Хуульд байгаа шүү дээ. Засгийн газар чөлөөт бүсийн хуулиа Их Хуралд өргөн мэдүүлнэ гээд. 
 
Тэгэхээр Засгийн газар болгон нэг юм яриад л. Одоо энэ аймгийг, энэ сумыг чөлөөт бүс болгоно гэж хэлээд л нэг хууль өргөн барьдаг. 
 
Тэгээд энэ хил дамнасан, хилтэйгээ ойрхон байгаа, энэ ажлууд бас явчихсан байгаа, дэд бүтэц нь шийдэгдсэн байгаа Замын-Үүдийнхээ бүсийг нээгдэж хэрэгжүүлж байгаа олон ажлуудыг чинь нураах вий дээ л гэдэг дээр санаа зовоод байгаа юм. Жишээ нь, чөлөөт бүс чинь дотроо үйлдвэрлэлийн, аялал жуулчлалын, хөдөө аж ахуйн гээд ингээд дөрөв, таван чиглэл байгаа шүү дээ. Ер нь онолын хувьд. 
 
Гэтэл болохоор энэ чинь “эдийн засгийн хамтын ажиллагааны чөлөөт бүс” гээд ерөнхий байдлаар томьёолчхоор чинь Засгийн газар бүрэн эрхтэй болчхож байгаа юм. Ямар ч чөлөөт бүс өргөн бариад ороод ирэх. 
 
Тэгэхээр ер нь энэ хуульд чинь энэ хилтэй ойр орчим чөлөөт бүс гэхээсээ илүү чиглэл, чиглэлийн чөлөөт бүс байгуулна гэдгийг ингээд нээж өгч байгаа юм байна гэж би ойлгож байна. Энэ зөв үү?
 
Тэгээд хэрвээ байгуулна гээд зөвшөөрчих юм бол энэ бол нэг талаасаа бас эрсдэл дагуулах ч нөгөө талаасаа дэвшил бас авчрах бололцоотой. Жишээ нь, Бүгд Найрамдах Хятад Ард Улс 1990 оноос хойш хэдэн мянган чөлөөт хүсэл байгуулж, зарим нь амжилттай, зарим нь амжилтгүй болсон. Одоо Шанхай хүртэл чөлөөт бүстэй шүү дээ. 
 
Тэгэхээр би С.Амарсайхан даргыг энэ чөлөөт бүс хариуцаж байгаагийн хувиар Та бол өмнө нь хотын дарга хийж байхдаа танай иргэдийн Хурал ярьж байсан. 
 
Энэ Улаанбаатар хотод тэр Эмээлтийг ч юм уу, Налайхыг ч юм уу, Буянт-Ухаан хойно ч юм уу. Тийм ээ. Чөлөөт бүс ер нь байгуулах ёстой юм байна. Ингээд нэг технологийн чөлөөт бүс байгуулаад ингээд экспорт руу чиглэсэн нэг бүтээгдэхүүн үйлдвэрлэдэг гаднын хөрөнгө оруулалттай компаниудыг оруулж ирээд чөлөөт бүсдээ бойжуулаад экспорт хийх юм бол бас энэ технологийн агууламж шингэсэн бүтээгдэхүүн үйлдвэрлээд эдийн засгаа төрөлжүүлэх бодлого зөв явна гээд. 
 
Таныг хотын дарга байхад иргэдийн Хурлын дарга нь хурлаараа оруулж байсан уу, яаж байлаа. Ийм мэдээлэл сонсож байсан. 
 
Тэгэхээр одоо энэ хуульд ийм үг оруулаад ирчхэж байгаа юм чинь заавал дэд бүтэцгүй газар нэг чөлөөт бүс гэж ярьж байхаар дэд бүтэц нь шийдэгдчихсэн Улаанбаатар хотыг тойрсон энэ дагуул хотууд. Хотын эрх зүйн байдлын хууль гарчихсан юм чинь тэр Буянт-Ухаа, өөр хаана байдаг юм. Эсвэл Налайх дүүргээ ч юм уу чөлөөт бүсийн зарчмаар хөгжүүлэх нэг Засгийн газрын хууль оруулж ирээд тэндээ технологийн компаниудыгаа татвараас нь чөлөөлөөд, гааль татварын бодлогоор нь дэмжих юм бол тэнд нэг дэд бүтэц шийдэх гээд сууж байснаас арай хурдан явчих болов уу. 
 
Төрөөс нэг их гуйхгүйгээр тэнд сайн чөлөөт бүс байгуулагдаад экспортын бүтээгдэхүүн үйлдвэрлэчихнэ гэж бодоод байгаа юм. Энэ дээр ямар байр суурьтай байгаа бол? 
 
Г.Занданшатар: С.Амарсайхан сайд.
 
С.Амарсайхан: Н.Учрал гишүүний асуулт маш чухал асуулт. 
 
Тэгэхээр энэ хууль дээр чөлөөт бүсийг хилийн боомтын болон Засгийн газрын санал болгосон бүс нутагт байгуулна гэж байгаа юм.
 
Тэгэхээр үндсэндээ бүсчилсэн хөгжилтэйгөө, гадаад дотоод худалдааны бодлоготойгоо бид уялдуулаад чиглэл чиглэлээр нь худалдааны болон чөлөөт бүсийг байгуулах ийм бүрэн боломжтой гэж үзэж байгаа юм. Нэгдүгээрт.
 
Хоёрдугаарт, чөлөөт бүсийг заавал боомтын нутаг дэвсгэрт байгуулна гэх шаардлагагүйгээр. Жишээ нь, сая ярьдаг Улаанбаатар хотод бид Хөшгийн хөндийд аялал жуулчлал, мөн инновац, технологийн ийм чөлөөт бүсийг байгуулахаар 2 мянган га газар дээр өчигдрийн Засгийн газрын хуралдаанд танилцуулгыг хийсэн. Газрыг улсын тусгай хэрэгцээнд авах шийдвэр гарсан. 
 
Ингээд Ерөнхий сайд энэ Хөшгийн хөндийн бүтээн байгуулалтыг хөгжүүлэх, эрчимжүүлэх үндэсний хорооны доор дэд хороо, Шадар сайдаар ахлуулсан хороо байгуулагдаж энэ Хөшгийн хөндийн чөлөөт бүсийг байгуулах ажил эрчимтэй эхлэхээр явж байгаа. 
 
Тийм учраас энэ бүх салбарынхаа боломжтой, өөрсдийн нөөц бололцоогоо дайчилж хөгжүүлэх салбаруудаа уялдуулж чөлөөт бүсүүдээ хөгжүүлэх ийм боломж бас илүү нээгдэж байна гэж харж байгаа юм. 
 
Одоо өмнөх хууль дээр яагаад ингэж заасан гэхээр бид жишээ нь, хил дамнасан гэхээрээ тухайн хөрш орны нутаг дэвсгэр дээр чөлөөт бүс байгуулах энэ асуудал нь бас манай Засгийн газар, улс орны үндсэн язгуур эрх ашигтай бас зөрчилдөх ийм асуудал байгаа учраас үүнийг засаж, зөвхөн боомтын болон хилийн боомтын буюу өөрсдийн эх орны газар нутаг дэвсгэр дээр Засгийн газрын тогтоосон байршилд байгуулах боломжтой учраас энэ хаана ч байж болохоор. Монгол Улсын нутаг дэвсгэрт гэж л ингэж ойлгогдохоор хуулийн зүйл заалтууд орсон байгаа юм. 
 
Г.Занданшатар: Н.Учрал гишүүн тодруулъя. 1 минут.
 
Н.Учрал: Маш их дэмжиж байна. Энэ чөлөөт бүсийн хууль дээр оруулж байгаа энэ “эдийн засгийн хамтын ажиллагааны чөлөөт бүс” гэдэг энэ өөрчлөлтөө хийснийхээ дараа тэр “Хөшгийн хөндийнхөө чөлөөт бүс”-ийг байгуулах асуудлаа оруулж ирээд шийдэхийг тэсэн ядан хүлээж байна. 
 
Тэгээд бас нэг улс байна даа. Бас нэг ийм нэг технологи, аялал жуулчлалын чөлөөт бүстэй болох цаг ирсэн. 
 
Гэхдээ цаашдаа энэ хуулийн энэ үгийг ашиглаад замбараагүй олон чөлөөт бүс байгуулагдах вий гэдэг дээр Засгийн газар сайн бодлогоо бариарай. Тэгэхгүй бол манайхан чинь нэг нь нэг юм хийхээр яг дагаад хийдэг. Одоо манайхан чинь сүүлийн үед нэг койн ярьсан чинь бүгд койнчин болчихсон шиг л юм болох вий дээ. 
 
Байнга л нэг чөлөөт бүс байгуулъя гэж орж ирдэг болчих вий гэдэг дээр санаа зовж байгаа шүү. 
 
Тийм учраас энэ дээр бас анхаарч ажиллаарай л гэж хэлмээр байна. 
 
Г.Занданшатар: Үг хэллээ. Цэдэвийн Сэргэлэн гишүүн алга байна. 
 
Төмөртогоогийн Энхтүвшин гишүүн.
 
Т.Энхтүвшин: Баярлалаа. Энэ чөлөөт бүсийн хуулийг дэмжиж байгаа. Үүнийг яаралтай гаргах ёстой гэдэг байр суурьтай байгаа. 
 
Тэгээд энэ чөлөөт бүс гэж анх хэдэн онд байгуулагдсан юм бэ гэдэгт тодорхой мэдээлэл өгье. 
 
2002 онд Монгол Улсын Их Хурлаар Чөлөөт бүсийн тухай хууль батлагдсан. 2003 онд Замын-Үүдийн эдийн засгийн чөлөөт бүс үндсэндээ ажил нь эхэлсэн байдаг. 
 
Түүнээс хойш 20 жил болсон. 20 жил болсон. 2011 оноос 2016 оны хооронд Бүгд Найрамдах Хятад Ард Улсын 50 сая доллар, Монголын Засгийн газрын 8.8 сая доллароор үндсэндээ чөлөөт бүсийн дэд бүтцүүд хийгдсэн. 90 МГв-ын дулааны станц, цэвэр ус, цэвэрлэх байгууламж, агаарын шугам гээд бүгд хийгдсэн байгаа. 
 
Ер нь чөлөөт бүсийг эдийн засгийн эргэлтэд оруулах хамгийн чухал асуудал бол энэ дэд бүтцийн асуудал байгаа юм. 
 
Тэгэхээр Замын-Үүдийн чөлөөт бүсийн дэд бүтцийн асуудал нь шийдэгдсэн. Харамсалтай нь юу гэдэг юм, хоёр жил, гурван жилийн өмнөөс улс төржөөд хоёр улсын тунхаг бичиг батлагдаагүй. Ийм асуудлаас болж удааширсан. 
 
Дараагийн нэг асуудал дэд бүтцийн асуудлыг улсын комисс хүлээж авах асуудал. Дэд бүтцээ ашиглалтад оруулах асуудал орхигдсон учир удааширсан байгаа юм. 
 
Тийм учраас энэ чөлөөт эсийн үйл ажиллагааг яаралтай эхлүүлж, ялангуяа энэ газар авсан аж ахуйн нэгж байгууллагыг эдийн засгийн эргэлтэд оруулж барилга байгууламжаа барих ийм бололцоо боломжийг бид нээж өгөх ёстой гэдэг дээр байр суурьтай байж байгаа юм. 
 
Чөлөөт бүс ерөнхий төлөвлөгөөгөө хийчихсэн. Одоо төлөвлөгөөгөө бас хийгээд явж байгаа. Төлөвлөгөөнийхөө дагуу ажлаа яаралтай цэгцлэх хэрэгтэй. 
 
Хоёрдугаарт, чөлөөт бүсийн 30 хувь дээр нь дэд бүтэц хийгдчихээд байгаа юм. 900 га газрын 30 хувьд дээр нь дэд бүтэц хийгдсэн. Үлдэж байгаа 70 хувь дээр нь Азийн хөгжлийн банкны 30 сая доллароор дэд бүтцээ яаралтай хийх хэрэгтэй гэдэг ийм байр суурьтай байгаа. 
 
Гурав дахь асуудал дээр яах аргагүй тэнд барилгын үйл ажиллагаа эхэлнэ. Дараа жил нэлээн эрчтэй явагдана. Үндсэндээ 67 компани 300 гаруй тэрбум төгрөгийн хөрөнгө оруулалт хийхээр саналаа өгчхөөд байгаа юм билээ. 
 
Тийм учраас барилгын ажлыг эхлүүлэх зөвшөөрөл. Одоо үүнийг юу гэдэг юм, чөлөөт бүсийн захиргаа өөрсдөө өгөх хэрэгтэй. Мөн техникийн нөхцөлүүд гэж байна. Дулаан, цэвэр, бохир усны техникийн нөхцөлүүдийг аймаг нь өгөх юм уу, дулааны станцад нь өгөх юм уу, эсвэл чөлөөт бүсийн захиргаа өгөх үү гэдэг асуудлаа бас тодорхой болгох хэрэгтэй. 
 
Мөн энэ чөлөөт бүс ашиглалтад орчих юм бол үнэхээр олон хүн ажлын байртай болно. Монгол Улсын эдийн засаг нэлээн өснө. 
 
Дээр нь дэлхийн чиг хандлага ч гэсэн энэ чөлөөт бүсээр дамжуулж бараа, бүтээгдэхүүнээ экспортлох, импортлох асуудал сүүлийн жилүүдэд яригдаж байна. 
 
Тийм учраас одоо гацчихсан байж байгаа импортын ачаа эргэлтийг ч гэсэн цаашдаа чөлөөт бүсээр оруулж ирэх асуудлыг бид одооноос эхлэн анхаарах хэрэгтэй. 
 
Өнөөдөр Замын-Үүдээс орж ирж байгаа бараа, бүтээгдэхүүн орж ирж чадахгүй байгаа. Хил хаалттай байж байгаа. Одоо энэ асуудлыг ч гэсэн энэ чөлөөт бүсээр дамжуулж яаж оруулж ирэх вэ, яаж тэнд ногоон бүс бий болгох вэ, яаж тэнд яаралтай тээвэр ложистикийн асуудлыг хийх вэ гэдэг асуудлаа одооноос эхлээд шийдэх хэрэгтэй. 
 
Тэгж байж бидний нөгөө импортоор авдаг бараа, бүтээгдэхүүн хурдтай орох ийм бололцоо боломж байж байгаа юм гэдгийг хэлмээр байна. 
 
Гаалийн шинэчлэлийн барилга гэж бас баригдаж байгаа. Дорноговь аймаг дээр. Замын-Үүд суман дээр. Энэ одоо дуусаагүй байж байгаа. 
 
Тийм учраас аль болохоор бид энэ чөлөөт бүсийнхээ энэ газар нутгийг ашиглаж л энэ экспорт, импортын ачаа эргэлтээ сайжруулах хэрэгтэй гэсэн ийм байр суурьтай байж байгаа. 
 
Тэгээд энэ хуулийг миний бие одоо бас Монгол Улсын Шадар сайдтай хамтарч өргөн барьсан. 
 
Хэдхэн сарын өмнө 7 жил гацчихсан байсан дулааны станцыг Монгол Улсын Шадар сайд, Монгол Улсын Ерөнхий…/минут дуусав/
 
 
Г.Занданшатар: С.Амарсайхан сайд хариулах уу. Үг л хэлчихлээ. Хариулт хангалтгүй л 1 минут үргэлжлүүлж байгаа. 
 
Энхбаярын Батшугар гишүүн. 
 
Э.Батшугар: Сайн байцгаана уу. Та бүхэнд энэ өдрийн мэндийг хүргэе. 
 
Би энэ хуулийг дэмжиж байгаа юм. 
 
Монгол Улсын эдийн засгийн хөгжилд чөлөөт бүс маш том, дэвшил авчрах тийм бололцоотой байгаа юм. 
 
147 оронд өнөөдрийн байдлаар 5400 чөлөөт бус үйл ажиллагаа явуулдаг юм байна. Харин энэ 5400-гаас тоотой хэд нь эдийн засгийн амжилтад хүрсэн. Жишээлбэл, Дубайн санхүүгийн төв, аль эсвэл тэр Шэньжэнийн Хятадын аж үйлдвэрийн том хот.
 
Хамгийн сүүлийнх гэвэл Лаосын чөлөөт бүс нь сүүлийн 10 жилийн дотор 5.7 тэрбум долларын гадаадын хөрөнгө оруулалт татаж чадсан.
 
Энэ нь Монгол Улсын 2020 оны эдийн засгийн GDP-гийн бараг 50 хувьтай тэнцэх ийм тоо байгаа юм. 
 
Тэгээд энэ нь амжилтад хүрсэн чөлөөт бүсүүд гурван зүйлийг зөв хэрэгжүүлсэн байна. 
 
Эхнийх нь, зорилгоо маш зөв тодорхойлох. Экспортын бараа болон экспортын худалдаа эрхлэх үү, аль эсвэл ажлын байрыг дэмжих том үйлдвэрүүд барих уу, аль эсвэл санхүүгийн төв болох уу. 
 
Энэ санхүүгийн төв дээр би нэг жишээ ярья. Одоо боломж ярья л даа. Ирээдүйн хууль тогтоомжийн хүрээнд Төв банк болон Санхүүгийн зохицуулах хороотой хамтарч CryptoMiner-уудыг авчрах бололцоотой байгаа юм. Энэ чөлөөт бүс дотроо. 
 
Үүнийг дагаад “крипто валютын бирж”-ийг бий болгоод, мөн “крипто банк” байгуулах. Тэгэхдээ мэдээж FATF-ийн бүх зөвлөмжүүдийг дагаж.  Ингэж бид том Blockchain Ecosystem-ийн “hub” бий болгох бүрэн бололцоотой. 
 
Технологиос айж биш харин угтаж хөгжих нь зүйтэй юм. 
 
Хоёр дахь нь, бизнесийн таатай орчин. Бизнес дэх таатай орчин гэдэг нь заавал татварын таатай орчин гэхгүйгээр харин төрийн үйлчилгээ нь хүнд сурталгүй, мөн хууль тогтоомж нь ойлгоход хялбар. 
 
Гурав дахь нь, дэд бүтэц болон ложистикийн хөгжил. Энэ гурав бол үндсэн суурь нөхцөл байдаг юм байна лээ. Ямар нэгэн чөлөөт бүсийг эдийн засгийн амжилттай эргэлтэд оруулахад, хөгжүүлэхэд.
 
Үүнтэй холбоотойгоор би хоёр юм асууя. Эхний асуулт нь энэ “Торгоны зам” гэсэн том эдийн засгийн хөтөлбөр, программ Хятад, Орос болон Дундад Азийн орнуудтай орсноор явж байгаа. Яг энэ бодлогын хүрээнд манай чөлөөт бүсүүд ямар байдлаар интеграцад орж хөгжиж байгаа вэ? Хөгжлийн бодлогоо тодорхойлсон бэ? Эхний асуулт.
 
Хоёр дахь асуулт нь, “цахим засаглал”-тай холбоотойгоор энэ “чөлөөт бүс” дотроо төрийн үйлчилгээг нэг цонхноос цахимаар авах бололцоо байгаа юу? Жишээлбэл, e-mongolia-тай адилхан гэх мэтчилэн. Баярлалаа.
 
Г.Занданшатар: С.Амарсайхан сайд.
 
С.Амарсайхан: Э.Батшугар гишүүний асуулт хариулъя. 
 
Чөлөөт бүсийн хөгжлийн бодлогыг бид энэ эдийн засгийн өгөөжтэй нь хамт бүс нутгийн интеграцчилал, энэ худалдаа, эдийн засгийн бодлого, олон улсын хамтын ажиллагааны үндсэн суурь зарчмууд, тэр боломж, нөөцтэй уялдуулахгүйгээр хөгжүүлэх боломжгүй. 
 
Тийм учраас “Замын-Үүд”, “Алтанбулаг”-ийн чөлөөт бүсийг бид энэ газар нутгийн давуу сул талуудаа тооцож. Түрүүн хэлсэн. Хэдийгээр далайд гарцгүй ч гэсэн үүнийг давуу боломжоо болгож, Хятад, Орос, Монголын эдийн засгийн коридорыг байгуулах. 
 
Тэр бодлого, шийдвэр, зорилгын хүрээнд хөгжүүлэх. Ингэхдээ дотооддоо эдийн засгийг төрөлжүүлэх, худалдаа эдийн засгийн эргэлтийг нэмэгдүүлэх, дотоодын эдийн засгийн коридор болгох. 
 
Энэ нь Ази, Европыг холбосон томоохон эдийн засгийн том дэд бүтэц, суурь коридор болох боломжтой гэж үзэж байгаа учраас тэр хүрээнд зорилго, алсын хараагаа бодож тооцож хөгжүүлэхээр ажиллаж байгаа. 
 
Тийм ч учраас гадна, дотнын томоохон хөрөнгө оруулагчид ялангуяа энэ чөлөөт бүсийн үйл ажиллагаанд сонирхол бүхий хөрөнгө оруулагчдыг татах, менежментийн хувьд зөв авч явах нь хамгийн чухал байгаа юм. Нэгдүгээрт.
 
Хоёрдугаарт, мэдээж цахим засаглал Засгийн газрын бодлогын тэргүүн зорилтын нэг. 
 
Цахим засаглалыг хөгжүүлэх e-mongolia-оос эхлээд төрийн байгууллага, аж ахуйн нэгжүүдийн үйл ажиллагааг цахимжуулах, хүнд суртал, авлига, хээл хахуулийг багасгах, эдийн засгийн өгөөжийг нэмэгдүүлэх, шаардлагагүй зардал, үргүй зардлыг багасгах гээд энэ том зорилтын хүрээнд бүх чөлөөт бүсээс эхлээд бүхий л дэд бүтцүүд цахимжсан байх ёстой. Суурь зарчим учраас тэр бодлогын хүрээнд энэ нэг цонхны бодлогоор.
 
Бүр цаашлах юм бол бид явцын дунд энэ чөлөөт бүсийн нэгдсэн захиргаа гэж байгуулах ёстой гэж бодож байгаа. 
 
Нэг улс хүн ам цөөнтэй. Эдийн засаг, уул уурхайгаас шууд хамааралтай. Гэхдээ эдийн засгаа төрөлжүүлэхийн тулд чөлөөт бүсийг нэгдсэн бодлогоор авч явахын тулд тэнд “Цагааннуур”, энд “Алтанбулаг” гээд байгаа хэдий ч гэсэн нэгдсэн захиргаатай байлгаж байж бодлого шийдвэр, зохион байгуулалт, үйлдвэрлэл үйлчилгээ, мөн хөрөнгө оруулалтын бодлогыг төрөлжүүлсэн, харилцан бие биенийхээ давуу сул талыг нөхсөн байдлаар ажиллах боломжийг бүтцийн хувьд бий болгох ёстой гэж үзэж байгаа. 
 
Г.Занданшатар: Гишүүд асуулт асууж, хариулт авч дууслаа.  
 
Дэмжсэн, дэмжээгүй гурван гишүүн үг хэлж болно. Т.Аубакир гишүүнээр тасаллаа. Ё.Баатарбилэг гишүүн.
 
Ё.Баатарбилэг: Дэмжиж байгаа. 
 
Тэгээд сая бас гишүүдээс нэлээд олон асуултууд, асуултаа бас дагуулсан олон шинэ санаанууд ирж байгааг манай Шадар сайд, сайдын ажлын алба, энэ чөлөөт бүсийн нөхдүүд маань сайтар сонсож авсан байх. 
 
Мэдээж Та бүхэн маань ажил хийж байгаа. Зовлон бэрхшээл зөндөө л байгаа байлгүй. 
 
Тэгэхдээ яагаад энэ чөлөөт бүс сүүлийн 20 гаруй жил ингэж яригдаад, бас төдийлөн нэг тийм ажил хэрэг болж чадахгүй ингээд нэг байгаа, байхгүй нь мэдэгдэхгүй маягтай яваад байна гэдэг дээр дүгнэлт хийгээд. Одоо энэ нэг хуулийнхаа өөрчлөлт юмнуудыг хийчхээд арай өөр маягаар л ажилламаар санагдаад байх юм. 
 
Энэ чөлөөт бүсэд яагаад гадна дотнынхон манай энэ хоёр хил дээр байгаа чөлөөт бүс гээд л олон жил ярьж байна. Ядаж энэ хоёр хөршөөс хүртэл ингээд орж ирээд энэ чөлөөт бүсэд хөрөнгө оруулалт хийх, чөлөөт бүсэд үйл ажиллагаа явуулъя, тэгье ингэе гэдэг ийм санал санаачилгууд ганцхан гаднынхнаас биш манай дотоодын бизнес эрхлэгчдээс гарахгүй байна. Өөр хууль эрх зүйн орчны шаардлага юмнууд байна уу? Үүнийг л сайн судлах л хэрэгтэй байгаад байгаа юм л даа. 
 
Бид дандаа өөрсдөө төр захиргааны нүдээр, дарга нарын нүдээр хараад яваад байгаа юм биш биз дээ. Наадахыг яг хөрөнгө оруулах гэж байгаа, тэнд юм хийж, тодорхой бизнесийн үйл ажиллагаа эрхэлж, ашиг орлого олж, бас улс оронд тодорхой хувь нэмэр оруулаад ингээд явчих тэр бизнесийн орчныхны нь нүдээр нь хараад, тэр бизнесийнх нь орчныхонтой нь уулзаад, тэр гацаа саад юмнууд байвал арилгах тал дээр нь жаахан идэвх санаачилгатай ажиллаасай гэж бодоод байгаа юм л даа. 
 
Сонирхлыг нь төрүүлэх юу байгаа юм. Одоо энэ чөлөөт бүсүүд дээр. Одоо нэг тийм засаг захиргааны бүтэц шинэчлэх, бүтцийг нэгдмэл болгох эд нар бол мэдээж хийгдэх юмнууд бай байгаа л байх. 
 
Хашаа хороогоо солихоос өгсүүлээд ингээд хэдэн ч удаа хашаа хороогоо сольдог юм. Ингээд яваад байвал яваад л байх байх. Цаг хугацаа биднийг хүлээхгүй байна. 
 
Одоо тэр Хөшгийн хөндийн чөлөөт бүсийн асуудал гээд л ингээд тулаад ороод ирж байна. Улам хэрэгцээ шаардлагууд нь нэмээд байгаа мөртлөө эрх зүйн орчны шинэчлэл дагуулж хийж байгаа энэ ажлууд жаахан удаашралтай хүлээгдээд байх вий гэдэг ийм болгоомжлол байгаа учраас манай энэ ажил хариуцаж байгаа хүмүүс маань энэ дээрээ арай шинэлгээр хандаж ажиллаасай гэж бодож байна. 
 
Сая Э.Батшугар гишүүн хэлж байна шүү дээ. Гадна дотнын маш олон чөлөөт бүсүүд байдаг. Амжилттай болсон нь бас тийм олон биш байна. Тэгвэл амжилттай болсон нь яаж амжилт олсон юм. Тэгэхдээ гаднынхныг хуулаад авчраад тавиад хэрэгжүүлээрэй гэж байгаа хэрэг биш. Манай орны нөхцөл юу билээ. Далайд гарцгүй хоёр том гүрний дунд. Тэгвэл энэ нь ямар давуу тал болж байгаа юм. 
 
Энэ болгоныг нэг дүгнээд арай л өөрөөр л ажилламаар байгаад байна шүү гэдгийг хэлье. Тэгээд энэ асуудлыг дэмжиж байна. Баярлалаа. 
 
Г.Занданшатар: Дэмжсэн үг хэллээ. Жамбалын Ганбаатар гишүүн.
 
Ж.Ганбаатар: Дэмжиж байгаа. 
 
Энэ хууль бас өмнөх хуулиудад байгаа саад тотгорыг өөрчилж байгаа. Газрыг, мөн “эдийн засгийн хамтын ажиллагааны бүс” гээд түрүүн тэр бүсчлэлийн асуудлууд дээр нэг дундаа ороод нэг бүс байх юм уу, эсвэл хоёр талдаа хоёр чөлөөт бүс байх юм уу гээд олон асуудлуудыг шийдэж байгаа. 
 
Тэгээд ер нь чөлөөт бүс хөгжихгүй байгаа гол шалтгаан бол төрд өөрт л байгаа л даа. Эхэлсэн ажлаа дуусгадаггүй. Баахан юм яриад л байна. Тэгээд тэрийгээ дуусгадаггүй. Үе үеийн Засгийн газрыг л хэлж байгаа юм. 
 
Ер нь төрийн хамгийн гол дутагдал энэ байгаа юм л даа. 
 
Тэгэхээр А.Энхзул дарга ялангуяа “Замын-Үүд” бол бүрэн бололцоотой. Хөгжих бололцоотой. 
 
Тэгэхээр А.Энхтуул дарга энэ дээр сайн анхаарч ажиллана биз. Миний харж байгаагаар хүнд суртал орон нутгуудад маш их. Зүгээр Монголын компаниуд очоод орон нутагт үйл ажиллагаа явуулахад л хүртэл бэрх шүү дээ. Маш бэрх. Аймгийн төвүүд дээр байж байгаа албан байгууллагууд дандаа төрийн байгууллагууд л байгаа. 
 
Тэгээд Монголын зүгээр нэг компани очоод тэр тухайн аймагт үйл ажиллагаа явуулахад хүнд бэрх, хүнд сурталтай, уялдаа холбоо байхгүй, аппарат нь хүнд, гаргаж байгаа шийдвэрүүд нь уялдаа холбоогүй. 
 
Тэгээд ер нь хууль болгонд. Одоо ингээд өнөөдөр ч гэсэн батлагдаж байгаа хууль болгонд тэгээд л нэг поп гэх юм уу, эдийн засгийн агуулга багатай заалтууд маш их орж байгаа. Өнөөдөр ч гэсэн энэ байдал үргэлжилж байгаа. Энэ чинь өөрөө одоо Ё.Баатарбилэг гишүүний хэлж байгаа тэр сонирхлыг төрүүлэхгүй байгаа юм. 
 
Монгол хүнийг хөдөлмөр хийх сонирхлыг ер нь гаргаж байгаа хууль тогтоомжууд мохоож байгаа. Үүнийг олж харахгүй байгаа шүү. 
 
Тэгээд ер нь зүгээр яг Замын-Үүдийн чөлөөт бүс дээр харахад Хятадын тодорхой үйлдвэрүүд Вьетнам, Бангладеш гээд тодорхой Азийн улсууд руу нүүж байгаа. Эндээс олон үйлдвэрлэгч нар Монголын чөлөөт бүсийг сонирхож байгаа байх. Мэдээж. 
 
Тэгээд энэ дээр нь таниулах ажлуудыг сайн хийх хэрэгтэй. Адаглаад склад сав бариулах хэрэгтэй байхгүй юу. Эхлээд. Дамжин өнгөрүүлэх. Ядаж нэг сонирхлыг нь төрүүлээд нэг оруулаад ирэх л хэрэгтэй. Түүний араас явах хэрэгтэй. Ажлаа дуусгах хэрэгтэй. Явж байна. Туршлага судалж байна гээд нэг баахан худлаа гүйгээд байхгүйгээр бодитой ажил хэрэг болговол уг нь Замын-Үүд бол хамгийн бодитой л байгаа юм. 
 
Тэгээд цаашдаа энэ чөлөөт бүс их олноор байгуулна гэж байвал их том том хэмжээгээр хэрэггүй дээ. Одоо тэр Хөшгийн хөндийн хоёр мянга хэдэн зуу ч гэнэ үү. 2500 га гэнэ үү. Одоо хашаагаа хэдэн тэрбумаар барих бол доо. Бараг 100 сая доллароор хашаа барих байлгүй дээ. Бараг. 
 
Түүнээс гадна одоо үйл ажиллагаа явуулж байгаа энэ чөлөөт бүсүүд дотор байгаа тэр хоёр, гурван дэлгүүр гээд байгаа чинь дандаа архины дэлгүүрүүд шүү. Чөлөөт бүс чинь өөрөө тэр архиуд чинь дандаа татваргүйгээр гараад энэ Улаанбаатарын баар, цэнгээний газруудыг хангаж байгаа. Үүнийгээ засаарай. 
 
Гааль, тэр цэрэг гэдэг юм уу, тэд нар нь яаж хянадаг юм. Энэ асуудал чинь хүнд байгаа шүү. Над дээр ирж байгаа өргөдөл, гомдол маш их байгаа. Би үүнийг Эдийн засгийн байнгын хороон дээр өчигдөр хэлсэн. Үүнийг засахгүй бол тэгээд нэг буруу замаар будаа тээдэг. Чөлөөт бүс биш зүгээр нэг ийм бүр хуулийг завхруулдаг ийм юм болоод тогтчих вий. Үүнийг би сануулж хэлье. Баярлалаа. Минут дууслаа.
 
Г.Занданшатар: Буланы Бейсен гишүүн. 
 
Б.Бейсен: Энэ чөлөөт бүсийн асуудлыг дэмжиж байгаа юм. 
 
Би чинь уг нь Цагааннуурын “дамжлага бааз” байхад тэнд өссөн. Тэнд сургууль төгссөн хүүхэд байгаа. 
 
Тухайн үед тэнд 4 том дамжлага бааз байлаа. “Бараа бааз”, “мал бааз”, “нефть бааз”, “хангамж бааз” гээд.
 
 Уг нь суурь нь байгаа. Чөлөөт бүсийн хашаа бариад олон жил болсон. Одоо 15 жил болж байх шиг байна. Өөр нэмэгдсэн юм байхгүй хоосон цалин авдаг хэдэн ажилчид л байгаа. 
 
Тэгэхдээ энэ төр Засгийн газрын дээр анхаарахгүй бас учир дутагдалтай юм их байна. Одоо ч гэсэн худалдаа наймаа явагдаж байгаа мөртлөө тэрүүгээр дамжихгүй. Гааль нь нэг тусдаа, мэргэжлийн хяналт нь нэг тусдаа. Сая С.Амарсайхан сайдын саналыг дэмжиж байна. 
 
Чөлөөт бүсийн нэгдсэн захиргаа гээд. Үүнийгээ байгуулахгүйгээр энэ шийдэгдэхгүй. Одоо ч гэсэн хүнсний ногоо, хүнсний бүтээгдэхүүнүүд, барилгын материал орж ирж байгаа мөртлөө тэрүүгээр дамжихгүй хувь компаниуд оруулж ирээд Баян-Өлгий, Ховд, Говь-Алтай хүртэл яваад тэнд зарагдаж байгаа. Малын тэжээл ч орж байгаа. 
 
Үүнийг нэгдсэн нэг юутай болгоод тэрүүгээр дамждаг болгоод яахгүй бол ерөөсөө шийдэгдэхгүй юм. Гол нь үүнийг хийхийн тулд том том агуулахууд, складууд барихгүй бол ерөөсөө энэ шийдэгдэхгүй. 
 
Тийм учраас энэ дээр төр засаг анхаараад сая нэгдсэн захиргаа, нөгөө талаар склад, агуулахуудыг нь. Одоо гадагшаа тухайн үед бүр малын нийт бүтээгдэхүүнүүдийг мах, сүү, нөгөө талаар малын яс хүртэл гаргаж байлаа шүү дээ. Гэтэл энэ бүгд зогссон. Тэрийг цаашаа хөгжүүлэхийн тулд саяын арга хэмжээнүүдийг авахгүй бол энэ ажиллагаа цаашаа явагдахгүй. 
 
Нөгөө талаар бас Хятадын Алтай аймаг, Баян-Өлгийгөөр дамжаад Орос руу гарах сонирхолтой. Энэ талын асуудал. Гадаад орнуудыг татах, түүхий эдийг оруулж ирэх, бас үйлдвэрүүдэд “Цагааннуур”-т байгуулах. Жишээлбэл, Оросын барилгын материал үйлдвэрүүдийг. 
 
Тийм учраас складууд, нөгөө талаар газрын асуудлыг нь шийдэж өгөхгүй бол хэзээ ч энэ чөлөөт бүсийн асуудал шийдэгдэхгүй. 
 
Тийм учраас энэ тал дээр анхаарах нь зөв байх гэсэн санал хэлье.
 
Г.Занданшатар: Гурван гишүүн дэмжиж хэллээ. Одоо дэмжихгүй л үг хэлнэ. 
 
Т.Аубакир гишүүн бол “Цагааннуур”-ыг дэмжиж байгаа байх. 
 
Гишүүд үг хэлж дууслаа. Санал хураалт явуулна. Хэлэлцэх эсэхийг. Чөлөөт бүсийн тухай хуульд нэмэлт, өөрчлөлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулна. 
 
Эхлээд туршилтын санал хураалт явуулъя. Б.Бат-Эрдэнэ гишүүн орж ирж байна. Э.Батшугар гишүүний эсрэг гараад байна шүү. Ш.Раднаасэд гишүүн байсан. Д.Тогтохсүрэн дарга, Ч.Хүрэлбаатар. 
 
Одоо санал хураалт явуулна. Чөлөөт бүсийн тухай хуульд нэмэлт, өөрчлөлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулъя. 
 
23 гишүүн дэмжиж, 59.0 хувиар Байнгын хорооны саналыг дэмжлээ. 
 
Төслийг хэлэлцэх нь зүйтэй гэж гишүүдийн олонх үзсэн тул төслийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлж байна. 
 
Өнөөдрийн нэгдсэн хуралдаанаар хэлэлцэх асуудал дууссан тул хуралдаан өндөрлөснийг мэдэгдье. 
 
Хуулийн төслүүдийг эцэслэн батлах санал хураалттай. Гишүүд цагтаа цуглах ёстой. 39-өөс дээш гишүүд дэмжиж байж хуулиуд эцэслэн батлагдана.
 
Дууны бичлэгээс буулгасан:
ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ 
ШИНЖЭЭЧ                                                  

